
Rekonhesimentus 
Komisaun nia k’nar ne’e konsege lao duni tanba hetan asistensia generozu husi governu 
sira tuir mai ne’e, agensias multilaterais no organizasoens não governamentais:

• Autralia nia Governu liu husi AusAID
• Voluntarius Negosiu Australiano 
• Voluntariu Internasinal Australiano.
• Embaizador Juventudi ba’a Dezenvolvimentu Australiano 
• Australia Timor-Leste Fasilidadi Hasae Capasidadi
• Canada nia Governu liu husi CIDA
• CRS (Catholic Relief Services husi Estadus Unidus), Kupang
• Dinamarca nia Governu.
• Komisaun Europeia.
• Finlandia nia Governu.
• Alemanha nia Governu liu husi GTZ.
• Grupu Analiza Dadus Direitus Humanus (HRDAG), Benetech.
• Hivos (Dutch International Humanist Institute for Cooperation).
• Sentru Internasional ba’a Justisa Tranzisional.
• Irlanda nia Governu.
• Japaun nia Governu.
• Nova Zelandia nia Governu.
• Noruega nia Governu.
• Alto Komisariadu ba’a Direitus Humanus.
• Portugal nia Governu.
• Suecia nia Governu.
• Inglaterra nia Governu.
• UN (liu husi UNTAET, UNMISET no UNOTIL)
• UNDP
• UNHCR
• ONU nia Voluntarius
• Estadus Unidus da America nia Governu.
• Estadus Unidus nia Institutu ba Dame.
• Programa Hasae K’bit Komunitariu (CEP) fundadu husi Trust Fund for East 

Timor no administra husi Banco Mundial

Prefacio

Dirigidu* husi Aniceto Guterres Lopes, Presidente CAVR 
nian

Excelentisimo Shrs, Presidente da Republika, Kay Rala Xanana Gusmão; Presidente 
Parlamentu Nacional, Francisco Guterres Lú-Olo; Primeiru Ministro Dr. Mari Alkatiri 
ka nia Representanti, Presidente Tribunal de Recurso, Dr Claudio Ximenes; Dr. 
Sukehiro Hasegawa, Representanti Special husi Sekretariu Geral; Senhoras e Senhores 
Deputados Parlamentu Nacional nian; Senhoras e Senhores Ministrus hot-hotu husi 
Governu; Membrus Korpu Diplomatiku sira hotu no komunidadi doadores sira hotu; 
Representantes husi Igreija, Communidade fiar nain sira no ONG sira hotu, No hau 
nia kolega komisariu sira hotu no membros CAVR nian tomak no maluk sira hotu 
mak hau respeita.

Loron ohin, loron ikus nian ba CAVR no okaziaum ida n’ebe Comisaun tenki halo nia 
obrigasaun ba dala ikus – atu hato’o relatoriu final ba Presidente Republika Timor-
Leste. Relatoriu ida ne’e hakerek tuir mandatu husi UNTAET nia regulamentu 2001/10 
n’ebe haktuir katak Komisaun prepara no halo relatoriu kona-ba nia aktividade sira 
hotu ba publiku, buat sira ne’e mak hanesan tuir mai ne’e: seida mak komisaun hetan 
durante nia servisu, rekomendasaun kona-ba violasaun direitus humanus nian iha 
kontextu konflitu politiku durante tinan 25 nia laran husi periudu 1974-1999. Hanesan 
amendamentu ida n’ebe husi Parlamentu, Regulamentu ida ne’e husu ba komisaun atu 
hato’o relatoriu ne’e ba Presidente da Republika molok ami nia k’nar atu hotu. Tanba 
ne’e mak ohin loron ita hotu halibur iha fatin kmanek ida ne’e.

Tinan lima liu tiha ona, hanesan ideia CAVR nian mosu fou-foun iha tinan 2000. 
Durante tinan hirak liu ba ne’e, Timor-Leste lao tiha ona iha dalan oi-oin no kontinua 
atu hare nafatin ba futuru ka loron aban bai-rua nian. Tanba sa mak Timor-Leste fo’o 
atensaun ba futuru, maibe relatoriu ida ne’e koalia fali buat hirak n’ebe liu tiha ona 
ka pasadu? 

Funsaun Historia nian

Resposta simples ba perguntas ida ne’e mak Komisaun halo tuir buat n’ebe husu atu 
komisaun tenki halo, hanesan atu hare’e no halo relatoriu kona-ba ita nia tragedia iha 
tinan hirak liu ba ne’e. Tanba resultadu husi servisu hirak ne’e, entaun relatoriu ida n’ebe 
kona-ba difukuldade sira hotu n’ebe sensitivu teb-tebes, no ita hotu presiza atu fo’o 
hanoin hikas fali ba’a ita nia-a’an katak CAVR simu k’nar ofisialmente atu halo servisu 
ida ne’e. Servisu no k’nar komisaun nian defini iha lei, hakerek iha konstituisaun, 
parlamentu aprova no hetan suporta husi Nasoens Unidas no komunidadi internasional 
barak. Hau ho hau nia kolega komisariu sira halo juramentu atu dehan no hatete lia 
lo’os, ho la tauk no la fo’o favor, kona-ba violasaun n’ebe halo iha Timor-Leste hahu 
husi nia terus tomak to’o mai iha loron Ukun rasik-a’an nian. Ida ne’e inklui mos koalia 

* Aprezentasaun Relatoriu CAVR nian ba’a Presidente da Republika / Salaun Nobre, Palascio Lahane, 31 de Outubru 2005

no hatete lia lo’os kona-ba comunidade internasional nia influensia iha Timor-Leste. 
Relatoriu n’ebe ita Bo’ot sira hare dau-daun ne’e la’os mai husi inisiativu ka entusiasmu 
privadu ami nian. Ida ne’e liu husi prosesu ida n’ebe hetan mandatu husi estadu. 

Ida ne’e dehan katak ita bele halo perguntas n’ebe klean liu-tan, hanesan tanba-sa’a 
mak Timor-Leste hili dalan ida n’ebe susar teb-tebes no tenki hare hikas fali ba buat 
hirak n’ebe liu tiha ona. Hanesan rekursu n’ebe la to’o no nakonu ho sadik oi-oin, ne’e 
duni tuir lo-los karik Timor-Leste la-bele halo tan ona servisu n’ebe susar hanesan 
ne’e ka hili atu hodi haluhan no perdua deit buat hotu n’ebe liu tiha ona. Maibe, ita 
nia nasaun hili atu kontinua hare se mak responsavel kona-ba violasaun direitus 
humanus n’ebe akontense tiha ona iha pasadu no halo k’nar kompriensivu ida kona-
ba krimi n’ebe ki’ik no krimi n’ebe bo’ot, la hanesan ho nasaun sira seluk n’ebe foin 
sai husi konflitu fo’o atensaun deit ba asuntus ida ka rua deit, no atu hatudu estragu 
bo’ot tebes n’ebe halo ba ema ida-idak no ba komunidadi sira bainhira poder kahur 
tiha ho imunidadi. CAVR hari’i liu husi prosesu ida ne’e. Hanesan mekanismu justisa 
transisaun sira seluk iha America Latin, Afrika no Europa, Ita nia misaun estabelese se 
mak responsavel atu nune’e bele haklean no halo mak’as liu-tan dalan ba dame, dalan 
ba demokrasia, dalan ba lei ho ordem no dalan ba direitus humanus ba ita nia nasaun 
foun ida ne’e. Isin lo-lo’os ba servisu ida ne’e mak atu fo’o rekonhesimentu lao’os deit 
ba vitima sira atu hetan sira nia direitu atu nune’e bele hetan dalan ba justisa no lia 
lo’os maibe justisa, lia lo’os no kompriensaun ida n’ebe klean mak buat n’ebe presiza 
tebes atu hodi kura no hodi halo rekonsiliasaun entre individual no ba nasaun ida ne’e. 
Ami nia misaun lao’os ho objetivu atu halo vingansa ba preokupasaun politika n’ebe 
liu tiha ona. CAVR rekere atu fo’o atensaun li-liu ba pasadu atu hodi hare’e ba futuru 
li-liu Timor-Leste nia futuru no sistema internasional nia futuru, n’ebe relatoriu ne’e 
dehan, no mos atu aprende buat barak husi Timor-Leste nia esperiensia.

Desizaun husi ita nia lider sira atu hare ba pasado liu husi prosesu CAVR, ne’e mos 
hetan suporta mak’as husi komunidadi tomak. Evidensia ida ne’e ita bele hare’e-liu husi 
koperasun n’ebe diak teb-tebes ba aktividade komisaun nian hotu iha nivel sosiedade 
nia laran. Timor-Oan barak, mai husi fatin hot-hotu iha rai laran fo’o sira nia sasin 
ba CAVR no, maske dala ruma halo sira nia fuan no laran kanek, maibe partisipa 
nafatin no fo’o suporta ba prosesu rekonsiliasaun iha nivel distritu no nivel nasional. 
Governo, parlamentu, partidu politiku sira, figura politiku nain sira, sosiedade sivil 
no Igreja mos fo’o koperasaun n’ebe diak teb-tebes iha tempu hot-hotu, li-liu suporta 
moral no praktikalidade nian. Tanba koperasaun n’ebe fo’o ba komisaun ne’e entaun 
CAVR hetan kbi‘it atu buka no iha kbi’it atu hetan konkluzaun ida n’ebe posivel . 
Timor-Oan sira identifika sira nia a’an ho prinsipiu no prosesu CAVR nian mak dalan 
n’ebe diak-liu atu hodi hari’i futuru n’ebe metin no livre husi violensia n’ebe akontese 
tiha ona iha pasadu.

Relatorio

Hau hakarak koalia uitoan kona ba seida maka iha Relatorio ne’e.

Relatorio ne’e naruk wain, tahan rihun rua resin. Iha razaun rua ba buat ne’e. Ida, 
CAVR nia mandatu kaer kona-ba tinan rua nulu resin lima (25) nia laran durante 
konfliktu ne’e nia laran iha violasaun direitus humanus. Autor barak, husi domestiko 
no internasional, mak involve halo faktores no eventus n’ebe kompleksu no dinamiko 
teb-tebes. Atu hakerek buat hirak ne’e hotu presiza surat tahan n’ebe wain. Segundu, 
relatorio ne’e kompaktu ho vitima sira hotu. Ida ne’e bezeia ba testamunha husi vitima 
sira hotu no ho intensaun atu hodi kontribui ba vitima sira atu kura sira nia a’an liu 

husi restaurasaun dignidade vitima sira nian. Buat hirak ne’e hotu presiza fatin. CAVR 
ho esperansa hein katak vitima sira hotu sei bele hare’e sira nia esperiensia no sira nia 
susar klaru liu tan liu husi relatorio ne’e no hatene liu tan seida mak akontese ba sira 
iha sira nia moris, sai valor teb-tebes iha Timor-Leste no sei tau iha fatin n’ebe diak ba 
posteridade nain. Adisional ba relatorio final ne’e, CAVR mos halo livru n’ebe publika 
ona, hili husi historia testemunha balu ho vitima sira nia lia-fuan rasik, n’ebe liu husi 
dialogu puliku nasional dala hitu ne’e nia laran. CAVR ho esperansa hein katak fo’o 
interese prioridade ba prespektiva viktima sira hotu no sobreviventi sira hotu liu husi 
dalan ida ne’e atu nune’e ita hotu bele kontribui ba sira no sira rasik bele kura sira hotu 
nia-a’an no ba futuru n’ebe livre husi violensia.

Relatoriu ne’e resultadu husi estuda ida, n’ebe imparsial no ho sacrifisiu n’ebe bo’ot husi 
vitima barak sira nia lian husi Timor-Leste laran tomak. Ami nia mandatu hakarak 
katak CAVR atu hari’i buat n’ebe’e foun no monu ba ema barak nia laran, buat n’ebe, 
bele sai modelu no atu identifika factor sira. Mandatu ne’e mos hakarak katak CAVR 
atu hare’e se mak responsavel no atu identifica, ema, autoridade, instituusiaun no 
organizasaun hirak n’ebe halo violasaun ba direitus humanus. Bainhira halao k’nar 
ne’e, CAVR la-iha agenda politika no hari’i estuda n’ebe klean atu nune’e hodi evita 
vingansa. Iha tinan barak liu ba sira usa Violasaun direitus humanus atu hodi mobiliza 
politika no atu bele hetan pontu atu hasoru adversariu sira. CAVR nia objektivu ida deit 
mak hanesan atu halo gravasaun ba lia lo’os no li-liu halo gravasaun ba konsequensia 
husi violasaun sira hotu n’ebe hakerek tiha ona iha dokumentu ne’e atu evita no la-
bele akontese tan iha loron aban bai-rua no hapara imunidadi. Nia resultado lao’os 
perfeitu no CAVR nia kbi’it la to’o atu investiga kasu hot-hotu ka kbi’it lato’o atu hetan 
lia lo’os n’ebe difinitivu ba problema sira hotu. Ami fiar katak relatoriu ne’e fo’o ba ema 
Timor-Oan sira pintura ida n’ebe bo’ot kona-ba seida mak acontece iha tinan rua nulo 
resin lima nia laran no sei tulun comunidade atu compriende kona ba ita nia historia 
no forsa n’ebe forma ita nia destino.

Maski surat-tahan barak maibe relatoriu ne’e nia titulu lia-fuan ida deit. Lia-fuan ne’e 
iha Portugues dehan “Chega!” n’ebe durbasa ba Tetun dehan “To’o Ona”! ami sente 
katak ho lia-fuan ida ne’e deit bele kaptura mensagen esensial/importanti n’ebe iha 
relatoriu ne’e nia laran. Ami mos fiar katak ida ne’e mak vitima sira hotu hakarak atu 
ita hotu n’ebe iha ne’e atu rona no didika, atu nune’e buat sira hotu n’ebe hakerek iha 
relatoriu ne’e la-bele husik atu akontese tan iha loron aban bain rua.

Wainhira prepara relatoriu ne’e, CAVR tenki halao servisu ho lian oi-oin no hakas-
a’an atu apresenta relatoriu ne’e iha lian barak. Ida ne’e buat ida n’ebe ofisial no mos 
praktika n’ebe imperativu, n’ebe hodi tau tan naha todan ida ba komisaun nia leten. 
Hau hakarak dehan tan katak CAVR simu no hatene “perguntas balu n’ebe kona-ba 
Timor-Leste”, hanesan refere husi Nasoens Unidas, ida ne’e perguntas Internasional 
nian no ida ne’e atu asegura katak relatoriu ne’e ema hotu bele hetan asesu iha nia lian 
rasik. Relatoriu ne’e sei iha ho lian Porugues, Indoneasia, Ingles no parte balu sei iha 
ho lian Tetun. Ami sei iha esperansa katak loron ida Instituisaun ruma bele oferese 
atu halo tradusaun textu tomak ba Tetun. Iha kontestu ne’e, hau hakarak atu halo 
klaro katak Komisariu sira aprova formalmente testu Relatoriu ho lian Indonesia. Ami 
verifika testo ho lian sira seluk maybe relatoriu versaun Indonesia mak bele konsulta 
ba, karik mosu interpretasaun ruma n’ebe la-lo’os kona-ba relatoriu ka konfuzaun ba 
buat ruma n’ebe ita hakarak dehan.

Arkivu

Tuir CAVR nia mandatu, CAVR tau hamutuk dadus dokumentasaun husi tinan 1974-
1999. Dokumentu sira ne’e hamutuk hotu okupa besik quartu rua iha uma komarka 
nian ne’e. Hau hakarak hato’o pontu hat (4) kona-ba koleksaun sira ne’e hotu. Ida, 
Dokumentus sira ne’e hotu uniku, no ne’e duni presiza atu tau di-diak no kuida ho 
fuan ho laran tomak, dokumentus sira ne’e testamunha vitima sira hotu nian no 
autor sira husi periudu hirak ne’e nia laran n’ebe sai sasin ba susar oi-oin to’o ita hari’i 
nasaun foun ida ne’e, no kapitulu balu koalia kona-ba politika internasional nian n’ebe 
sente moe uitoan. Segundu, Dokumentus sira ne’e rekursu ida n’ebe riku teb-tebes atu 
hodi halo peskiza, hakerek no li-liu ba edukasaun. Dokumentu sira ne’e hotu sei sai 
valor wain ba departamentu edukasaun nian, li-liu atu hodi dezenvolve kurikulum 
no material atu hodi hanorin no mos atu hodi hanorin halo teatru ruma. Hau husu 
bo’ot bele kontinua fo’o suporta atu konserva dokumentus hirak ne’e, atu nune’e bele 
hetan asesibilidade no oinsa atu uza. Terseiru, koleksaun hirak ne’e hotu presiza halo 
riku liu tan liu husi kontribuisaun adisional seluk. Hodi oportunidade ida ne’e hau 
hakarak husu ba Timor-Oan tomak, se mak iha material ruma n’ebe relasiona ho 
buat hotu n’ebe akontese husi tinan 1974-1999, iha sira nia liman karik , maibe iha 
Timor-Leste ka iha rai seluk, bele konsidera atu halo kontribuisaun ida, bele original 
ka fotokopia, ba iha sentru depozitu nasional ida ne’e. Quartu, Tenki kuida ho fuan ho 
laran tomak, atu nune’e bele fo’o garantia ba dokumentus hotu n’ebe hato’o ona husi 
vitima sira hotu ba CAVR, atu bele kontrola di-diak no konfidensialidade ho respeitu 
ba direitus no seguransa ba ema sira n’ebe fo’o sasin no ba’a dokumentu sira ne’e hotu. 
CAVR hakas-a’an, no halo kolaborasaun ho parlamentu no Ministeriu Justisa nian, 
katak buat hirak ne’e hotu sei garantia tuir ni-nia disolusaun.

Ba Futuru

Ida ne’e lori hau ba pontu final kona-ba relatoriu ne’e nia isin lo-los. Servisu diak barak 
husi CAVR nian mak halo tiha ona, maibe iha buat barak mak presiza atu halo tan 
– hanesan iha area rekonsiliasaun nian, area buka lia lo’os nian, no area atu kura ho 
justisa nian. 

CAVR fiar katak, CAVR kontribui tiha ona buat barak atu hodi estabelese fila-fali 
komunidadi barak nia moris liu husi program rekonsiliasaun. Mais ao menus iha kazu 
balu mak la konsege resolve, maibe CAVR hodi buka dalan oi-oin no uza metodologia 
n’ebe dezenvolve husi CAVR atu hodi atende ba prosesu ida ne’e atu nune’e hodi bele 
utiliza fali iha futuru hodi resolve problema sira seluk. Iha area buka lia lo’os nian, 
CAVR la konsege fo’o resposta definitivu ba perguntas barak. Ida ne’e ho Esperansa 
katak, bazeia ba evidensia n’ebe foti tiha ona, hodi buka liu tan informasaun sira seluk 
n’ebe seidauk hetan liu husi dalan peskiza n’ebe diak no klean atu nune’e prosesu buka 
lia lo’os bele kontinua. Ida ne’e mos dehan katak relatoriu ne’e presiza atu fo’o hatene 
ba publiku no nia rekomendasaun sira presiza atu halao ka implementa. Ida ne’e mak 
servisu n’ebe ami la konsege halo hotu no ida ne’e esensial/importanti teb-tebes ba 
prosesu kura vitima sira nia kanek, hodi haklean liu tan kultura direitus humanus no 
lei ho ordern nian, no aprende nia lisaun ba nasional no ba internasional. Buat hirak 
ne’e bele iha, presiza instituisaun ida n’ebe efektivu no esensial/importanti tebes. 
Instituisaun ida ne’e mos tenki tau matan ba seguransa dokumentus hirak ne’e hotu, 
presiza gestaun n’ebe professional, no presiza dezenvolve arquivo CAVR nian.

Apresiasaun

Bainhira CAVR sai famozu tiha-ona iha nasaun laran tomak, liu husi debate publiku 
barak, n’ebe fo’o sai liu husi radio televizaun Timor-Leste nian, CAVR hahu nonok 
fali iha fulan 12 ne’e nia laran. Ema balu dehan katak ami ba’a toba ona ho servisu 
ne’e! Maibe tuir realidade katak ami tenki halao ami nia mandatu numeru segundu, 
durante fulan hirak ne’e nia laran buka lia lo’os - ida ne’e hatudu mai ami katak servisu 
ida n’ebe susar teb-tebes, han tempu barak no presiza pasiensia wain.

Tanba ne’e, hau hakarak hahu lista ne’e atu fo’o apresiasaun no fo’o agradesimentu 
ba’a kompriensaun ho suporta n’ebe ami hetan husi parlamentu, partikularmente hodi 
hanaruk tan tempo n’ebe fo’o mai ami ba dala tolu kedas atu nune’e ami bele completa 
ami nia servisu. Orbrigadu wain ba Presidente Francisco Guterres Lú-Olo ho membru 
parlamentu sira hotu.

Peritus sira dehan katak, kondisaun ba servisu komisaun lia lo’os ne’e susesu tanba 
hetan suporta ofisial. Kondisaun ida ne’e hetan tebes duni iha CAVR nia laran. Hanesan 
membru komisaun sira n’ebe relativamente sei nurak hela molok tinan 1974, agora ita 
bele konfesa katak ami sente iha konsiderasaun atu hare ba sadik sira n’ebe liu tiha ona, 
no li-liu hetan respeitu husi lider sira n’ebe katuas ona n’ebe hanesan autores. Ami sei 
laran la-tauk, maibe ho fuan ho laran tomak ami hato’o ami nia agradesimentu wain 
ba lider politiku sira hotu li-liu ba sira nia kompriensaun no sira nia suporta n’ebe 
signifika makas teb-tebes mai ami.

Shr. Presidente, Ita Bo’ot hanesan kampiaun ba rekonsiliasaun no CAVR iha tusan wain 
ba ita bo’ot, li-liu, husi ita bo’ot nia karakteristiku n’ebe uniku hanesan lider ida. Ho 
fuan ho laran tomak ami apresia teb-tebes ita bo’ot nia suporta n’ebe dala barak ami 
ba husu ita bo’ot nia hanoin. Obrigado wain mos ba Ita bo’ot nia laran luak atu mai 
fo’o no fahe ita bo’ot nia matenek ba komisaun, ho laran luak ita bo’ot mai hodi fo’o 
testamunha iha publiku no ajuda hodi buka orsamentu. Ami mos iha tusan wain ba Ita 
bo’ot Shr. Primeiru Ministru. Ita bo’ot fo’o suporta publiku n’ebe barak teb-tebes hahu 
husi CAVR hari, li-liu ita bo’ot nia respeita ba komisaun nia independensia, no maski 
ita bo’ot iha servisu wain maibe ita bo’ot sei buka tempu atu hodi buka orsamentu ba 
komisaun, ita bo’ot mos sei fo’o tempu atu bele halo entrevista no fo’o sasin iha publiku. 
Hanesan ne’e mos ami hakarak dehan ba ita bo’ot nia Ministru n’ebe senior, Ministru 
koperasaun no negosius estrangeiru, Dr. José Ramos-Horta, n’ebe mos fo’o assitensia 
oi-oin, hanesan uza nia asesu ba iha forum internasional sira seluk n’ebe hodi koalia 
ho CAVR nia naran. Tanba ita bo’ot sira hotu nia suporta, n’ebe ami hetan mos husi 
lider partidu politiku sira hotu, komunidadi fiar nain sira hotu, bispo katoliku sira 
hotu no sosiedade sivil hotu, entaun CAVR halao nia k’nar ho sensetivu atu livre husi 
kontraversu hot-hotu. 

Ami mos hakarak agradese Presidenti Tribunal Rekursus nian, Dr Claudio Ximenes, 
no Prokurador Geral, Dr Longuinhos Monteiro, ba’a sira nia suporte pesoal no 
institusional. Instituisaun rua ne’e mak komponentes prinsipais kona ba’a CAVR nia 
Prosesu Rekonsiliasaun Komunidadi nian, nia susesu.

CAVR mos ho neon kontenti tanba hetan suporta husi komunidadi internasional, 
partikularmente iha forma finansia no rekursus humanus. Tanba situasaun ekonomia 
Timor-Leste nian, CAVR buka orsamentu barak husi rai liur. Governu ho agensia 25 
resin mak fo’o resposta ba ami nia pedidu no fo’o orsamentu atu hodi hadian uma ne’e 
no bele halao k’nar iha edifisio 6 ne’e nia laran, n’ebe ho ema nain 300 resin iha distritu 
hotu iha Timor-Leste nia laran. fo’o suporta transporte, equipamentu, rekursus n’ebe 
ami presiza atu hodi halao servisu no mos fo’o asistensia iha area oi-oin ba komisaun 

tomak. Doadores ho kontribuidor sira hotu nia naran bele hare iha relatoriu ne’e nia 
laran. Hodi hau nia maluk Komisariu sira hotu no hodi CAVR nia naran hau hakarak 
fo’o agradesimentu ba ema sira n’ebe servisu ho laran luak no mos n’ebe fiar katak hari’i 
damen mak hu’n ba dezenvolvementu n’ebe sustentavel no mos ba sira nia generosidade 
n’ebe pratiku ho suporta moral durante tinan lima ne’e nia laran.

Ba dala ikus, Hau hakarak agradese ba hau nia belun nain 6 membru komisaun 
nasional nian, no ba Komisariu regional nain 28, no ba hau nia staft hotu n’ebe halo 
servisu ne’e sai furak teb-tebes. Hau mos hakarak agradese ba ema nain 500 resin 
– inklui mos Komisariu sira hotu, staft nasional no internasional no mos sira hotu 
n’ebe mai servisu voluntariu deit – servisu iha CAVR hahu husi tinan 2001. CAVR iha 
ambisaun ida n’ebe dehan magnum opus no aventureiru atu ba los dalan n’ebe ita la 
hatene. Dala barak mak hatauk ita hotu liu husi dalan oi-oin hanesan emosionalment 
ka hanesan iha organizasaun. Ida ne’e partikularmente intensivu tebes no demanda 
buat barak iha fulan 12 ne’e nia laran. Hau hatene katak servisu iha CAVR, esperiensia 
ida n’ebe uniku no signifika tebes ba ita hotu, Komisariu sira hotu no staft sira hotu. 
Mais ao menus Timor-Oan hotu iha tusan ida ba sira hotu n’ebe servisu iha CAVR li-
liu sira nia kontribuisaun ba damen, unidade no direitus humanus iha ita nia nasaun 
foun ida ne’e.

Konkluzaun

Molok hau atu hato’o ita nia relatoriu ne’e ba Presidente, hau iha buat ida deit mak hau 
hakarak dehan hanesan lia-fuan ikus. Ho fuan ho laran tomak husi ami hotu n’ebe 
servisu iha CAVR husu atu simu relatoriu ne’e ho espiritu n’ebe diak hanesan buat n’ebe 
hakerek ona iha relatoriu ne’e nia laran.- ho neon nakloke, ho laran mo’os, nakonu ho 
laran pasiensia li-liu ba sira n’ebe terus barak liu, no mos sira n’ebe iha dedikasaun 
ba’a la-violensia, no mos sira n’ebe iha determinasaun ba seida mak hakerek ona iha 
relatoriu ne’e nia laran dehan katak sei la kohi tan atu akontese-tan ba ita nia ema sira 
hotu no ba ita nia nasaun.

Hodi Hau nia kolega Komisariu sira hotu nia naran no staft sira hotu, ida ne’e privelegiu 
ida n’ebe bo’ot teb-tebes mai hau atu hato’o relatoriu CAVR nian ne’e ba Ita bo’ot 
Excelentisimo Shr. Presidente.

Introdusaun ba Sumariu Ezekutivu
Sumariu ezekutivu ba Relatoriu Ikus ho titulu Chega! Kontiudu hetan referensias husi 
relatoriu nia isin tomak. Ni-nia objetivu mak atu fo’o vizaun geral ida ba aktividade, 
susesu no deskobertu sira husi Komisaun nian.

Versaun ida ne’e fahe ba parte tolu:

MANDATO KOMISAUN, AKTIVIDADE NO REZULTADU SIRA – fo’o vizaun geral 
ida husi mandatu, aktividade no rezultadu sira husi Komisaun ni-nian;

BUAT N’EBE KOMISAUN HETAN – fo’o sumariu ida kona ba buat n’ebe komisaun 
hetan; and

REKOMENDASAUN SIRA HUSI KOMISAUN – Nia kontiudu hetan rekomendasaun 
sira husi Komisaun tuir lolo’os hanesan iha relatoriu tomak nia laran.

Nune’e mos versaun ida ne’e nia kontiudu no nia kuantidade hetan referensia husi lubuk 
ida ba fonte n’ebe Komisaun uza hodi dezenvolve Relatoriu Final no ni-nia deskobertu 
sira, versaun ne’e la halo referensia ida n’ebe kompleto ba fonte sira ne’e. Tan ne’e ami 
sujere ba ema hotu n’ebe le’e atu refere ba Relatoriu Final hodi hetan dokumentassaun 
kompletu husi Komisaun nia rekursus.

Ida tan maka, Sumariu Exekutivu ne’e, tanba konsiderasaun ba’a ida ne’e nia k’nar 
badak, la reflete ema rihun barak nia lian n’ebe bele hetan iha Relatoriu Final. Komisaun 
hein katak ema hirak n’ebe le’e sei uza versaun badak hanesan oda-matan ida atu le’e 
testu tomak iha Relatoriu Final.

Esperiensia husi Komisaun
Povu Timor-Leste ni-nia luta n’ebe naruk atu asegura ni-nia liberdade no destinu nudar 
nasaun ida to’o iha momentu ida n’ebe desizivu teb-tebes iha 1999. Hafoin iha tinan 
bara-barak iha kolonializmu portugues no tinan 24 husi okupasaun rai seluk, ikus mai 
ita bele hato’o ita nia vontade atu moris hanesan ema n’ebe livre no independente iha 
rain ida n’ebe livre no independente, nune’e mos iha ikus mai komunidadi internasional 
fo’o suporta ba ita nia direitu atu hodi hetan auto determinasaun. Opresaun ho tinan 
bara-barak husi kolonializmu no violensia n’ebe halo hakfodak iha tinan bar-barak husi 
okupasaun militar estrangeiru nian mak iha kampanha ikus ida ho violensia hasoru 
povu Timor-Leste iha Septembru no Outubru 1999, n’ebe lori ita nia rain ki’ik-oan 
ne’e naksobu iha momentu militar sira hi’it ain sai.

Sinal n’ebe lalais husi destruisaun ne’e klaru ba ema hotu atu hare’e. Sidade no aldeia 
sira sunu hotu, edifisiu sira n’ebe nakonu ho ran n’ebe uza hanesan fatin masakre, 
regiaun hot-hotu kuaze mamuk husi populasaun tanba obriga ho forsa atu husik hela 
sira nia uma. Nei-neik ema ida-idak fila mai sira nia uma atu buka sira nia sasan hakiak 
no buka atu salva buat n’ebe sira bele, nune’e mos komunidadi internasional mai atu 
fo’o asistensia, nei-neik fitar n’ebe iha tanba komflitus politika iha tempu naruk diak 
nian laran.

Ba ema bai-bain, heransa husi konflitus no violensia durante tinan 24 ne’e klean los 
no iha dimensaun oi-oin. Iha destruisaun iha n’ebe ultimo 1999 klaru teb-tebes katak 
presiza hola medidas atu identifika elementus husi heransa ida ne’e, atu tulun ema 
bele hadiak sira nia moris no atu bele kuda direitus humanus no lei nudar prinsipiu 
governasaun ba nasaun foun ida ne’e.

Iha 25 de Outubru 1999 Konsellu Seguransa Nasoens Unidas nian kria misaun 
UNTAET, ho mandato atu hala’o administrasaun tranzitoria iha teritoriu no prepara ba 
ni-nia independensia. Nudar egijensia uluk mak hamenus krizi humanitaria, atensaun 
uluk mak hari’i instutuisaun sira n’ebe esensial. Sira ne’e inklui institutisaun sira n’ebe 
responsabiliza ba administrasaun judiciaria, inkluindu violasaun sira iha pasadu.

Preokupasaun uluk husi aktivista direitus humanus Timor-Oan barak mak oin sa atu 
tulun humanitaria emergensia n’ebe mosu husi violensia Septembru-Outubru. Hafaoin 
programa asistensia humanitaria hari’i tiha, aktivista sira ne’e foti fali iha 2000 kazu 
kona ba krimi sira iha pasadu no heransa husi konflitu n’ebe naruk. Iha preokupasaun 
kona ba potensia husi violasaun atu foti fila-fali li-liu iha kontestu impunidade n’ebe 
autor ba krimi sira hetan. No kazu ba prazu naruk mak atu dezenvolve kultura ida atu 
respeita direitus humanus no lei iha sosiedade ida n’ebe sira ejiji kleur ona.

Molok tinan 1999 hotu Nasoens Unidas haruka Komisaun inkeritu ida atu halo 
investigasaun ba eventu sira n’ebe foin mosu no rekomenda oin sa mak sira n’ebe 
responsabiliza bele hata’an. Komisaun ne’e rekomenda atu hari’i Tribunal Internasional 
ida hodi halo julgamentu ba kazu 1999. Nune’e ONU hari’i prosesu Krimi Seriu iha 
Timor-Leste no sugere ba Governu Indonesiu atu hatudu nia vontade ba lei hodi uza ni-
nia sistema judisial rasik hodi julga ema sira n’ebe hela iha Indonesia. Aktivista Direitus 
Humanus Timor-Leste nian, hatene katak impaktu husi konflitu iha sociedade Timor-
Oan la-bele elimina ba iha akontesimentu 1999, buka meius seluk atu komplementa 
prosesu ne’e.

Iha 7 de Marsu 2000, iha Konferensia Komisaun Politika Nasional CNRT nian desidi 
atu forma komisaun ida ba rekonsiliasaun. Iha Junu 2000 komisaun rekonsiliasaun 
CNRT nian hala’o seminariu ida ho tulun husi Universidade Uppsala (Swedia) no 
Unidade Direitus Humanus UNTAET nian. Partisipante sira inklui membru sira husi 
orgazisaun politika, aktivista Direitus Humanus sira no membru Igreija Katolika, 
hodi esplora ideia kona ba komisaun lia-lo’os no rekonsiliasaun. Grupu ne’e lori ideia 
ne’e iha Kongresu Nasional CNRT nian iha Augustu 2000, nudar mata dalan ida atu 
halibur hamutuk vizaun sira ba Timor-Leste n’ebe foin mak ukun a’an. Kongresu ne’e 
hatama ideia kona ba komisaun lia-lo’os no rekonsiliasaun no hari’i komite ida atu 
halao konsultasaun hodi determina katak ideia ne’e aseita husi komunidadi Timor-
Oan barak. Ida ne’e mak CAVR hahu.

Husi kolonializmu ba okupasaun militar

Mais ka menus 500 km husi Norte Australia, Timor-Leste n’ebe iha Asia no Pasifiku nia 
let, no ida ne’e bele hare’e husi diversidade kultural no linguistiku. Portugal kolonializa 
Timor, sira nia kbi’it iha regiaun ne’e tun bainhira Holanda ho Inglatera nia kbi’it 
sa’e bei-beik. Durante sekulu sira tuir mai ne’e Timor-Portugues izoladu ba bei-beik, 
Portugal hamrik marginalizadu husi South East Asia.

To’o sekulu 19 Portugal nia prezensa iha Timor la makas ona, nune’e mos nia la-bele 
halo buat barak atu kontrola, maioria husi Timor-Oan n’ebe hela iha interior. Iha 
meadu de sekulu 19 Portugal aprezenta kultivasaun kafe obrigatoria nudar produsaun 
ekonomia, ho mos hasai taxa oi-oin hodi halo sirabele kontrola diak liu tan Timor-Oan 
sira nia moris lor-loron nian. Revolta mosu iha prinsipiu sekulu 20, iha momentu n’ebe 
Portugues sira ho violentu ha-lakon revolusaun n’ebe lidera husi Don Boaventura husi 
Manufahi, n’ebe hetan apoiu makas husi teritoriu tomak. Portugal buka atu hametin 
kontrola liu husi sistema governu ida n’ebe favoravel ba lider local balu kompara ho 
sira seluk. Rezultadu husi ida ne’e mak sosiedade ida n’ebe mak la hamutuk, buat ida 
n’ebe presiza atu kria sensu ba nasionalizmu. 

Kahur ho heransa kolonial ida ne’e mak faktu katak kuaze barak liu husi sekulu 20 
Portugal rasik iha regime authoritatiu Salazar no ni-nia susesor Marcelo Caetano. 
Iha ultimo 1920 to’o Revolusaun Aifunan iha Abril 1974, liberdade politika iha 
Portugal elimina tebes. Portugal hanehan aspirasaun hot-hotu iha nia kolonia sira ba 
independensia, hodi hatudu sira nudar parte integrada husi Portugal , maibe depois de 
Nasoens Unidas deklara tiha sira nudar teritoriu sira n’ebe seidauk iha governu rasik 
iha 1960. Portugal nudar forsa ikus liu husi Europa n’ebe halo deskolonizasaun, n’ebe 
haluha tiha prosesu deskolonizasaun n’ebe hahu tiha ona hafoin de Funu Raiklaran ba 
rua (Segunda Guerra Mundial). So depois de funu libertasaun husi kolonia Portugal sira 
iha Africa mak konvense Portugal barak katak imperiu sei la-bele auguenta mudansa 
n’ebe mosu husi Revolusaun Aifunan 25 de Abril 1974.

Promesa kona ba deskolonizasaun nudar egizensia importante ida husi Revolusaun 
ida ne’e iha Lisboa. Maski nune’e, ba Portugal sira deskolonizasaun katak hakotu a’an 
lalais husi funu n’ebe nia hala’o hasoru movimentu libertasaun iha nia kolonia sira iha 
Africa. Sira nia kolonia iha Asia, Timor, nudar kazu especial ida n’ebe fasil atu bele 
kontrola. Liu tiha fulan balu politika Portugal nian kona ba Timor sofre husi, atensaun 
no planeamentu n’ebe la-to’o, hasusar liu-tan ho mudansa sira iha governu n’ebe lao 
nafatin iha Lisboa. Iha Timor, Revolusaun Aifunan loke dalan no fo’o aspirasaun 
kona ba liberdade entre maioria husi foin sa’e sira no la dun iha esperiensia ativu iha 
politika. Mosu lalais los asosiasaun politika sira, ho rua n’ebe importante, Associacao 
Social Democrata Timorense, ikus mai hanaran Frente Revolucionaria de Timor-Leste 
Independente (FRETILIN), no Uniao Democratica Timorense/ UDT), n’ebe a favor 
ba independensia teritorio ida ne’e. 

Ida ne’e mak klimaks husi Guerra Fria. Durante 1975, tinan depois de Revolusaun 
Aifunan, funu iha Vietnam la’o ho ikus manan husi Komunista Norte ba Vietnam Sul 
ho nia patrao Estados Unidos da Amerika. Entre EUA no Europa ni-nia tauk kona ba 
“domino efect” n’ebe bele mosu bara-barak iha komunista South East Asia, regime 
militar anti-komunista n’ebe forte husi Prezidente Soeharto sai nudar fortaleza ida ba 
estabilidade iha regiaun.

Esperansa katak deskolonizasaun iha Timor sei la’o ho diak hetan impedimentu husi 
Portugal n’ebe abandona deit, interferensia Indonesia nian n’ebe hetan tulun husi ni-nia 
belun sira husi Oeste, EUA no Australia, no falta de esperiensia no esperiensia politika 
li-liu husi lider foin sa’e sira husi partidu foun sira n’ebe foin mak hari’i, n’ebe sira nia 
diskursu politika n’ebe barak liu fo’o foka liu ba retorika husi violensia no ataka malu 
enves de troka ideias.

Iha 11 de Agostu 1975 partidu centru-direita (UDT) lansa movimentu ho kroat iha 
Dili. Ni-nia objektivu mak atu hari’i kontrola ba teritoriu, ejiji atu hasai Portugues 

sira no Timor sira n’ebe radikal, no hatudu ba Indonesia katak Timor sei la sai baze ba 
komunista. Asuntu ba estadu ida n’ebe hamri’ik seidauk metin nakfera ba violensia 
iha distritu sira iha Timor laran tomak. Iha loron sanulu nia laran partidu eskerda/ 
FRETILIN hatan ho ataka jeral ida ho armas.

Guerra civil badak ida ne’e hotu iha prinsipiu fulan Setembru, maibe ida ne’e muda 
tiha ona situasaun. Funu ida ne’e hasai ema rihun tolu liu nia moris no husik hela 
fitar ida n’ebe klean no kleur. Iha fim de Augustu administrasaun kolonial portugues 
eskapa ba ilha Ataúro, nunka mais fila. Lider no membru sira husi Partidu UDT, 
ho mos membru sira husi partidu ki’ik oan tolu seluk hanesan: Associacao Popular 
Democratica Timorense (APODETI), Klibur Oan timor Asuwain (KOTA) no 
Trabalhista, hakur rai-ketan ba Timor Osidental Indonesia, no alinha hamutuk ho 
Indonesia nia objektivu.

Forcas Armadas Indonesia nian hala’o tiha ona sira nia operasaun sekreta iha meadu de 
1974, no fo’o treinamentu militar ba membru APODETI sira iha Timor Osidental iha 
Dezembru 1974. husi Septembru 1975 militar Indonesia nian hala’o operasaun hakur 
fronteira tama mai Timor Portugues ho objetivu atu hamonu pozisaun administrasaun 
de facto FRETILIN nian. Iha Outubru 1975 operasaun ne’e aumenta tan ho skala n’ebe 
bo’ot hodi kombina atakas husi leten, tasi no rai hodi nune’e okupa sidade importante 
sira iha distritu Bobonaro.

FRETILIN, ho esperansa atu tau fali prosesu deskolonizasaun hanesan bai-bain, buka 
atu fila-fali ba administrasaun Portuguesa. Rekuza lakohi fo’o suporta no diresaun 
husi Lisboa, governador Mario Lemos Pires rejeita atu fila-fali ka atu halo negosiasaun 
ho FRETILIN ho razaun ba ni-nia klaim katak nia mesak deit mak reprezentante 
lejitima husi povu Timor-Oan. Atu prevene agresaun militar husi Indonesia no atu 
hetan rekonesimentu no asistensia internasional, Fretilin unilateralmente deklara 
independencia iha 28 de Novembro 1975.

Partidu politiku Timor-Oan hat seluk, iha presaun husi militar Indonesia, asina 
deklarasaun ida, deklarasaun Balibo, iha defende no loron tuir mai proklama 
integrasaun Timor Portugues ba Indonesia. Indonesia lansa invazaun ho skala n’ebe 
bo’ot mai Timor iha 7 de Dezembru 1975. Fretilin ho ni-nia forsas armadas, FALINTIL, 
rekua ba interior ho ema civil sira rihun ba rihun. Nune’e komesa funu n’ebe liu husi 
distritu militar no faze politika balu hotu iha tinan 24.

Indonesia buka atu lejitima nia aneksasaun ba Timor-Leste. Asembleia Reprezentativa 
Povu nian, konsiste husi Timor-Oan sira n’ebe hili ho didiak, reuniaun iha Dili iha 
Maiu 1976 no, hanaran Deklarasaun Balibo, ho lian ida deit approva petisaun ida 
hodi husu integrasaun. Bazeia ba intensaun husi aktu auto-determinasaun, iha Jullu 
1976 Parlamentu Indonesia nian aprova lei ida deklara Timor-Leste nudar provinsia 
27 Indonesia nian. ONU nunka rekonhese prosesu ida ne’e nudar konstitui akta 
internasional ida n’ebe aseitavel ba auto-determinasaun husi povu Timor-Leste. 
Konselhu Seguransa ONU nian kondena invazaun no husu atu Indonesia hasai ni-nia 
tropa sira iha Dezembru 1975 no dala ida-tan iha Abril 1976. Asembleia Geral aprova 
mosaun ida suporta auto determinasaun Timor-Leste tina-tinan to’o 1982, bainhira 
kazu ne’e refere ba servisu diak husi Sekretariu Geral. Timor-Leste nafatin iha agenda 
ONU nian durante okupasaun, lista hanesan teritoriu n’ebe seidauk iha governu rasik 
maibe iha administrasaun Portuguesa nia okos.

Iha realidade membru estadu nian sira halo uitoan deit atu hasoru aneksasaun 
Indonesia nian ba Timor-Leste ka uza meius violentu atu obriga nia. Nasaun barak 
mak prepara atu akalma Indonesia nudar nasaun n’ebe kbi’it wain iha regiaun sul-
oeste asiatiku nian. Ema nia kompriensaun ba Timor-Leste ne’e menus no uitoan liu. 
Governu sira hanesan belun suporta versaun Indonesia nian kona ba akontesimentu iha 
Timor-Leste. Izola a’an iha ni-nia regiaun rasik durante tinan bara-barak okupasaun 
kolonializmu Portuguesa, Timor-Leste sai nudar teritoriu izoladu durante tinan 
13 uluk husi okupasaun, nune’e mos militar Indoneziu uza meius oi-oin tuir deit 
nia hakarak atu konkista povu Timor-Leste. ONU frustradu ho ni-nia esforsu atu 
tama Timor-Leste atu bele tetu situasaun, asistensia husi rai liur blokeia hotu no 
diplomata internasional sira no media so bele fo’o autorizasaun vizita n’ebe okazional 
no kontroladu iha teritoriu. Timor-Oan sira iha aziliu servisu makas ho sociedade civil 
internasional atu fo’o atensaun ba situasaun povu Timor-Oan, maibe ho meius n’ebe 
limitadu bainhira kompara ho poder n’ebe suporta Indonesia.

Funu ne’e to’o ba aldeia no sucu ida-idak iha Timor-Leste nia laran tomak no 
profundamente influensia povu Timor-Oan tomak ni-nia moris. Hasai tiha husi mundu 
no la-iha forma ruma hanesan protesaun institusional, ema sivil bai-bain sira sofre 
makas husi asalta n’ebe la-humanu no krueldade n’ebe arbiru deit husi militar Inodnezia 
nian, li-liu iha tinan sira uluk okupasaun nian ne’e. Sira n’ebe, soldadu Indonesiu sira 
hare’e hanesan oposisaun politiku ba okupasaun, soldadu sira fo’o tratamentu n’ebe 
brutal liu. Li-liu hahu husi tinan hirak n’ebe okupasaun hahu ne’e, ema ordinariu sivil 
sira mos terus tanba deit ideia n’ebe a’at kona ba movimentu resistansia nian.

Iha tempu ida ne’e militar Indonesia nian ho lider politika sira klaim katak aktividade 
husi ema sira be’e hanoin la los n’ebe estraga seguransa ne’e ketak, funu hotu ona no 
relatoriu kona ba violasaun direitus humanus ne’e bosok. Indonesia nia belun sira husi 
liur fo’o suporta ba lia bosok sira ne’e, nune’e reforsa tan impunidade n’ebe militar 
Indonesia sira hetan iha rai laran no favorese Indonesia atu kontinua ni-nia kampanha 
brutal atu konkista povu Timor-Leste n’ebe la seguru.

Durante tinan hirak okupasaun nia ne’e, karakter konflitu liu husi mudansas balun. Iha 
1970 nia laran mai nudar tinan sira ba operasaun militar ho skala bo’ot ho intensaun 
atu destroi rezistensia armada n’ebe lidera husi Fretilin. Populasaun sivil barak tebes 
mak hela iha interior hamutuk ho rezistensia sira, no diretamente terus husi operasun 
militar sira ne’e. bainhira decada 1970 nian atu hotu rezistensia armada mos nakfera no 
ni-nia estratejia kona ba area baze fiksu, n’ebe populasaun sivil sira hala’o funsaun ida 
n’ebe krusial tebes, mos hotu. bainhira populasaun sivil sira hatun ho kbi’it husi foho, 
militar Indonesia nian halao strategia ida atu separa populasaun sivil husi rezistensia 
armada hodi hatama ba kastigu ema sivil n’ebe rende rihun ba rihun iha kampu de 
detensaun no muda sira ba fatin foun ho konsekuensi sira n’ebe a’at tebes ba povu 
Timor-Leste hanesan hamlaha iha decada 1970 atu hotu no prisipiu decada 1980.

Iha 1980 mai leten Rezistensia re-organiza nia a’an ba forsa gerilha, suporta husi 
moveimentu klandestina iha sidade no aldeia sira nian laran. Militar Indonesia habelar 
ni-nia operasaun teritorial ba aldeia sira hotu iha Timor-Leste, inkluindu sira nia 
agensia sekreta n’ebe halo presaun makas no prezensa para militar n’ebe maioria ema 
Timor-Oan. Militarizasaun sosiedade Timor-Oan iha impaktu makas no elimina 
direitus Timor-Oan sira nian liu husi spectrum internasional n’ebe rekonhesidu n’ebe 
da’it husi politika no sivil ba ekonomia no kultura.

Wainhira decada 1980 atu hotu Indonesia dehan katak normalize tiha-ona provinsia 
Timor-Leste, no parsialmente hasai bandu atu la bele tama Timor hodi fo’o asesu ba 
teritoriu ne’e. Iha decada ne’e Timor-Oan sira mos komesa ba estuda iha Universidade 
sira iha Indonesia, no movimentu klandestina aumenta ba bei-beik husi gerasaun 
foun ne’e. Guerra Sivil mos hotu iha 1989, ema estrangeiru mos tama mai provinsia 
Timor-Leste n’ebe foin mak loke, gerasaun foun ida ne’e mak hamriik iha linha oin husi 
estrategia Rezistensia n’ebe hala’o demonstrasaun kontra okupasaun nudar komponente 
prinsipal. Resposta ba ida ne’e lais no a’at tebes, iha 1991 forsas armadas Indonesia nian 
hala’o masakre ba joven sira iha Santa Cruz n’ebe a’at teb-tebes iha Dili. La-hanesan 
masakre sira seluk, masakre ida ne’e jornalista estrangeiru ida hasai filme ida no 
imajen husi masakre ne’e to’o ba rai liur. Ida ne’e iha ni-nia efeitu ida n’ebe profundu 
teb-tebes ba kompriensaun situasaun Timor-Leste iha mundu tomak, no renova fali 
esforsu internasional atu buka solusaun ida ba “kestaun Timor-Leste nian.”

Ho atensaun internasional foun ba Timor-Leste, no paradigma n’ebe muda hanoin 
kona ba politka global n’ebe produs husi bainhira Guerra Fria hotu, Indonesia hetan 
presaun n’ebe aumenta atu hatan. Maski nune’e, Prezidente Soeharto sei sai nafatin 
belun diak husi Europa no kbi’it regional sira, no ida ne’e so bainhira nia monu husi 
poder iha 1998 mak mudansa lolo’os mos mosu. ONU n’ebe trata hela asuntu ne’e 
durante okupasaun, hasa’e tan ni-nia aktividade no ikus liu hasai Akordu 5 de Maiu 
n’ebe lori ba Konsulta Popular iha 30 de Augusto 1999, ida n’ebe povu Timor-Leste 
eskolha ba Independensia.

Maski komunidadi internasional iha ikus suporta direitu povu Timor nian ba auto 
determinasaun hodi fo’o apoiu ba Konsulta Popular, dala ida tan ONU failha atu 
hasoru natureza lolo’os husi okupasaun Indonesia nian. Seguransa ba Konsultasaun 
tau iha polisia Indonesia nia liman laran, no konhesidu hanesan submete ba militar 
Indonesia, n’ebe lao’os deit espalha iha teritoriu, maibe mo-mo’os los hakiak milisia 
Timor-Oan sira hanesan instrumentu ba estrategia ho intensaun atu asegura vitoria 
ba forsas pro integrasaun. Rezultadu ne’e bele siik hetan hela. Maski nune’e, povu 
Timor-Leste ba’a hasoru kampanha teror, intimidasaun, violensia no sai hodi vota 
ba independensia. bainhira fo’o sai rezultadu votus nian, militar Indonesia ho ni-nia 
belun milisia sira hala’o intimidasaun ho vingansas ho efeitus destruisaun, maibe iha 
momentu ida ne’e Governu la konsege atu haluha buat rua n’ebe diferente entre korajen 
n’ebe makas no dignidade n’ebe haksubar a’an hela n’ebe votante Timor-Leste sira hala’o 
no retribuisaun terivel n’ebe mai husi militar no ni-nia belun Timor-Oan sira.

Mai hamutuk: rekonsiliasaun

Husi loron uluk kedas husi prosesu deskolonizasaun iha Timor-Leste, bainhira 
asosiasaun politika sira hamriik no diferensas mosu, iha mos esforsu atu buka hatutan 
diferensas sira ne’e no atu servisu hamutuk ba interese nasional n’ebe luan liu. Nudar 
membrus husi partidus politikas bo’ot sira ataka malu ho lia fuan husi radiu, sira 
seluk n’ebe hare ona perigu mai hamutuk no negosia kona ba koligasaun ida atu 
moris hamutuk entre partidu UDT no Fretilin. bainhira koligasaun ne’e iha perigu 
nia laran atu nakfera, sei iha mos membrus husi partidu rua ne’e n’ebe hakas a’an atu 
kaer nafatin koligasaun ne’e. Komisaun rona katak iha Agostu no Septembru 1975 
esperansa ba halo aproximasaun tan kotu liu husi movimentu forsas armadas UDT 

nian no hamosu “Guerra Civil”. Esforsu sira n’ebe mosu desde fo-foun ne’e failha hotu, 
maibe sira nafatin nudar mata dalan n’ebe nei-neik no aten berani hamoris konsiensia 
nasionalista los ida n’ebe fo korajen ba funu naruk ba auto-determinasaun.

Durante tinan bara-barak okupasaun nian Rezistensia sai nudar movimentu inkluzivu 
ida n’ebe buka dalan atu involve Timor oan hotu husi partidu politika hotu no sira 
n’ebe la-iha partidu, inklui membru sira husi Igreija Katolika. bainhira Rezistensia 
sai husi nia ideologia n’ebe estremu iha 1980 mai leten, no hakoak estratejia “Unidade 
Nasional” ida, Rezistensia ne’e bele to’o ba Timor-Oan hot-hotu n’ebe suporta auto-
determinasaun. Iha prinsipiu de 1980 mai leten membru sira husi UDT no Fretilin iha 
exiliu (ema nia rain) komesa servisu hamutuk atu influensia komunidadi internasional. 
Dalan atu hakbesik malu la’os facil – maibe hakarak hamutuk ba liberdade no auto 
determinasaun sustenta nafatin esforsu sira ne’e. Institusionalmente, Rezistensia mai 
husi lideransa partidu Fretilin mesak ba CNRM no ikus liu CNRT – ida-idak muda 
sinal progresivu hodi habelar movimentu atu inklui povu Timor-Oan hotu n’ebe fahe 
hanoin hamutuk ne’e. Gerasaun foun sira husi 1980 mai no 1990 mai leten adopta 
makas liu-tan perspektivu nasionalista no non partidaria ida ne’e ba funu.

Liu-tan, Rezistensia mos aprende kona ba kbiit husi dialogu dame nudar meius ida 
atu kria respeitu mutuo no hari’i konfiansa. Iha 1983 Rezistensia promove ninia planu 
dame uluk, no iha prinsipiu 1990 mai leten CNRM habelar planu dame ida n’ebe sujere 
dialogu inkondisional ida hodi buka atu resolve konflitu ne’e. Iha meadus de 1990 mai, 
ho ajuda husi ONU, Timor-Oan sira husi pro-independensia no pro-integrasaun tur 
hamutuk ba enkontru lubun ida n’ebe hanaran Dialogu Entre Timor-Oan Hot-hotu 
(All-inclusive Intra-East Timorese Dialogue). bainhira ita hare’e katak mudansa mosu 
tebes iha Timor-Leste iha 1998, maibe hetan intimidasaun ho violensia, Bispu sira husi 
Timor-Leste lori hamutuk lider Timor-Oan pro-independensia no pro-integrasaun sira 
iha enkontru n’ebe konhesidu hanesan Dare I. Enkontru dala rua hala’o iha Jakarta 
iha 1999 bainhira violensia lori Konsulta Popular ba iha perigu.

Bele hatete katak husi violensia Setembru-Outubru 1999 inisiativus sira ne’e falha tiha. 
Maibe, ne’e la-kona sira nia signifikansia, tanba iha tinan 25 nia laran iha Timor-Oan 
barak mak buka dalan dame ida atu resolve divizaun n’ebe iha, tanba ne’e mak ikus 
mai, liu husi konsulta popular iha Agostu 1999, ema barak liu mak suporta dalan ida 
ne’e. Ita presiza aprende husi ida ne’e, no mos foti inspirasaun husi Timor-Oan sira 
nia esforsu dame-nian. Iha loron aban-bairua nian, sei iha bei-beik pontu de vista 
n’ebe la-hanesan iha ita nia sosiedade nia laran no mos iha ita nia vizinhu sira. Ita sei 
hasoru dalan barak, husi nivel, lokal, nasional no internasional, kona ba’a halo-nusa 
mak ita hakbesik ba’a buat sira n’ebe la-hanesan. Experiensia pasadu nian hatudu katak 
tenki hili bei-beik dalan ida n’ebe dame nian. Husi dalan ida ne’e ita bele iha futuru 
n’ebe kmanek, no mos ita bele sai hanesan ahi-oan nabilan ida ba’a mundu ida ne’e. 
Buat n’ebe ita hatene kona ba’a ita nia pasadu bele ajuda ita halo kapas liu-tan ita nia 
aban-bairua n’ebe iha dame nia laran. 

Lia Lo’os

Mandatu Komisaun nian mak atu hari’i lia lo’os kona ba violasaun direitus humanus 
n’ebe akontese iha Timor-Leste durante periudu mandatu tinan 25. Mandatu ida ne’e 
sei kobre determinasaun faktores sira hanesan kontestu, kauza, antesedentes, motivus 
no perspektivas n’ebe lori ba violensia, bele hanesan parte husi pola sistimatika ida husi 

abuzu, identidade ema nian, autoridade sira, instituisaun ka organizasaun sira n’ebe involve iha 
violasaun sira ne’e, no bele mos violasaun nudar rezultadu husi planu n’ebe halo ho konsiente, 
politika ka autorizasaun husi parte estadu, grupus politikus, grupus milisias, movimentu 
libertasaun ka grupus sira seluk ka individual.1 Komisaun mos hetan mandatu atu ezamina 
funsaun husi faktores internu no eksternal, no atu determina se mak responsavel ba violasaun 
sira ne’e (Regulamentu 2001/10).

Komisaun lao’os tribunal ba lei, no la prepara kazus ka akuzasaun hasoru individu ka sobre 
kazu individual nian. Maibe, Komisaun nia servisu atu hari’i lia lo’os involve rekolha material 
oi-oin n’ebe konstitui evidensia sira n’ebe forte kona ba violasaun direitus humanus n’ebe mosu 
durante periudu ne’e. Tuir mandatu Komisaun nian, lia lo’os ne’e iha objetivu balu. Hanesan 
tuir mai ne’e:

• Atu bele fo’o naroman ba eventus n’ebe iha, to’o ohin loron la-halo relatoriu ka la-
kobre

• Atu bele fo’o korajen liu-tan hodi halo investigasaun n’ebe diak liu, husi estadu sira, 
organizasaun internasional sira no sel-seluk, n’ebe bele lori ba prosekusaun, no nune’e 
lori ba oin luta hasoru impunidade ba krimi seriu sira.

• Atu fo’o tulun ba vitima sira atu bele hetan fali sira nia dignidade, atu fahe ho nasaun 
no komunidadi internasional lia lo’os n’ebe iha to’o ohin loron haksubar a’an hela no 
nune’e la kompriende ka dala ruma la fiar

• Atu kompriende diak liu tan forsa sira n’ebe forma tiha ona sosiedade no nasaun 
Timor-Leste, no atu lori lisaun husi pasadu n’ebe bele hamoris kultura dame ida no 
respeita ba direitus humanus no lei.

• Atu bele kuda konsiensia no kompriensaun kona ba pasadu iha sidadaun Timor-Leste 
hotu, li-liu entre foin sa’e sira no gerasaun sira futuru nian, atu nu-ne’e bainhira hanoin 
no honra ba sofrimentu ita nia povu durante tinan sira iha konflitu nia laran ita bele 
aprende atu apresia difikuldade n’ebe sira hasoru, oin sa mak sira maneija difikuldade 
sira ne’e no partikularmente fo’o valor ba sira n’ebe kontribui ba dame no liberdade 
to’o ikus iha ita nia rain.

Lia lo’os n’ebe kontein iha relatoriu ida ne’e barak liu mai husi lia-fuan husi ema hirak n’ebe 
diretamente sente tinan bar-barak iha konflitu. Komisaun mos halo aneksu especial n’ebe 
importante hodi rona diretamente ba ema sira n’ebe sofre husi violasaun direitus humanus 
durante periudu tinan 25 nia laran, barak-liu husi sira n’ebe la koalia sai husi sirkulu klo’ot 
oan ida husi sira nia familia. Lian sira bar-barak ne’e, husi rai laran tomak, fo’o ona ba Timor-
Leste riku-soin ida n’ebe folin teb-tebes. Sira hatete ba ita se mak ita, seida mak ita liu tiha 
ona, seida mak ita lakon, no hatudu ba ita valor husi buat n’ebe ita manan. husi historia ita 
nia inan-feton no maun-alin sira ita aprende katak vitoria la’os buat fasil ida kona ba heroi no 
naok-ten, katak historia liu eventus bo’ot sira n’ebe ita rona ka biografia husi ema sira n’ebe 
ita bolu lider. Esperiensia sira husi “ema ordinariu sira”, balu n’ebe mate ona no balu n’ebe sei 
moris, hatete ba ita husi n’ebe ita mai no tulun ita atu kompriende se mak ita ohin loron. husi 
sira nia historia ita hare mos liu kona ba limitasaun husi dignidade humana no valor humana 
n’ebe monu n’ebe hatudu iha ita nia rain durante tinan 25 ne’e. Ita presiza aprende husi parte 
rua husi historia humana ne’e. Ita presiza rekonhese ita nia potensia ba estremu rua ne’e, no 
luta nafatin atu lori ida n’ebe diak liu husi ita nia humanidade ba ita nia moris no relasaun ba 
malu – ita nia familia sira, ita nia komunidadi sira no ita nia nasaun – loron ida-idak bainhira 
ita hari’i da-daun futuru foun ida.

Formasaun husi Komisaun
Iha Junhu 2000 reprezentante sira husi sosiedade sivil Timor-Oan sira, Igreija Katolika 
no lider komunidadi sira hala’o workshop ida atu hanoin kona ba mekanizmu justisa 
tradisional, n’ebe hetan suporta husi Unidade direitus humanus UNTAET nian. Hanoin 
diak n’ebe atu hari’i Komisaun lia lo’os ba Timor-Leste nudar parte husi nia agenda. 
Workshop ne’e rekomenda katak proposta ida atu hari’i Komisaun independente ida 
ho mandatu atu investiga violasaun sira iha pasadu no promove rekonsiliasaun presiza 
tau iha primeiru Kongresu Nasional CNRT nian iha Augustu 2000.

Kongresu CNRT adopta vizaun kona ba rekonsiliasaun hanesan tuir mai ne’e :

Rekonsiliasaun nudar prosesu ida, n’ebe rekonhese falhansu sira iha 
pasadu inkluindu arependimentu no perdua-malu nudar produtu 
husi dalan ida n’ebe belit hamutuk iha prosesu atu to’o justisa; 
ida ne’e mos prosesu ida n’ebe tenke involve povu Timor-Leste, 
nune’e siklu kona ba akuzasaun, nega no kontra-akuzasaun bele 
halo naksobu. Prosesu ida ne’e sei la-hare deit hanesan rezolusaun 
konflitu ida ka meius politika deit ho objetivu atu hakmatek no 
reintegrasaun individu ka grupu sira iha kontestu husi sira nia 
vontade atu simu independensia no soberania Timor-Leste nian 
maibe liu sira ne’e hotu tenke hare nudar prosesu ida n’ebe lia lo’os 
tenke sai nudar rezultadu.

Kongresu ne’e ho lian ida deit rekomenda kona ba estabelesimentu « Komisaun ida 
atu lori fila ema no Rekonsiliasaun Nasional. » Steering Komite ida ba dezenvolve 
proposta ne’e mos hamrik. Ida ne’e inklui reprezentante husi CNRT, ONG Timor-Oan 
sira n’ebe servisu ba direitus humanus, grupu feto sira, organizasaun feto sira, Igreija 
Katolika, Asosiasaun husi eis-prisioneiru politika sira (ASSEPOL), Falintil, UNTAET 
no UNHCR. Servisu uluk komite nian mak atu diriji konsultasaun komunidadi 
iha Timor-Leste tomak, no ho refujiadus Timor-Oan n’ebe iha Timor Osidental no 
parte sira seluk iha Indonesia. Objetivu husi konsultasaun sira ne’e mak atu rekolha 
informasaun atu bele hetan kompriensaun ida kona ba atitude ema Timor-Oan sira 
kona ba asuntu n’ebe relasiona ho rekonsiliasaun.

Tuir Kongresu ne’e, asistensia mai husi misaun UNTAET. Admistrador Tranzitoria, 
Sergio Vieira de Mello, nomeia Unidade ba direitus ema nian husi misaun atu bele 
hola medidas hodi UN nia naran atu suporta Steering Komite.

Steering komite hala’o konsultasaun sira ho komunidadi sira iha Timor-Leste laran 
husi Septembru 2000 to’o Janeiru 2001. Komite ne’e vizita distritu sanulu resin tolu 
ne’e ida-idak, hala’o enkontru publiku tau hamutuk enkontru publiku iha distritu, 
sub-disritu no nivel suku. Komite ne’e mos konsulta ho partidu politiku sira, jurista 
sira no organizasaun direitus humanus no grupu vitimas sira. Komite ne’e deskobre 
komunidadi barak n’ebe suporta ba Komisaun lia lo’os no rekonsiliasaun.

Iha 21 de Janeiru 2002 Administrador Tranzitoria, Sergio Vieira de Mello, foti 
juramentu nudar komisariu nasional mane na’in lima no feto na’in rua n’ebe painel 
seleksaun nomeia tiha ona. Sira n’ebe eskolhidu ne’e mak :Aniceto Longuinhos Guterres 
Lopes, Pe. Juvito do Rego de Jesus Araujo, Maria Olandina Isabel Cairo Alves, Jacinto 
das Neves Raimundo Alves, Jose Estevao Soares, Rev. Agustinho de Vasconcelos, no 
Isabel Amaral Guterres.

Tuir fali prosesu nomeasaun publiku ida iha distritu ida-idak. Administrador 
Tranzitoriu, Sergio Viera de Mello, fo’o juramentu ba Komisariu Regional 29 iha 15 
de Maiu 2002. Sanulu husi sira ne’e mak feto. 

Individu sira tuir mai ne’e hili hanesan Komisariu Regional husi CAVR : Francisco 
Martins, Meta Mendonca (Aileu) ; Filomena Barros Pereira, Alarico da Costa Reis 
(Ainaro) ; Carolina M. E. do Rosario, Aleixo Ximenes (Baucau) ; Ana de Fatima Cunha, 
Francisco dos Reis Magno, Domingas dos Santos (Bobonaro) ; Antonio Alves Fahik, 
Maria Nunes (Covalima) ; Teresinha Maria Cardoso, Pedro Correia Lebre, Joanico 
dos Santos (Dili) ; Eduardo de Deus Barreto, Egidio Maia (Ermera) ; Albino da Silva, 
Justino Valentim (Lautém) ; Maria Fernanda Mendes, Ana Maria J. dos Santos (Liquica) 
; Geraldo Gomes, Ildefonso Pereira (Manatuto) ; Jaime da Costa (ikus mai rezigna an) 
; Saturnino Tilman (Manufahi) ; Antonio da Costa, Jose Antonio Ote, Arnold Sunny 
(Oecusse) ; Helena H.X. Gomes, Daniel Sarmento Soares (Viqueque).

Mandatu
Regulamentu UNTAET 2001/10 hari’i Komisaun nudar autoridade independente ida, 
ho egijensia ida katak Komisaun “la sai sujeitu ba kontrola ka diresaun” husi gabinete 
ministerial ka ofisial governu sira seluk* Estabelesimentu Komisaun ida ne’e nian hetan 
rekonhesimentu husi Konstituisaun RDTL Artigu 162. Nia fo’o operasaun ofisial ida ba 
fulan 24 nia laran. Amendament tolu ikus ba Regulamentu hanaruk tan periudu ne’e 
ba fulan 30, hafoin ba fulan 39, no ikus liu halo estensaun to’o 31 de Outubru 2005.†

Iha mandatu ida ne’e nia okos Komisaun nia servisu mak inklui buat sira tuir mai 
ne’e:

1. Halo inkeritu no estabelese lia lo’os relasiona ho violasaun direitus humanus n’ebe 
akontese iha kontestu konflitus politika iha Timor-Leste entre 25 de Abril 1974 no 
25 de Outubru 1999.2 Inkeritu sira ne’e sei inklui: 

• Kontestu, kauzas, antesedentes, motivus no perspektivus n’ebe lori ba 
violasaun3

• Karik sira nudar parte abuzu ida n’ebe sistimatikaka lae4 
• Identidade ema sira, autoridades, instituisoens no organizasoens n’ebe involve 

iha sira5 
• Se sira nudar rezultadu husi planu deliberadu, politika ka autorizasaun husi 

parte estadu, grupus politikas, movimentu sira ba libertasaun ka grupus seluk 
ka individual sira6 

• Funsaun husi faktores internu no esternu7 
• Accountability, “political or otherwise”, for the violations.8

*  Regulamentu 2001/10 Kona ba’a Hari’i Komissaun ba’a Resepssaun, Lia lo’os no Rekonsiliasaun iha Timor-Leste, Seksaun 2.2. Iha parte ida 
ne’e, Komisaaun uza termu Timor-Leste bainhira halo referensia espesifiku ba’a Regulamentu 2001/10 no instrumentu legal seluk tan hanesan 
Nasoens Unidas nei Rezolusaun no lei internasional; nia mos geralmente uza termu Timor-Leste atu reflete termu ida ne’e hanesan nia uza iha 
periudu mandatu tomak nia laran iha lei internasional nia kontextu nia laran no asuntu kona ba auto-determinasaun.
†  Maibe Seksaun 2.4 husi Regulamentu fo’o dalan ba’a atu hanaruk ba’a fulan nen (6) no la-lika liu husi konsiderasaun parlamentariu, hanaruk 
hot-hotu hetan sansaun husi amendamentus formal Regulamentu nian. Republika Demokratiku Timor-Leste nia Lei Parlamentu Nasional 
No 7/2003, Artigu 1 hanaruk mandatu ne’e ba’a fulan tolu-nolu (30). Republika Demokratiku Timor-Leste nia Lei Parlamentu Nasional No 
13/2004, Artigu 1 hanaruk mandatu ne’e ba’a 7 de Julhu 2005. Republika Demokratiku Timor-Leste nia Lei Parlamentu Nasional No 11/2005, 
Artigu 1 hanaruk mandatu ne’e ba’a 31 de Outubru 2005.

2. Prepara relatoriu komprehensivu ida n’ebe hato’o kona ba aktividades Komisaun 
nian no buat sira n’ebe nia hetan, bazeia ba informasaun no evidensia sira n’ebe 
faktual no los n’ebe Komisaun rekolha hamutuk ka simu ka tau iha fatin ida n’ebe 
nia iha asesu bainhira nia presiza uza”.9

3. Halo formulasaun rekomendasaun kona ba alterasoens ka inisiativas n’ebe planeia 
hela atu prevene violasaun direitus humanus n’ebe mosu fali10 no atu responde ba 
nesesidade vitima sira nian. Rekomendasaun ne’e bele inklui mos proposal ba legal, 
administrativus no medidas seluk n’ebe bele kontribui ba suksesu husi objektivu 
Komisaun nian.11

4. Rekomenda julgamentu n’ebe los ba ofisiu Prokurador Geral.12 
5. Promove rekonsiliasaun.13

6. Implementa Prosesu Rekonsiliasaun Komunidadi (CRPs) n’ebe ninia intensaun atu 
tulun simu malu no moris hamutuk individu sira n’ebe halo lakon no susar sira 
nia komunidadi liu husi komisaun ba kazu krimi sira n’ebe Kaman no aktus seluk 
n’ebe hakanek ema nia fuan.14

7. Fo tulun atu hasa’e fila-fali dignidade vitima sira nian.15

8. Promove direitus humanus.16 

Buka Lia-Lo’os
Objetivu husi program buka-lia lo’os mak atu halo dokumentasaun ba violasaun 
direitus humanus n’ebe halao husi partidus politikus hotu iha konflitu politika entre 
Abril 1974 no Outubru 1999. Estratejia n’ebe dezenvolve mak hola deklarasaun sira 
n’ebe hato’o sistimatikamente iha sub distritu ida-idak, peskiza n’ebe konsentradu no 
halibur hamutuk ba audiensia publiku. Submisaun sira, inkluindu dokumentus no 
material sel-seluk n’ebe mos relevante, buka husi fonte sira iha Timor-Leste no rai 
liur.

Komisaun rekolha 7669 deklarasoens husi distritu 13 no sub distritu 65 iha Timor-
Leste.* Hamutuk ho koligasaun husi organizasaun non governamental ida iha Timor 
Osidental Komisaun servisu atu fo’o ba povu Timor oan.” Hamutuk ho koligasaun 
husi organizasaun non-governamentais local iha Timor Osidental, Komisasun servisu 
atu fo’o ba povu Timor-Oan iha Timor Osidental oportunidade mos atu bele hasai 
deklarasaun. Entre Fevereiru no Agusto 2003 koligasaun ONG ne’e ho Komisasun 
nia naran rekolha 91 deklarasoens husi Timor-Oan sira n’ebe hela iha regiaun Belu, 
Kefamenanu, Soe, no Kupang iha Timor Osidental.

Unidade ida ba peskiza husi Komisaun ne’e halao entrevistas rihun ida resin foka 
ba hamlaha no hela fatin la-iha; Forsa seguransa Indonesia nian; Fretilin/Falintil; 
detensaun no tortura; oho ema la tuir prosesu judicial no halakon ema ho forsa; 
labarik oan sira; feto; no konflitu militar internu. Kestaun mak inklui individu sira 
n’ebe halao funsaun sentral ida iha eventu sira ne’e no simu responsabilidade nudar 
lider iha forma konflitus oi-oin, nune’e mos autor no vitima sira. Komisariu no staf sira 
halao entrevista sira ne’e iha Dili, iha distritu sira, iha Portugal no Indonesia. Tema 
peskizasaun sira ne’e em geral koresponde ho audiensia publika nasional sira n’ebe 
hala’o. Nune’e mos peskizador sira halao funsaun sentral ida atu identifika no kontaktu 
vitima no testemunha sira atu fo’o testemunha durante audiensia ne’e la’o. Iha meadu 
de 2003 Komisasun komesa ho entrevista lubuk ida ho figura publiku nasional sira, 

*  Maibe Timor-Leste nia Planu Dezenvolvimentu Nasional refere ba’a sub-distritu 67 iha nasaun nia laran, iha tempu n’ebe hari’i Komisaun 
ne’e iha deit sub-distritu 65 n’ebe konkorda geralmente, n’ebe maka sai tiha baze operasional ba’a Komisaun nia estrategia.

konhesidu hanesan entrevista VIP. Atu kompleta-tan ba testemunha personal husi 
esperiensia direta, entrevista sira ne’e fo’o kbiit ba Komisaun atu investiga background 
no detalhes husi organizasoens no eventu sira. Komisaun halao entrevista VIP 15 iha 
Timor-Leste no Indonesia, inklui mos Timor Osidental.

Iha Junho 2003 Komisaun lansa peskiza estatistika ida ba kuantidade Timor-Oan 
n’ebe mate nudar konsekuensia direta husi konflitu, bele kona ba sasan n’ebe lakon 
iha kombate ho armas hanesan tiru malu ka nudar vitima ba oho sira n’ebe la-liu husi 
prosesu legal ka halakon ho forsa. Maske iha tentative barak n’ebe halao uluk tiha-
ona Durante tinan bar-barak atu bele kalkula kuantidade husi ema n’ebe mate husi 
konsekuensia sira ne’e, ida ne’e mak nudar oportunidade uluk ba oraganizasaun n’ebe 
deit atu assume peskiza ida ne’e los atu bele hetan total ema mate durante konflitu.

Projetu ida ne’e planeia no implementa ho kooperasaun ho Grupu Analiza Dadus 
Direitus Humanus, organizasaun internasional ida n’ebe hola espesializasaun iha 
analize estatistika direitus humanus no n’ebe servisu hamutuk tiha-ona ho komisaun 
lia lo’os sira seluk. Analize sira ne’e bazeia ba serie tolu husi data independente:

• Informasaun n’ebe inklui besik deklarasaun rihun ualu n’ebe rekolha ona, 
fo’o kodifikasaun no hatama iha data base Komisaun nian,

• Survei ida ba semiteriu hodi konta rate sira ho total 492 iha Timor laran 
tomak,

• Survei mortalidade retrospektivu ida n’ebe dezignadu husi Grupu Analiza 
Dadus Direitus Humanus. peskiza intensivu ida husi membrus 1322 n’ebe 
halao fortuitu deit husi uma-kain ba uma-kain iha aldeia 121 n’ebe halao iha 
teritoriu tomak. Peskiza ne’e inklui kestioner sira n’ebe dezignadu atu bele 
fo’o informasaun kona ba ema n’ebe mate, hanesan data mate, sirkunstansias 
no kauzas n’ebe halo membrus familia mate durante periudu konflitu nian.

Aplikasaun husi teknika estatistika ba serie data sira n’ebe la-hanesan, husi n’ebe 
ida-idak iha ni-nia diak no la-diak, bele produs estimasaun ida husi ema mate n’ebe 
sientifikamente bele simu.

Rekonsiliasaun 
Ami tuir ona sorumutu biti bo’ot nian dala rua—ida halo iha nivel 
aldeia no ida fali halo iha nivel suku nian. Sorumutu rua ne’e diak 
tebes, tanba, liu husi rekonsiliasaun, ita bele hatete sai ka kasu sai 
buat hotu n’ebe mak ita halo ona iha tempu uluk. Buat hirak ne’e 
mak hanesan: funu malu, sunu uma sira—inklui mos uma xefe 
suku nian. Liu husi prosesu rekonsiliasaun, ita bele husu deskulpa 
no sira bele fo’o perdua ba ita. Ami hadia uma—servisu hirak ne’e 
la’os hanesan kastigu ida maibe hanesan sinal ida husi rekon-
siliasaun. Liu tiha prosesu rekonsiliasaun ne’e, ami sente diak liu 
tanba iha prosesu rekonsiliasaun ne’e ami hatan katak sei la-iha 
tan ema ida mak bele hatete katak ami ema refugiadus—katak 
problema ne’e hotu ona.
Depoente-Aileu17

I feel very happy with the process because now we can live in peace. 
Before I couldn’t really talk to the [deponents]. I wanted them to 
declare what they did. I felt I said what I needed to say. Now I feel 
more free. I feel close to the deponents.

Vitima-Aileu18

Prosesu Rekonsiliasaun iha Komunidadi nia Laran.

Komisaun nia funsaun importante ida seluk mak oinsa atu promove rekonsiliasaun 
iha Timor-Leste. Objetivu ida ne’e hato’o dezenhu programa Komisaun nian sira no 
dalan oinsa atu implementa programa sira ne’e. Komisaun ne’e adopta hakbesik ida 
n’ebe tomak, integradu atu promove rekonsiliasaun iha Timor-Leste n’ebe involve 
sosiedade sira iha nivel hot-hotu iha nia servisu. Komisaun ne’e mos hakbesik nia 
servisu kona ba objetivu husi rekonsiliasun nian husi sikun oi-oin liu husi programa 
luan n’ebe halao durante periudu operasional nian. Komisaun ne’e hatene katak, buat 
ne’e atu efetivu duni, servisu rekonsiliasaun ne’e tenke involve ema individual, familia, 
no grupu iha komunidadi sira husi parte konflitu hot-hotu, n’ebe to’o iha nivel a’as liu 
iha lideransa nasional nian, no tenke kontinua iha futuru oin main. 

Komisaun nia inisiativa ba rekonsiliasaun iha nivel karaik bo’ot liu mak nia programa 
kona ba Prosesu Rekonsiliasaun iha Komunidadi (PRK). Programa ida ne’e nobel tebes 
no seidauk koko iha fatin seluk n’ebe halo dezenhu ba programa rekonsiliasaun iha 
komunidadi lokal sira nia laran. Programa ne’e nia objetivu atu hetan reintegrasaun 
fali husi ema sira n’ebe mak sai tiha-ona ema ketak ida husi sira nia komunidadi rasik 
tanba iha relasaun ho sira nia hahalok politika hanesan, halo krimi “ladun seriu”, no 
halo asaun a’at durante konflitu poltika iha Timor-Leste.* Programa ne’e ho nia fiar 
katak komunidadi sira iha Timor-Leste no sira n’ebe mak halo ona krimi ladun seriu 
nian, sira hirak ne’e pronto atu halo rekonsiliasaun ba malu. Prosedur PRK nian bazeia 
ba filozofia ida katak rekonsiliasaun iha komunidadi nia laran sei bele hetan suksesu 
bainhira buat ne’e halo liu husi mekanismu ida ne’e n’ebe involve komunidadi rasik 

* Bainhira dezenha CRP, halao konsulta ho komunidadi iha n’ebe membrus komunidadi nian hatudu sentimentu makas katak sira labele halo 
rekonsiliasaun ho ema sura n’ebe responsavel ba’a krimi sira n’ebe seriu liu, hanesan oho, violasaun sexual no tortura, to’o bainhira sira iha 
ona kastigu formal no liu ona husi tribunal. 

no sira nia partsipatoria maxima. Mekanismu ida ne’e tau hamutuk ho pratika sira 
hodi halo justisa tradisional nian, tesi lia, mediasaun no aspetu husi lei kriminal no 
lei sivil nian sira.

Tuir nia dalan, Komisaun ne’e nia mandatu n’ebe hakerek iha regulamentu 2001/1019atu 
organiza programa rona-malu n’ebe bazeadu iha komunidade. Iha programa rona-
malu ne’e vitima, no ema sira n’ebe halo sala no komunidadi sira seluk bele hola parte 
diretamente iha oinsa atu hetan solusaun ida n’ebe atu oinsa ema sira n’ebe mak halo 
ona krimi iha tempu liu ba bele hetan fali sira nia fatin iha sira nia komunidadi nia let. 
Iha regulamentu ne’e regula kona ba pasu baziku sira oinsa atu halo tuir iha servisu 
PRK ida nia laran, maibe regulamentu ne’e la regula kona ba prosedur lolo’os nian 
ida n’ebe bele fo’o fleksibilidade atu hatama kauza husi aspetu pratika tradisional sira 
n’ebe eziste iha lokal. 

PRK ne’e hanesan prosesu voluntaria ida. Programa rona-malu ulun bo’ot lokal nian 
sira mak halao, no halao iha komunidadi n’ebe afetadu durante konflitu nia laran. 
Programa ne’e hetan diriji husi Komisariu Regional nian sira n’ebe iha responsabilidade 
ba distritu sira n’ebe atu halo programa hirak ne’e. Iha programa rona-malu ne’e, ema 
sira n’ebe mak komete krimi husu para atu admiti tomak sira nia partisipasaun durante 
konflitu nian laran. Vitima no membru publiku sira seluk hetan oportunidade atu husu 
perguntas no halo komentariu ba lia-fuan hirak husi sala nain nian. Programa rona-
malu ne’e dala barak mak sai hanesan experiensia emosional bo’ot ida ba partisipante 
sira no buat ne’e bele halao iha loron tomak ida to’o kalan. bainhira aktores n’ebe 
relevantes sira koalia hotu, painel husi ulun-bo’ot komunidadi lokal nian sira buka 
dalan halo akordu ida n’ebe sala nain sira hakarak atu hola asaun balu. Asaun hirak 
ne’e bele inklui servisu iha komunidadi hodi hadian uma hanesan selu tusan ida ba 
vitima. Liu husi servisu ida ne’e, sala nain sira bele hetan fila-fali sira nia fatin iha 
sira nia komunidade. Pratika tradisional sira ka Lisan† sira ne’e hatama hamutuk iha 
prosedur nia laran no tuir kustumi lokal oi-oin. 

Antes atu halo programa rona-malu ida, Gabinete Prokurador Geral nian (GPJ)20 
husu atu konsidera no hatan katak kazu ne’e bele hakotu liu husi prosesu PRK nian 
duke lori ba julga iha tribunal. Liu tiha husi programa rona-malu, esbosu husi akordu 
rekonsiliasaun nian, bainhira liu tiha konsiderasaun judicial nian bele sai hanesan 
Ordem Tribunal nian ida. Se tribunal mak hatan karik, sala nain ne’e sei hetan garantia 
lori nia obrigasaun no imunidade husi asaun kriminal no sivil nian. 

Rezultadu programa PRK nian hatudu katak servisu ne’e halo kontribuisaun real ida 
ba prosesu rekonsiliasaun iha komunidadi nia laran iha Timor-Leste, no reintegrasaun 
husi sala nain sira iha sira nia komunidadi nia let. Hamutuk hotu sala nain 1,371 mak 
halo hotu PRK ho susesu—numeru ne’e a’as liu tiha husi numeru 1000 n’ebe aseita 
ona atu halo. Iha komunidadi balu seluk mak husu katak programa PRK ne’e atu 
kontinua. Vitima, sala nain no komunidadi seluk sira halo relatoriu ba Komisaun 
katak programa PRK nian fo’o kontribuisaun ida n’ebe signifikante tebes atu mantein 
situasaun dame iha sira nia komunidadi no atu tesi ka hakotu lia kona ba diferensa sira 
iha tempu uluk. Karik indikador importante liu husi PRK nia servisu, katak , maibe 
iha prekondisaun atu ataka fila-fali sala nain sira tanba sira halo sala iha tinan 1999, 
maibe Timor-Leste goza tiha-ona situasaun dame no estabilidade durante tempu susar 
nia laran bainhira harii nasaun. 

*  Lisan (Tetun) ne’e fiar barak n’ebe tau hamotuk, Timor-Oan sira nia kostumi no tradisaun. Lisan husi komunidadi ida ba’a komunidadi seluk 
la hanesan no geralmente ida ne’e aspetu importanti ida iha komunidadi nia moris, liliu iha areas rurais. Baibain ema bolu ho naran adat ho 
Indonesia nia lian. .

Atu habadak, katak, durante periudu operasional programa PRK nian:
• Komisaun simu deklarasaun hamutuk 1,541 husi depoente sira---husu 

atu partisipa iha PRK, sira nia hakarak sira ne’e hato’o liu ona ba Gabinete 
Prokurador Geral nian.

• Kazus n’ebe involve depoente sira hamutuk hotu 1,371 mak tesi liu-husi 
programa rona-malu PRK nian. 

• Gabinete Prokurador Geral nian la fo’o aprovasaun ba kazus hamutuk 85 atu 
tesi ho programa PRK nian. Kazu sira ne’e oras ne’e iha GPJ nia liman. 

• Hamutuk hatu kazu 32 mak sei suspende hela sira nia programa rona malu-
--tanba iha informasaun kredibilidade ruma mak hatete katak kazu sira ne’e 
iha karik iha relasaun ho “ofensas krimi seriu nian”, ka tanba komunidadi 
sira la hatan atu simu fali depoente sira. 

• Husi numeru iha leten ne’e hatudu katak kazuz tomak besik 90% simu ona no 
halo prosesu to’o remata. Hamutuk kazuz 10% n’ebe mak sei hela, n’ebe mak 
depoente sira la mosu iha programa rona-malu nian, programa rona-malu 
ne’e adia fali ka GPJ nian mak la hatan atu tesi liu husi PRK nia programa.

PRK nia impaktu

Katak terus, violensia no haketak malu iha ita nia komunidadi 
nia let durante tinan 24 nian hotu ohin. Iha tinan 1999 ita hare 
soldadu Indonesiu no milisia sira husik hela ita nia rain. Iha loron 
20 fulan Maiu tinan 2002 ita selebra ita nia ukun a’an hanesan 
nasaun ida. Maibe, buat ne’e, so ohin deit mak, nudar komuni-
dadi ida, ita bele hakore a’an husi ita nia terus tempu uluk nian. 
Mai ita lulun ita nia biti terus nian, buat ne’e sei marka hanesan 
rohan ida ba ita nia terus hot-hotu. Hahu husi loron ohin, ita sei 
hare’e deit ba oin. Oras ne’e, mai ita han no dansa hamutuk, no 
selebra ita nia futuru.
Ulun bo’ot Komunidadi nian husi Maliana 21

Programa PRK ne’e la’os deit fo’o oportunidade ba komunidadi sira atu buka hatene 
liu tan no hetan solusaun ba problema sira n’ebe mak iha entre individual sira n’ebe 
mak involve iha problema, maibe, ba komunidadi barak mak hanoin katak programa 
PRK ne’e fornese simbulu ida n’ebe hodi tulun atu taka periudu naruk konflitu nian. 
Maski objetivu formal husi programa rona-malu ne’e atu fo’o tempu ba depoente 
sira atu hetan fila-fali readmisaun iha sira nia komunidadi liu husi hatete lia lo’os no 
hatudu “hahalok rekonsiliasaun nian”, iha realidade katak iha asaun “fo’o no simu” 
entre deponent sira no partisipante sira seluk, dala barak mak halo prosesu ne’e sai 
los tanba iha benefisiu bo’ot ba komunidade. 

Hare hanesan katak PRK halao funsaun importante ida ne’e tanba ida ne’e fo’o 
ba’a komunidadi sira oportunidade ida ba dala-uluk atu bele hare’e ba iha sira nia 
experiensia rasik. Li-liu, ida ne’e fo’o oportunidade ida n’ebe diak no iha forum ida nia 
laran ida-n’ebe halo sira loke kanek n’ebe tuan ona hafoin halo deklarasaun, bazeia ba’a 
iha rezolusaun ne’e barak bele simu, katak kanek sira ne’e tuir lo’os agora tenki taka.

Kontribuisaun ba funu hasoru impunidade

Wainhira konflitu ne’e remata iha tinan 1999, lider nasional sira no mos reprezentates 
husi komunidadi internasional sira hatete bebeik ba povu Timor-Leste katak sira la-bele 
buka atu tau hun no ataka fali hahalok a’at iha tempu uluk nian, maibe povu Timor 
tenke tesi problema ne’e ho mekanismu justisa formal hodi hetan solusaun. Fiar ida 
ne’e, iha lei no ukun, ema Timor-Oan barak mak la-hatene, tanba husi kedas tempu 
okupasaun, buat ida ukun no lei ne’e mak hanesan instrumentu opresaun nian no 
simplismente la-iha relevansia. Maibe, tanba razaun bar-barak, iha progresu uituan-liu 
kona ba atu manan justisa ba ofensas sira iha tempu uluk nian durante tinan tolu nia 
laran bainhira konflitu ne’e hotu tiha-ona. Iha kontestu ida ne’e, susesu PRK nian sai 
hanesan ezemplu ida ba nasaun foun bainhira ita koalia kona ba lei no orden. Buat ne’e 
partikularmente tebes no lo’os, tanba, programa ne’e halo to’o iha fatin parte aldeias 
barak iha Timor-Leste nia laran, no partisipantes barak mak fo’o relatoriu ba Komisaun 
katak programa PRK ne’e sai hanesan sira nia unika esperiensia kona ba mekanismu 
legal ofisial nian mak sira hetan bainhira militar Indonesia husi ona Timor-Leste. 

Tuir fali husi lei no ordem nian, katak programa PRK nian halo ona sala nain sira n’ebe 
komete krimi ho prosesu n’ebe halo sira sai responsavel, tanba se-lae sira hetan no goza 
imunidade saugate deit. Maske ema sira ne’e la obriga atu sira tuir prosesu julgamentu 
iha tribunal no dadur iha kadeia, sira nia esperiensia iha programa PRK no sira nia 
“aktu hakarak halo rekonsiliasaun” nian, hahalok sira ne’e dala barak mak halo fuan 
moras tebes no hetan umilidade. Iha entrevista tuir fali indika katak admisaun no 
hahalok perdua nian sira n’ebe depoente sira halo, dala barak mak hetan efeitu diak 
no kleur iha sira nia moris. 

Tuir dalan ida ne’e, programa PRK nian, hamutuk ho serwisu presekusaun ba kazu 
krimi seriu nian n’ebe hetan susesu ho numeru aumenta a’as iha Painel Special nian, 
ida ne’e hatudu katak la-iha impunidade ba kazus ofensas tomak n’ebe akontese iha 
tempu uluk. Maneira ne’e mos serve atu hafraku kazus n’ebe konsidera ba amnestia. 
Membrus komunidadi sira n’ebe mak iha esperiensia iha programa PRK nian laran 
ru-ruak atu simu argumentu ida katak amnestia mak sai hanesan opsaun unika atu 
uza hodi tesi lia sira n’ebe iha relasaun ho kazu “krimi kaman”. Liu tan ida ne’e, 
proposal ne’e, simplesmente atu halakon keixa sira n’ebe hasoru sala nain sira kona 
ba hahalok a’at n’ebe sira halo iha tempu uluk—no buat ne’e bele sai hanesan hahalok 
la justu tanba sala nain balu husu tiha-ona atu tuir prosesu tesi lia liu husi prosesu 
grama PRK nian.

Wainhira la-halo ema sira n’ebe responsavel liu simu sira nia 
responsabilidade 

Ami ema bain-bain deit. Ema obriga ami atu tuir milisia. Tanba 
seida mak ami tenki liu husi prosesu ida ne’e bainhira ema bo’ot 
sira oras ne’e sei kontinua livre hela? *

Two of our family members were killed during the violence. Those 
who killed them have not yet come back from Atambua. While my 
wife was still pregnant with our first child, I was jailed in West 
Timor from 1997 to 1999 because I was involved in the clandestine 
movement. I was beaten many times and thrown into the sea. Until 
now my eyes are dizzy and I cannot see very well. During 1999 our 
house was also burned and our things destroyed.22

Vitima-Suai 

Regulamentu numeru 2001/10 deklara mo-mo’os katak programa PRK nian proibidu 
atu halo ba ema sira n’ebe halo sala seriu ka violensia todan. Iha persepsaun ida katak 
sala nain sira n’ebe hatudu hahalok injustisa nian, sira n’ebe sei husik livre no la-iha 
arependimentu. Hanoin injustisa ne’e fosai iha dalan oi-oin — iha programa PRK 
nia rona-malu hot-hotu. Tribunal ad-hoc Jakarta nian ladauk hakilar makas no hasai 
resultadu diak ida no Prosesu Krimi Seriu nian la konsege kaer tomak maioria sala 
nain bo’ot sira n’ebe mak oras ne’e sei moris hela iha Timor-Osidental no fatin seluk 
iha Indonesia. Liu tan ida ne’e, tanba deit rekursu la-to’o, Unidade Krimi Seriu nian 
sei halo hela investigasaun ba ema lubun ida n’ebe sai suspeitu ba sira nia komunidadi 
tanba responsabiliza ba krimi seriu sira , maibe sira fila ona mai Timor-Leste. Iha 
kazus lubun balu ema hirak ne’e seidauk deit fila ba sira nia suku rasik — sira sei hela 
nafatin iha Dili. Membrus komunidadi sira geralmente hato’o sira nia frustrasaun no 
hirus ema sira ne’e seidauk lori sira nia kazu ho simu responsabilidade tanba sira nia 
hahalok krimi iha tempu uluk. 

Maski iha kategoria nia laran sala nain sira n’ebe bele tama iha programa PRK nian, 
ema barak n’ebe mak hetan akuzasaun husi sira nia komunidadi tanba halo krimi 
kaman no aktu violensia seluk, ema sira ne’e la-hili atu tuir programa rona-malu 
PRK nian iha sira nia suku rasik. Tanba dalan ba’a prosesu PRK nian ne’e voluntariu 
signifika katak karik ema sira n’ebe mak la hili atu fo’o sira nia deklarasaun, ema sira 
ne’e la-presiza atu partisipa. Maske teorikamente ema sira ne’e bele kaer no bele lori 
ba julgamentu. Buat ne’e sei la akontese tanba sistema legal iha Timor-Leste hetan 
servisu todan ho kazus foun bar-barak. 

Resultadu husi tratamentu la-hanesan ba sala nain sira ne’e katak bainhira komunidadi 
sira hato’o sira nia apresiasaun ba asaun sira n’ebe mak sala nain seluk balu halo no 
hamrik iha sira nia oin no responsabiliza ba sira nia hahalok, komunidadi sira ne’e, 
dala barak mak la sinti satisfeitu tanba hanoin kona ba impunidade n’ebe ita hare’e 
hanesan katak iha ba’a ema sira n’ebe mak halo krimi bo’ot ka todan, tanba razaun 
seida deit, ema sira ne’e sei do’ok a’an husi prosesu sistema justisa formal.

*  Programa Monitorizasaun Sistema Judisial, “Lahetan Buat n’ebe Hakarak: Komunidadi nia Hare’e kona ba CAVR nia Prosesu ba’a Rekonsiliaaun 
iha Komunidade”, Lia Kent, Dili, Agostu 2004, p.15. (bele hetan iha www.jsmp.minihub.org.) Ida ne’e lao’os deklarasaun husi depoenti ida, maibe 
JSMP relata katak ida ne’e hanesan “hatete baibain ida” n’ebe rona husi depoenti sira iha CRP nia laran. JSMP nia relatoriu hatete tan katak “iha 
hanoin ida katak sira n’ebe responsavel liu moris diak hela, no ho impunidade, bele iha Timor Oeste ka iha Timor-Leste”.

Konklusaun husi PRK

Programa PRK nian fahe tiha-ona atu tesi nesesidade kona ba atu halo unidu fali 
komunidadi sira tanba konflitu politika n’ebe tau fahe ona sira. Tanba la-iha presedente 
husi programa ida ne’e, katak nia susesu iha futuru iha tempu bainhira halo passa 
regulamentu ne’e seidauk iha serteza. 

Katak atu implementa programa ne’e Komisaun ne’e hetan obstaklus barak husi parte 
lojistika, servisu administrativa, edukasaun, politika no legal nian. Obstaklu sira ne’e 
husi fali oinsa atu halo servisu to’o iha sukus no aldeias sira iha interior, to’o oinsa atu 
estabelese relasaun servisu hamutuk ho GPJ nian no tribunal, to’o oinsa atu hetan tulun 
husi ulun bo’ot komunidadi sira nian no mos sira nia membrus, to’o mos oinsa atu 
halo sentimentu emosional kona ba a’at malu entre vitimas no sala nain sira. Obstaklu 
sira ne’e hotu hetan ona sira nia solusaun liu husi servisu makas no dedikasaun husi 
parte staff, konselheiru no Komisariu CAVR nian. 

Tuir tan fali ida ne’e mak ba ema sira n’ebe mak oras ne’e hamutuk fila-fali ho sira nia 
komunidade, programa PRK nian hasai ona benefisiu seluk tan: 

• Programa ne’e kria ona mekanismu ida ba komunidadi sira atu hatene liu tan 
sira nia parte iha istoria konflitu nian no atu klarifika didiak papel sala nain 
ida-idak no mos vitima ida-idak iha eventus hirak ne’e. 

• Programa ne’e fo’o oportunidade ida ba komunidadi sira atu selebra katak 
hahalok a’at ka krimi nian to’o ona rohan ka hotu ona no simbolikamente 
konflitu ne’e taka ona.

• Programa ne’e hanesan treinu ida ba Timor-Oan barak n’ebe involve iha 
laran—sira n’ebe mai husi distritu, sira hetan experiensia iha prinsipiu no 
pratika kona ba mediasaun no arbitrasaun, no mos hetan esperiensia kona 
ba bainhira tesi problema ho dalan dame ba ema rihun barak. 

• Programa ne’e reforsa valores husi lei no ordem nian, no fo’o kontribuisaun ba 
funu hasoru impunidade hodi tesi kazu signifikante sira n’ebe realistikamente 
la-bele tesi liu husi sistema justisa formal. 

• Programa ne’e fo’o tulun ba sistema justisa formal nian atu hetan nia fatin 
iha periudu vulneravel nia laran hodi hasai a’an husi todan n’ebe iha bainhira 
tesi kazus signifikante bo’ot seluk n’ebe iha. 

• Katak hamutuk ho sira seluk, programa ne’e atu kompleta tan programa 
seluk—programa ne’e halo korajen ba atitude geral suportivu ida ba perdua-
malu, rekonsiliasaun iha membrus komunnidade nian nia laran. 

• Programa ne’e fo’o hasai lia menon mo’os ida ba’a refugiadu Timor-Oan sira iha 
mota sorin katak bainhira sira fila-fali mai Timor-Leste, iha ona mekanismu 
espesifika ida n’ebe bele tulun sira atu reintrega ba sira nia komunidade, no 
kominudade sira fo’o tulun makas tebes kona ba hakbesik la-ho violensia atu 
resolve problema sira mak akontese iha tempu uluk.

Asuntus n’ebe seidauk hotu

Komisaun CAVR nian rekonhese katak mekanismu justisa tranzisaun nian n’ebe mak 
harii bainhira hahalok violensia bo’ot teb-tebes mosu liu tiha, mekanismu ne’e sei la fo’o 
garantia katak kazus krimi no violasaun ba direitus humanus n’ebe komete sei remata. 
Iha Timor-Leste, husi servisu n’ebe Unidade Krimi Seriu nian no CAVR sira halo, sira 

nia servisu ne’e hetan susesu liu iha oinsa atu buka hatene resposta efektiva sira duke 
nasaun sira seluk n’ebe hasoru ka hela iha situasaun hanesan. Maibe, kazus nia hun 
lolo’os (kazu krimi grave) n’ebe seidauk halo nia prosesu, buat sira ne’e hotu sei hela 
nafatin hanesan obstakulu bo’ot ba programa rekonsiliasaun iha Timor-Leste. 

Hahu husi faze planeamentu ba programa PRK nian, Steering Komite PRK nian 
rekonhese katak Komisaun ne’e sei la-bele tesi hotu kedas kazus krimi kaman nian 
n’ebe komete entre fulan Abril tinan 1974 ho Otubru 1999. Programa PRK ne’e harii ho 
nia objetivu simples no buka programa atu finaliza kazus krimi kaman sira ho numeru 
signifikante atu nune’e programa ne’e fo’o kontribuisaun ba programa rekonsiliasaun, 
kasu sai tiha hirus sira n’ebe iha relasaun ho violensia hirak ne’e iha komunidadi sira 
nia moris. 

Programa PRK ne’e hetan objetivus hotu ba programa esplika iha leten ne’e, maibe 
bainhira halo buat sira ne’e hotu, programa ne’e kria espetativa ba ema ida-idak 
n’ebe mak hakarak atu hola parte iha programa PRK nian ida, sira ne’e tenki hetan 
oportunidade ida atu tuir hotu. Maibe, buat ne’e klaru katak sei la-posibel atu hatan 
hotu kedas durante Komisaun ne’e halao ni-nia servisu. Maske Komisaun ne’e nia 
objetivu atu tesi kazus individual besik 1000, maibe iha realidade katak Komisaun 
ne’e tesi kedas kazus hamutuk 1,400, Komisaun nia Divizaun PRK nian iha estimative 
katak sei iha mais-au-menus kazus hamutuk 3,000 tan mak sei bele partisipa iha 
programa PRK nian se programa ne’e bele kontinua. Komunidades balu la haksolok 
katak sei iha kazus barak mak bele tesi liu husi programa PRK nian lato’o de rona, no 
sira hakarak tebes atu kontinua ho programa ne’e ka hamosu fali buat seluk ida n’ebe 
hanesan atu lori tesi kazu sira ne’e. 

Iha tan fali asuntus n’ebe seidauk hotu deit seluk mak oras ne’e GPJ sei iha hela kazus 
hamutuk 100 mak seidauk tesi. GPJ hili tiha-ona katak kazu sira ne’e sei rai hela lai 
no sei halo tan investigasaun tanba evidensia n’ebe mak hatudu kona ba involvimentu 
iha krimi seriu nian aumenta tan—buat ne’e balu hetan iha bainhira halo programa 
rona-malu, iha file GPJ nian, no iha deklarasaun depoente sira nian.*

Unidade Krimi Seriu nian kontinua nafatin ho naha bo’ot n’ebe todan-liu kona ba sira 
nia servisu n’ebe sira rasik la-bele maneja, to’o iha loron publikasaun ba relatoriu ne’e, 
GPJ seidauk halo prosesu ba kazus n’ebe iha relasaun ho deklarasaun husi depoente sira 
mak Gabinete ne’e hili atu kaer hela. Karik to’o ikus mak GPJ la hetan oportunidade 
atu halo prosesu ba kazu sira ne’e, buat sira ne’e nia diversaun sei estraga fali depoentes 
sira n’ebe mak hakarak tesi sira nia kazu liu husi programa PRK nian--sira sente katak 
programa ne’e hanesan oportunidade ida atu rezolve kazu sira n’ebe mak akontese iha 
tempu uluk ho sira nia komunidade, ka programa ne’e fo’o informasaun liu tan atu 
klarifika depoentes sira nia envolvimentu iha konflitus sira ne’e. 

Rekursu limitadu n’ebe mak Unidade Krimi Seriu nian iha, buat ne’e haluan liu tan 
servisu PRK nian. Unidade Krimi Seriu nian iha limiti ba sira nia investigasaun no 
prosekusaun ba krimi sira n’ebe mak komete iha tinan 1999. Iha tempu bainhira 
hakerek relatoriu ne’e, Unidade ne’e halo kompleta kazu krimi seriu balu deit no 
Unidade ida ne’e para ni-nia servisu iha fulan Maiu 2005.† Buat ne’e rezulta tiha 

*  Se karik aprezenta evidensia ida ne’e iha audiensia ida nia laran Regulamentu hatete katak audiensia ida ne’e tenki dudu fali ba’a oin no kazu 
ne’e tenki refere ba’a fali OGP ( UNTAET Regulamentu 2001/10 Seksaun 27.5). 
†  Bainhira halao dadaun preparasaun hodi entrega Relatoriu Final ne’e ba’a Timor-Leste nia Presidenti iha Julhu 1975, Nasoens Unidas tau tiha 
ona moratorium ida kona ba atu taka Unidade Krimis Graves nian, bainhira hein hela konsiderasaun husi Komisaun de Peritus nia relatoriu. 
Iha Setembru 2005, Unidade Krimis Graves nian nia futuru seidauk klaru.

situasaun ida n’ebe maioria hahalok violasaun hasoru direitus humanus nian n’ebe 
mak komete durante periudu konflitu politiku nian seidauk halo nia prosesu liu husi 
dalan ida. Defaktu katak sala nain barak mak partisipa tiha-ona programa rona-malu 
PRK nian ho sira nia esperiensia hetan umilhasaun no laran moras, maibe iha tempu 
hanesan sira mos hare’e katak iha sala nain balu n’ebe komete krimi todan liu, oras 
ne’e sei livre hela, sira nia kazu seidauk tesi no sira sei la-sai responsavel-tan karik. 
Buat ne’e hamosu tiha-ona situasaun la-hanesan iha prosesu resposabilidade nian no 
la-iha justisa iha prosesu ne’e. Situasaun la-iha balansu ne’e no faktores institusional 
n’ebe mak involve iha okos tenki fo’o sai atu rezolve bainhira konsidera strategia ba 
futuru no halo rekonsiliasaun, no mos justisa nian.

Futuru Programa PRK nian 

Programa PRK nian n’ebe hetan susesu hamosu ona debates barak kona ba atu kontinua 
ka lae programa ne’e ho nia formatu n’ebe mak oras ne’e uza ka hamosu fali formatu 
foun. Iha tempu hanesan bainhira dezenha programa ne’e, iha tempu n’eba la-klaru 
katak buat ne’e komunidadi sira bele simu programa ne’e. Rezultadu hatudu katak 
komunidades iha Timor laran hetan katak programa ne’e iha valor bo’ot tebes no, 
hanesan hatete tiha-ona katak bainhira programa ne’e taka, ema barak mak hato’o sira 
nia sentimentu la-satisfeitu tanba hakarak atu kontinua nafatin ho programa ne’e. 

Iha loron 7 fulan Julhu tinan 2004, Komisaun CAVR nian organiza seminariu ida 
ho nia titulu “Rezolve Buat Uluk Nian atu Hodi Hakoak Futuru.” Iha seminariu ne’e 
identifika nesesidades seida deit mak atu halo atu haburas programa rekonsiliasaun 
iha futuru. Partisipante sira iha seminariu ne’e inkluindu membrus husi Parlementu 
Nasional, juiz, advogadus, reprezentante husi NGO lokal no internasional no grupu 
sosiedade sivil sira no-mos Komisarius Nasional CAVR nian. 

Konkluzaun importante no rekomendasaun n’ebe mak hetan husi seminariu ne’e 
mak: 

• Prosesu rekonsiliasaun n’ebe bazeadu ba komunidadi tenki kontinua nafatin. 
Karik iha susesu iha programa PRK nian tenki foka ba rezolusaun ba krimis 
kaman no tenki iha ni-nia objetivu fundamental kona ba restaurasaun no 
hadia relasaun iha komunidade. 

• Programa PRK nian sai tiha-ona hanesan modelu ida ba reintegrasaun 
membrus komunidadi sira n’ebe mak komete krimi kaman iha tinan 1999. 
Sala nain sira n’ebe mak oras ne’e fila ona mai Timor no sira n’ebe mak oras 
ne’e seidauk fila, sira ne’e sei presiza nafatin servisu PRK nian. Seminariu 
ne’e rekomenda katak kazu sira n’ebe mak mosu iha konflitu politiku tinan 
1999 nian tenki halo nia prosesu ketak husi kazu konflitu politiku n’ebe mak 
mosu husi tinan 1974 to’o 1998.

• Governu tenki kria instituisaun independente ida atu fasilita prosesu 
rekonsiliasaun komunidadi nian bainhira servisu CAVR nian hotu. 
Instituisaun n’ebe mak atu halo servisu ba asuntu ne’e tenki halo nia servisu 
tuir enkuadramentu mak difini klaru kona ba instituisaun ne’e nia objetivu 
no responsabilidade. Geralmente partisipante sira hata’an katak sistema no 
modus operandi husi programa PRK nian sai hanesan modelu iha ba oinsa 
susesu husi programa ne’e bele implementa iha komunidadi sira nia let.

• Karik iha inisiativa ruma kona ba rekonsilisasaun n’ebe bazeadu ba 
komunidade, buat ne’e tenki mantein kaer metin nafatin relasaun entre 
sistema tradisional no sistema justisa formal nian.23

Buat ne’e klaru katak povu iha kraik sira hakarak lolo’os atu kontinua programa PRK 
nian—buat ne’e iha determinasaun ba setores barak iha sosiedade Timor nian katak 
sira nia dezeju ne’e tenki iha dalan atu rezolve. Obstakulu bo’ot ida atu realiza buat ne’e 
bazeia liu ba razaun institusional. Buat ne’e inkluindu oinsa buka hetan instituisaun 
apropriadu ida n’ebe servisu PRK nian bele kontinua nafatin no oinsa atu reformula 
fila-fali relasaun entre instituisaun uluk (CAVR) no sistema justisa formal nian iha 
tempu bainhira presekusaun iha tempu oin mai ba kazu krimi seriu nian seidauk 
hetan serteza.

Akolhimentu no Tulun Vitima

Wainhira hau partisipa iha programa rona-malu nian, hau nia 
familia barak mak fo’o apoiu hau bainhira hau hakarak atu koalia 
sai ba publiku kona ba hau nia problema.Sira haksolok tebes ho 
hau nia hahalok atu koalia sai esperiensia terus n’ebe mak hau 
liu durante hau nia moris—atu nune’e ulun bo’ot sira bele rona 
no bele tau matan ba’a ami…wainhira hau fo’o liu tiha hau nia lia 
fuan iha programa rona-malu publiku nian, hau nia familia ho 
ami nia vizinhu sira la hirus. Sira haksolok tanba hau representa 
vitima sira husi hau nia suku no bele hatete sai terus n’ebe mak 
uma kain ida-idak hetan.24

Programa 

Ho lian Ingles, Komisaun ne’e bolu ho naran “ Commission for Reception, Truth and 
Reconciliation,” buat ne’e, tuir Komisaun nia hare’e, lia fuan “Reception/Resepsaun” 
ne’e la to’o atu refleta didiak lia fuan “Akolhimentu” nia sintidu lolo’os. Tanba ne’e 
mak Komisaun ne’e perfere uza lia fuan “Akolhimentu” duke lia fuan “Reception” 
iha seksaun ne’e. 
Komisariu Nasional sira la-tenta atu hakuran sintidu akolhimentu ne’e ba konseitu 
seluk ida. Buat ne’e parte ida husi espiritu Komisaun ne’e nia hakbesik ba sira nia 
servisu no espiritu ne’e hein katak bele haburas iha komunidadi nia let. Akolhimentu 
involve ema atu fo’o liman ba malu no hakoak malu hanesan ema Timor-Oan, buat 
ne’e fila mai fali ita nia a’an rasik, katak hela hamutuk iha kakuluk ida, liu tiha tinan 
barak ho violensia no divizaun. 
Komisaun ne’e nia Akolhimentu no Tulun Vitima halo servisu ba buat sentral rua, 
maibe la hanesan—buat ne’e kona ba funsaun Komisaun nian. Komisaun nia funsaun 
rua maka—refere ba aspetu hot-hotu iha mandatu Komisaun nian iha Akolhimentu 
no Tulun Vitima sira husi violasaun direitus humanus nian n’ebe mak sai hanesan 
prinsipiu importante husi programa Komisaun nian. 
Akolhimentu hanesan espiritu ida ba aspetu hot-hotu iha Komisaun ne’e nia servisu. 
Buat ne’e sai hanesan sentru importante ida husi Komisaun ne’e nia servisu hodi 
rekonhese importansia ba ema Timor-Oan atu simu malu fali bainhira liu tiha tinan 
barak ho violensia no divizaun. Preokupasaun imediatu liu mak buat ne’e hanesan 
resposta ida ba situasaun ema Timor nian n’ebe mak hakat liu ba mota sorin iha tinan 
1999, sira n’ebe mak fila ona mai Timor-Leste no mos sira n’ebe mak oras ne’e sei hela 
iha kampu refugiadu iha Timor-Osidental. Programa espesifiku rua mak dezenvolve 
ona hodi responde ba sira nia nesesidades hirak ne’e: 

• Programa monitor no fo’o informasaun ba ema sira n’ebe foin fila husi mota 
sorin

• Programa habelar servisu hodi implementa hamutuk ho NGO sira iha Timor-
Osidental n’eba ba ema Timor-Oan sira mak oras ne’e hela iha fronteira 
sorin. 

Programa Tulun Vitima nian, oin seluk, nia hanesan objetivu ida husi Komisaun nian 
n’ebe mak hatete iha Regulamentu 2001/10. Iha Seksaun 3 husi Regulamentu hatete 
katak Komisaun ne’e atu “tulun restaura/hadian dignidade vitimas husi violasaun 
direitus humanus nian.” 

Divizaun Akolhimentu no Tulun Vitima mos kaer programas espesifiku balu. Programa 
sira ne’e inklui: 

• Programas Rona-Malu Publiku nian iha nivel nasional no sub-distritu
• Halo seminariu Kura nian iha Komisaun nia kuartel nasional 
• Programa halo esforsu reparasaun urjente ba vitima sira ho sira nia nesesidade 

urjente
• Halo seminarius partisipativa n’ebe bolu naran seminariu Perfil Komunidadi 

nian atu diskuti no rekorda impaktu konflitu nian ba komunidade.

Programa monitor no fo’o informasaun ba ema sira n’ebe foin 
fila husi mota sorin

Iha programa monitor nia okos, Komisaun nia staff sira halo sorumutu ho ema sira 
n’ebe mak foin fila husi mota sorin—atu monitor sira nia situasaun, fo’o informasaun 
ba sira kona ba programa PRK nain, no lori asuntus sira n’ebe mai husi sira n’ebe foin 
fila husi mota sorin ba autoridade lokal sira nia atensaun, ba Komisarius Regional no 
Komisaun sira nia staff iha nivel distritu nian, nune’e mos ba agensia UN nian sira 
hanesan UNHCR, no IOM.

Durante tinan 2003 nia laran, staff sira halo ona vizita hamutuk dala 20 ba sentru 
refugiadu sira n’ebe mak IOM no UNHRC sira organiza: dala 19 ba iha sentru iha 
Batugade ho Bobonaro no ida fali seluk ba sentru iha Oecusse. Staff Komisaun nian mos 
halo vizita ba suku 33 iha distritu 7 ba ema sira n’ebe mak foin fila husi mota sorin. 

Refugiadu sira barak mak fila mai Timor-Leste ho sentimentu oi-oin—hanesan ema 
la simu sira, halo sira la vale, trauma, nune’e mos sira la-iha serteza kona ba sira nia 
moris ekonomia no sosial nian. bainhira sira to’o iha Timor, sira hetan Timor-Leste 
estranhu iha aspetu barak—exemplu: husi aspetu legal, governu no sistema ekonomia 
nian—sira sente hanesan la familiar ida. 

Komisaun ne’e nota katak ema sira ne’e mak fila mai ona Timor-Leste, komunidadi 
simu sira diak. Iha suku balu, komunidadi sira fo’o tulun harii sira nia uma ka fo’o 
akomodasaun ba sira n’ebe mak presiza. Sira ne’e mak foin fila goza no asesu ba rekursu 
komun nian hanesan: be’e, klinika saude, no eskola. Sira n’ebe mak foin fila mos bele 
kompete servisu sira n’ebe mak iha distritu—servisu sira ne’e mak hanesan profesores, 
infermeirus no ofisiais polisia. 

Iha kazu balu, lider-milisia sira nian mak fila mai Timor, sira ne’e simu hasoru lia 
makas husi joven sira iha sira nia komunidade. Maibe, iha kazu barak mak polisia lokal 
sira intevein lalais no kontrola situasaun iha komunidadi nia let no sira halo patrulha 
iha areas sira n’ebe mak ema foin fila sira hela atu prevene violensia. Dala barak mak 

konflitu entre sira n’ebe foin fila no komunidadi sira mosu, maibe buat ne’e lao’os 
tanba iha relasaun ho konflitu politiku foin lalais ne’e, maibe tanba problema familia 
ka grupu hadau-malu rai no buat seluk adat nian ruma mak kleur la rezolve. 

Obstakulu bo’ot ba ema sira n’ebe foin fila mak oinsa atu halo sira moris. Sira barak 
mak lakon tiha-ona sira nia sasan iha durante violensia tinan 1999 no sira la-konsege 
rekupera fali iha tinan hirak bainhira sira hela iha kampo refugiadu. Problema kona ba 
rai no propriadade sira dala barak mosu hanesan problema maior ida. Sira n’ebe mak 
foin fila, uluk iha tempu Indonesia, sira nudar funsionariu publiku—sira ne’e ful-fulan 
simu osan. bainhira fila mai Timor-Leste, sira hetan katak ema balu okupa tiha-ona 
oportunidade servisu nian iha sira nia distritru. Sira ho sira nia familia dala barak tenki 
estuda fila-fali matenek kona ba agrikultura tulun a’an nian. Tuir fali mak, sira n’ebe 
foin fila ne’e barak mak hili atu hahu moris foun do’ok husi sira nia fatin uluk—sira 
hili muda ba Dili ka ba fatin sentru sira seluk atu hodi halao sira nia moris. 

Ba feto faluk sira ho sira nia oan, buat susar ba sira mak atu sustenta sira nia moris lor-
loron nian. Iha kazus balu, feto faluk sira ho sira nia oan, bainhira fila mai Timor-Leste 
ho kondisaun saude ladun diak tanba situasaun malnutrisaun iha kampo refugiadu. 
bainhira sira fila mai Timor, sira tenki kuda aihan no hein to’o tempu to’o mak sira 
bele hetan aihan oan ruma ba sira nia moris. Maski autoridades lokal sira, agensia UN 
no NGO sira fo’o tiha-ona asistensia especial ba familia sira ne’e, balu mak la hetan 
ka la-simu tulun. 

Komisaun ne’e mos hatene kona ba sira balu mak hakarak hila atu fila-fali ba Timor 
Osidental. Buat ne’e akontese tanba, ezemplu, iha suku Lauala (Ermera, Ermera), Leimea 
(Hatulia, Ermera), Maubara (Maubara, Liquiça) no Balibo vila (Balibo, Bobonaro). 
Komisaun nia staff sira ba vizita fatin sira ne’e no hetan katak sira n’ebe foin fila no 
hakarak atu fila-fali ba Timor-Osidental tanba razaun diferente. Iha kazu balu, ema 
sira ne’e, sira nia familia rasik, balu sei hela iha mota sorin. Iha kazu balu fali, sira n’ebe 
mak lider ex-milisia nian mak seidauk iha oportunidade atu tuir prosesu programa 
rekonsiliasaun iha komunidadi no sira n’ebe mak hetan esperiensia intimidasaun 
uitoan no asalta minoria husi populasaun lokal sira. 

Programa habelar servisu hodi implementa hamutuk ho NGO 
sira iha Timor Osidental n’eba ba ema Timor-Oan sira mak oras 
ne’e hela iha fronteira sorin.

Karik liders pro-autonomia no liders pro-independensia nian mak 
hamutuk, ami bele fila kedas ba Timor, tanba buat sira n’ebe mak 
ami halo iha tempu uluk ne’e tanba hetan orden—no ami ema 
ki’ik sira halo tuir deit seida mak bo’ot sira hatete—buat ne’e to’o 
ikus, nia rezultadu, ami duni mak hetan susar. 25

Iha tinan 2002 nia rohan, Komisaun CAVR halo programa kona ba sira nia servisu 
iha Timor-Osidental. Programa ne’e hahu nia implementasaun iha tinan 2003 nia 
prinsipiu—sira servisu hamutuk ho NGO Indonesia nian n’ebe mak durante ne’e 
involve iha komunidadi refugiadu nian iha Timor Osidental. 

Metodu importante rua mak hodi informa ba refugiadu sira kona ba Komisaun nia 
servisu mak diskusaun direta hamutuk ho refugiadu sira no sira nia ulun-bo’ot no 
halo fahe informasaun liu husi media, radio no video. Atu harii relasaun no fiar, ekipa 
Koligasaun ne’e halo vizita privadu ba ulun-bo’ot refugiadu nian no koordenador 
kampo refugiadu nian sira antes atu hahu halo sorumutu ho komunidadi sira. 
Komisarius nasional no regional nian no staff sira husi CAVR nian mos ba vizita 
kampo refugiadu no hasoru malu ho eis komandante milisia nian sira no ulun-bo’ot 
politika pro-autonomia nian sira. 

Komisaun CAVR nian halo programa radio hamutuk episode 15 ho titlu Dalan ba Dame 
n’ebe mak fo’o sai husi estasaun radio Kupang nian ida. Radio iha Timor Osidental 
nian mos fo’o sai diàlogu Komisariu sira no figuras oi-oin n’ebe mak refugiadus sira 
hatene—sira ne’e mak hanesan Koligasaun NGO Timor-Leste no Timor Osidental 
nian, Padre Timor-Osidental ida no ulun-bo’ot refugiadu sira. nune’e mos programa 
ne’e hatudu ho filme n’ebe mak Komisaun sira halo, inkluindu introdusaun ida kona 
ba Komisaun ho nia titlu Dalan ba Dame, sorumutu ba rekonsiliasaun iha komunidadi 
sira nia videos no Komisaun sira nia Programa Rona-Malu Publiku nian. Buat hirak 
ne’e fo’o dalan apelu ida ba refugiadu sira atu hatene liu tan servisu Komisaun nian. 
Ezemplu, filme kona ba rekonsiliasaun rona-malu iha suku lokal nian, fo’o tiha-ona 
oportunidade ba refugiadu sira atu haree imagem kona ba sira nia distritu, no mos 
sira nia suku rasik. Video sira ne’e hatudu mos oinsa komunidadi sira servisu atu halo 
rekonsiliasaun. Filme no video sira importante tebes atu hasa’e tan audiensia refugiadu 
sira nian tanba sira barak mak la-hatene hakerek no le’e. 

Programa iha Timor Osidental nian durante fulan nen nia laran n’ebe servisu hamutuk 
ho NGO Indonesia nian sira sai parte importante ida ba Komisaun nia servisu. Iha 
nia mandatu n’ebe limitadu, tempu badak no rekursu uituan, Komisaun ne’e buka 
atu Timor-Oan sira n’ebe mak hela iha Timor Osidental, atu sira nia servisu bele to’o 
iha n’eba. Parseirus n’ebe halo ho governu Timor Osidental no Insitituisaun sira iha 
Timor Osidental, nune’e mos sira nia vontade diak n’ebe sira hatudu bebeik, buat 
ne’e sai hanesan baze ida ba servisu hamutuk iha loron oin mai—buat ne’e tenki sai 
hanesan prioridade governu rua nian (Timor-Leste no Timor Osidental), sosiedade 
sivil no komunidadi sira husi nasaun rua ne’e. 

 Komisaun ne’e rekonhese komplexidade no mos sensitividade n’ebe haleu iha sira 
nia implementasaun ba programa habelar informasaun iha Timor Osidental ne’e. 
Preokupasaun bo’ot n’ebe mak refugiadu sira iha ba servisu Komisaun nian sifnifika 
katak buat ne’e la konsege atu hetan nia numeru deklarasaun n’ebe sira hakarak. Maibe, 
iha sirkumstansia, buat n’ebe hanesan manan bo’ot ida tanba refugiadus barak mak 
hetan ona oportunidade atu konta sira nia istoria no buka hatene kona ba Komisaun 
nia programas rekonsiliasaun nian, no mos moris iha nasaun foun Timor-Leste. 

Komisaun nia esperiensia iha area ida ne’e hatudu katak atu manan rekonsiliasaun ho 
refugiadu sira iha Timor Osidental, buat ne’e presiza komitementu no hanoin kreativa. 
Kazu n’ebe komplexu signifika katak komitementu tenki halao ho sentidu ba tempu 
naruk—buat ne’e tenki involve Governu Timor-Leste no instituisaun no organizasaun 
non-governamental sira, nune’e mos apoiu husi komunidadi internasional sira. Seksaun 
aprende-lisaun nian iha seksaun ne’e nia rohan fo’o proposta prinsipius balu katak 
tenki akompanha servisu ne’e no rekomendasaun husi Komisaun sei fo’o sai asuntu 
sira ne’e em detalhe liu.

Programa Rona-Malu Publiku nian iha nivel nasional no sub-
distritu 

Programa rona-malu nivel nasional ba dala uluk husi Komisaun nian mak halo iha 
loron 11-12 fulan November tinan 2002. Programa rona-malu ida ne’e bolu naran 
“Vitima nia Rona-Malu” no fo’o titulu “Rona Ami-nia Lian.” Hamutuk feto nain nen 
no mane nain walu husi distritu 13 iha Timor laran ne’e mak fo’o ona testamunha. Ema 
sira ne’e husi tinan 20 ba leten to’o tinan 60—sira ne’e konta sai hahalok violensia sira 
n’ebe mak mosu durante tinan 25 hanesan Komisaun ne’e nia mandatu. Sira konta sai 
hahalok violensia n’ebe mosu durante konflitu internu iha tinan 1975 entre partidus 
politikus Timor-Oan sira no violensia sira mak mosu iha militar Indonesia no nia 
agensia sira nia liman.
Programa rona-malu nivel nasional hitu seluk iha nia karakter la-hanesan. Kada ida 
iha nia fokus tematiku, buat ne’e bazeia ba areas servisu Komisaun nia Unidade Buka 
Lia-Lo’os nian. Tema hirak ne’e mak: 

• Prizioneiru Politiku (Fevereiru 2003)
• Feto no Konflitu (Abril 2003)
• Obriga Husik hela Fatin no Hamlaha (Julhu 2003)
• Masakre (Novembru 2003)
• Konflitu Politiku Internu husi tinan 1974-1976 (Dezembru 2003)
• Auto-Determinasaun no Komunidadi Internasional (Marsu 2004)
• Labarik no Konflitu (Marsu 2004)

Tim distritu nian servisu iha kada sub-distritu iha sira nia distritu laran durante fulan 
tolu nia laran. Durante fulan tolu nia laran ne’e, sira foti deklarasaun hanesan parte 
ida husi servisu buka lia-lo’os nian, fasilita programa rona-malu ba rekonsiliasaun iha 
komunidadi nian no halo seminarius kona ba Perfil Komunidadi nian no fo’o tulun 
ba vitima husi violasaun direitus humanus. 

Iha sira nia fulan tolu nia rohan, ekipa ne’e organiza programa rona-malu publiku 
iha sub-distritu ida-idak. Programa ne’e bolu naran “Rona-Malu Vitimas nian iha 
Sub-Distritu.” Ofisiais administrasaun sivil lokal nian no ulun-bo’ot komunidadi no 
adat husi sub-distritu no distritu nian hetan konviti atu atende programa rona-malu 
sira ne’e hamutuk ho Komisarius no staff CAVR nian husi gabinete nasional. Iha 
programa rona-malu ne’e, ekipa husi distritu nian halo relatoriu ba komunidadi sira 
kona ba aktividades n’ebe halo ona durante fulan tolu uluk. Komunidad sira rona 
testamunha husi membrus komunidadi sira n’ebe mak fo’o sira nia deklarasaun ba 
ekipa distritu nian sira. Bai-bain, sempre iha vitima nain hat to’o nen mak fo’o sira 
nia testamunhas.

Programa Rona-Malu Vitimas nian iha Sub-Distritu lao diak tanba hetan inspirasaun 
impaktu programa rona-malu iha nivel nasional nian, no mos rona vitima barak mak 
fo’o testamunha ona. Programa rona-malu ne’e mos hanesan komemorasaun ida ba ema 
sira n’ebe mate ona no hanesan selebrasaun ida ba komunidadi sira n’ebe mak sei moris 
no sira nia komitementu atu halo’os fali diferensas no divizaun n’ebe akontese iha tempu 
uluk iha espiritu rekonsiliasaun nia laran. Programa ne’e mos hanesan oportunidade 
ida atu fahe informasaun ba komunidadi sira kona ba aktividades n’ebe halo ona iha 
fulan tolu uluk, hodi nune’e atu haforsa katak papel Komisaun nian inkluindu oinsa 
atu tulun hadian fali dignidade vitima sira nian iha sira nia komunidadi rasik no atu 
taka Komisaun nia aktividades sira iha sub-distritu ho nota seremonial ida. 

Hamutuk hotu programa rona-malu dala 52 mak halo ona iha sub-distritu. Iha feto 
nain 65 no mane nain 149 mak fo’o ona sira nia testamunha no membrus komunidadi 
besik 6,500 mak tuir ona programa rona-malu publiku nian.

Impaktu ba Programas Rona-Malu nian

Programa rona-malu vitima sira nian sai hanesan programa fahe informasaun nasional 
ida atu rona lia-fuan husi vitima sira no oinsa atu hasoru lia-lo’os no nia impaktu ba 
violasaun direitus humanus n’ebe mosu iha tempu uluk. Programa ne’e sai hanesan 
baze ida ba futuru hodi halo dialogu iha nivel nasional no nivel komunidadi nian 
kona ba oinsa atu tesi problema violensia n’ebe mosu iha tempu uluk ho espiritu 
rekonsiliasaun nian. Programa Rona-Malu Sub-distritu nian ne’e partikularmente 
importante tebes tanba prosesu ne’e halao iha distritu no iha nivel komunidade. 

Programa Rona-Malu Nasional nian hanesan esperiensia foun ida ba vitima sira 
nune’e mos ba nasaun. Vitima barak mak mai husi aldeias no sira ne’e seidauk koalia 
iha eventu publiku ruma. Vitima sira nia lian fo’o sai diretamente husi televizaun no 
radio iha Dili ba Timor laran tomak. Programa rona-malu ne’e fo’o oportunidade unika 
ida ba vitima sira atu koalia diretamente ba ulun-bo’ot nasional nian sira bainhira 
Komisarius Nasional sira husu ba sira karik sira hakarak atu fo’o lia menon ruma ba 
nasaun. Programa ne’e halo--hatur ema ki’ik sira mak iha klaran iha debate nasional 
kona ba kuran, rekonsiliasaun, no justisa. 

Komisaun ne’e foti asuntus sensitivus iha programa rona-malu publiku—espesialmente 
iha nivel nasional nian. Ne’e hanesan esperiensia ba dala-uluk ba komunidadi sira 
atu rona diretamente testamunha kona ba hahalok violensia sira n’ebe mak membrus 
partidus politiku sira halo husi tinan 1974-1976. Vitima sira koalia kona ba violensia 
n’ebe mak ema Timor-Oan sira halo iha tempu okupasaun Indonesia nian hamutuk 
ho militar Indonesia no nia ema sira. Dimensaun familia no komunidadi nian iha 
violensia ne’e klean tebes. Feto sira koalia sai mo-mo’os deit kona ba violasaun seksual 
n’ebe mak hasoru sira—ne’e hanesan hahalok ida hasoru obstakulu kultura timor 
nian n’ebe bandu la-bele koalia lia sira hanesan ne’e iha publiku. Programa rona-malu 
ne’e lori dimensaun pesoal kona ba violensia naruk n’ebe mak militar Indonesia nian 
halo iha durante periudu mandatu Komisaun nian. Katak prosesu hatete sai lia-lo’os 
iha publiku ne’e hetan fatin no manan respeitu husi populasaun barak—buat ne’e sai 
hanesan hun ida ba inisiativas harii dame iha loron ikus. 

Komisaun ne’e mos tenta buka solusaun ba tensaun naruk entre Timor-Oan sira iha 
nivel nasional. Iha programa rona-malu publiku kona ba Konflitu Politiku Internu 
husi tinan 1974-1976, ezemplu, “agensia prosesu sira” inkluindu ulun-bo’ot politiku 
nian sira n’ebe hanesan mata-dalan partidus politikus sira iha tempu konflitu internu, 
nune’e mos hanesan reprezentante ba partidus politikus sira oras ne’e hodi koalia 
ba nasaun. Publikamente sira simu responsabilidade ba sira nia hahalok iha tempu 
uluk—sira hato’o arependimentu ba hahalok a’at sira n’ebe sira rasik ka instituisaun 
n’ebe sira representa halo iha tempu uluk. bainhira atu taka programa ne’e, sira hot-
hotu afirma sira nia solidariedade iha seremonia taka nian. Iha eventu extraordinariu 
ida ne’e, hanesan pakote audiensia ida no fo’o sai diretamente ba Timor laran tomak 
katak elit politiku Timor-Leste nian hatudu ona ba publiku oinsa sira tau tiha buat 
n’ebe uluk nian ba kotuk atu hodi hametin nasaun foun ne’e.

Seminariu Halo Kura nian iha Komisaun nia Kuartel 
Nasional 

Hamutuk seminariu nen mak halo ona iha Komisaun nia Kuartel Nasional iha Dili. 
Hamutuk seminariu lima mak sira lori grupu kahur feto ho mane no ida fali halo ba 
grupu feto sira deit. Partisipante sira mai husi Timor laran tomak no programa ida 
ne’e halo atu involve ema sira n’ebe mak sei moris no oras ne’e hela iha aldeias remotas 
ne’e. 

Antes atu partisipa iha eventu ne’e, partisipantes sira ne’e fo’o tiha oha sira nia 
deklarasaun ba ekipa Buka lia-lo’os Distritu nian. Husi ida ne’e, ekipa fo’o Tulun 
ba Vitima sira identifika sira hanesan bele tama iha kriteria ba Reparasaun Urjente 
nian. 

Hamutuk ema 156 mak partisipa ona iha seminariu nen ne’e—ema feto nain 82 (52%) 
no ema mane 74 (47%).

Programa Reparasaun Urjente ba Vitima sira mak Presiza 
tebes  

Wainhira ekipa distritu nian hahu halo servisu iha sukus iha Timor laran, iha tempu 
badak deit sira hatene mos katak vitima barak husi violasaun direitus humanus mak 
presiza tebes atu hatutan moris—buat ne’e iha ligasaun diretamente ho terus n’ebe sira 
hetan. Vitima sira hare’e ba Komisaun ne’e hanesan instituisaun nasional ida mak bele 
tulun sira nia moris. Katak buat ne’e sei la nato’on atu hatete ba vitima sira n’ebe mak 
sei moris atu hein to’o rekomendasaun husi Komisaun nia Relatoriu Final mak atu fo’o 
tulun ba sira. Tanba ne’e, Komisaun CAVR denzenvolve programa interinu ida atu 
tau matan ba vitima sira nia nesedidade n’ebe urjente liu husi programa Reparasaun 
Urjente. 
Programa ne’e bazeadu ba prinsipiu lei internasional ba direitus humanus katak vitima 
husi asaun lalos sira iha direitu atu simu tulun ba reparasaun. Lei ne’e sujere katak 
elementu importante husi reparasaun ne’e mak: 

• Restituisaun
• Kompensasaun
• Rehabilitasaun 
• Satisfasaun
• Garantia husi non-repetisaun

Nasaun foun hanesan Timor-Leste buka atu harii demokrasia ida n’ebe iha igualidade 
ba sidadaun hot-hotu. Sistema ne’e tenki iha obrigasaun moral ida atu hametin no fo’o 
garantia katak ba sidadaun sira n’ebe mak oras ne’e terus ho disvantagem tanba asaun 
violensia iha konflitu politiku nia laran, atu sira mos hetan posizaun hanesan sidadaun 
husi nasaun Timor-Leste. Estadu tenki foti medidas nesesariu seida deit mak sira 
bele atu tulun sira hodi hetan sira nia objetivu. Imperativu sosial ba Estadu atu halo 
reparasaun ne’e mosu tanba buat rua: harii-dame no dezenvolvimentu iha Timor-Leste. 
Importante tebes atu fo’o tulun ba vitima sira hadian sira nia moris—ne’e hanesan pasu 
esensial/importanti ida oinsa atu kura kanek sira n’ebe mak mosu durante konflitu 
naruk nia laran. Karik la-iha programa reparasaun ruma, sira n’ebe mak disvatagem 

no izoladu sei bele konsidera a’an hanesan klase ki’ik sira no buat ne’e bele hamosu 
instabilidade iha loron ikus. Nune’e mos, prioridade nasional husi dezenvolvimentu 
no hakuran pobreza mak oinsa sidadaun hot-hotu bele iha oportunidade atu hola 
parte aktivamente no konstrutivamente iha harii nasaun foun ne’e. Vitima sira husi 
asaun violensia iha tempu uluk tama iha grupu risku bo’ot tebes nia laran--sira sente 
marginalizadu, ema haluha no tau sira ba kotuk iha prosesu dezenvolvimentu ne’e. 

Komisaun rasik la-iha fundus atu harii ka halo programa reparasaun ida. Durante 
ne’e, programa reparasaun nian hetan tulun liu husi parseiru ida hamutuk ho Projetu 
Haforsa Komunidadi no Governansaun Lokal nian (CEP). Projetu ne’e Ministeriu 
Interior mak diriji no finansia liu husi fundus TFET n’ebe Banku Mundial mak 
administra. Programa CEP iha ona programa hodi fo’o tulun ba’a “grupu vulnerabel” 
sira no fo’o tulun mos ba’a Programa Reparasaun Urjente. 

Tim sira husi distritu nian identifika ona benefisiariu sira ba programa ne’e---
benefisiariu balu kontaktu liu husi sira nia servisu ba buka lia-lo’os no rekonsiliasaun 
nian. Benefisiariu primaria mak vitima sira sei moris n’ebe mak hetan violasaun 
direita hanesan: violasaun seksual, dadur nain no hetan tortura, nune’e mos ba sira 
n’ebe mak indiretamente hetan terus liu husi hahalok na’ok subar ema (penculikan), 
lakon no sira nia familia mate tanba oho. Benefisiariu sira ne’e tenki iha kriterias 
hanesan tuir mai ne’e:

• Sira nia nesesidade tenki a’at liu, tenki imediata no iha relasaun diretamente 
ho violasaun ba direitus humanus n’ebe mak mosu durante mandatu CAVR 
nian—entre 1974-1999. Ezemplu: ema mak to’o oras ne’e sei terus husi kanek 
naruk durante hetan tortura ka feto faluk ida n’ebe mak la-iha vensimentu 
tanba sira nia kaben mate tanba oho durante tempu konflitu.

• Sira nia situasaun vulnerable ne’e tenki klaru—ezemplu: feto faluk, labarik 
oan ki’ak inan aman mate hotu iha funu nia laran, ema aleijadu ka sira n’ebe 
mak considera hanesan izoladu husi sira nia komunidadi rasik. Sira n’ebe mak 
vulneravel konsidera hanesan ema sira n’ebe mak iha sira nia moris lor-loron 
nian kontinua terus ho konsekuensias fizika no psikologika ka ekonomika 
tanba violasaun direitus humanus n’ebe halo hasoru sira.

• Rekursu seluk ba sira nia nesesidade la eziste ka tanba susar atu hetan 
asesu.

• Programa tulun nian ne’e sei fo’o tulun ba simu nain sira liu husi dalan 
sustentabel ida. Ezemplu, buat ne’e sei fasilita restaurasaun ba ema nia 
dignidade, prevene abuzu naruk liu tan ka atu kontribui ba oinsa atu haforsa 
ema nia rekursu ka kura ema nia kanek, atu nune’e bele promove kualidade 
moris ema nian ba tempu naruk.

Tipu reparasaun sira n’ebe mak Komisaun CAVR nian bele fo’o inkluindu:
• Apoiu orsamentu emergensia hamutuk US$ 200
• Apoiu mediku urjente no/ka kuidadu ba psiko-sosial nian
• Ekipamentu no/ka treinu ba sira n’ebe mak iha desvantagen
• Harii grupu atu tane a’an ba sobrevivente sira n’ebe karik bele involve iha 

aktividade seida deit n’ebe bele tulun atu hadian sira dignidade. Aktividade 
sira n’ebe mak hanesan servisu teatru nian, halo negosiu ki’ik ka fa’an sasan 
ki’ik-oan no buat seluk tan. 

• Halo komemorasaun ba eventu ida—n’ebe ho nia objetivu atu fo’o 
rekonhesimentu no restaurasaun ba dignidada vitima sira nian. 

• Halo provizaun hanesan monumentu ka tau fatuk ida atu promove 
rekonhesimentu komunidadi sira nian ba vitima sira n’ebe mak lakon—atu 
nune’e tulun hodi fornese sentimentu emosional ida n’ebe besik tebes ba 
vitima sira nia familia.

• Halo kontratu ho organizasaun lokal sira hanesan igreja sira ka grupu 
konseling nian atu bele fo’o tulun naruk ida ba sobrevivente sira. 

Iha fulan Maiu 2003, Komisaun CAVR estabelese Grupu Trabalhu ida ba Apoiu 
Vitima nian atu tau matan ba politika sira n’ebe mak iha relasaun ho apoiu vitima 
nian, inkluindu reparasaun. Grupu Trabalhu ne’e iha Komisarius Nasional nain rua, 
Kordenador ba Komisaun nia Divizaun ba Apoiu Vitima nian, Program Manager 
CAVR nian, reprezentante husi organizasaun direitus humanus Timor-Oan sira 
hanesan Fokupers no HAK no madre Carmelita nian ida. 

Komisaun ne’e mos kontratu ona organizasaun lokal seluk atu fo’o apoiu ba vitima 
sira. Iha distritu sanulu, Komisaun CAVR halo ona kontratu ho NGO lokal ho grupu 
religiozu sira atu fo’o tulun halo identifikasaun ba vitima sira durante fulan nen 
resin. Hamutuk hotu grupu sanulu: SATILOS (Fundasaun Saude Timor-Leste) iha 
Dili, Madre Canosiana iha Ainaro, Manatuto no Lautém, Komisaun Paz no Justica 
iha Maliana, Sentru Feto Enklave Oecusse, Kongregasaun Madres Meninu Jesus iha 
Manufahi no Baucau, Madres Fransiscana iha Viqueque no Madres Putri Renha 
Rosari iha Liquiça. 

Komponente fo’o osan husi Programa Reparasaun Urjente nian distribui entre 
fulan Setembru 2003-fulan Marsu 2004. Iha periudu ne’e nia laran, hamutuk hotu 
sobrevivente nain 712--sira mane nain 516 (simu nain 73%) no sira feto nain 196 (simu 
nain 27%), ema ida-idak simu osan US$ 200 husi orsamentu hamutuk US$ 142,400. 

Hamutuk partisipantes nain 156 iha seminariu kura ema nian iha Quartel Nasional 
Komisaun nian iha Dili mak simu ona apoiu husi programa Reparasaun Urjente. Staff 
CAVR nian akompanha ema simu-nain nain rua ba Yogyakarta, Indonesia—sira ida-
idak simu treinu hodi uza ain falsu. 

Iha distritu 10, hamutuk sobrevivente nain 417—feto nain 322 (77%) no mane nain 
95 (23%) mak simu ona kontinuasaun apoiu no asistensia n’ebe mak ONG lokal no 
grupu religiozu sira fo’o. Apoiu ne’e inkluindu aimoruk, sasan ba hospital sira, no 
apoiu baziku konseling nian, nune’e mos halo vizita ba sira nia uma. Komisaun hein 
katak bainhira mekanismu apoiu lokal nian estabelese ona, sira sei kontinua fornese 
asistensia ba vitima sira, maibe iha mos hanoin ida katak dala ruma tanba limitasaun 
rekursu iha nivel lokal, buat ne’e bele prevene tulun n’ebe mak organizasaun lokal 
sira atu fo’o. 

Iha ONG lokal tolu n’ebe Komisaun halo kontratu ho sira atu fornese apoiu ba 
komunidadi sira n’ebe persiza, bainhira Komisaun remata nia servisu iha distritu, sira 
konsentra sira nia apoiu ba grupu partikular no komunidades balu. Asosiasaun HAK 
konsentra sira nia apoiu ba komunidadi sira iha Kraras-Lalerik Mutin iha Viqueque. 
Komunidadi sira husi Kraras hetan terus barak iha masakre n’ebe mosu iha tinan 
1983—sobrevivente sira hetan relokasaun bes-besik rai Lelerik Mutin. Sira n’ebe mak 
konsegue moris, barak liu mak feto sira---dala barak ema bolu Lelerik Mutin ho naran 

“Suku ba Feto faluk sira.” Iha programa durante fulan nen nia laran, Asosiasaun HAK 
servisu hamutuk ho komunidadi sira hodi identifika sira nia nesesidade partikular 
no harii sentru edukasaun ba komunidadi ida. 

Organizasaun Fokupers no ET-Wave sira fornese apoiu tuir nian ba feto sira n’ebe mak 
fo’o ona sira nia deklarasaun no partisipa ona iha programa rona-malu Reparasaun 
Urjente nian. Fokupers halo nia servisu iha distritu lima: Dili, Liquiça, Bobonaro, 
Ermera no Covalima. Et-Wave halo nia servisu iha Lautém. Tuir tan fali husi apoiu 
ba ema feto individual sira ne’e maka, organizasaun sira ne’e servisu hamutuk ho 
komunidadi sira atu hare’e lisuk situasaun izoladu n’ebe mak vitima sira hasoru—
espesialmente feto sira n’ebe hela iha area rural.

Seminariu partisipativa nivel suku nian sira ho naran seminariu 
Perfil Komunidadi nian halo atu diskuti no arkiva impaktu 
konflitu nian ba’a komunidade. 

Seminariu Perfil Komunidadi nian ne’e aumenta dimensaun grupu nian ba ekipa Distritu 
nian n’ebe servisu ba vitima no buka lia-lo’os nian. Grupu ki’ik oan husi komunidadi 
sira diskuti kona ba impaktu abuzu direitus humanus iha nivel komunidade. Seminariu 
ne’e membrus husi Apoiu ba Vitima sira husi ekipa distritu nian mak fasilita no halo 
arkivamentu. Atu nune’e, komunidadi sira bele ezamina historia konflitu nian husi 
sira nia perspektiva lokal rasik. Fokus komunal husi seminariu ne’e mos rekonhese 
defaktu katak komunidadi sira, hanesan mos individual sira sai vitima durante tempu 
konflitu nia laran no sira ne’e presiza apoiu. 

Iha fatin barak, ekipa distritu nian uza mediu seminariu Perfil Komunidadi nian atu 
fo’o hatene sira nia programa ba komunidade. nune’e mos bainhira sira diskuti kona 
ba mandatu no programa Komisaun nian—sira involve komunidadi sira iha ezersisiu 
pratika n’ebe bazeadu ba komunidadi no ema hotu bele hetan asesu. Komisaun hakarak 
hili dalan seminariu nudar dalan tama ba programa bo’ot tanba atu hatudu nia respeita 
no atu hatene didiak diferensas iha komunidadi nia let. Ekipa husi distritu nian mos 
hetan oportunidade atu husu perguntas kona ba grupus partikular iha komunidade-
-karik sira presiza apoiu tan ka karik aktividades rekonsiliasaun komunidadi nian 
hanesan dalan ida n’ebe apropriadu ba sira. 

Perfil seminariu komunidadi nian n’ebe importante no Parte husi komisaun nia servisu 
iha razaun balu hanesan tuir mai ne’e:

• Aktividade sira n’ebe halao iha area rural iha Timor-Leste nia laran fo’o 
atensaun ba komunidadi sira liu fali individual sira n’ebe kulturamente 
sempre adapta no halo tuir dalan efetivu n’ebe atu hodi diskuti kona ba 
asuntu importante. Sira mos haktuir ba tradisaun rikusoi oral nian n’ebe 
nudar komunidadi rural nian.

• Ida ne’e hanesan oportunidade ida n’ebe atu hodi buka komunidadi nia 
hanoin kona ba oinsa mak vitima sira bele fo’o sira nia hanoin ka oinsa atu 
fo’o tulun ba sira atu hodi bele rekupera hikas fila-fali husi abuzu direitus 

humanus nian iha pasadu. Maski iha komunidadi sira nia laran ladun iha 
diskusaun barak kona ba nesesidade tratamentu sira nian, maibe reflesaun ba 
tempo pasadu bele hadia sira nia a’an no sai nudar prosesu kurativu ida.

• Husi prespetiva buka lia-lo’os, perfil seminariu komunidadi nian ne’e 
komplementa deklarasaun husi individu sira. Partikularmente hodi uza 
atu utiliza kona ba identifikasaun kompletu modelu sosial, identifikasaun 
ekonomiku no politika nian no identifikasaun impaktu profundu violasaun 
direitus humanus nian ba komunidadi sira iha tinan 25 ne’e nia laran liu husi 
periudu mandatu ne’e nian.

• Buat hotu n’ebe hetan husi perfil seminariu komunidadi sira ne’e hotu hatudu 
katak komunidadi sira ne’e ida-idak nia terus la hanesan no regiaun ida-
idak mos nia terus la hanesan durante tempu konflitu sira ne’e. Perspetiva 
nasional la oferese definisaun deskriminasaun n’ebe diak entre area sira hotu 
kuandu deklarasaun individual sira nian ne’e la fo’o perspektiva n’ebe luan 
ba komunidade. 

• Istoria sira ne’e halo ita hotu atu komprende diak liu tan iha komunidadi 
lokal sira nia situasaun ohin loron no iha planu oinsa atu prevene konflitu 
iha futuru.

Husi Seminariu 297 perfil Komunidadi nian n’ebe tau hamutuk ne’e, iha tolu mak 
la inklui lista partisipante nian. Husi lista sira nain 294 ne’e iha ema nain 16 mak 
konsidera hanesan sempre halo sira nia prezensa iha kada enkontru, hatudu katak 
ema liu nain 4.700 mak partisipa ona iha semenariu iha rai ne’e nia laran.

Lisaun n’ebe aprende husi Simu Malu, Sira N’ebe Fila Hikas Mai 
no Timor-Osidental.

Autor estado nian ka autor lao’os estado nian iha Timor-Leste presiza atu kontinua 
servisu ho populasaun Timor-Oan iha Timor-Osidental. k’nar ida ne’e presiza fo’o 
atensaun liu ba hari’i konfiansa no konprensaun mutua, fahe informasaun no tulun 
ema hirak n’ebe hili atu fila hikas mai Timor-Leste. k’nar ida ne’e bele halao deit se 
karik iha koperasaun entre instituisaun sira hanesan Estadu nian ka lao’os Estadu 
iha Timor-Leste ho Indoneziu. Elementu esansial ida atu hari’i konfiansa entre Povo 
Timor-Leste iha Timor Osidental mak tenki envolve entre Timorense husi parte rua 
iha fronteira tenki la-bele hatauk malu, maibe tenki kontinua halao komitementu ba 
sira-nia nesesidade. 

Komisaun servisu nian ne’e ho Populasaun Timor-Oan iha Timor-Osidental reprezenta 
kontribuisaun ida ba prosesu n’ebe hahu molok Komisaun ne’e iha ka ezisti, no sei 
kontinua bainhira ni-nia mandatu ramata. Maski komunidadi internasional nia tulun 
sei importante atu atinji kontinuisaun ida ne’e, maibe ida ne’e mak la hetan suporta 
n’ebe klaru no komitementu n’ebe bo’ot husi Governu Timor-Leste ba k’nar ida ne’e 
entaun sei la sai realidade.

Servisu ruma mak iha futuru relasiona ho area ida ne’e tenki hare kona ba asuntus 
n’ebe susar. Sira ne’e inklui:

• Buka dalan atu’ koalia ho refugiadu sira hotu kona ba rekonsiliasaun iha 
dalan n’ebe konstrutivu. obstakulu ida ba diskusaun dalan konstrutivu ne’e 

mak hanoin n’ebe la-hanesan entre ema hirak n’ebe konsidera konsiliasaun 
nudar asuntu politiku n’ebe ligadu ho amnestia ba krimi pasadu, no ema sira 
n’ebe konsidera ida ne’e nudar assuntu sosial divizaun tratamentu nian entre 
Povo no komunidadi sira. Realmente, poder hirarkia iha Timor-Osidental 
solidifika hamutuk tiha ona, partikularmente perspetiva diferente hirak ne’e 
halo sira susar teb-tebes atu muda.

• Buka nafatin dalan atu bele simu obstakulu sira ne’e li-liu ba feto sira nia 
partisipasaun ba foti-desizaun hot-hotu kona ba futuru sira nian no sira – nia 
familia.

• Hari’i parseiru n’ebe diak, halo experiensia ho intensaun n’ebe diak atu 
desenvolve ho pesoal sidadaun hotu iha Indonesia li-liu ho Governu ka 
organizasaun non Govermental Indonezia nian.

Iha nesesidade atu kontinua fo’o tulun nafatin ba ema sira n’ebe atu reintegra hikas fali 
ba sira nia komunidadi nune’e mos ba komunidadi hirak n’ebe simu sira. Reintegrasaun 
la’os prosesu n’ebe lais, maibe ida n’ebe presiza atensaun n’ebe kleur no naruk ho fo’o 
tulun liu periudu tempo nian. Konfiansa mutual no konfidensia sei fila deit ho tempu 
n’ebe gradualmente. Maske k’nar reintegrasaun nian barak liu mak esensial/importanti 
ba individual, familia no komunidadi sira atu tau matan, n’ebe tulun husi instituisaun 
baze – lokal hanesan Igreija no Lideransa tradisional, experiensia komisaun nian iha 
area ida ne’e hatudu katak buat hirak ne’e hotu tenki hetan – benefisiu, sekarik bainhira 
iha tulun legitimidade husi Instituisaun nasional nian ida n’ebe ema hotu respeita.

Reparasaun Urjente

Programa reparasaun Urjente komisaun ne’e nian tulun sira n’ebe iha desvantajen-
liu atu hasoru sira nia presiza lor-loron. Tulun sira n’ebe fo’o mak hanesan balu fo’o 
asistensia finanseiru nune’e mos balu lao’os assitensia finanseiru ba ema ida-idak no 
komunidadi sira hotu. Liu husi k’nar ida ne’e komisaun bele desenvolve kompriensaun 
n’ebe klaru-liu kona ba pontu forte no pontu fraku husi parte sira la-hanesan kona 
ba oinsa atu fo’o reparasaun n’ebe iha kontestu Timor-Leste nian, no atu nune’e bele 
desenvolve rekomendasaun ba matadalan ida n’ebe kompriehesivu liu.

Komisaun ne’e komprende katak planu reparasaun urjente ne’e bele sai dalan ida 
n’ebe bele fo’o tulun ba tempu badak deit maibe lao’os programa ida n’ebe atu substitui 
programa tempu naruk n’ebe kompriensivu. 

Komisaun ne’e fiar katak iha nesesidade ida atu halo programa reparasaun ida n’ebe 
konpriensivu tebes no oi-oin/dalan barak tebes atu hodi bele estabelese ba tempu 
n’ebe naruk liu fali tempu mandatu unstituisaun ne’e nian. Programa ida ne’e tenki 
hare li-liu ba nesesidade vitima sira nian atu fo’o rekonhesimentu ida n’ebe formal ba 
vitima sira hotu no fo’o homenagen bo’ot ida ba iha sira nia memoria, no provizaun 
asistensia husi servisu social no ekonomika. Ne’e tenki hare li-liu ba iha nivel individual 
no komunidadi nian.

Komisaun halo ona estuda ida katak, ne’e susar tebes atu atrai tulun finanseiru ba’a 
programa reparasaun, husi fonte nasional. Politiku nain sira, nai-ulun sira n’ebe halo 
desizaun no sira seluk n’ebe iha pozisaun mak sei fo’o fundu mos maibe dala ruma 
programa reparasaun ida ne’e bele tau hamutuk ka hatama iha planu dezenvolvimentu 

nasional nian. Reparasaun sira ne’e tenki la-bele trata ho dalan ida ne’e; sira halao ho 
k’nar komplementariu ba desenvovimentu nasional. Maibe mos diferente uitoan, iha 
n’eba katak sira iha fundamental atu garantia justisa no protesaun deireitu ema nian 
iha ami-nia baze konflitu sosiedade nian.

Vitima Sira

Iha k’nar ida ne’e, Komisaun aprende buat barak kuandu servisu hamutuk ho vitima 
sira, n’ebe ninia existensia liu ona tinan tolu. Terus ho nonok no rezistensia husi 
sobrevivente sira ne’e hotu, sira nia dignidade no generozidade ba malu, no sira-
nia hakarak atu partisipa iha hari’i sira nia nasaun foun ida ne’e mak ho sira nia 
inspirasaun. Familia, komunidadi no valor kultura Timor-oan nian dala ruma bele 
fo’o tulun hodi mantein no kura vitima sira. Iha parte seluk vitima sira mos hasoru 
desafiu balu durante prosesu atu kura sira nia moras ne’e. Ita hotu aprende tiha-ona 
katak povu barak nia moris ohin loron ne’e susarl tanba liu husi violensia. bainhira sira 
hetan ona nivel seguransa n’ebe diak ba fiziku, mental ka ekonomia, entaun individual, 
familia no komunidadi bele servisu makas atu hodi afeta sira nia moris atu nune’e bele 
lori ba dalan ida n’ebe bele kura sira nia moras. Maibe sira mos presiza tulun husi liur 
iha parte servisu fiziku no mental, edukasaun no treinamentu. Ne’e katak atu restaura 
hikas fali ekonomia tane-a’an nian, rekonhesimentu ho sentimentu ida katak, Estadu 
preokupa duni ba sira nia presiza lor-loron nian. 

Saude, inklui saude mental, hanesan area ida n’ebe atu fo’o tulun ba vitima sira bele 
kaer sira nia k’nar iha futuru. Experiensia husi violensia no lakon buat barak ne’e bele 
hetan konsekuensia n’ebe klean ba vitima sira nia saude mental no ba iha sira nia moris 
lor-loron. Workshop n’ebe kona ba kura nian nudar oportunidade ida atu aprende tan 
kona ba nesesidade vitima nian iha area ne’e, atu fo’o tulun, no atu refere vitima sira 
ba iha espesialista sira atu hodi atende bainhira vitima sira prontu ona. Komisaun 
ne’e mos halao servisu hamutuk ho komunidadi sira no ekipa saude mental nian husi 
Universidade New South Wales atu desenvolve asesmentu preliminariu nesesidade 
vitima sira nian iha parte protesaun direitus humanus nian no komisaun hetan duni 
dadus balu iha area ne’e.

Komisaun hetan vitima barak liu mak hetan violasaun direitus humanus seriu n’ebe 
terus nafatin kona ba problema saude tanba hetan abuzu husi violasaun ne’e. Komisaun 
mos hetan ona vitima sira n’ebe sei iha kilat musan n’ebe sei metin iha sira nia isin lolon, 
kanek n’ebe la-kura, ruin n’ebe seidauk tutan halo-didiak, problema gynaecological 
n’ebe hanesan rezulta husi sexual no turtura n’ebe halo vitima balu hetan isin lolon 
balu paraliza tanba deit tempu n’ebe naruk ka mos tanba deit baku bei-beik iha fatin 
n’ebe hanesan. Se la-fo’o atensaun ba sira-nia nesesidade saude, vitima sira ne’e sei 
la-bele hamri’ik ba sira-nia direitu nudar sidadaun Timor-Leste. 

Buat hotu n’ebe hetan husi asesmentu ida ne’e hatudu katak nesesidade hirak n’ebe liu 
husi assesmentu ne’e bele forma baze ba programa saude nian n’ebe hanesan parte ba 
proposta n’ebe hato’o kona ba programa reparasaun nian.

Komisaun identifika lolo’os ona grupu espesifiku iha komunidadi nia laran n’ebe 
partikularmente konsidera hanesan vulneravel ba problema saude mental. Problema 
sira iha grupu komunidadi nia laran ne’e nian lao’os moras mental n’ebe presiza atu ba 
halo tratamentu iha klinika saude mental, maibe kobre husi spektrum hotu hanesan 

mental atu hadia moris lor-loron nian, n’ebe permiti ema ida atu hetan moris n’ebe 
bele buras no hetan moris n’ebe diak iha ni-nia moris tomak. Justisa, tulun-malu no 
hamro’ok ba buat n’ebe justu nune’e mos ba sosiedade ida n’ebe inkluzivu, hot-hotu 
ijiji atu restaura hikas fali mental no fiziku moris lor-loron nian ba vitima sira n’ebe 
lakon sira-nia saude di’ak tanba rezulta husi asaun abuzu. Grupu hirak n’ebe komisaun 
identifika nudar risku a’as no tenki konsidera hodi kria programa ruma atu nune’e 
bele fo’o atensaun ba mak hanesan tuir mai :

Sobrevivente sira husi Violasaun sexual

Liu husi workshop kura nian no atividade sira seluk tan, klaru katak feto hirak n’ebe 
hetan violasaun seksual, sei hetan terus husi moras trauma, nune’e mos vitima ba 
violasaun sira seluk. Ne’e parte violasaun ida tanba feto barak violadu ka obriga 
hanesan atan atu tuir situasaun violasaun seksual nian ba Militar Indonesia, vitima 
sira ne’e hatete katak, sira-nia familia no komunidadi hakribi sira, tan ne’e sira lakon 
suporta n’ebe presizaatu be’e kura sira nia mental atu bele sai-diak. Susar liu ba feto 
sira n’ebe hetan oan husi violasaun seksual, ka sai atan ba abuzu seksual. Komunidadi 
hirak ne’e mak hanesan komunidadi Suai, iha n’ebe sai vitima ba violasaun seksual 
bainhira ba atu subar a’an iha igreija laran, ne’e durante halao konsulta popular iha 
tinan 1999. Iha akontesimentu ne’e feto barak mak presiza tulun.

Geralmente, komisaun diskobre katak feto klosan barak mak sofre husi violasaun 
seksual iha tinan 1998 – 1999 ne’e mak todan teb-tebes no persistente ba simtomas 
trauma nian barak liu fali feto hirak n’ebe iha idade bo’ot liu n’ebe hetan violasaun 
sexual iha tempu konflitu molok votasaun. Esplikasaun ba diferensa ida ne’e, dala 
ruma feto ho idade bo’ot ona bele hetan tulun tanba sira bele estabelese sira-nia moris 
lor-loron nudar familia no membru komunidade, maibe ita hare hanesan fali katak 
violasaun sexual ne’e prevene fali feto klosan barak atu bele desenvolve sira nia moris 
lor-loron hanesan feto sira idade bo’ot-liu ne’e. Maibe hanesan mos katak, grupu feto 
ho idade bo’ot-liu ne’e geralmente la-temi ona sira nia esperiensia, se karik sira presiza 
suporta ruma, hare’e hanesan katak sira sei la-hetan.

Mane foin-sae sira, espesialmente iha area urbana

Konflitu politiku iha Timor-Leste nia laran halo foin-sae sira barak mak hari’i grupu 
n’ebe sofre bei-beik no halo violensia. Movimentu Emerjensia Klandestina nian 
iha dekade tinan 1980 halo foin-sae barak mak hola parte iha atividade rezistensia. 
Edukasaun ba foin-sae sira ne’e hetan interupsaun husi sira-nia involvimentu iha 
atividade klandestina. periudu tama prizaun no terus tanba kanek todan husi rezultadu 
turtura no tratamentu n’ebe a’at.

Foin-sae hirak ne’e barak mak tinan sei ki’ik hanesan iha dekade tinan 1990, no oras 
ne’e sira iha tinan 20 to’o 30 resin. Edukasaun no treinamentu n’ebe menus mos halo 
foin-sae barak mak exklui husi oportunidade iha Nasaun foun Timor-Leste ne’e nia 
laran iha n’ebe sira sente sira-nia a’an presiza hetan tulun. La-hanesan ho feto klosan 
n’ebe dala ruma iha papel sosial nudar inan ba uma kain. foin-sae barak mak moris 
iha sosiedade nia ni-nin deit. Komisaun observa katak sei iha hirus no frustrasaun iha 
mane foin-sae sira n’ebe sei moris nia let. Sira-nia izolasamentu ne’e halo sira hado’ok 
a’an husi kultura n’ebe halo sira sai moe atu husu no buka asistensia ka koa-lia kona ba 

difikuldade problema emosaun nian. Empregu n’ebe seidauk barak ka oportunidade 
atu hetan asesu ba edukasaun n’ebe intensivu seidauk iha halo aumenta tan sira nia 
problema.

Asuntu ida ne’e halo mane klosan barak mak sei monu ba risku problema mental nian. 
Tau hamutuk tan ho sira-nia esperiensia violensia nian iha tempu n’ebe sira nia idade 
sei nurak, ne’e mos afeta problema domestik no estabilidade sosial, mane klosan hirak 
ne’e tenki iha prioridade ba suporta iha futuru.

Ema kaben nain maibe seidauk katuas sira n’ebe hetan aleijadu 

Komisaun observa ona katak iha vitima mane barak kaben nain maibe seidauk katuas, 
iha sira nia (isin lolon fitar) moris lor-loron tanba deit hetan tortura ka baku n’ebe iha 
fatin n’ebe hanesan. Li-liu sira n’ebe hela iha fatin rurais, tanba sira nia moris lor-loron 
depende ba aktividades agrikultura husi sira nia to’os, ema aleijadus sira ne’e hetan 
konsequensia bo’ot liu iha parte ekonomia. Barak iha espresaun ansiozu ka tauk no 
hatudu sinal stress nian tanba sira la-iha kbi’it atu fo’o asistensia ba sira nia familia, 
sira la-bele asumi responsabilidade familia nian iha sira-nia sosiedade nia laran, li-liu 
ida ne’e iha impaktu ba sira nia oan nia edukasaun iha futuru, tanba deit sira la-bele 
toma responsabilidade uma laran nian no moris sosial nian entaun barak liu mak 
vulneravel ba problema saude mental.

Eis-Prizioneiru Politiku no Sobrevivente Turtura sira

Komisaun rona dala barak kona ba oinsa militar seguransa Indonezia turtura bei-beik 
ema hirak n’ebe sira dadur. Komisaun mos rona turtura no tratamentu n’ebe halo husi 
nai ulun politika Timor-Oan sira bainhira konflitu hahu. Konsekuensia psiko-sosial 
husi turtura ne’e tau hamutuk no halot diak hela. Komisaun servisu besik liu ho ex-
dadur politiku barak no sovrevivente ba turtura nian. Iha kazu balu, dadur politik 
sira hatudu katak sira konsege kura nia a’an ho diak iha postu traumnatiku ne’e nia 
laran. Maibe nune’e mos, komisaun rona ex-dadur politiku barak dehan katak sira 
nonok no rai deit iha sira nia fuan laran kona ba sira nia terus n’ebe todan teb-tebes 
ne’e. Maske sira hakas a’an atu hadia sira nia moris lor-loron, maibe sira kontinua 
sente terus. Vitima sira balu hatete ba komisaun katak sira iha sentimentu balu n’ebe 
makas iha sira nia laran no bainhira mosu ka ema ruma bok sira halo fali violasaun 
ka todan fali ba sira nia familia iha uma laran. Eis- prizioneiru sira ne’e mak sei hetan 
risku bo’ot tanba ne’e diak liu sira bele hetan tulun iha loron aban bainrua.

Violasaun husi Fretilin/Falintil ba vitima No nia familia sira

Komisaun mos rona kona ba hahalok violasaun n’ebe halo husi partidu politiku Timor-
Oan bainhira sira sei subar hela, li-liu konflitu internu iha tinan 1975 no entre tinan 
1975 ho tinan 1979 kuandu Fretilin sei kontrola no administra iha teritoriu laran. 
Vitima barak ka familia husi sira n’ebe ema oho ona ka sira n’ebe nia familia lakon 
husu atu sira bele hetan klarifikasaun no bele karik hetan sira nia naran ho ruin. Falta 
de rekonhesimentu husi violasaun sira ne’e hotu, la-iha lia fuan ruma atu hato’o ba 
familia sira n’ebe hetan terus ka se la-hetan justisa para hodi halo tratamentu n’ebe diak 
entaun aumenta tan sira nia supresaun no izolamentu ba iha sira nia moris lor-loron. 
Se bainhira la-iha rekonhesimentu husi publiku kona ba eventu sira n’ebe akontese 
tiha-ona ne’e, susar tebes ba ema sira n’ebe hetan violasaun ne’e atu hamrik no husu 
buat n’ebe sira presiza atu hodi hadia sira nia moris lor-loron. 

Futuru

Identifikasaun ba grupu sira n’ebe atu hetan tulun ne’e lao’os ho intensaun atu 
minimiza presiza vitima individual sira ka komunidadi sira nia esperiensia n’ebe 
tama iha kategoria ida ne’e. Ida ne’e la-hases husi faktu ida n’ebe hatudu katak iha 
grupu espesifiku n’ebe presiza tulun husi grupu komunidadi Timor-Leste nia laran, 
no programa atu supporta sira ne’e presiza dezenvolve tuir sira nia presiza lor-loron. 
Ida ne’e mos importante tebes katak governu, ONG Timor-Oan, no grupu sosiedadi 
sira seluk, organizasaun religiozo, nune’e mos agensia internasional no doadores 
sira hotu, kuntinua fo’o tulun no tane sira nia luta atu halo kman sofrimentu n’ebe 
vitima sira hetan husi violasaun direitus humanus ne’e. Bazeia ba buat hotu n’ebe 
ita aprende husi servisu hamutuk ho vitima violasaun direitus humanus nian ne’e, 
Komisaun dezenvolve tiha-ona konseptu reparasaun n’ebe fo’o sai iha sesaun kona 
ba Rekomendasaun nian.

Perfil kona ba violasaun direitus humanus

Rezumu

Atu bele atinge objektu espesifiku mandatu buka lia-lo’os nian ne’e, komisaun 
desenvolve programa balu, inklui buat rua hanesan pezkiza emperiku qualitativu no 
analiza statistical quantitativu. Iha seksaun ida ne’e halo sumariu ida kona ba programa 
ne’e hotu no buat sira n’ebe analiza statistical quantitativu hetan durante komisaun 
ne’e nia servisu. Iha sesaun ne’e, buat hotu n’ebe hetan fahe tiha ba hanesan; violasaun 
n’ebe fatal tebes, desloka arbiru, no violasaun n’ebe non fatal. 

Violasaun fatal

Komisaun kalkula katak numeru figura minimum husi konflitu n’ebe refere ba mate 
duranti komisaun nia referensia periodu, tinan 1979-1999, hamutuk 102,800 (+/- 
12,000). Estimasaun ida ne’e hetan husi (i) estimasaun total 18,600 n’ebe ema oho(+/- 
1000) n’ebe uza sistema tekniku multiplikasaun (MSE) (ii) estimasaun total mate ba 
nain 84,200 (+/- 11,000) mate tanba hamlaha no moras n’ebe liu fali numeru n’ebe ema 
la-hanoin to’o ba, maibe ida ne’e tuir buat n’ebe ema hanoin molok funu hahu. 

Estimasaun husi violasaun fatal n’ebe barak liu ne’e hatudu husi konsentrasaun 
n’ebe makas liu kona ba oho ema no mate tanba hamlaha no moras durante peridu 
invazaun entre tinan 1975 – 1980. Numeru husi ema mate barak liu tanba atribui husi 
respondente ba “hamalaha no moras” barak liu tanba nivel n’ebe as liu duranti tempu 
postu invazaun, tinan 1975 – 1980. Maski nune’e, iha tinan 1999 marka pontu n’ebe 
barak liu kona ba estimasaun oho ema n’ebe hamutuk nain 2,634 (+/- 626). 

Positivamente kondisaun ema n’ebe mate tanba hamlaha no moras ne’e iha ko-relasaun 
ho tempu n’ebe liu ona, n’ebe fo’o sujere katak fenomena hirak ne’e hatudu katak iha 
relasaun ho konflitu n’ebe liu tiha ona. kona ba oho ema no ema n’ebe lakon relatoriu 
komisaun nian durante halo k’nar ne’e hatudu katak, 57.6% (2947/5120) hatudu husi 
involvimentu ema sira n’ebe halo violasaun fatal no atribui husi militar Indonesia no 
polisia Indonesia, no 32.3% (1654/5120) hatudu husi involvimentu Timor-Oan nia 
ajuda n’ebe asiste militar Indonesia (hanesan milisia, forsa hansip no ofisial local n’ebe 
servisu iha administrasaun Indonesia nian).

Deslokasaun obrigatoriu

Deslokasaun obrigatoriu namkari iha fatin hot-hotu, 55.5% husi survey peskiza ba uma 
kain n’ebe dehan katak sira desloka dala ida ka dala barak, ho total 2011 husi relatoriu 
ne’e dehan katak desloka ne’e akontese durante tinan 1974 no 1999 nia laran.* 

Deslokasaun obrigatoriu ne’e barak liu mak akontese iha tinan 1975 ho tinan 1980. 
Tinan n’ebe mak makas liu mak hanesan tinan 1975 no tinan 1976, iha ema nain 61,400 

*  Iha tempu sensus nian iha 1990 iha mais ao menus ema nain 4.5 iha kada uma ida nia laran. Sensus 2004 nian hetan aumentu ida ba’a ema 
nain4.75 iha kada uma ida (924,642/195,943). Konfidensia nominal nia intervalu maka 51.8%-59.2% husi uma sira ne’e. 

(+/- 13,300) no 59,800(+/- 7,200) akontese deslokasaun obrigatoriu tu-tuir malu deit. 
Relatoriu kona ba numeru deslokasaun obrigatoriu iha tinan 1999 nian mak substansial 
uitoan liu, ho nia aprosimasaun 28,100 (+/- 5,600) akontesementu.

Deslokasaun obrigatoriu barak liu mak populasaun local. Deslokasaun obrigatoriu 
sira ne’e hotu, 54.3% iha sub distritu laran, 15.6% iha distritu nia laran, 17.4% iha 
regiaun nia laran, 9.3% iha Timor-Leste nia laran no 2.4% mak iha Timor-Leste nia 
liur.* Numeru n’ebe hetan ne’e bele uitoan deit tanba ema sira n’ebe refugiadu iha 
Timor Osidental la-konsege halo entrevista hanesan parte husi prosesu peskizasaun 
uma kain nian ne’e. deslokasaun obrigatoriu barak akontese bainhira mudansa n’ebe 
lalais: 22.2% husi eventu deslokasaun obrigatoriu ne’e bele akontese iha fulan ida nia 
laran ka lato’o fulan ida, no 50.1% remata iha tinan ida nia laran ka lato’o tinan ida. 
Maske nune, deslokasaun obrigatoriu sira seluk lori tempu kleur no naruk liu tan, n’ebe 
hatudu katak periudu ba deslokasaun obrigatoriu remata to’o fulan 46.7nia laran.† 

Respondente sira barak frekuentemente dehan katak, grupu sira ne’e dehan katak 
deslokasaun obrigatoriu ne’e ordem mai husi militar Indonesia (46.4%), tuir Falintil 
(15.0%) no grupu milisia (8.8%).‡ Respondenti sira dehan katak desloka ho motivu 
“konflitu” muda 52.3%, no desloka n’ebe ho ordem husi “militar Indonesia” kontribui 
numeru adisional ho 16.3 %.

Violasaun n’ebe lao’os fatal

Modelu relatoriu violasaun non fatal ne’e nian hanesan mos ho relatoriu kona ba 
violasaun fatal nian: violasaun non fatal em masa durante inisiu invazaun no tinan 
barak okupasaun nian relativamente iha violasaun n’ebe uitoan deit durante tempu 
n’ebe bolu konsolidasaun no normalizasaun no tuir mai violasaun iha tinan 1999 n’ebe 
barak liu tan. Violasaun non fatal ne’e akontese durante invazaun Indonesia iha tinan 
1975, li-liu intensivu tebes iha parte regiaun osidental no parte regiuan sentral; liu tiha 
tinan 1976 violasaun non fatal fokus liu fali ba iha parte regiaun leste. 

Tuir modelu estatistika relatoriu kona ba detensaun no tortura sujere katak iha tempu 
barak (no partikularmente depois de tinan 1984) pratika detensaun arbitrariu hare no 
uza regularmente ba kombinasaun ho hahalok turtura nian. Aproximadamente tuir 
relatoriu iha kazu tortura tolu deit mak akontese durante tinan primeiru invazaun 
nia laran. Liu tiha tinan 1985 violasaun non fatal no violasaun fatal iha relasaun 
makas liu tan, ho aproximadamente numeru n’ebe hanesan konsege hato’o li-liu kona 
ba detensaun no iha mos relatoriu kona ba hahalok torturu iha tinan ida-idak nia 
laran.

Tuir komisaun nia relatoriu quantitativu mak solidu ho hipotese n’ebe hato’o husi 
individual sira n’ebe hetan detensaun iha prizaun laran durante tempu n’ebe tuir 
komisaun nia referensia hatudu katak vulneravel liu ba tortura no tratamentu n’ebe 
la-diak nia numeru sei aumenta ba bei-beik. Relatoriu ba tortura no tratamentu n’ebe la-
diak hato’o katak vitima barak mak hetan tortura iha detensaun nia laran tuir referensia 

*  Margem nominal ba’a buat n’ebe sala maka +/- 10.4% ba’a deslokasaun iha sub distritu ida nia laran, no 4.6% ka menus tan ba’a estimativa 
sira seluk.
†  Konfidensia nominal nia intervalu maka fulan 41-52.
‡  Margem nominal ba’a buat n’ebe sala +/- 4.2%.

komisaun nian ne’e: violasaun turtura tuir dokumentus komisaun nian dehan katak 
83.6% (9,303/11,123) mak sofrementu husi vitima sira n’ebe hetan esperiensia iha 
detensaun duranti tempu konflitu ne’e nia laran. Abuzu sira n’ebe dala barak akontese 
iha tempu detensaun nia laran mak tortura (46.9%, 4,267/9,094), tratamentu n’ebe 
la-diak (30.8%, 2,798, 9,094) no hamtauk malu (7.0%, 634/9,074).

Tuir demografia vitima sira nian variadu no ho tipus violasaun n’ebe la-hanesan. 
Relativamente populasaun Timor-Oan sira n’ebe ho tinan klosan, li-liu mane sira 
hetan violasaun non fatal barak liu hanesan tortura, detensaun no tratamentu n’ebe 
la-diak. Kontrariamente kona ba violasaun sexual exklusivamente ba liu feto sira, 
90.2% (769/853) husi relatoriu n’ebe bazeia ba violasaun seksual husi feto sira n’ebe 
hetan esperiensia ne’e.

Tuir data quantitativu komisaun nian sujere diferensa iha modelu responsabilidade 
nian ba violasaun non fatal entre tinan 1975 ho tinan 1998 relativamente ho violasaun 
non fatal iha tinan 1999. Partikularmente, entre tinan 1975 no tinan 1998, 51.7% 
(11,658/22,547) husi asaun arbitrariu detensaun n’ebe halo husi militar Indonesia 
nian, relativu ba 8.4 % (1,897/22,457) husi asaun detensaun n’ebe halo husi Timor-
Oan sira n’ebe husu tulun hodi hamutuk ho forsa Militar Indonesia, no nune’e mos 
Timor-Oan sira n’ebe tulun. Maski nune’e, asaun arbitrariu detensaun nian iha tinan 
1999 n’ebe tuir dokumentu husi komisaun nian, 75.7% (2,104/2,779) ne’e halo husi 
Timor-Oan sira n’ebe husu tulun ka kolabora ho militar Indonesia, Polisia sira. 19.2% 
(534/2,779) akontese durante tinan 1999 n’ebe halo husi militar Indonesia nian tuir 
dokumentasaun asaun detensaun komisaun nian

Determinasaun ba Ukun Rasik A’an

Rezumu

Direitu ba determinasaun ukun rasik a’an mak direitu fundamental ida n’ebe la-bele 
muda. Ne’e hare’ iha artigu 1 husi instrumentu bo’ot rua n’ebe kona ba direitus humanu 
(konvenant Internasional ba direitus sivil no politiku no Kovenant Internasional 
ba direitus ekonomiku, social, no kultural) tanba ida ne’e importante ba ordem 
internasional no protesaun ba’a direitus individuais. Tribunal Internasional justifika 
no rekonhese ona direitu ba determinasaun ukun rasik a’an nudar direitus humanus 
n’ebe importante liu hotu no hanesan “Estadu tomak nia atensaun”.26  

Determinasaun ba ukun rasik a’an ne’e fundamental liu tanba direitu koletivu n’ebe 
mai husi ema ida-idak nian ba nia a’an rasik. Haka’as a’an atu goza direitu ida ne’e 
mak konsidera hanesan difinisaun sentral liu ba mandatu CAVR nian. periudu ida 
ne’e hahu ho desizaun kona ba poder kolonial nian n’ebe hahu iha tinan 1974 atu 
rekonhese direitu ida ne’e, hafoin liu tiha tinan 14 okupasaun nian no remata ho 
desizaun okupasaun poder ne’e iha tinan 1999 n’ebe liu tiha tinan 24 husi tempu 
okupasaun. Iha tempu provizoriu deit povu Timor-Leste halo sakrifisiu extraordinaria 
ida atu realiza direitu ida ne’e, ida ne’e esensial/importanti ba moris, identidade no 
destinu Timor-Leste nian.

Kapitulu ida ne’e ezamina hikas fali kona ba dokumentus importante sorumutuk iha 
nivel internasional nian entre instituisaun internasional ho governu n’ebe koalia kona 
ba obrigasaun akordu ida n’ebe atu protege no promove kona ba direitu determinasaun 
ukun rasik a’an povu Timor-Leste nian. Ne’e hotu, konsiste husi parseiru externu tolu 
hanesan - Portugal, Indonesia no Australia - no Konselho Seguransa ONU nian ho 
sira nia Membru Permanente nain lima, hanesan China, Fransa, Rusia, Inglatera no 
Estadus Unidus. Japaun mos ezamina tanba nia membru eleitu konselho seguransa nian 
iha tinan 1975 no tina 1976 ne’e nia laran, nune’e mos, Indonesia parseiru ekonomiku 
regional n’ebe prinsipal liu. Kapitulu ne’e mos relata kona ba papel importante Vatikanu 
nian no kontribuisaun desizaun ba realizasaun determinasaun ukun rasik a’an nian 
husi diplomasia Timor-Leste no diaspora sira n’ebe hamutuk kria parseiru ho sosiedade 
sivil internasional nian.

Direitu povu Timor-Leste nian ba determinasaun ukun rasik 
a’an

Direitu povu Timor-Leste nian ba determinasaun ukun rasik a’an ne’e klaru 
no formalmente rekonhese tiha-ona husi komunidadi internasional. Konselho 
seguransa ONU nian no Asembleia geral afirma katak exsistensia direitu ida ne’e no 
responsabilidade estadu hotu atu respeita direitu ne’e liu husi okaziaun barak hahu 
husi decada 1960.27 Rekonhesimentu ba direitu ida ne’e estabelese legitimasaun ba 
Timor-Oan tomak nia kauza ba iha lei internasional no halo diferensa bo’ot ida ho 
ema sira seluk nia haka’as a’an ba determinasaun ukun rasik a’an nian.

Determinasaun nudar direitu koletivu ida katak “Povu Tomak nian” tenki determina 
sira nia destinu. Direitu ida ne’e fo’o ba povu Timor-Leste buat tolu a) Livre atu desidi 
sira nia estadu politiku, b) Livre ba desenvolvimentu ekonomika, social, kultural no 
c) Livre atu desenvolve sira-nia riku soi natural.28 

Kontestu internasional

Komunidadi internasional aseita ona ba prinsipiu no prosedora sira n’ebe atu hodi halo 
governansa ba kolonialismu Timor Portugues, maibe membru importante governu 
nian foti dalan n’ebe la-hanesan atu infrenta desafius iha tinan 1970 no mos hanesan 
sira halo fali iha tinan 1990 ba leten. 

Numeru ba fator external balu n’ebe servisu kontra interese Timor-Oan nian no tanba 
prosesu faze rua n’ebe iha decada 1970. Ne’e hotu inklui preokupasaun kona ba konflitu 
in-presedente idiologia iha nivel internasional no krizi domestika husi preokupasaun 
oi-oin iha nasaun sira n’ebe involve besik liu ho Timor-Leste. Asuntu sira ne’e mak 
importante liu iha sira ida-idak nia direitu no la-konta ho buat barak n’ebe afeta ba ema 
barak nia moris. Maski nune’e sira mos fo’o impaktu makas ba Timor-Oan sira atu 
muda sira nia atensaun ba liu fali buat seluk duke ba atetudes ofisiais nia interese.

Asuntu dominante n’ebe koalia iha tempu n’eba mak Guera Fria. Ida ne’e mak nakloke 
maibe restriktu teb-tebes, husi konflitu guera fria ne’e akontese funu mundial II entre 
estadus unidus America ho ninia aliansa iha parte Oeste nian no Uniaun Sovietika ho 
ninia aliansa, to’o Uniaun Sovietika (USSR) manu iha tinan 1991. Konkorente entre 
Leste-Oeste ne’e mak kona ba kontesta ideologia entre sistema kapitalista no sistema 
komunista, maibe mos iha parte komersial no militar nian. Konflitu ne’e fahe tiha 
Europa, hatudu lolo’os baki Berlin n’ebe fahe hanesan Berlin Oeste ho Berlin Leste 
n’ebe husi Leste mak komunista nian. Ida ne’e mos haketak tiha mundu III, maibe 
to’o ikus sai fali arena kompetisaun Super power bainhira estabilidade kbi’it balansu 
ona iha Europa. Uniaun Sovietika mak sai kampiaun iha deskolonializasaun ne’e. 
Kompetisaun ne’e la-fo’o rezultadu diretamente ba konflitu militar entre Estadus 
Unidus ho USSR, maibe ne’e involve asaun militar ka autorizaun funu iha nasaun 
n’ebe refere, inklui iha regiaun Azia nian. Konkorente ne’e halo mosu tensaun bo’ot 
n’ebe sosiedade barak mak sente iha nasaun barak nia laran no influensia opiniaun 
publiku n’ebe halo mosu perguntas barak. Konflitu ne’e lori despeza bo’ot ba militar 
no kompetisaun armadu sira n’ebe inklui, hahu halo bomba no kilat nuklear n’ebe 
fo’o ameasa ba mundu tomak nia futuru. Komunidadi internasional fahe tiha ba parte 
Leste, Oeste no sira n’ebe la-alinha a’an ho bloku ida, n’ebe to’o ikus halo votasaun ba 
perguntas n’ebe barak liu iha ONU tanba alinha ho ditadura geopolitika duke halo 
tuir desafiu nesesidades sira n’ebe presisa.

Hasoru situasaun ida ne’e, komunista konkista iha Azia, iha tinan 1975 n’ebe Estadus 
Unidus lakon funu iha Vietnam no vitoria komunista iha lao’os no Kambodia, fo’o 
alarme ida ba Estadus Unidus ninia militar no ne’e duni servisu kontra interese Timor-
Leste ninian atu hodi ukun a’an. Indonesia ho nasaun sira seluk iha regiaun Azia 
nian n’ebe la-gosta komunista, inklui Australia, Novazelandia no membru ASEAN, 
n’ebe determina ona atu servisu hamutuk atu nune’e hodi domina iha regiaun. 
Desenvolvimentu Liras-Karuk iha Portugal no Timor-Portugues hare’e no sente 
hakfodak ho kondisaun ne’e, partikularmente iha Indonesia. Maibe sira mos servisu 

fo’o tulun ba Indonesia iha n’ebe bele desenvolve problema hasouru Fretilin, atu usa 
Indonesia nia importansia ba parte oeste hanesan cauza funu hasoru komunista no atu 
manan forsa politiku militar no komersial n’ebe mai husi Estadus Unidus no Oeste.

Indiretamente, hamanas tan ba politiku iha decada 1960 no tinan 1970 n’ebe 
indiretamente atu hetan Timor-Leste. periudu ida ne’e fo’o sasin katak politika foun sei 
integra no movimentu sosiedade sivil ba paz makas, direitus humanus, desarmamentu, 
desenvolvimentu no justisa social - iha parte bo’ot atu fo’o disolusaun ho Uniaun 
Sovietika no Guera-fria relasaun ho tragedia hanesan involvimentu Estadus Unidus 
iha funu Vietnam. Sira ejiji lia menon balu ka demokrasia partisipativu ho motivasaun 
katak preokupa liu ba futuru planeta ida ne’e nian tan-deit sira hanoin katak desizaun 
hirak ne’e husik ba nasaun Superpower no governu n’ebe bo’ot no komersiu sira. No 
atu buka alternativu seluk mos husik hela ba komuidade iha mundu rai klaran no 
fo’o tan fiar ba komunidadi sira iha mundu rai klaran inklui Igreija Katolika n’ebe 
tuir Konseilu II Vatikanu nian iha decada 1960. Movimentu sira ne’e mak hanesan 
sosiedade komunidadi internasional fo’o apoiu ba Timor-Leste.

Falta entuziasmu ofisial ba independensia Timor-Oan nian kahur malu ho ideologia 
deskolonizasaun n’ebe halao buat barak. deskolonizasaun ne’e liu husi poder Europa 
nian hanesan - Inglatera, Fransa, Holanda, Alemanha, Italia no Belgica – n’ebe hetan 
independensia tiha-ona, hela Portugal mak iha prosesu atu hakat ba independensia. 
Deskolonizasaun hahu husi meiu-oriente iha decada 1920 no tuir fali segunda fase 
mak iha Azia hahu iha decada 1940 no tinan 1950 bainhira India hetan independensia 
husi Inglatera no Indenesia husi Holanda. Prosesu ne’e hahu iha decada 1960, n’ebe 
iha movimentu emansipasaun hanesan hirak n’ebe hetan liberdade mais ao menus 
hamutuk nasaun 42, barak liu mak husi zona Afrika, n’ebe hetan independensia no sai 
menbru ONU nian. Iha kontestu ida ne’e, asuntu sira hanesan Timor-Leste no Macau 
hare hanesan ba mai nudar ex-kolonializmu n’ebe seidauk bele atu ukun a’an ka hari’i 
nia estadu ida no sei la-iha kbi’it diak atu bele integra nia a’an hanesan nasaun sira seluk, 
iha kazu seluk hanesan ex nasaun kolonializmu, katak sira sei iha fronteira diretamente 
ho nasaun sira seluk. Hanesan Goa tama tiha ho India tanba sira dehan katak sei iha 
relasaun makas. Husi perspetiva ida ne’e, futuru Timor nian historikamente inevitavel 
no dehan katak Timor parte husi Indonesia, maibe iha realidade teritoriu ne’e bo’ot 
liu fali nasaun Afrika balu n’ebe hetan ocupasaun husi Portugues no nasaun foun sira 
n’ebe foin hetan independensia.

Iha nivel politika nasional, nasaun bo’ot tolu hanesan - Portugal, Indonesia no Australia 
- esperiensia desafiu interna oi-oin no instabilidade oi-oin durante situasaun krizi iha 
tinan 1974-1975. Asuntu domestiku sira ne’e aumenta tan ho preokupasaun bo’ot ba 
ema sira n’ebe foti desizaun politika no mais ao menus iha kazu Portugal nian ne’e, 
demostra tiha ka hatudu ona perigu ba Timor -Leste. 

Duranti periudu ida ne’e Portugal iha esperiensia ho militar liras-karuk nia kudeta, 
n’ebe koko atu hatun governu no halo mudansa balu ba guvernu. No mos tanba nia 
preokupasaun n’ebe bo’ot tebes ba nia distinu rasik, nune’e mos nia preokupasaun ba 
deskolonializasaun nasaun sira n’ebe iha Afrika. Indonesia mos hetan ameasa n’ebe 
bo’ot n’ebe atu naksobu tanba deit krizi Pertamina n’ebe akontese iha fulan hirak 
ne’e nia laran. Ida ne’e akontese ba  Pertamina, bainhira Let.Jen. Ibnu Sutowo mak 
sai hanesan diretor ba kompanhia estadu Indonesia nian ne’e, kompanhia ne’e hetan 
problema tanba tenki selu tusan n’ebe estadu foti husi nasaun sira seluk. Krizi ne’e fo’o 
ameasa bo’ot ida ba ekonomia Indonesia nian n’ebe dependente ba mina no mos ameasa 
ida ba konfiansa investor estrangeiru sira. Presu mina n’ebe sae lori Indonesia husi 

kiak ba prosperidadi n’ebe diak no mos krusial tebes ba programa politika Presidente 
Soeharto nian. Asesoria presidente nian deklara katak relativamente Timor-Leste 
ladun importante Baihira kompara ho krizi Pertamina nian tanba ne’e krize ne’e han 
tiha tempu 90% molok Indonesia halo invazaun.29 Saude presidente Soeharto, sempre 
sai problema ba governu n’ebe sentralizadu, no mos problematiku uitoan hahu husi 
tinan 1975 molok hotu, li-liu bainhira nia hetan moras n’ebe to’o ikus hetan operasaun. 
Australia mos hetan esperensia instablidade politika duranti periudu ne’e. Governu 
Trabalhista n’ebe chefia husi Gough Whitlam monu iha fulan Novembru tinan 1975 
tuir mai hetan krizi konstitusional n’ebe husik hela tiha poder governu no mos iha los 
tempu ida n’ebe Indonesia halo invazaun. Politika estrangeiru sai asuntu marginal ida, 
n’ebe tuir mai tenki halo eleisaun geral n’ebe halao iha loron 13 de Dezembru 1975. 

Komunidadi internasional

Komisaun hetan katak:

 Rekonhesimentu husi ONU katak Timor-Leste nudar teritoriu ida n’ebe seidauk 
iha governu ba nia a’an rasik maibe iha direitu ba determinasaun ukun rasik 
a’an ida n’ebe hanesan distinu fundamental Timor-Leste nian maski povu n’ebe 
uitoan no vulnerabel. Ida ne’e fo’o asuntu ba baze legal internasional nian n’ebe 
sai hanesan buat prinsipal ida ba povu Timor-Leste hotu n’ebe luta ho dalan oi-
oin atu hodi ba hetan independensia. 

 Respeita ba membru estadu nian no ba sistema legal internasional no ba papel 
ONU nian mak esensial/importanti ba relasaun internasional ida n’ebe diak no 
hakoak paz no justisa, partikularmente ba minoria. Povu Timor-Leste hatene, 
liu husi sira nia esperensia katak bainhira estadu ida la-iha respeita ba prinsipiu 
internasional sei hetan konsekuensia ida n’ebe todan teb-tebes, maibe mos katak 
funsaun propriu ONU nian tenki servisu ba benefisiu mundu tomak.

 Membru ONU nian mos barak mak la-konsege tulun Timor-Leste iha asembleia 
geral husi tinan 1976 to’o tinan 1982, balu vota kontra ba resolusaun Timor-Leste 
nian ka abstensaun. To’o asuntu ne’e delega ba Sekretariu geral iha tinan 1982, 
kestaun kona ba Timor-Leste nia hamoris hikas fali iha ONU, maibe barak ka 
uitoan so husi 1/3 komunidadi rai klaran. Nasaun hirak ne’e barak liu mak mai 
husi mundu III ka estadu sosialista nian. Nasaun 4 deit husi parte oeste n’ebe 
suporta Timor-Leste iha ONU durante periudu ida ne’e mak hanesan: Chipre, 
Gresia, Islandia no Portugal.

 Nasaun barak husi parte Oeste nian la-konsege atu hare balansu n’ebe diak atu 
suporta ba prinsipiu derterminasaun ukun rasik a’an no sira nia strategia no 
interese ekonimiku li-liu iha relasaun ho Indonesia. Iha tinan 1975 sira ho maneira 
oi-oin hare’e liu ba Indonesia no la-fo’o respeita ba determinasaun ukun rasik 
a’an.

 Sosiedade sivil sai papel kritiku ida n’ebe hakoak prinsipiu internasional ba nasaun 
barak, inklui Portugal no Indonesia. Sosiedade sivil promove direitu povo Timor-
Leste nian ba determinasaun ukun rasik a’an, liu husi fo’o tulun moral, politiku, 
no asistensia finanseira ba Timor-Oan nia luta no kontesta hasoru indeferensa 

ka hostilidade entre governu sira ba Timor-Leste. Respeita ba direitus sivil no 
politiku no funsionamentu sosiedidade sivil nian n’ebe diak sai kritiku tebes ba 
funsionamentu propriu sosiedade sivil ida-idak no ba sistema internasional.

 Timor-Leste hetan benefisiu husi k’nar ofisial no korpu ONU nian inklui Sekretariu 
geral no representanti spesial ka pesoal n’ebe sira hili, funsionariu iha sekretariadu 
n’ebe responsavel ba asuntu ne’e, komite spesial ba deskolonizasaun, Reportoriu 
espesial ba direitus humanus, no sub komite ba protesaun menoritariu.

 Konselhu Seguransa rekonhese direitu povu Timor-Leste nain ne’e ba determinasaun 
ukun rasik a’an iha tinan 1975 no tinan 1976, maibe efektivamente la-konsege 
hetan direitu ida ne’e to’o iha tinan 1999. Ida ne’e la-interfere no hapara invazaun 
Indonesia maibe mesmu menus iha nasaun rua husi membru sira ne’e mak hatene 
intensaun Indonesia nian; hato’o sira nia preokupasaun kona ba ema sira n’ebe 
lakon sira nia moris no presiza atu evita ran n’ebe fakar barak ba bei-beik, maibe 
la-fo’o asistensia emergensia humanitaria nian; la-fo’o sansaun ba Indonesia kona 
ba nia hahalok no hanoin n’ebe a’at ne’e; la-responde ba resolusaun 389 no hase’es 
tiha kestaun ne’e to’o tinan 1999. Hahalok sira ne’e hotu la-fo’o apoiu ba Timor-
Leste nia direitu ba determinasaun ukun rasik a’an, ida ne’e responsabilidade 
husi membru permanente konselhu seguransa ida-idak nian, ho exsepsaun husi 
China, n’ebe rejeita kestaun kona ba Timor-Leste no hili atu protege Indonesia 
husi reasaun internasaional duke defende Timor-Leste.

 Estadus Unidus rekonhese katak povu Timor-Leste iha dieritu ba determinasaun 
ukun rasik a’an maibe la-fo’o apoiu ba resolusaun asembleia geral kona ba asuntu 
ne’e entre tinan 1975 no tinan 1982 no la-fo’o asistensia ruma ba luta Timor-Oan 
nian ba determinsaun ukun rasik a’an nian to’o tinan 1999. Hanesan membru 
permanente ba konselhu seguransa no superpower, Estadus Unidus iha kbi’it no 
iha influensia atu prevene militar Indonesia maibe rekuza nia a’an. Nia konsente ho 
Indonesia ba invazaun hodi husik Indonesia atu uza ekipamentu militar Estadus 
Unidus nian no maski sira hatene katak hahalok ida ne’e viola lei Estadus Unidus 
nian, no hodi uza atu hanehan tan direitu determinasaun ba ukun rasik a’an nian. 
Kontinua fo’o apoiu ba militar, suporta ba ekonomia no politika Indonesia maski 
resolusaun konselhu seguransa husu ba Indonesia atu hasai nia forsa militar husi 
rai Timor-Leste atu nune’e Timor-Leste bele halo ezercisu determinasaun ba ukun 
rasik a’an.

 Fransa ho Inglatera rekonhese direitu Timor-Leste ba determinasaun ukun rasik 
a’an , maibe sira mos membru permanente conselho seguransa, maibe sira hili 
atu tur nonok deit kona ba kestaun ida ne’e. Nasaun rua ne’e mos hili atu abstein 
li-liu bainhira halo votasaun atu fo’o apoiu ba resolusaun asembleia geral nian, 
ida ne’e akontese entre tinan 1975 no tinan 1982, la-konsege atu promove direitu 
no la-fo’o apoiu asistensia ba luta Timor-Oan nian to’o tinan 1998. Nasaun rua 
ne’e aumenta tan sira nia azuda, aumenta tan sira nia tulun ba komersiu, tulun ba 
ekipamentu militar durante tempu okupasaun. Ekipamentu militar balum husi 
nasaun Fransa no Inglatera ne’e militar Indonesia sira uza iha Timor-Leste.

 China ho Uniaun Sovietika supporta resolusaun konselhu seguransa no asembleia 
geral kona ba asuntu ne’e entre tinan 1975 no tinan 1982 (ho esepsaun China iha 
tinan 1979). Indonesia hahu usa razaun falsu dehan katak nasaun rua ne’e iha 
aliansa ho FRETILIN no iha planu estrategiku iha Timor-Leste no uza razaun 

ida ne’e atu hodi justifika intervensaun militar. Maibe iha realidade, nasaun rua 
ne’e fo’o prioridade barak ba Indonesia no iha interese uitoan deit kona ba asuntu 
Timor-Leste nian.

 Japaun suporta direitu ba’a povo Timor-Leste ba determinsaun ukun rasik a’an 
no la-rekonhese Indonesia nia okupasaun no mos la-fo’o asistensia militar ba 
Indonesia. Maibe, nia vota afavor ba resolusaun conselhu seguransa ida deit no 
vota kontra resolusaun asembleia geral sira seluk entre tinan 1975 no tinan 1982. 
Japaun nudar investor bo’ot iha Indonesia, doador bo’ot n’ebe fo’o ajuda, no mos 
iha kapasidade bo’ot liu nasaun sira seluk iha Azia nia laran ne’e, n’ebe hodi fo’o 
influensia makas liu kona ba desizaun politika iha Jakarta, maibe nia la-uza 
Timor-Leste atu hodi halo influensia ne’e. 

 Vatikanu suporta direitu povu Timor-Leste nian ba determinasaun ukun rasik 
a’an, no konsistensia ho politika ida ne’e, la-integra igreija katolika Timor-Leste 
ba iha organizasaun igreija katolika Indonesia nian maski iha presaun makas husi 
Indonesia. Amu Papa Joao Paulo II deit mak hanesan lideransa mundu nian n’ebe 
vizita teritoriu ne’e duranti okupasaun Indonesia. Regularmente lideransa igreija 
katolika sira iha Timor-Leste nafatin husu ba Vatikanu atu fo’o nafatin apoiu hodi 
hato’o sira nia halerik atu hodi halo determinasaun ba ukun rasik a’an, maibe 
Vatikanu mos hanoin oinsa atu fo’o protesaun ba igreija katoliku iha Indonesia 
Islam, mantein nafatin silensiu publiku kona ba asuntu ne’e no desanima ema 
sira n’ebe promove asuntu ne’e.

Parseiru sira n’ebe importante

Komisaun hetan katak:

 Diplomasia rezistensia Timor-Oan nian mak factor importante liu atu hodi 
bele hetan determinasaun ba ukun rasik a’an. Rezistensia mantein nafatin nia 
komitmentu maski hasoru obstaklu ida n’ebe extraordinariu tebes inklui mos 
tempu balu n’ebe signifika teb-tebes katak dala ruma sira la-hamutuk, desafiu kona 
ba rekursu, isolazaun no hatodan liu tan posibilidade ba Timor-Oan sira hotu n’ebe 
hela iha rai laran no mos sira n’ebe hela iha rai liur. Diplomasia rezistensia nian 
ultimamente sai susesu tebes, tanba fo’o atensaun liu ba iha akordus prinsipais 
internasional nian, hadok-a’an husi ideologia no hadok a’an husi violensia, nakloke 
ba kontribuisaun husi Timor-Oan tomak no uza barak liu sistema internasaional, 
halo rede ba media no rede ba sosiedadi sivil. Hanesan asuntu direitus humanus no 
moral ema nian (duke ideolojia), kestaun Timor-Leste nian ne’e hetan legitimasaun 
internasional no suporta despeja Indonesia nian n’ebe ho forsa deit no la-iha ona 
baze ba lei internasional ka moralidade.

 Republika Indonesia durante Presidente Soeharto nia ukun viola tiha-ona direitu 
povu Timor-Leste nian ba determinasaun ukun rasik a’an. Responsablidade ba 
violasaun ida ne’e mak uluk nanain Presidente Soeharto, maibe nia mos hamutuk 
ho forsa armada Indonesia nian, agensia intelegensia no Sentru ba Strategia 
no Estuda Internasional n’ebe prinsipalmente responsabliza ba nia planu no 
implemetasaun planu ne’e.

 Presidente Soeharto ho ninia konselheiru sira desidi inkorpora ho Timor Portugues 
iha tinan 1974 no uza maneira oi-oin atu bele hetan objektivu ne’e. Buat sira 
ne’e hotu inklui propaganda, intimidasaun, subversaun, interferensia iha asuntu 
internu Timor Portugues nian, no ikus liu okupsaun ho forsa militar. 

 Representativu Asembleia Popular n’ebe halao sorumutuk iha Dili iha 31 de Maiu 
1976 la-hetan rekerimentu ka solusaun ba asuntu real n’ebe ba determinasaun 
ukun rasik a’an. Asembleia ne’e lao’os representativu no lao’os prosesu ida n’ebe 
demokratiku no la-hato’o informasaun ba ema hotu. Timor iha okupasaun 
militar nia liman laran ho konflitu armamentu, la-konsege hakat ba oin hodi 
halo governasaun ba nia a’an rasik ho institusional politika ida n’ebe livre atu 
nune’e bele fo’o kapasitasaun ba nia povu atu nune’e bele hili lolo’os. Prosesu ne’e 
oferese deit opsaun ida no hetan rejeita husi Nasoens Unidas.

 Militar Indonesia ho forsa hanehan makas advokasia ba determinasaun ukun rasik 
a’an iha Timor-Leste nia laran no agensia governu Indonesia nian mos buka dalan 
atu neutraliza Timor-Oan sira, Indonesia oan sira ho sosiedade sivil Internasional 
mak halo advokasia ba determinasaun ukun rasik a’an. 

 Povu Indonesia lakohi lori responsbilidade ba violasaun sira ne’e hotu. Sosiedade 
sivil Indonesia nian hatudu sira nia aten-brani atu suporta direitu povo Timor-
Leste nian ba determinasaun ukun rasik a’an.

 Bazeia ba mudansa politika Indonesia nian ba presidente Habibie, asaun ba 
determinasaun ukun rasik a’an hala’o iha Timor-Leste iha tinan 1999 , maibe hetan 
violasaun oi-oin husi militar Indonesia nian n’ebe estraga situasaun tomak.

 Republika Portugal iha Salazar-Caetano nia rejime viola tiha direitu povu Timor-
Leste nian ba deskriminaaun ukun rasik a’an n’ebe hodi la-rekonhese posizaun atu 
hari’i governu rasik iha teritoriu Timor-Leste nia laran no la-prepara povu Timor-
Leste atu hodi ka’er no ukun rasik nia governu tuir konkordasia rekerimentu 
ONU nian. Hahalok ida ne’e hodi minimiza tiha direitu povu Timor-Leste nian 
atu hodi halo determinasaun ba ukun rasik a’an nian, ho hahalok ida ne’e hodi 
kontribui ba hodi hanoin katak Timor-Leste la-bele hetan independensia tanba 
ekonomikamente no politikamente la-iha kbi’it tanba ne’e diak liu hamutuk ho 
Indonesia.

 Desizasaun husi Portugal iha tinan 1974 atu rekonhese direitu povu Timor-Leste 
nian ba determinsaun ukun rasik a’an hanesan historiku ida no muda destinu 
Timor-Leste nian. No mos, Portugal la-konsege atu hola responsabilidade ida n’ebe 
adekuadu durante tempu kritiku ida ne’e, relativamente husik povu Timor-Leste 
la-hetan kbi’it atu defende nia a’an iha Timor-Leste nia laran no mos iha nivel 
internasional hodi husik Indonesia hatama Timor-Leste ba iha ninia teritoriu.

 Hanesan kbi’it ba administrasaun, Portugal hili atu fo’o apoiu ba prinsipiu 
determinasaun ukun rasik a’an durante okupasaun Indonesia nian no fo’o apoiu 
asistensia finansia no asistensia politika ba povu Timor-Leste iha sira-nia luta 
ba determinasaun ukun rasik a’an. Maibe diplomasia Portugal nian la-apar ho 
diplomasia Indonesia nian no tanba ne’e la-bele promove determinasaun ba ukun 
rasik a’an.

 Sosiedade sivil Portugues aktivamente fo’o suporta ba direitu povu Timor-
Leste nian atu hodi halo determinasaun ba ukun rasik a’an partikularmente 
liu husi advokasia iha Portugal no iha rai seluk no sustenta deseminasaun ba 
informasaun.

 Australia iha posisaun ida n’ebe diak teb-tebes atu hodi bele halo influensia ba ema 
sira n’ebe halo desizaun politika, Prezidente Soeharto no komunidadi internasional, 
hare ba kestaun ne’e importante tebes. Australia fo’o ona nia atensaun ba Indonesia 
iha tinan 1975 bainhira atu uza nia forsa, maibe asiste Indonesia hodi dehan katak 
nia sei la-kontra Indonesia bainhira hatama Timor-Leste ba iha ninia teritoriu. 
Australia la-utiliza ninia influensia internasional atu blokeia netik Indonesia 
bainhira halo invazaun no la-satan netik bainhira Indonesia halo buat barak 
n’ebe la-diak ba iha ema Timor-Oan sira nia moris. Australia rekonhese direitu 
ba determinasaun ukun rasik a’an nian, maibe iha pratika la-tau matan no hodi 
husik Indonesia halo tuir nia hakarak iha Timoe-Leste, hodi kontra independensia 
no kontra Fretilin, no legalmente fo’o rekonhesimentu Juridiku ba Indonesia nia 
desizaun atu hatama Timor-Leste ba ninia teritoriu. Australia fo’o suporta ba 
rezolusaun asembleia geral nain ida deit kona ba kestaun ne’e entre tinan 1975 no 
tinan 1982, fo’o asistensia ekonomia no asistensia militar ba Indonesia, no servisu 
makas atu manan povu Australia nia opiniaun no komunidadi internasional hodi 
fo’o suporta ba pozisaun Indonesia nian.

 ONU ho ninia membru estadu sira hotu fo’o suporta makas ba determinasaun 
ukun rasik a’an n’ebe hala’o iha tinan 1999.

Oho Ilegalmente no Halakon Ema ho Forsa

Ita tenki koalia objetivamente deit. Katak funu ida hetan fatin 
ne’e parte ita nia historia nian. UDT mak hahu, depois Fretilin 
vinga fali ema sira oho tiha ne’e iha “kontra golpe” nia laran. Iha 
momentu ida n’eba, respeitu ba humanidade ka justisa ne’e sei 
uitoan deit.30

Hau hare’e no hatene kona ba [exekusaun] ema nain 160 iha 
Aitana iha Setembru 1981. Sira lao’os husi forsa Falintil deit, maibe 
feto ho labarik hotu. (ABRI sira hatete) mai ami atu lori mate isin 
sira mai hamotuk iha fatin ida iha Mota Waidada. Mate isin sira 
n’ebe do’ok sira tesi ulun-fatuk sai tiha no sira lori deit ulun-fatuk 
mak mai. Depois sira hasai fotografia. Mais ao menus ema nain 
25 mak sira kaer moris deit maibe kanek. Sira simu tratamentu, 
maibe tempu ikus fali sira mos ema oho-tiha. Hau hare ho hau nia 
matan rasik halo-nusa mak ema haruka sira hamarik iha linha 
ema ha-hat no depois oho sira.31

Rezumu 

Komisaun halo estimativa katak vitima besik nain 18,600 mak ema oho no lori lakon 
n’ebe akontese duranti Komisaun nia mandatu. Hahalok a’at nain ba asaun a’at hirak 
ne’e, barak tebes mak mai husi Forsa seguransa Indonesia. Proporsaun numeru vitima 
oho no lori lakon, n’ebe barak liu atribui ba forsa seguransa Indonesia, nia numeru 
sa’e neineik iha tinan barak okupasaun nian, no iha tinan 1980 resin, numeru oho no 
lori lakon ida ne’e tun tiha, no sa’e makas fila fali iha tinan 1999. 

Hasai ema nia moris arbiru deit, hahalok ne’e hetan proibisaun tuir lei Direitus 
Humanus Internasional.* Maski iha ameasa urgente tebes ba nasaun ida nia moris, 
obrigasaun atu respeita ba ema nia moris la-bele halo limitasaun (restrisaun) ruma 
ba direitu ne’e.† Direitu atu la-bele hasai arbiru deit ema nia moris mos aplika duranti 
tempu konflitu armadu. Duranti tempu konflitu armmadu, problema atu hasai ka la 
hasai ema nia moris arbiru deit, tenki bazeia ba aplikasaun regulamentu lei humanitariu 
internasional.‡ The most important of these rules for the purposes of this section are 
the following.

• Oho populasaun sivil sira ho hatene ka ho intensaun tomak, sempre hetan 
bandu.

• Proibi atu la-bele oho ho intensaun tomak funu nain hirak n’ebe la tama iha 
kombate nia laran, tanba sira kanek ka moras, sira hetan kaptura ona, ka sira 
hatun tiha-ona sira nia kilat.

*  Deklarasaun Universal ba Direitus Humanus, Artigu 3; Konvenant Internasional kona ba Sivil no Direitus politikus, Artigu 6; no lei ba 
kostumi: hare mos iha Komentariu Geral Komite Direitus Humanus nian 24, paragrafu 8.
†  Konvenant Internasional kona ba Sivil no Direitus Politikus, Artigu 4(2);Komentariu Komite Geral Direitus Humanus nian 6, paragrafu.1.
‡  Hanoin hodi fo Konselhu kona ba Ameasa ka Uza Kilat Nuklear, (1996) Relatoriu  ICJ 226 iha 240.

Rezumu kuantitativu 
Bazeia ba analize kuantitativu, Komisaun hetan hahalok oho ilegal no lori lakon ema 
Timor-Oan sira n’ebe lao’os funu nain besik ema nain 18,600 n’ebe halo iha tinan 1974 
to’o tinan 1999, numeru bo’ot teb-tebes mak hanesan 70%, forsa seguransa Indonesia 
hamutuk ho auxiliar Timor-Oan sira mak halo.* Oho ema ilegal no lori lakon ema sai 
nudar hahalok n’ebe grupu Rezistensia no forsa seguransa Indonesia mos halo. Perfil 
oho no lori lakon temporariu n’ebe Reziztenesia mak halo, la hanesan ho sira n’ebe forsa 
seguransa Indonesia halo. Oho no lori lakon ema n’ebe tuir relatoriu katak membru 
Rezistensia mak halo barak liu mak konsentra iha tinan hirak foin mak hahu konflitu, 
li-liu duranti konflitu entre partidu no tempu hirak tuir kedas konflitu ne’e, n’ebe mos 
hanaran hanesan “funu sivil” no duranti politika hamo’os iha partidu Fretilin nia laran 
iha tinan 1976 no 1977-78. Nune’e 49.0% (561/1,145) husi hahalok oho no lori lakon iha 
tinan 1975 n’ebe tama iha dokumentasaun, bele atribui ba Fretilin/Falintil, persentajen 
(maski iha tinan 1976-84 husi hahalok oho no lori lakon, lao’os numeru n’ebe absolutu) 
tun makas los iha periudu hirak n’eba, ho persentajen 16.6% (563/3,398) husi hahalok 
oho no lori lakon ema iha tinan 1976-84, n’ebe tama ona ba dokumentasaun 3.7% 
(18/488) iha tinan 1985-1998 no 0.6% (5/898) iha tinan 1999. Iha aumentu persentajen 
kona ba oho no lori lakon ema n’ebe ho persentajen bo’ot tebes n’ebe forsa seguransa 
Indonesia no ninia auxiliar Timor-Oan sira mak halo.

Koflitu internu, 1974-1976
Komisaun hetan katak fator infavoravel barak tebes mak tulun hamosu violensia n’ebe 
la-bele kontrola duranti periudu konflitu internu. Fator hira ne’e mak hanesan:  

• Portugal n’ebe kleur liu atu halo eskema progama deskolonizasaun n’ebe 
parte hot-hotu bele konkorda.

• Indonesia malorek deit halo interferensia iha asuntu territoriu nian. 
• Falhansu ator international sira n’ebe iha k’bit atu trava Indonesia hodi nune’e 

afirma mo-mo’os deit katak bainhira Indonesia hadau Timor Portuguese ho 
forsa deit, ne’e violasaun ida n’ebe la hanesan ho prinsipiu autodeterminasaun 
nian.

• Partidu politiku foun sira nia esperiensia n’ebe kuran liu, nune’e mos sira nia 
toleransia ba violensia.

• Formasaun no fo’o kilat ba milisia hirak n’ebe afilia ba partidu politiku. 
• Membru forsa armada ho polisia kolonia malae no Timor-Oan, husik tiha 

prinsipiu neutralidadi. 
• Falhansu husi orgaun hirak n’ebe husi Governu Portugues n’ebe bele hakbit 

lei atu hadiak violenesia hirak n’ebe mosu duranti situasaun hahu manas 
molok loron 11 Agostu tinan 1975 no loron hirak tuir mai. 

Komisaun hetan katak iha instituisaun barak iha territoriu nia laran, n’ebe halao 
k’nar mediasaun no promove dialogo, maibe falha atu halao sira nia k’nar ne’e, nudar 
ezemplu, igreja katolika. Instituisaun hirak ne’e la halao sira nia k’nar lolo’os, maibe 
sira hola parte iha konflitu no halakan no hamanas konflitu nia ahi. 

*  Auxiliar sira ne’e bele dehan ho lia fuan seluk “defeza sivil” grupu (mak hanesan Hansip, Ratih, Wanra no Kamra), membru administrasaun 
lokal sira ne’ebé hala’o knar “seguransa” grupu paramilitar (hanesan Tonsus no “Tim oin-oin” ne’ebé ikus mai sai grupu milisia iha tinan 
1998-99), no grupu milisia sira rasik.

Komisaun hetan katak diferensa makas entre komunidadi sira, barak liu mak bazeia 
ba interese pesoal ekonomiku, no buat hirak ne’e influensia makas tebes ba situasaun 
politika iha fulan hirak molok mosu konflitu armadu internal. Nune’e mos partidu 
politiku sira luta hasoruhasoru malu atu hetan dominiu iha nivel lokal, liu husi 
intimidasaun, halo retorika kona ba violensia, no halo duni violensia, hodi hamosu 
klima oho no oho tanba vingansa, n’ebe sai nudar karateristika ida, husi konflitu 
internu armadu husi fulan Agustu-Setembru 1975. Bainhira moris politika nian iha 
territoriu laran tomak sai naksobu daudaun, no distritu hanesan Liquiça, Ermera, 
Manatuto, Aileu no Manufahi sai nudar fatin hirak n’ebe afeta makas teb-tebes. 

Komisaun hetan katak Indonesia nia hahalok husi tinan 1974 sai nudar fator 
kontribuidor ba situasaun n’ebe fasil atu naksobu hodi nune’e bele sai rahun liu tan. 
Hahalok hirak ne’e sa’e makas liu bainhira Indonesia hahu sira nia atake tama mai iha 
Timor Portugues, iha Setembru-Novembru 1975 no invazaun bo’ot tebes iha loron 7 
fulan Dezembru tinan 1975 n’ebe duranti tempu ida ne’e Indonesia esplora no agrava 
liu divizaun iha ema Timor-Oan nia laran hodi mobiliza forsa anti-Fretilin hodi tama 
iha hahalok agresaun iha territoriu nia laran. Hahalok oho dadur sira, n’ebe sai nudar 
karateristiku ida ba konflitu husi fulan Agusto to’o Outubru 1975, mosu fali maibe ho 
eskala n’ebe bo’ot liu tan iha fulan Dezembru 1975-Janeiru 1976, bainhira Fretilin oho 
dadur sira hodi fo’o resposta ba avansu forsa militar n’ebe mai daudaun.

UDT

Komisaun hetan katak:

 Membru no UDT nia apoianti halao hahalok oho no lori lakon ema illegal no 
hahalok ida ne’e halo hasoru populasaun sivil sira iha Dili, Ainaro, Liquiça, Ermera 
no distritu seluk tan bainhira partidu ida ne’e hahu tiha ninia movimentu ho 
kroat iha loron 11 fulan Agostu 1975. Ema hirak n’ebe sai vitima barak liu mak 
membru no apoianti Fretilin. Vitima balu mai husi ema hirak n’ebe inosenti no 
la partisipa iha konflitu no sira halo mate tiha hodi nune’e troka fali membru 
Fretilin n’ebe halai sai tiha no vitima sira ne’e mos mai husi ema hirak n’ebe sorti 
la-iha lao hasoru grupu apoianti UDT n’ebe lori kilat. 

 Membru no apoiante UDT halo hahalok oho ilegal iha fulan Agusto no Outubru 
1975, hodi tau alvu/target ba ema hirak n’ebe sira deskonfia hanesan membru 
Fretilin iha Liquiça, Dili, Ermera, Manatuto, Manufahi, Bobonaro, Oecusse no 
distritu seluk tan. Violasaun bo’ot no fatal n’ebe UDT sira halo sa’e makas tan 
tanba presaun husi Fretilin n’ebe avansa mai dau-daun.

 UDT nia lider sira, membru no apoianti sira oho ema n’ebe sira deskonfia hanesan 
halo afiliasaun ba Fretilin, no hahalok hanesan ne’e halo iha kondisaun ka 
sirkumstansia n’ebe oin-oin. Konsekuensia n’ebe mosu kedas bainhira movimentu 
armadu ne’e hahu moris, mak hanesan Fretilin nia apoiante sira hetan kaer no 
dadur, oho no dala balu ko’a tiha vitima nia ulun iha area hanesan Manufahi, 
Liquiça no Ermera, dala balu grupu UDT nian halo hahalok hirak nen’e tanba 
hetan ordem husi sira nia lider. Guarda prizaun sira mos oho ema ida-idak iha 
UDT nia sentru dadur nian, dala balu hanesan iha Palapaço (Dili), tanba sira nia 
inisiativa rasik, no dala balu fali hanesan iha Aifu, Ermera hodi kumpri ordem 
husi nia lider partidu nian. Iha fulan Agusto atu remata no hahu fulan Setembru 
tinan 1975, ema hirak n’ebe sei dadur hela iha loron hirak hafoin UDT halo tiha 

niania movimentu armadu, UDT sira halo mate tiha dadur hirak ne’e mak hanesan 
iha Manufahi no Ermera iha tempu n’ebe forsa Fretilin avansa daudauk atu tama 
ba area hirak ne’e. 

 Vitima husi oho ilegal n’ebe UDT halo, barak liu mak mane n’ebe ho idade kaer 
kilat nian no sira kaer kilat tebes duni ka sira hetan deskonfia iha ligasaun ho 
Fretilin. Maibe, Komisaun mos simu relatoriu kona ba vitima labarik ki’ik-oan 
n’ebe sira oho hamutuk ho dadur sira.

 Metodu husi oho ilegal ne’e mak hanesan:
• Membru UDT nia grupu armadu, tiru hasoru grupu populasaun sivil.
• Oho populasaun sivil sira ho kroat tradisional sira mak hanesan, katana 

diman ho tudik.
• Hala’o serimonia ritual molok no bainhira oho remata tiha ema.
• Tesi kotu ema nia ulun, no lori ulun kotu ne’e atu hatudu katak ne’e nudar 

prezenti manan funu.
• Tesi kotu ema nia parte husi isin lolon nian hanesan liman, no hasai ema nia 

isin laran.
• Tau ema nia isin mate iha membru Fretilin sira nia uma oin.
• Husik hela ema nia isin mate ka ema hirak n’ebe kanek todan iha kdadalak 

no mota.
• Oho dadur sira iha sentru dadur nian, no iha fatin n’ebe izoladu iha nasaun 

tomak nia laran, nune’e mos iha cafe laran. Dadur balu ema kesi tiha sira nia 
liman ho fiu bainhira oho sira. Seluk fali, sira lori grupu kikoan-kikoan husi 
sentru dadur nian hafoin mak sira oho.

• Baku ema molok atu oho.
• Lori lakon ema.

 Komisaun la fiar katak UDT nia membru husi Komite sentral mak fo’o ordem 
atu oho populasaun sivil, nune’e mos oho dadur sira. Maibe, UDT nia Komite 
sentral, kontribui atu hamosu klima ida n’ebe haburas hahalok oho liu husi 
hamanas sira nia apoianti nia laran liu husi radiu atu hamo’os tiha “komunista 
sira”. Maski nune’e, Komisaun hatene katak membru individual ka ida-idak husi 
UDT nia Komite sentral iha k’nar diretu hodi hamanas violensia iha nivel distritu. 
Membru Komite sentral UDT nian seluk tan, hatene hela katak komandanti UDT 
sira hamutuk ho membru no forsa UDT halao oho ilegal, hodi nune’e sai nudar 
evidensia kona ba esforsu n’ebe esporadiku husi komite sentral UDT nia balu, atu 
hapara hahalok hirak ne’e.

Fretilin

Komisaun hetan hanesan tuir mai ne’e:

 Molok asaun armadu UDT nian iha loron 11 fulan Agustu, Fretilin no UDT 
hamutuk ho sira nia membru no apoiante halao atake n’ebe esporadiku ba sira nia 
adversariu husi suku seluk no iha insidenti hanesan ne’e, populasaun sivil mos sira 
oho. Atake hirak ne’e halo makas no bei-beik tebes iha area Laclubar (Manatuto), 

Turiscai (Manufahi) no Maubisse (Ainaro). Atake n’ebe seriu liu n’ebe Fretilin 
halo mak asaltu n’ebe halo ba suku Maulau (Maubisse, Ainaro) iha insidenti ida 
ne’e ema nain 40 no barak liu apoianti UDT mak mate. 

 Fretilin nia reasaun ba asaun armadu UDT iha 11 Agusto hodi hamosu fali 
“insureisaun geral armadu”, n’ebe Fretilin nia membru sira oho lider, membru 
no UDT nia apoianti no partidu opozisaun seluk tan la tuir lei. Iha fulan Agusto 
no Outubru tinan 1975, membru no apoianti Fretilin halao hahalok vingansa 
hodi nune’e hamosu oho ema n’ebe la tuir lei no numeru oho hirak ne’e bo’ot liu 
fali ida n’ebe UDT mak halo. 

 Vitima hirak husi oho ilegal n’ebe Fretilin mak halo, barak liu mak ema mane ho 
idadi kaer kilat no sai duni membru UDT ka deskonfia iha ligasaun ho UDT. Iha 
fatin balu fali maski ninia intensidadi la makas, lider, membru apoianti Apodeti 
sira mos sai nudar alvu.

 Membru no apoianti Fretilin sira halao hahalok oho ba ema dadur n’ebe esporadiku, 
ba ema ida-idak ka ba grupu, iha distritu Aileu no Liquiça, iha semana n’ebe mosu 
asaun armada husi UDT. Ema hirak n’ebe sira oho mak hanesan kombatente sira 
n’ebe mai rende no populasaun sivil. Iha kazu balu, hanesan iha Distritu Liquiça 
no Manufahi, lider Fretilin sira duni mak hapara atividadi oho nian ba dadur 
sira. 

 Fretilin nia lider sira mak haruka atu halo evakuasaun ba dadur sira husi Dili 
hodi lori sa’e ba Aileu iha fulan Setembru, Outubru no Dezembru tinan 1975. 
Bainhira tropa Indonesia halo avansu daudaun, situasaun seguransa sai a’at liu 
tan, hodi nune’e lori ba klima tauk n’ebe la-bele kontrola ona no sentimentu odiu 
ba sira n’ebe Fretilin sira hare’e katak kolabora ka bele kolabora ho invazor sira. 
Dadur atus ba atus mak Fretilin sira oho iha Aileu, Maubisse (Ainaro) no Same 
(Manufahi) iha Dezembru tinan 1975 to’o Janeiru tinan 1976. Komisaun fiar tebes 
katak oho hirak ne’e, barak liu mak hanesan oho ka ezekusaun em masa, hodi 
nune’e habot numeru insidenti nian sai as liu, bainhira kompara ho tempu n’ebe 
foin mak hahu deit konflitu internu. 

 Metodu husi oho ilegal mak hanesan:
• Asaltu atu halo mate sai nudar parte atividadi atake nian hasoru atividadi 

n’ebe sira hare hanesan apoia partidu opozisaun. 
• Baku ema molok atu oho.
• Tiru mate ema ho kilat Mauzer, G-3, no kilat seluk tan.
• Foti tiha ema nia isin mate hodi soe tama ba uma n’ebe sira sunu daudaun.
• Laiha tratamentu ba dadur sira n’ebe kanek.
• Tesi ema nia ulun fatuk.
• Kesi ema ba bandeira hun, hodi tali bobar metin ema, ka kesi metin ema atu 

nune’e lori ba oho.
• Halo asaltu hodi halo mate, no iha asaltu ne’e uza kroat tradisional mak 

hanesan katana diman ho tudik.
• Soe Granada ba fatin hirak n’ebe sira tau dadur ba.

• Maski hahalok oho ilegal n’ebe membru no apoianti Fretilin halo, ne’e sai 
nudar hahalok vingansa ba violensia n’ebe UDT halo tiha ona, lider Fretilin 
sira falha duni atu kontrola Fretilin nia forsa atu nune’e prevene esesu husi 
hahalok violasaun a’at liu n’ebe mosu iha nasaun nia laran.

ABRI/TNI

Komisaun hetan katak:

 Operasaun sub-subar husi Indonesia nia inteligensia, kontaktu nivel as lider 
partidu politiku Timor-Oan sira nian, no treinu militar n’ebe halo ba ema Timor-
Oan iha rai loro monu, hasa’e a’at liu tan klima tensaun entre partidu politiku sira, 
no karik nune’e mak sai inportanti tebes bainhira UDT hakotu atu lansa asaun 
armada. 

 Tanba Indonesia halo operasun militar n’ebe sub-subar, nune’e mak sira sai 
responsavel ba oho ilegal ba populasaun sanulu resin iha distritu Bobonaro, 
Covalima no Ermera iha Agostu-Novembru 1975. Treinu n’ebe militar Indonesia 
nian halo ba membru Apodeti no UDT no lori “ Partisan” hirak ne’e hamutuk 
ho tropa Indonesia hodi tama mai Timor Loro Sa’e husi fulan Agusto-Novembru 
tinan 1975, nune’e mos duranti tempu invazaun bo’ot 7 Dezembru tinan 1975, no 
tempu hirak tuir fali mai, agrava liu hirus malu husi Fretilin no partidu politiku 
sira seluk, no tan buat hirak ne’e hotu mak tama iha hahalok balu Fretilin nian 
hodi oho ema sira n’ebe iha ligasaun ho UDT no Apodeti molok invazaun no 
tempu hirak tuir invazaun. 

ABRI, UDT and Apodeti

Komisaun hetan katak:

 ABRI uza membru UDT, Apodeti no partidu seluk tan hodi halao k’nar oi-
oin duranti tempu invazaun no tempu hirak tuir invazaun hodi halo sira 
hanesan auxiliar, tradutor ka durbasa, ema n’ebe fo’o informasaun no sai nudar 
administrador. Membru ho apoianti UDT no Apodeti hetan rekrutamentu no 
treinu husi militar Indonesia hodi fo’o tulun no tau membru ABRI iha Komisaun 
n’ebe halao oho no halo lakon ema ilegal duranti invazaun no tempu hirak tuir 
mai.

Okupasaun Indonesia 1975-1999

Rezistensia

Komisaun hetan katak:

 Rezistensia mos halao hahalok oho no lori lakon ilegal duranti periudu tomak 
invazaun Indonesia nian, nune’e mos duranti periudu tomak konflitu nian. Durante 
periudu ne’e atu besik un tersu, 29%, husi oho no lori lakon ema ilegal, mak mai 
hato’o ba Komisaun liu husi prosesu foti deklarasaun, no persentajen ida ne’e, 
forsa n’ebe afilia ba movimentu Rezistensia mak halo. Nune’e mos, violasaun hirak 
ne’e konsentra barak liu iha tinan hirak foin deit mak hahu konflitu. Persentajen 

besik 49% (561/1,145) husi hahalok oho no lori lakon iha tinan 1975, n’ebe halo 
tiha-ona ba dokumentasaun, hahalok hirak ne’e atribui ba Fretilin/Falintil, parte 
husi total ida ne’e, 16.6% (563/3,398) mak halo iha periudu 1976-84 no tun tan iha 
tinan ikus konflitu nian to’o 3.7% (18/488) husi hahalok oho no lori lakon husi 
tinan 1985-98 no 0.6% (5/898) iha 1999. 

Komisaun rona sasin n’ebe naruk kona ba hahalok oho ema n’ebe lao’os kombatente, 
n’ebe Fretilin no Falintil mak halo duranti peridu fulan Fevereiru tinan 1976-79. 
Duranti periudu ida ne’e lider no membru husi organizausaun rua tama hotu iha 
violasaun fatal n’ebe mosu besik iha distritu hot-hotu iha territoriu ne’e nia laran. 
Lideransa senior Fretilin no komandanti Falintil sira mak fo’o ordem ba hahalok oho 
oi-oin n’ebe ema mai hato’o tiha-ona ba Komisaun, no iha kazu balu ulun bo’ot hirak 
ne’e mak halao duni hahalok hirak ne’e. Maski populasaun sivil hirak n’ebe sira oho 
uluk asosia ho UDT no Apodeti, no sira n’ebe uluk kolabora ho Indonesia, sira barak 
liu n’ebe sai membru Fretilin ho Falintil ka membru husi populasaun sivil n’ebe hela 
hamutuk iha Fretilin nia baze, mak Fretilin oho. Lori lakon no mate iha fatin izoladu 
ka tanba tratamentu a’at duranti periudu ida ne’e. 

Husi tinan 1980 to’o tinan 1999 lao’os deit eskala relatoriu kona ba oho n’ebe Falintil 
halo ki’ik teb-tebes bainhira kompara ho Falintil nia hahalok iha tinan 1976-79; modelu 
oho nian mos la hanesan ona ho tinan hirak ne’eb’e foin mak hahu konflitu. Vitima sira 
lao’os ema hirak n’ebe servisu ho Rezistensia, maibe li-liu ba ema hirak n’ebe servisu 
ho ema Indonesia (maski k’nar ne’e sira halao la tuir sira nia hakarak) no nune’e sira 
sai alvu/target arbiru ba atake oho n’ebe Falintil halo. 

Komisaun rona hahalok oho balu n’ebe Fretilin mak halo bainhira liu tiha fulan 
Fevereiru tinan 1976 hodi nune’e lao to’o fali ba tinan 1979, hodi oho ema hirak n’ebe 
iha ligasaun ho partidu seluk, no vitima barak liu mak tuir Komisaun rona, pertense 
ba partidu UDT. Hahalok oho hirak ne’e barak liu mak mosu iha area hanesan distritu 
Ermera, Baucau no Manatuto, iha fatin hirak ne’e numeru apoianti UDT no Fretilin sa’e 
forti hanesan, no nivel violensia duranti “guerra ka funu sivil” sai manas teb-tebes. 

Iha ezemplu balu membru husi partidu UDT hetan oho husi membru ki’ik ordinariu 
Fretilin nian ho motivasaun sentimentu vingansa. Iha kazu sel-seluk tan mak hanesan 
oho ema besik nain sia iha Venilale (Baucau) husi loron 1 to’o 12 fulan Fevereiru tinan 
1976, no iha atividadi ida ne’e iha prova kona ba ulun bo’ot balu husi partidu Fretilin 
mak involve. Komisaun mos simu relatoriu kona ba oho ba eis membru UDT sira n’ebe 
deskonfia hanesan halo espiaun hodi favorese ba Indonesia sira no oho ema hirak 
n’ebe tanba alegasaun iha kontaktu ho sira nia familia n’ebe ema UDT-n’ebe iha ona 
Indonesia-nia area kontrolu.  

 Iha tinan 1976-77 besik ema 60 mak hetan oho ka mate iha dadur laran tanba 
rezultadu husi konflitu n’ebe mosu iha Rezistensia nia laran. Sira mak hanesan: 
• Aquiles Freitas, komandanti husi Bero-Quero iha Quelicai (Baucau), no ulun 

bo’ot barak n’ebe iha ligasaun ho nia, mak hanesan Ponciano dos Santos, 
Antonio Freitas no João Teodoso de Lima n’ebe ema oho iha Lobito (Vemasse, 
Baucau) no iha Baguia (Baguia, Baucau) iha Dezembru tinan 1976-Janeiru 
tinan 1977. 

• Francisco Ruas Hornay ho ema hirak ne’eb’e tuir nia besik 14 hetan oho iha 
Iliomar (Lautém) iha fulan Novembru tinan 1976.

• Eis visi Falintil nian, Jose da Silva, hamutuk ho ema hirak n’ebe tuir nian 
besik 40 Fretilin sira oho no halo mate iha dadur laran husi fulan Outubru 
tinan 1976 to’o Agusto tinan 1977, bainhira Fretilin kaer sira iha distritu 
Ermera fulan Outobru tinan 1976. 

Bainhira mosu konflitu internu iha Fretilin nia laran iha tinan 1977 ema atus ba atus 
n’ebe tuir Prezidenti Fretilin Francisco Xavier do Amaral, sai suspeitu no nune’e 
hetan oho no mate tanba hahalok tortura no tratamentu a’at iha dadur laran. Politika 
hamo’os iha Fretilin nia laran ne’e konsentra makas liu iha Aileu no Manufahi iha 
Sektor Sentru Norte no Sentru Sul no politika ne’e halao mos uitoan iha Quelicai 
Baucau no Uatu-Carbau no Uatu-Lari iha distritu Viqueque iha Sektor Ponta Leste 
no Covalima ho Ermera iha Sektor Sul no Norte Fronteira nian. Ema hirak n’ebe sai 
vitima no alvu/target hanesan alvu/target Komite Sentral Fretilin nian, komandante 
senior militar no kuadru Fretilin nivel mediu, organizasaun hirak n’ebe afilia ba 
Fretilin, nune’e mos ba membru bai-bain Fretilin nian, tropa Falintil no membru husi 
populasuan sivil n’ebe sei hela iha Fretilin nia baze.

Vitima barak husi politika hamo’os hirak ne’e mate iha sirkumstansia ka kondisaun 
n’ebe a’at teb-tebes mak hanesan:

• Oho em masa iha publiku n’ebe halao ho brutalidadi ida n’ebe a’at teb-
tebes.

• Mate tanba rezultadu dadur vitima sira iha fatin dadur n’ebe primitivu no 
a’at teb-tebes, mak hanesan Renals (Sentru Rehabilitisaun Nasional) , fatin 
n’ebe la-iha liu kondisaun ba hahan, mahon, saniamentu no tratamentu ba 
dadur sira. 

• Ema mate tanba rezultadu husi tortura n’ebe a’at tebes iha dadur laran, mak 
hanesan metudu sunu ema ho besi manas, baku bei-beik ema ho buat todan, 
tara vitima iha ai leten no ko’a rahun vitima nia isin.

 Komisaun hetan katak lider senior Fretilin nian, lao’os deit hatene no aprova 
pratika hirak n’ebe barak liu halao besik fatin komite sentral nian no besik baze 
zona administrasaun sektor nian, maibe mos iha kazu balu sira mos sai ator ba 
hahalok a’at hirak ne’e.

 Lao’os deit oho ema no halo ema mate tanba konflitu internu iha Fretilin nia 
laran, maibe iha mos tempu balu n’ebe Fretilin/Falintil mos komete violasaun 
hirak ne’e, husi kategoria relatoriu kona ba vitima sira n’ebe Komisaun simu no 
relatoriu ne’e koalia kona ba ema hirak n’ebe hetan oho no mate tanba dadur iha 
fatin izoladu, no tanba tratamentu a’at seluk iha dadur laran mak hanesan tuir 
mai ne’e: 
• Populasaun sivil sira n’ebe deskonfia katak hanoin daudaun atu mai rende, 

ka prepara a’an daudaun atu mai rende, ka sira n’ebe lao daudaun ona mai 
rende.

• Lider ka membru lokal Fretilin ka Falintil n’ebe fo’o aten brani ba populasuan 
sivil sira atu mai rende.

• Populasaun hirak n’ebe halai sai husi fatin konsentrasaun ai-laran nian no 
Fretilin/Falintil kaer fali.

• Oho dadur sira bainhira forsa Indonesia avansa daudauk besik ba dadur sira 
hela ba. 

• Oho populasuan suku nia laran n’ebe Fretilin deskonfia ka pertense duni ba 
partidu “pro-integrasaun” bainhira forsa Indonesia avansa daudauk ba area 
ida n’eba. 

• Ema hirak n’ebe sai rebelde ba hanoin ideologia nian.
• Ema hirak n’ebe mai rende tiha no simu ordem husi ABRI, Hansip husi 

membru administrasaun sivil atu ba foho leten ka ai-laran hodi nune’e 
konvense populasaun sira atu mai rende.

• Ema hirak n’ebe tama fali ba Rezistensia bainhira sira mai rende tiha, ka mai 
rende ka forsa Indonesia mak kaer.

• Kolaborador sira nia familia, nune’e mos kolaborador sira rasik. 
• Ema hirak n’ebe sala tanba la konsege halao lolo’os Falintil nia atake ida ba 

Indonesia nia baze no hodi nune’e husik forsa Indonesia bele halao atake ho 
susesu ba Fretilin no Falintil nia baze. 

• Populasaun sira n’ebe hela iha Fretilin nia baze no halao daudauk kontaktu 
ho sira nia familia ka ho ema seluk n’ebe hela iha area forsa Indonesia nia 
kontrolu.

• Populasaun sira n’ebe hela iha baze Rezistensia, iha Indonesia nia kontrolu 
ka iha area n’ebe parte rua ne’e mak kontrola hotu, n’ebe sai ba buka hahan 
ka halao sira nia atividadi lor-loron nian.

Bainhira hatene daudauk kona ba presaun makas n’ebe mosu husi ofensivu arbiru 
deit husi parte Indonesia nian hasoru Rezistensia nia baze, li-liu iha tinan 1976-79, 
Komisaun mos hare’e katak lideransa Fretilin/Falintil iha tempu n’eba sai responsavel 
ba hahalok hirak n’ebe hamosu klima violensia no intoleransia ideologiku hodi nune’e 
fo’o fatin ba hahalok a’at oho bar-barak n’ebe mosu iha fatin barak. Nune’e Komisaun 
hare’e katak lider no komandanti Fretilin/Falintil sira sai responsavel liu husi fo’o 
ordem ka involve hanesan autor iha atividadi oho oin-oin. 

1980-99

Husi tinan 1980 no 1999, numeru atividadi oho n’ebe Fretilin/Falintil mak halo tun 
makas. Tanba sosiedadi Timor-Oan iha tempu n’eba hetan prezensa militar n’ebe barak 
tebes, estatus husi atividadi oho n’ebe Fretilin/Falintil halo hasoru populasaun sivil, 
dala barak sai la klaru. Vitima hirak ne’e mak hanesan ema sira n’ebe tanba obriga 
sira halao k’nar n’ebe bele hamosu susar ba sira nia a’an, mak hanesan Hansip, ema 
hirak n’ebe rekruta sai TBO (tenaga bantuan operasi,) ka ema hirak n’ebe hola parte 
iha Operasi Kikis bar-barak, ema hirak n’ebe simu k’nar atu ronda kalan, ka sira 
n’ebe maski sira la hakarak, ema obriga sira atu tama ba grupu milisia . Komisaun 
hare’e katak responsabilidadi ba mate iha tempu hirak ne’e, tau li-liu iha ema hirak 
n’ebe obriga vitima sira atu simu k’nar n’ebe hamosu susar ba sira, mak hanesan forsa 
seguransa Indonesia. Nune’e mak vitima barak n’ebe Falintil sira oho mak hanesan 
Hansip, chefe suku no membru seluk husi administrasaun sivil, sira n’ebe iha pozisaun 
n’ebe la hanesan ho Indonesia nia provinsia seluk, tanba Timor-Leste militar Indonesia 
mak domina. 

Tanba la-iha linha distinsaun entre ema kombatente no lao’os kombatente, no mos 
tanba dala barak la klaru husi informasaun n’ebe iha, katak vitima ida sai nudar alvu/
target, no tanba dala barak la-iha posibilidadi ba Komisaun atu kaer ba informasaun 
n’ebe iha, hodi nune’e bele dehan katak violasaun ne’e mosu tebes duni, no karik nune’e 
duni, responsabilidadi ba buat ida nudar lia tebes ka bosok, iha los n’ebe. 

Numeru hahalok oho ilegal n’ebe Rezistensia halo tun daudaun ne’e, sai makas liu iha 
tinan 10 sira ikus iha Indonesia nia okupasaun nia laran, no esplikasaun ba ida ne’e bele 
hetan husi dezenvolvimentu oi-oin iha Rezistensia nia laran. Adopsaun politika foun 
hodi muda fali ba protestu urbanu ka iha sidadi no vila. Maski Falintil sei moris no 
sei iha k’bit militar atu halo funu, politika mudansa ida ne’e fo’o liu importansia bo’ot 
ba protestu publiku iha sidadi no vila, no hatun makas tiha tatika diak n’ebe Falintil 
sira halo iha tempu uluk, hodi hatudu katak sira ne’e sai nudar forsa ida n’ebe bele 
fiar, hodi nune’e hatudu sira nia atividadi husi hatudu forsa iha nasaun laran tomak. 
Inovasaun ida ne’e, halai makas liu tan tama Indonesia nia disizaun iha tinan 1988 
besik atu remata hodi “loke” territoriu ne’e ba ema tasi balu sira bele tama. Iha tempu 
n’ebe hanesan, desizaun atu buka estrategia ba unidadi nasional no hari’i apoiu n’ebe 
barak, bo’ot no bele sai fundamentu atu tulun Rezistensia, hodi nune’e lori tama ba 
Rezistensia, ema Timor-Oan hirak n’ebe kolabora ho Indonesia, no karik situasaun 
hanesan mos kontribui ba hatun frekuensia violensia nian iha tinan hirak ne’e. Nudar 
parte ida husi estrategia ida ne’e, iha tinan 1987, Rezistensia armada Falintil, hahu 
hambrik mesak husi Fretilin.

Duranti periudu 1980-98 Falintil oho populasaun sivil iha sirkumstansia ka kondisaun 
hanesan tuir mai ne’e: 

• Bainhira halo atake ba fatin kontrolu militar iha tinan 1980 resin foin mak 
hahu, ho intensaun atu hatudu ba populasaun n’ebe oras ne’e iha Indonesia 
nia ukun, katak Falintil sei iha. 

• Duranti operasaun militar Indonesia nian n’ebe ema Timor-Oan barak 
Indonesia halo rekrutamentu obrigatoriu atu tuir operasaun hirak ne’e.

• Iha tempu n’ebe sira halo atake ba suku ka aldeia sira iha tinan 1980 resin, 
n’ebe bele hare hanesan fo’o resposta ba operasaun bo’ot militar Indonesia 
nian, no atu hatudu katak Falintil sei iha kapasidadi militar, atu halao atake 
hirak ne’e; populasaun sivil lokal n’ebe halo vigilansia, nune’e mos hansip 
sira sai nudar alvu/target fasil atu hetan oho duranti insidenti hirak ne’e.

• Atake hirak n’ebe sira lansa iha eventu espesial balu, mak hanesan (aniversariu 
tinan selebrasaun Indonesia nia independensia no selebrasaun tinan Falintil 
nian)no duranti eleisaun nasional Indonesia nian ( iha tinan 1987 no 1997), 
bainhira Falintil hanoin atu atrai atensaun husi mundu internasional no iha 
Indonesia laran, nune’e mos husi Timor-Leste. 

Hahalok oho hirak ne’e mosu iha kontestu operasaun militar, no hanesan temi tiha-
ona iha leten, Komisaun dala barak sente difisil tebes atu dehan katak populasaun 
sivil hirak n’ebe sai vitima oho iha sirkumstansia hirak ne’e, sai nudar alvu/target 
espesifiku ka lae. 

Iha ezemplu balu n’ebe hatudu katak hahalok oho iha tempu n’eba, halo duni alvu/
target ba vitima sira, nudar ezemplu, Falintil oho populasaun sivil hirak n’ebe simu 
ordem husi ABRI/TNI atu ba mes-mesak buka sira nia maluk iha ai-laran, no iha 
tempu hirak ne’e Falintil oho membru Hansip no kolaboradores seluk tan, no hahalok 
oho hirak ne’e halo molok konsulta popular iha tinan 1999 no tempu hirak tuir tinan 
ne’e. Komisaun simu informasaun n’ebe kredivel ba kazu bar-barak husi hahalok ne’e 
katak komandanti ulun bo’ot Falintil nian la hakarak ho neon ho laran atu husik liu 
violasaun hirak ne’e.

Forsa seguransa Indonesia ho nia auxiliar sira

Komisaun hetan katak:

 Membru forsa seguransa Indonesia nian hamutuk ho nia auxiliar sira komete 
no husik liu deit hahalok oho extra-judicial no hahalok lori lakon ema n’ebe 
sistematiku no akontese iha Timor laran tomak, iha periudu okupasaun Indonesia 
nian ba Timor-Leste.

 Husi hahalok oho ilegal no lori lakon ema n’ebe ninia relatoriu mai to’o Komisaun 
nia liman liu husi prosesu foti deklarasaun, besik liu 70% (4,174/5,944) mak atribui 
ba militar, polisia Indonesia no auxiliar Timor-Oan iha sira nia hahalok mes-
mesak ka hamutuk. 

 Forsa seguransa Indonesia, halao hahalok hirak ne’e la ho auxiliar Timor-Oan, sai 
responsavel ba’a hahalok oho hot-hotu hasoru populasaun sivil, duranti periudu 
okupasaun nian, iha tinan hirak husi tinan 1975, 1979 no 1983. Hahalok hirak 
ne’e sa’e makas iha tempu n’ebe Indonesia halo operasaun militar ho eskala bo’ot, 
n’ebe halo ema rihun ba rihun mak hetan dadur, lori sai husi sira nia hela fatin 
no la-iha hahan.

 Auxiliar Timor-Oan sira n’ebe halo hahalok oho n’ebe la hamutuk ho forsa 
seguransa Indonesio, hola responsabilidadi balu ba hahalok oho hasoru populasaun 
sivil duranti periudu okupasaun nian, iha tinan hirak husi 1975, 1979, 1983. Maski 
nune’e, auxiliar Timor-Oan sira bainhira halo hahalok oho la hamutuk ho forsa 
seguransa Indonesio, forsa seguransa Indonesia nian mak sai responsavel ba 
hahalok oho populasaun sivil hot-hotu iha tinan1999, iha tempu halao Konsulta 
Popular. Nune’e hatudu mudansa estrategia husi forsa seguransa Indonesia nian 
n’ebe fo’o kilat, treina no diriji milisia lokal sira atu halao oho ilegal no lori lakon 
ema hodi militar Indonesia nia naran.

 Hahalok oho ilegal no lori lakon ema n’ebe forsa seguransa Indonesio no sira nia 
auxiliar sira halo iha distritu 13 nia laran, hahalok ne’e sai makas liu iha Distritu 
lorosa’e nian.

 Vitima hahalok oho ilegal no lori lakon ema, barak liu make mane, ho idadi kaer 
kilat, n’ebe deskonfia ka sai duni membru ba grupu n’ebe rezisti hasoru okupasaun, 
mak hanesan Fretilin/Falintil, rede klandestina, ka grupu pro-independensia 
seluk tan. Feto no labarik n’ebe sira hare’e katak relasaun familia ho vitima hirak 
n’ebe temi ona iha leten, sai mos vitima husi violasaun a’at teb-tebes, maibe ninia 
intensidadi ladun makas. Dala barak liu, feto no labarik, Indonesia sira oho 
bainhira sira halo masakre, bainhira sira tiru no halo atake nar-naran deit n’ebe 
hamosu mate barak.

 Forsa seguransa Indonesia ho sira nia auxiliar halo hahalok lori lakon ema nudar 
estrategia ida atu kontrola ka hapara atividadi insureisaun n’ebe simu hasoru 
sira, no hahalok hirak ne’e barak liu halo iha regiaun ponta leste no rai klaran. 
Estrategia ida ne’e efetivu tebes atu haburas tauk iha komunidadi hot-hotu hodi 
nune’e mos estraga vitima sira nia familia.

1975-84

 Forsa Indonesia sai nudar responsavel ba hahalok oho ilegal no lori lakon 
populasaun sivil duranti tempu invazaun iha Timor-Leste. Iha Dili, populasaun 
sivil atus ba atus mak sira oho ho razaun atu vinga ba soldadu Indonesia n’ebe 
mate. Oho hirak ne’e barak liu mak akontese iha 7-9 Dezembru iha fatin hirak 
hanesan Colmera, Vila Verde, Matadouro, tuir dalan mota Maloa nia to’o fali Ailok 
Laran, fatin hirak n’ebe forsa Fretilin halo Rezistensia ativa n’ebe halo invazaun. 
Ema etnika China, sanulu resin n’ebe hela besik iha Colmera, Indonesia sira oho 
iha ponte kais, nune’e mos sira oho lider hirak n’ebe sira kaer, hamutuk ho membru 
Fretilin no sira nia familia mak hanesan Isabel Barreto, Nicolau Lobato nia kaben, 
Fretilin Vice-Prezidente Fretilin no Primeiru Ministru RDTL nia kaben. 

 Komisaun simu relatoriu n’ebe dehan katak forsa Indonesia oho populasaun sivil 
bainhira sira halo avansu iha territoriu laran, husi fatin ida ba fali fatin seluk. Dala 
ruma ema hirak n’ebe Indonesia oho mak hanesan membru Fretilin maibe vitima 
barak liu husi hahalok oho ema arbiru deit ne’e mak populasuan sivil. Populasaun 
sivil bai-bain sai nudar alvu/target iha situasaun ka tempu n’ebe oin-oin: bainhira 
sira lao ba buka hahan ka sira halao sira nia atividadi lor-loron nian, bainhira sira 
hasoru forsa seguransa Indonesia nian n’ebe halo hela operasaun, no bainhira sira 
atu halo vingansa ba atake Fretilin/Falintil, nune’e mos bainhira Indonesia sira 
deskonfia katak vitima hirak ne’e hatene kona ba Fretilin/Falintil.

 Iha tinan balu foin deit mak hahu okupasaun, mabe li-liu iha tinan 1978 no 
1979, Komandanti ABRI/TNI sira, tropa no sira nia auxiliar, halo hahalok ilegal 
sistematiku no habelar iha fatin hot-hotu hodi oho no lori lakon populasaun sivil 
no kombatente hirak n’ebe mai rende.

Lao’os deit sira oho ema ida-idak ka grupu ki’ik-oan sira, maibe forsa seguransa 
Indonesia ho sira nia auxiliar halo mos kampanha ba hahalok ilegal n’ebe sistematiku 
no habelar iha fatin bar-barak territoriu nian, hodi halo vitima ba membru Fretilin no 
Falintil n’ebe foin deit mak mai rende ka sira kaer. Komisaun hare’e katak hahalok oho 
no lori lakon ema ne’e halao hanesan parte ida husi planu sistimatiku, n’ebe estrutura 
komandu militar nivel a’as nian mak halo no kordena husi Korem n’ebe foin deit mak 
hari’i iha komando Kolonel Adolf Sahala Rajagukguk, ho hanoin atu halakon tiha 
lider movimentu Rezistensia hirak n’ebe sei moris. Komisaun to’o konkluzaun ida ne’e 
hodi bazeia ba konsiderasaun mak hanesan tuir mai ne’e:

• Kampanha halao iha fatin n’ebe la hanesan maibe iha tempu hanesan, no 
husi ne’e’ hamosu hahalok oho no lori lakon ema ho total minimu ema nain 
600 husi fulan Marsu no Setembru tinan 1979. 

• Alvu militar nian mak hanesan ema hirak n’ebe molok atu mai rende ka 
molok militar sira kaer sira, sira hanesan ativista Fretilin, dala barak sira ne’e 
lao’os ema hirak n’ebe kaer pozisaun n’ebe a’as, iha Falintil nia organizasaun 
ka membru Falintil, dala ida tan barak liu mak lao’os ema n’ebe iha pozisaun 
hanesan Komandante bo’ot. 

• Iha tempu ida fali n’ebe hahalok oho no lori lakon ema hirak ne’e sei halao 
hela, sai tiha nudar periudu tranzisaun husi Operasi Seroja hodi nune’e sobu 
tiha operasaun k’nar konjunta no troka fali ho Komandu Sub-regional Timor 
Lorosa’e (Korem), mudansa n’ebe hodi hanoin atu hatudu katak situasaun 
iha Timor-Leste sai normal ona.

• Ema hirak n’ebe sai Vitima husi kampanha ida ne’e, mak ema sira n’ebe mai 
rende ka forsa Indonesia kaer, molok oho sira ka lori lakon sira, no iha kazu 
balu integra sira ba unidadi auxiliar Indonesia nian, mak hanesan Tonsus no 
Hansip, ka administrasaun sivil. 

• Iha distritu bar-barak n’ebe sai fatin oho no lori lakon nian, Komisaun hatene 
katak iha lista kona ba ema hirak n’ebe sai alvu.

• Tratamentu ba vitima mos sai hanesan deit: vitima barak liu mak sira dadur 
iha sentru detensaun n’ebe espesial no hafoin lori sira ba tau fali iha fatin a’at 
oho nian n’ebe espesifiku, no iha n’eba militar espesial no unidadi auxiliar 
sira mak oho sira. 

• Komisaun mos hare’e katak dadur ida n’ebe ikus mai sira oho, sira transfere 
uluk lai husi fatin dadur ida ba fali fatin dadur seluk, dala barak liu sai husi 
distritu ida ba fali distritu seluk, molok oho sira no hahalok ida ne’e sai nudar 
indikasaun ida kona ba kordensaun geral n’ebe iha. 

• Indikasaun kordenasaun seluk tan mak hanesan instituisaun oi-oin mak 
involve iha hahalok oho no halo lakon dadur sira, nudar ezemplu unidadi 
estrutura territorial husi Korem tun fali to’o Koramil, batalhaun kombate 
nian, no regimentu kombate regional (Resimen Tim Pertempuran) n’ebe 
ukun unidadi sira seluk hotu, Hansip, grupu paramilitar mak hanesan Team 
Nuklir no Tonsus, nune’e mos administrasaun sivil. 

• Hahalok oho hirak ne’e, dadur sira no populasaun tomak iha tempu ida n’eba 
hatene, no sira hotu kompriende katak hahalok sira ne’e konstitui kampanha 
kordenadu ida.

• Lian ka liafuan n’ebe hahalok a’at nain sira uza iha distritu oi-oin hodi fo’o 
hatene ba malu kona ba lori lakon vitima barak liu mak hanesan deit, no 
bainhira sira lori dadur sira sai tiha ba fatin ruma atu oho mak sira temi ba 
malu hanesan “ba’a haris tiha ona” ka “ba’a eskola tiha ona”.

• Iha tempu okupasaun komandanti ABRI sira hamutuk ho tropa no membru 
administrasaun sivil ho obriga deit rekruta duni ema populasaun sivil rihun 
sanulu resin atu partisipa iha operasaun militar n’ebe hananaran Operasi 
Kikis, atu nue’e ba’a buka no halo rahun Rezistensia armada iha foho leten. 
Operasaun ida n’ebe bo’ot liu mak ida halao iha fulan Junhu-Setembru tinan 
1981, hodi rekruta ema Timor-Oan barak ho total ema nain 60,000, hodi 
nune’e bele harahun Falintil nia pozisaun.

Komisaun hare’e katak iha fulan Setembru tinan 1981, bainhira Operasi Kikis husi 

Junhu-Setembru tinan 1981 remata, Batalhaun 321, 744 no/ka 745, Unidadi marinha 

hamutuk ho Hansip Falintil ba hamutuk iha area foho Aitana iha fronteira distritu 

Manatuto-Viqueque no iha n’eba oho ema 100 resin, no karik ema atus barak, husi 

tropa Falintil populasaun sivil, feto no labarik n’ebe akompanha tropa Falintil sira. 

Iha tempu n’eba vitima hirak n’ebe sira oho iha poder forsa Indonesia nia liman ka iha 

forsa Indonesia nia protesaun, bainhira ema hirak ne’e mai rende tiha-ona ka forsa 

Indonesia kaer tiha-ona sira. 

Iha tempu okupasaun, maibe li-liu iha tinan 1980 resin foin mak hahu, komandanti, 
ABRI/TNI sira, hamutuk ho sira nia tropa no auxiliar, halo hahalok oho no halo lakon 
ema ilegal n’ebe sistematiku no halo iha fatin bar-barak ba populasaun sivil hodi tau 
kastigu koletivu ba komunidadi sira n’ebe Indonesia deskonfia katak fo’o apoiu ba 
forsa Falintil. Kastigu arbiru ba ema ida-idak n’ebe sira deskonfia katak involve iha 
movimentu Rezistensia no kastigu koletivu ba komunidadi sira sai makas teb-tebes 
nudar konsekuensia husi atake Falintil nian ba alvu/target militar Indonesia. Nudar 
ezemplu:

• Bainhira Rezistensia halo tiha atake bo’ot ba alvu/target militar nian iha 
Marabia no Becora iha Dili iha loron 10 fulan Junhu tinan 1980, ema atus ba 
atus mak sira kaer ba dadur. Komisaun tau hamutuk ema nain 121 nia naran 
n’ebe lori lakon, no oho (dala balu iha fatin publiku) ka mate iha dadur laran 
nudar konsekuensia husi tortura n’ebe makas tebes no la-iha tratamentu 
aimoruk nune’e mos hahan n’ebe sira la fo, buat hirak ne’e akontese iha 
semana hirak bainhira Rezistensia halo tiha atake ne’e. Numeru hirak ne’e 
la inklui ema hirak n’ebe Indonesia sira hili hodi lori sai ba ilha Ataúro husi 
fulan Julhu tinan 1980 no Agusto tinan 1981 tanba Indonesia deskonfia sira 
hanesan involve iha atake ne’e. Ema hirak n’ebe sai nudar primeiru grupu 
n’ebe ema haruka ba Ataúro bainhira mosu tiha invazaun, hasoru situasaun 
ka kondisaun n’ebe susar tebes no rona katak ema barak mak mate iha ilha 
ida n’eba.

• Bainhira Falintil halo tiha atake iha Mauchiga (Hato Builico, Ainaro) 
no Rotuto (Same, Manufahi), iha area foho Kablaki iha loron 20 Agusto 
tinan 1982, tropa ho komandanti sira husi Kodim Ainaro, koramil Dare no 
batalhaun (Zipur 5) hamutuk ho Hansip sira, dadur ema mane no feto besik 
atus ba atus husi Mauchiga komunidadi hirak n’ebe hela besik fatin ne’e. 
Komisaun halo projetu espescial ida hodi nune’e registu ema nain 50 resin 
husi suku Mauchiga mak militar sira oho no lori lakon iha fulan hirak tuir 
atake ne’e. Sira barak mak hetan oho liu husi hahalok n’ebe brutal teb-tebes, 
no sira halo buat hirak ne’e malorek deit nune’e mos sira halo iha fatin oho 
nian n’ebe sira hanaran Jakarta 2, iha Builo, besik sidadi Ainaro, iha fatin 
ne’e sira soe vitima sira tun ba rai klean hodi nune’e vitima nakduir tun ba 
mota laran. Vitima seluk fali sira halo estragu seksual, no ema 600 husi area 
ida ne’e mak sira lori sai hodi ba hela iha Ataúro no iha fatin sel-seluk tan, no 
iha n’eba sira barak mate tanba kuran buat hotu ba sira nia moris lor-loron.

• Bainhira Falintil ho Ratih (defeza sivil) Timor-Oan halo hotu tiha atake 
konjuntu ida iha Kraras (Viqueque) iha loron 8 Agusto tinan 1983, tropa no 
komandanti Kopassandha sira, Kodim Viqueque, Batalhaun 328, 501, 745 ho 
Hansip, halao atividadi oho lubuk ida n’ebe populasaun sivil 200 liu, barak 
liu mak ema mane hirak n’ebe mak halai sai husi sira nia suku hodi ba subar 
iha fatin bar-barak besik Kraras, iha fulan Setembru-Outobru 1983. 

• Bainhira membru hansip 30 resin, hamutuk ho sira nia familia nune’e mos 
ho membru juventude grupu klandestinu la halo k’nar n’ebe ema fo’o ba sira 
iha Mehara (Lautém) iha loron 9 Agusto 1983, buat ki’ik balu n’ebe halo la 
los iha Lore Lospalos Sub-distritu (Lautém) no Serelau iha Moro Sub-distritu 
(Lautém), nune’e mos Indonesia deskobre planu asaun n’ebe hanesan iha 
Iliomar, forsa militar Indonesia oho feto no mane atus ba atus iha distritu 

ne’e nia laran. Husi fulan Agusto tinan 1983 no fulan Marsu tinan 1984 
populasaun sivil besik 100 barak liu mak mane, Indonesia sira oho iha fatin 
oi-oin iha distritu ne’e nia laran. 

• “Revolta” iha Viqueque no Lautém halo remata kontaku dame n’ebe forsa 
Indonesia no Rezistensia konkorda tiha-ona iha fulan Marsu tinan 1983 no 
husi ne’e hahu fali operasaun ida ho naran Operasi Persatuan (operasaun 
unidade), n’ebe operasaun ne’e nia komandanti bo’ot foin deit mak simu 
pozisaun nudar ulun bo’ot forsa armada nian, Jeneral Benny Moerdani n’ebe 
dehan katak operasaun ne’e nia objetivu mak halakon mos tiha Rezistensia. 
Alvu/target importanti ida husi operasaun sivil ne’e mak populasaun sivil 
hirak n’ebe tama iha atividadi klandestina. Komisaun simu sasin kona ba 
oho no lori lakon ho liu numeru 250 populasaun sivil iha distritu Lautém, 
Viqueque, Baucau, Dili, Aileu, Manufahi, Ainaro, Bobonaro no Covalima 
husi fulan Agusto tinan 1983 no tinan 1984 nia klaran (la sura ema hirak 
n’ebe Indonesia sira oho iha Viqueque iha loron hirak tuir kedas atake iha 
Kraras), nune’e mos kaer, dadur, halo tortura no halo tratamentu a’at seluk 
tan, no mos dadur ema ba tempu naruk iha Ataúro la liu husi prosesu tribunal 
no iha fatin sel-seluk tan ka bainhira liu duni husi prosesu tribunal n’ebe la 
justu. Natureza sistematika husi hahalok oho hirak ne’e hatudu mo-mo’os 
tebes ba Komisaun, evidensia husi lia fuan n’ebe komandanti- bo’ot forsa 
armada nian, hatudu mos husi sira nia eskala no dokumentasaun evidensia 
n’ebe Komisaun simu, katak chefe suku no membru forsa defeza sivil simu 
ordem atu halo lista populasaun nian ida hodi nune’e tau ema hirak n’ebe 
partisipa ativu ona iha Rezistensia tempu uluk nian, hodi nune’e sai baze ba 
violasaun sira n’ebe tuir fali. Nune’e mos hanesan ho hahalok oho ema no lori 
lakon ema iha tinan 1978-79, operasaun tinan 1983-84 involve mobilizasaun 
husi instituisaun barak husi komponenti seguransa no administrasaun sivil, 
mak hanesan (Kopassus), ka forsa espesial estrutura nivel hot-hotu territoru 
nian, batalhaun funu nian, forsa defeza sivil, grupu paramilitar, polisia sivil 
no militar no ofisial governu lokal.

1985-98

IIha periudu tinan 1985-1998 numeru oho no lori lakon ema n’ebe ABRI hamutuk 
ho nia grupu auxiliar sira halo, tun makas bainhira kompara ho tinan hirak foin 
mak hahu okupasaun. Maibe, forsa seguransa Indonesia kontinua oho nafatin no 
lori lakon populasaun sivil n’ebe sira deskonfia ka iha duni ligasaun ho grupu n’ebe 
halo Rezistensia hasoru okupasaun, mak hanesan membru Fretilin/Falintil, rede 
klandestina no grupu pro independensia seluk tan. 

Maski numeru husi violasaun fatal n’ebe sei mosu nafatin la-bele hare hanesan 
hahalok ketak ida “husi elementu”. Imunidadi hamosu klima n’ebe pratika hirak ne’e 
instituisaun tolera no maski hatene hela husik liu deit:

• Oho populasaun sivil sira ne’e sira obriga hodi rekruta tama ba operasaun 
militar ka halao sira nia k’nar duranti operasaun militar. 

• Oho populasaun sivil hodi nune’e troka fali kombatente n’ebe sira buka maibe 
halai lakon tiha.

• Tiru hasoru ema grupu ka ema mes-mesak n’ebe halo hela sira nia atividadi 
lor-loron nian, la bazeia ba razaun ruma. 

• Tiru hasoru ema demostranti grupu bo’ot n’ebe la lori kilat.

Pratika hirak ne’e bele hatudu mo-mo’os liu husi kazu sira tuir mai ne’e:
• Iha loron 12 November tinan 1991, forsa seguransa Indonesia tiru hasoru 

grupu demonstranti n’ebe lori panfletu ho hakerek lia fuan kona ba pro-
independensia nune’e mos lori Rezistensia nia bandeira iha semiteriu Santa 
Cruz Dili. Demostranti sira lao daudaun ba rate atu tuir serimonia mate nian 
ba Sebastião Gomes Rangel, ativista klandestinu n’ebe mate duranti atake ida 
husi forsa Indonesia halo iha igreja Motael iha loron 28 Outobru tinan 1991. 
Iha ema populasaun 75 mak mate, n’ebe oho iha semiteriu no tempu hirak 
tuir mai, no numeru mate mos bele bo’ot liu ida ne’e.

• Iha loron 12 fulan Janeiru tinan 1995, iha Gariana (Maubara, Liquiça), tanba 
deit la konsege kaer kombatente ida n’ebe hare’e katak nia nudar membru 
Falintil, forsa seguransa Indonesia dada sai populasaun sivil nain 6 ba mota 
kuak ida, no oho tiha sira iha n’eba.

• Tanba Falintil oho tiha ema n’ebe sira deskonfia hanesan mau-hu, no halo atake 
ba alvu/target militar iha Alas (Manufahi), iha Outobru no Novembru tinan 
1998, forsa seguransa Indonesia hamutuk ho nia auxiliar, kaer populasaun 
sivil atus ba atus, no iha ema nain 20 n’ebe sira oho ka lori lakon tiha iha 
semana hirak tuir mai.

Atu hatan ba presaun internasional no iha nasaun laran militar Indonesia halao 
investigasaun internu ida, no tau ba prosesu tribunal membru eskalaun ki’ik kona ba 
kazu oin 2, bainhira hotu tiha masakre Santa Cruz iha Dili iha tinan 1991 no kazu 
oho populasaun sivil nain 6 iha Gariana (Maubara, Liquiça) iha tinan 1995. Kona ba 
kazu rua ne’e, lori soldadu eskalaun ki’ik sira ba tribunal hodi nune’e fo’o sentensa 
n’ebe Kaman tebes husi fulan 8 to’o tinan 4. Julgamentu la halao atu hari’i lia lo’os 
kona ba seida mak mosu duranti insidenti hirak ne’e, ka buka atu hare komanda 
responsabilidadi kona ba hahalok a’at hirak ne’e.

Pratika institusional forsa seguransa Indonesia nian muda tiha iha tinan 1990 resin, 
hodi nune’e hamosu numeru ki’ik-oan husi hahalok oho no lori lakon ema ilegal li-liu 
bainhira masakre Santa Cruz iha fulan Novembru tinan 1991 remata tiha. Mudansa 
ida ne’e hetan influensia husi fator balu, mak hanesan movimentu klandestinu n’ebe 
sai brani no sofistikadu liu hodi uza inprensa internasional no mekanismu direitus 
humanus, nune’e mos liu husi diplomasia, atu hametin esforsu mundu Internasional 
nia matan hodi hare nafatin ba tempu hirak bainhira masakre Santa Cruz remata, 
hari’i Komisaun Direitus Humanus iha Indonesia, iha atividadi emergensia husi 
sosiedadi sivil atu hare ba Direitus Humanus iha Timor Lorosa’e ho Indonesia, no ikus 
liu Reformasi (Reforma) iha Indonesia. Bainhira tinan 1990 resin besik remata, hatan 
ba movimentu pro-independensia n’ebe hahu malorek a’an tan, mosu fali hahalok oho 
no lori lakon ema ilegal. Maski nune’e, hahalok a’at hirak ne’e barak liu mak lao’os 
membru forsa seguransa Indonesia mak halo, maibe sira nia auxiliar sira.

1999

 Iha tinan 1999 forsa seguransa Indonesia hamutuk ho sira nia auxiliar sira, halao 
kampanha violennsia n’ebe hetan kordenasaun no kontinuidadi ho intensaun 
atu halo tauk movimentu pro-Inddependensia, hafoin garante rezultadu pro-
Indonesia husi konsulta popular n’ebe Nasoens Unidas mak hala’o. Populasaun 
sivil rihun ba rihun mak sai dadur, populasaun atus ba atus mak lori sai husi 
sira nia hela fatin, no populasaun besik 1,400 no 1,500 mak ema oho no lori 

lakon duranti tinan ida n’eba. Violasaun bo’ot teb-tebes no oi-oin akontese iha 
fulan Abril, molok asinatura ba Akordu 5 Maiu, no iha fulan Setembru-Outobru, 
bainhira fo’o sai tiha Referendum nia rezultadu.

Imunidadi hamosu kontestu ka situasaun n’ebe hahalok oho no lori lakon ema ilegal 
sai nudar buat ida n’ebe Indonesia sira, tolera, fo’o apoiu, no maski hatene husik liu 
deit. Hanesan iha tinan hirak foin deit mak hahu invazaun, bainhira ABRI/TNI lansa 
operasaun bo’ot hasoru populasaun sivil, ABRI/TNI, hodi nune’e mobiliza komunidadi 
hot-hotu husi instituisaun seguransa nian mak hanesan sira nia auxiliar, no barak 
mos husi administrasaun sivil atu nune’e bele kumpri duni ABRI/TNI nia objetivu. 
Duranti periudu ida ne’e, ABRI/TNI hamutuk ho polisia no grupu milisia sira halao 
sira nia atividadi, tuir kordenasaun ida. Milisia sira uza hanesan sira nia baze sede 
militar, no ekipamentu militar, nudar ezemplu kilat n’ebe fahe ba grupu milisia sira. 
Pesoal ABRI/TNI sira mos sai nudar komandanti ka membru husi grupu milisia 
nian. Ofisial inteligensia ABRI/TNI iha ona lista kona ba ema hirak n’ebe atu sai alvu, 
kordena atake oin-oin, autoridadi sivil sira mos malorek deit fo’o tulun osan ba grupu 
milisia sira, no partisipa iha atividadi publika milisa nian seluk tan.

Koluzaun ne’e nia luan sei fo’o sai liu husi kazu hirak tuir mai:
• Iha loron 6 fulan Abril tinan 1999, populasaun sivil besik 2,000 sai refugiadu 

iha igreja Liquiça hetan atake husi milisia Besi Merah Putih hamutuk ho 
soldadu Indonesia husi Kodim, Brimob n’ebe servisu iha area Liquiça. Iha 
populasaun sivil besik 30-60 mak sira oho no militar tula mate isin hirak ne’e 
iha kamioneta hodi ba so’e iha fatin hirak n’ebe ema la hatene.

• Iha loron 12 fulan Abril tinan 1999, atu vinga deit ba oho soldadu ABRI/TNI 
n’ebe deskonfia katak Falintil mak oho, hodi nune’e sira serku tiha populasaun 
atus ba atus iha suku hirak n’ebe iha sub distritu Cailaco (Bobonaro) hodi 
nune’e obriga sira atu tuir serimonia hakoi mate isin husi lider pro otonomia 
ne’e. Iha suspeitu nain 7 apoianti pro-independensia mak soldadu TNI sira 
hamutuk ho milisia Halilintar oho ema hirak ne’e iha postu Koramil, metru 
100 husi fatin n’ebe ema hirak mai hakoi mate mai hambrik ba. Ema nain13 
seluk tan mos sira oho iha semana hirak tuir mai.

• Iha loron 17 fulan Abril tinan 1999, bainhira milisia pro-otonomi sira halo 
atividadi publika ida iha palasiu Governu nia oin iha Dili no ema be’e tuir 
serimonia ne’e mak Governador Timor-Timur, administrador Distrito Dili, 
chefe municipal Dili, Komandanti militar provinsia nian, Kolonel Tono 
Suratman, asistenti ba operasaun ba chefe regimentu militar, Major General 
Kiki Syahnakri, Komandanti militar regional Militar (Udayana), Adam 
Damiri, ofisial senior 2 seluk tan, bainhira atividadi ne’e remata, milisia sira 
ne’e hatudu komportamentu destrutivu n’ebe violentu tebes hodi nune’e ba 
halo atake iha Sr Manuel Carrascalão nia uma n’ebe refugiadu atus ba atus 
subar iha n’eba.

• Iha loron 6 fulan Setembru tinan 1999, milisia Laksaur hamutuk ho membru 
forsa seguransa Indonesia halao atake ba refugiadu rihun ba rihun n’ebe 
ba subar iha igreja Suai (Covalima). Ema nain 27 ka liu tan mak sira oho 
hamutuk ho Padre nain 3. Mate isin hirak ne’e sira sunu tiha, no balu fali sira 
lori sai liu hodi hakat ba hakoi fali iha fatin segredu iha rai Timor loromonu 
(Indonesia).

• Iha loron 5-6 fulan Setembru tinan 1999, milisia Aitarak, hamutuk ho forsa 
seguransa Indonesia halo atake ba refugiadu atus ba atus n’ebe ba subar iha 
igreja nia fatin, mak hanesan Kamara Eklesiastika Dioseze nian, Rezidensia 

Bispu Dioseze Dili iha Lesidere, konventu no sede eskritoriu kruz vermelha 
Internasioanl. Populasaun nain 19 mak sira oho no lori lakon. Iha fali loron 
4 fulan Setembru, milisia halo atake ba baze pro-independensia nian iha 
Becora Dili, hodi oho ema mane nain 7.

• Iha loron 8 fulan Setembru tinan 1999, Dadurus Merah Putih ho milisia seluk 
tan, iha komando forsa seguransa Indonesia nian, halo atake ida ba refugiadu 
rihun ba rihun n’ebe ba subar iha Polres ka eskritoriu polisia Distritu iha 
Maliana, hodi duni tuir no oho ema iha loron tuir mai. Molok halao atake 
ne’e lider CNRT sira husu ba membru polisia Indonesia nian atu bele protege 
sira, maibe polisia lakohi rona sira nia pedidu. Populasaun nain 26 mak sira 
oho no lori lakon no barak liu mak lider lokal CNRT no apoianti n’ebe sira 
deskonfia katak pertense ba grupu pro-independensia, hamutuk ho labarik 
mane ki’ik-oan ida n’ebe foin mak tinan 12. Ema hirak ne’e nia isin mate, 
sira subar iha fatin n’ebe segredu.

• Iha loron 12 fulan Setembru tinan 1999, milisia Laksaur no forsa seguransa 
Indonesia bainhira obriga atu lori sai ema husi suku Laktos, Fohorem 
(Covalima) husi ne’e sira oho ema mane nain 14 n’ebe lakohi atu muda ba 
Timor Loromonu.

• Iha loron 21 fulan Setembru tinan1999, soldadu ABRI/TNI husi Batalhaun 
745 bainhira sira hakiduk daudaun husi Lospalos (Lautém) hodi mai Dili, 
hodi lao daudaun ba Kupang (Timor Oeste, Indonesia) iha dalan, sira tiru 
populasaun sivil arbiru deit . Ema nain 8 hamutuk ho jormalista ida mak 
mate ka sira lori lakon bainhira sira lao daudaun husi Lospalos ba Dili.

• Iha loron 20 fulan Outubru tinan 1999 milisia Sakunar no Aitarak hamutuk 
ho forsa seguransa Indonesia, bainhira sira serku daudauk populasaun husi 
suku Maquelab (Pante Makassar, Oecusse) hodi nune’e atu halo deportasaun 
ba Timor loromonu, sira oho tiha ema nain 6 iha merkadu Maquelab nian. 
Nain 6 seluk tan sira oho fali tuir mai bainhira sira halo atake ba suku ida 
ne’e.

Iha tinan 1999 vitima husi hahalok oho no lori lakon ema ilegal barak liu mak mane no 
idadi kaer kilat n’ebe deskonfia ka tebes duni iha ligasaun ho grupu pro-independensia 
sira mak hanesan CNRT, movimentu klandestina no organizaun estudanti no joven 
sira nian. Maibe, tanba militar ho nia aliadu sira nia objetivu mak hanesan halo tauk 
populasaun hot-hotu hodi nune’e sira bele vota ba “integrasaun” ho Indonesia, sira 
nia alvu/target ne’e nakloke ba ema hotu, no sira nia metodu la fihir ba ema ruma 
deit. Nune’e mak feto no labarik sira n’ebe halai ba subar iha sira nia familia sira mos, 
hetan oho duranti tempu halao masakre. Grupu seluk tan n’ebe sira hare hanesan apoia 
grupu pro-independensia mak hanesan padre no madre sira, estudanti, UNAMET 
nia staf lokal, no nune’e grupu hirak ne’e sai hanesan militar nia alvu, li-liu bainhira 
fo’o sai tiha-ona rezultadu referendum nian.

Duranti periudu okupasaun nian (1975-1999), metodu no sirkumstansia ba hahalok 
oho ilegal halao hanesan tuir mai ne’e:

• Tiru arbiru deit hasoru grupu populasaun sivil n’ebe la lori kroat.
• Haketak grupu populasaun sivil feto no mane, hafoin tiru ema mane sira 

arbiru deit.
• Fo ordem ba vitima sira atu ke’e rasik sira nia rai kuak molok oho sira.

• Fo ordem ba vitima sira atu tama ba formatura molok sira oho vitima sira 
tuir linha formatura ida-idak.

• Oho vitima n’ebe la-iha kilat ka kroat tiru rabat dei ba vitima nia isin.
• Sunu mate isin, nune’e mos hakoi sub-subar deit mate isin hirak ne’e no la halo 

esforsu ruma atu identifika vitima ne’e se los, no hare tok karik nia iha maluk 
besik ruma, no mos so’e mate isin tun ba posu, kolan, ka ba tasi laran.

• Soe Granada ba grupu populasaun sivil sira n’ebe la-iha kilat.
• Baku no tortura to’o mate ema n’ebe dadur. 
• Bainhira iha operasaun militar karik sira kaer ema ruma, sira oho kedas ema 

ne’e
• Tesi ema nia ulun fatuk iha publiku.
• Tau ema nia isin mate ba publiku atu hare no hatudu hahalok kanibalismu 

nian
• Koa rahun vitima nia isin iha publiku.
• Hatudu ba publiku ema nia ulun fatuk n’ebe tesi tiha ona, ka hatudu ba publiku 

parte ema nia isin n’ebe sira tesi a’at tiha ona.
• Halo presaun ba populasaun sivil ida atu oho fali populasaun sivil ida 

seluk. 
• Kesi ema ba karreta atu nune’e karreta bele dada ema ne’e to’o mate.
• Sunu vitima nia isin mate hanesan karan fiar nian. 
• Kesi ema iha kruz molok oho.
• Dudu tun vitima husi fatuk bo’ot nia ninin n’ebe iha fatin as, dala balu vitima 

ne’e sira halo kanek tiha ona.
• Hakoi moris deit vitima n’ebe kanek hela.
• Oho iha publiku ema fen no laen n’ebe sira kolu molik tiha no baku iha sira 

nia kanuruk atu nune’e sira monu tama ba rai kuak.
• Baku a’at los ema iha publiku to’o mate.
• Lori isin mate haleu aldeia ka suku.
• Halo asaltu hodi oho ema ho kroat tradisional mak hanesan katana, diman 

no tudik.
• Halo hahalok tortura to’o vitima mate deit.
• Naok vitima hodi nune’e lori lakon tiha vitima, no iha kazu balu sira kesi tiha 

vitima nia matan no kesi tiha vitima ne’e. 
• Milisia sira buka atu oho hodi tuir deit lista n’ebe membru militar Indonesia 

sira halo tiha ona.
• Oho dadur sira iha kadeia laran no mos iha fatin izoladu iha nasaun ne’e nian, 

no mos iha kolan ka ponti hirak n’ebe iha area rural nian.
• Lori vitima nia tilun ka nia-nia orgaun seksual ba hatudu ba vitima nia 

membru familia.
• Halo estragu seksual ba vitima feto sira, molok oho sira.

Husi lista naruk kona ba hahalok a’at hirak ne’e, iha mos kazu ki’ik-oan balu n’ebe 
soldadu ka individu ruma ho aten brani tebes la halao ordem atu oho populasaun sivil 
no buka meius atu prevene krimi atu mosu.

• Membru ida husi batalhaun 745 husi Bobonaro lakohi atu oho grupu 
populasaun sivil ida no iha grupu ne’e iha mos feto no labarik, hodi nune’e 
prevene masakre iha Rotuto (Manufahi), iha tinan 1982.

• Membru polisia brimob Indonesia nian ida, husik sai tiha lider feto CNRT 
ida iha Gleno Ermera iha tinan 1999 foin deit loron ida fo’o sai tiha rezultadu 
referendum nian , maibe nia sai livre tiha duni, feto ne’e ikus mai milisia sira 
halo estragu seksual ba nia no oho tiha nia liu tiha semana ida bainhira nia 
fila fali ba nia uma.

• Ofisial polisia Timor-Oan ida ABRI/TNI hamutuk ho milisia sira tiru mate 
tiha nia tanba nia koko atu hapara membru milisia sira naok no sunu suku 
ida iha Maubisse (Ainaro).

Duranti okupasaun, komandanti militar Indonesia sira fo’o orden, apoia, no maski 
hatene, husik liu deit hahalok oho no lori lakon ema n’ebe ilegal, sistematiku no 
habelar iha fatin hot-hotu, no hahalok hirak ne’e halo hasoru populasaun sivil rihun 
ba rihun iha Timor-Leste. Numeru total husi hahalok a’at n’ebe halo mate ema hirak 
ne’e, hamutuk ho evidensia barak, n’ebe mosu duranti halao operasaun kordenadu 
iha territoriu laran tomak, nune’e mos esforsu non govenamental domestika ho 
internasional, hamutuk ho esforsu domestiku seluk tan, atu informa ba autoridadi 
sivil no militar iha Jakarta katak, hahalok a’at hirak n’ebe akontese nafatin, hatudu 
posibilidadi bo’ot katak militar Indonesia, polisia no administrasaun sivil barak liu 
mak lahatene seida mak mosu daudaun. Falhansu sistematiku husi militar no lideransa 
sivil Indonesia nian atu prevene no hapara hahalok a’at hirak n’ebe sira hatene tiha ona, 
no atu kastigu kedas hahalok a’at nain ba krimi hirak ne’e, sai duni nudar evidensia 
ba lideransa militar no sivil sira nia partisipasaun.

Hodi la loke informasaun ba ema hotu, militar Indonesia kontinua halo no apoiu 
nafatin hahalok lori lakon ema. Hahalok lori lakon ema tenki hare hanesan sala n’ebe 
halo bei-beik deit, bainhira hahalok a’at nain kontinua nafatin subar informasaun 
kona ba ema n’ebe lakon nia situasaun oin sa, no nia fatin iha ne’ebe.

Deslokasaun Obrigatoriu no Hamlaha

Wainhira ami hahu evakua ba Uaimori, povu hahu mate tanba 
hamlaha no moras. Mate tanba deit hamlaha ka moras. Hanesan 
ami lao ba oin, mate mos tu-tuir deit ami nia kotuk. Mate hanesan 
buat ida n’ebe tu-tuir deit ami nia kotuk. La’os deit ema bo’ot, 
maibe labarik oan sira mos mate tanba la-iha hahan. Ema bo’ot 
sira lao to’o nia forsa la-iha ona, lori deit maek ka kumbili ida no 
be’e n’ebe oituan liu iha au nia laran n’ebe sira lori iha sira nia 
kabas leten. Ida ne’e mak oinsa ami barak mate. Mate isin naklekar 
iha fat-fatin, [liu husi Uaimori to’o Natarbora]. balu mate tan 
morteiru. Ema to’o 80 ka to’o 100 mate iha loron ida nia laran. Ami 
hakarak hakoi sira, maibe inimigu tiru namanas, entaun oinsa 
mak ami bele hakoi sira? Ami halai nafatin hodi buka fatin atu 
bele subar. Ferik ida dehan “ favor ida hare’e hau-nia oan, ke’e hela 
rai kuak hodi hakoi hela hau-nia oan nia isin mate ne’e.” Ami ke’e 
rai kuak, maibe nia klean lato’o metru ida. Hafoin hatu’un tiha 
anju oan ne’e ba rai-kuak ami falun deit anju oan ne’e ho biti no 
rona kilat tarutu nafatin. Oinsa ami bele hakoi nia? Ami hakru’uk 
deit mak hodi hakoi anju oan ne’e tun ba rai kuak.

Sira hotu n’ebe ami bele hakoi, ami hakoi. Se-lae ami husik hela 
deit sira nia isin mate. Oin sa ami bele hetan sira nia ruin oras 
ne’e? Sira nia ruin sira ne’e hotu sai lahuk ona. Ami hare ema nain 
7 ka 8 tu’ur daudaun no sadere ba iha ai hun ida. Sira sadere ba 
malu hamutuk iha ai hun ne’e no mate hamutuk deit hanesan 
ne’e. Lalar no asu haleu daudaun sira. Iha ami nia fuan, ami 
laran susar teb-tebes.32 

Rezumu

Hanesan parte husi mandatu komisaun ne’e nian atu estabelese lia lo’os kona ba 
violasaun direitus humanus n’ebe akontese tiha-ona iha pasadu, komisaun hala’o 
inkeritu kona ba deslokasaun obrigatorio no hamlaha iha Timor-Leste durante tinan 
1974–1999. Inkeritu ida ne’e kritiku teb-tebes n’ebe ajuda atu komprende historia 
kona ba terus hotu no violasaun direitus humanus n’ebe asosiadu ho konflitu tanba 
deslokasaun obrigatoriu nudar kondisaun konflitu nian iha Timor-Leste. Kuaze Timor-
Oan barak n’ebe moris iha tempu ida ne’e nia laran hetan terus husi forma oi-oin 
hanesan deslokasaun obrigatoriu nian, no barak liu tan mak hetan deslokasaun ba 
dala barak.

Konsekuensia husi deslokasaun obrigaturiu ne’e mak hanesan halo ema do’ok ba malu 
no la-bele lolo liman ba malu. tanba konflitu armada ne’e nia konsekuensia halo ema 
fahe mali iha fat-fatin no sira la-bele lolo liman ba malu no fahe sosiedade sivil sira 
atu moris ket-ketak. Maski ida ne’e sai voluntariamente, maibe halo ema sivil sira 
hotu desloka ba mai husi fatin sira n’ebe sira atu hodi bele fo’o tulun ba malu ka ba 
sira nia a’an rasik, buat sira ne’e hotu tanba deit deslokasaun obrigatoriu ne’e halo sira 
hamlaha, sai moras, no lakon sira nia uma n’ebe diak ba sira nia moris. Dala barak 

deslokasaun obrigatoriu ne’e hamosu nia efetivu hanesan kastigu arbitrariu koletivu 
ida, no ida ne’e asosia ho violasaun ba direitus humanus oi-oin, sivil no politika no 
mos ekonomia, sosial no cultural. 

Tanba razaun ida ne’e mortabilidade a’as liu iha tinan 1995 no tinan 1999, wainhra 
to’o tiha kondisaun normal, hahu sente ona katak ema mate barak tanba deit moras 
no hamlaha tanba iha relasaun ho deslokasaun obrigatoriu ne’e. Komisaun konklui 
katak minimu husi povu hamutuk 84,200 mak mate husi deslokasaun obrigatoriu ne’e 
n’ebe ligadu ho hamlaha no moras durante periudu tomak nia laran.

Iha Timor-Leste deslokasaun obrigatoriu mos iha ko-relasaun ho violasaun direitus 
humanus. Ida ne’e presiza duni atu fo’o atensaun tanba durante periudu ne’e bainhira 
ema mate tanba hamlaha no moras mak barak liu, li-liu iha tinan 1975 to’o tinan 
1979, deslokasaun obrigatoriu, oho ema no halo ema lakon, no violasaun non fatal, 
inkluidu detensaun no tortura, no tratamentu n’ebe la-diak, sai barak ka a’as liu. 
Husi periudu tomak hahu husi tinan 1975 to’o tinan 1999, hatudu katak phenomena 
ba flaktuasaun iha ko-relasaun n’ebe besik liu, n’ebe sujere katak buat sira ne’e hotu 
iha kauza ho risku ida n’ebe komun, logika barak hatudu lolo’os katak ne’e operasaun 
husi militar Indonesia nian. periudu tinan 1999 fo’o exsepsaun parsial ba kazu n’ebe 
hetan katak: maski deslokasaun obrigatoriu no violasaun fatal no violasaun non fatal 
sa’e to’o nivel a’as liu iha tinan ne’e nia laran, no ema mate tanba deprivazaun mos 
aumenta ba bei-beik, no ema mate tanba hamlaha no moras mos aumenta lais liu 
tan tanba deit Deslokasaun obrigatoriu no forma violasaun ba direitus humanus ho 
forma oi-oin hahu makas. Dala ruma tanba deslokasaun obrigatoriu iha tinan ne’e 
nia laran halao lalais deit.

Komisaun hetan katak:

 Povu Timor-Leste hetan esperiensia dala barak kona ba deslokasaun obrigatoriu, 
dala barak ho numeru barak li-liu iha tinan 1975 no tinan 1999. Timor-Oan barak 
n’ebe oras ne’e sei moris iha esperiensia kona ba deslokasaun obrigatoriu ne’e mais 
ao menus dala ida iha periudu ida nia laran. Barak mak hetan esperensia kona ba 
deslokasaun obrigatoriu ne’e. Deslokasaun obrigatoriu halo ema barak hetan nia 
konsekuensia n’ebe afeta liu ba sira nia moris lor-loron. Diretamente halo ema 
barak liu tan lakon sira nia moris. 

 Minimu liu, duranti peridu tinan 1975 ho tinan 1979, ema 84,200 mak mate tanba 
hamlaha no moras tanba deit haka’as a’an atu moris tempu hakmatek nia laran. 
Ida ne’e atu dehan katak ema mate barak ne’e tanba deit konflitu, no figura ne’e 
posiblidade bele sae a’as liu to’o 183,000 mak hanesan ema n’ebe mate. Numeru 
n’ebe barak liu kona ba ema mate ne’e mak akontese iha tinan 1977 to’o tinan 1978 
no durante ne’e mak militar Indonesia ataka baze Fretilin iha fatin interior n’ebe 
ema sivil barak mak hodi moris ba no iha tinan 1979 periudu ida n’ebe militar 
Indonesia halo akampamentu detensaun nian, no ABRI/TNI kontrola no halo 
operasaun ba area delokamentu hotu.

 Desloka obrigatoriu ho forma oi-oin, akontese ho dalan oi-oin no kompleksu 
tebes ho sirkumstansias oi-oin mos no konsege to’o tempu n’ebe naruk hanesan 
husi loron ba loron no to’o fali tinan ba tinan. Hanesan: 

• Durante periudu funu sivil komesa iha fulan Agostu-Setembru 1975 
deslokasaun hahu tiha ona ho forma halai, li-liu atu hase’es a’an husi violasaun 
oi-oin n’ebe mosu husi konflitu husi partidus politikus rua ne’e, ida. 

• Depois de invazaun Indonesia nian iha fulan Dezembru 1975 ema barak halai 
tanba deit tauk ka simu ameasa kona ba situasaun real ida ne’e. Iha tempu 
ne’e mos Fretilin hahu organiza hodi evakua komunidadi no dala ruma mos 
obriga ema ho metodu koersivu.

• Wainhira militar Indonesia halo ataka ba Fretilin/Falintil no populasaun sira 
n’ebe Falentil kontrola hahu husi tinan 1977 mai oin, iha grupu balu namkari 
ona, iha balu obriga atu hase’es a’an husi kapturasaun, no balu muda ba fatin 
foun sira seluk.

• Indonesia halo asalta ba populasaun sira nia hela fatin tanba iha tempu n’ebe 
Falentil/Fretilin mak sei kontrola, n’ebe hahu husi tinan 1977 no to’o tinan 
1978 n’ebe ema rihun ba rihun desloka obrigatoriamente ba fatin sira n’ebe 
militar Indonasia bele kontrola makas liu tan. Ho konsekuensia deslokasaun 
obrigatoriu ida ne’e halo ema barak destera ba iha Atauru iha tinan 1980, 
ho deslokamentu ne’e halo militar Indonesia sira kontrola liu tan no halo 
detensaun ho objektivu oi-oin.

• Ema barak mak muda sai husi sira nia fatin bainhira konsulta popular iha 
loron 30 Agostu 1999 tanba iha involvementu husi TNI no milisia n’ebe halao 
violasaun, no deportasaun ha forsas ba Timor Osidental.

 Deslokasaun ho forma oi-oin deit, deslokasaun oi-oin ne’e iha ninia impaktu no 
ninia efeitu ba ema sira n’ebe hetan esperiensia deslokasaun, no mos inklui ema 
husi atus ba atus n’ebe mate ona.

 Mate tanba hamlaha, moras tanba ai hahan la-iha, vulneravel ba moras tanba la-
iha hahan, tauk ka kole no la-iha asesu ba aimoruk. Ida ne’e bele dehan katak iha 
ema barak mate tanba efeitu husi deslokasaun obrigatoriu ne’e liu fali mate tanba 
violasaun sira seluk.

 Ba sovrevivente sira, deslokasaun obrigatoriu ne’e mak diretamente halo sira 
barak lakon sira nia familia no mos halo sira tauk liu tan n’ebe to’o ikus sira mos 
sai hirus ho nonok deit iha sira nia laran, no sira mos la-iha kbi’it atu kontrola 
ka bele troka. Deslokasaun mos dehan katak bele sai vulneravel ba violasaun sira 
seluk, inklui detensaun arbitrariu, turtura no tratamentu n’ebe la-diak hodi halo 
sai fali moras, oho ema extrajudisialmente, violasaun seksual, obriga servisu no 
rekrutamentu liu husi obriga deit. Ida ne’e mos regularmente hamosu bebeik ema 
hamlaha tanba la-iha dalan oinsa atu bele halo to’os ka natar atu hodi bele kuda 
aihan, ema lakon asesu hodi kuda aihan, la-bele hakiak animal, la-iha uma, la-bele 
halao sira nia moris lor-loron nudar ema agrikultor. 

 Deslokasaun mos halo ema preokupa ho buat seluk n’ebe la-fo’o tempu ba ema atu 
halao servisu ba substansia ekonomia n’ebe ema barak nia moris hodi depende ba. 
Indikasaun ida n’ebe dramatiku tebes mak entre tinan 1973 no tinan 1980 n’ebe 
ema barak nia animal n’ebe hakiak sai menus tanba mate barak, n’ebe ida ne’e 
mak sai hanesan sira nia moris lor-loron n’ebe sira hodi halo produsaun, hanesan 
sai meius ba transporte no hanesan Timor-Oan sira nia riku soi. Devastasaun ba 
Timor-Oan sira nia animal n’ebe sira hakiak ne’e iha relasaun ho deslokamentu 
sira n’ebe akontese, tanba sira abandona hela riku soi sira ne’e hotu, atu hodi halai 

do’ok husi sira nia komunidade, ida ne’e hahalok forsa Indonesia nian ho intensaun 
atu halo destruisaun, li-liu ho intensaun kona ba populasaun atu la-bele hetan 
hahan atu nune’e populasaun sira bele mate no mos bele uza bomba atu hodi rega 
populasaun sira n’ebe halai ne’e. 

 Deslokasaun n’ebe iha Timor-Leste ne’e violasaun ida n’ebe afeta liu komunidadi 
sira nia moris. Ida ne’e afeta ba komunidadi nia moris tomak no destroe sira nia 
integridade. Deslokasaun hanesan dalan ida n’ebe Militar Indonesia usa hodi 
halo diskriminasaun ba komunidadi sira ka grupu sira n’ebe iha komunidadi nia 
laran, ida ne’e mos hanesan dalan kastigu koletivu ida no mos dala ruma ida ne’e 
hanesan uza ema hanesan iska. 

 Deslokasaun hanesan buat ida n’ebe komisaun hetan iha periudu hotu nia laran 
tuir komisaun nia mandatu. Ida ne’e lao’os tanba deit iha tinan 1974-1999 katak 
iha konflitu iha Timor-Leste. Komisaun fiar katak deslokasaun sira ne’e dala 
barak iha ninia impaktu makas tanba desizaun politika n’ebe la-diak. Komisaun 
fiar katak, ezemplu militar Indonesia halo tauk ema bei-beik no haruka ema sai 
husi sira nia uma atu nune’e hodi kontrola sira, uza hahan hanesan kilat atu hodi 
halo funu hasoru komunidade, uza razaun strategia militar atu hodi bandu tiha 
agensia humanitariu internasional sira atu la-bele hetan asesu ba Timor-Leste 
to’o halo populasaun barak mate tanba deit hamlaha, no uza forsa hodi obriga 
Timor-Oan sira barak halai ba Timor Osidental tanba deit hanoin politika.

Konflitu internu iha fulan Agostu-Setembru 1975

Komisaun hetan katak:

 Depois de formasaun partidu politiku iha periudu ne’e, armamentu konflitu iha 
rai laran mos halo ona komunidadi sira tauk no atu se’es a’an husi violasaun n’ebe 
mosu tanba openente politiku sira. Skala desloka ema ne’e relativamente uitoan 
no ho tempu n’ebe ladun barak.

 Konflitu armamentu interna n’ebe akontese iha fulan Agostu no Setembru tinan 
1975 nia rezultadu mak deslokasaun ba populasaun. Tauk tanba iha presekusaun 
husi oposisaun partidu politik sira, ema barak mak halai sai husi sira nia knua 
tanba hakarak atu salva sira nia moris. Simpatizante Fretilin sira obriga a’an 
atu halai sai husi sira nia uma tanba simpatizante UDT nian mai hodi sunu 
populasaun sira nia uma. Depois de fulan Agostu tinan 1975, simpatizante UDT 
nian sente ona ameasa husi simpatizante Fretilin nian, ne’e duni sira hahu lao ba 
Indonesia tama ba liu husi Timor Osidental. balu halai ba Australia, Portugal, 
no balu halai ba nasaun sira seluk, no mos iha momentu ida ne’e ka depois de 
periudu tuir mai hela iha akampamentu Timor Osidental.

 Komisaun la-konsege determina lolo’os dadus ema sira n’ebe mak halai ba Timor 
Osidental. agensia ajuda internasional sira n’ebe halao operasaun iha Timor 
Osidental iha momentu n’eba mak fo’o fali dadus sira ne’e, maibe agensia sira 
ne’e simu dadus sira ne’e husi autoridade Indonesia nian no bazia ba lista ema 
sira n’ebe simu tulun husi sira, sira hatete katak Timor-Oan nain 40.000 mak sai 
hanesan refugiadu iha Timor Osidental. Timor-Oan sira n’ebe iha Timor Osidental 

mos kontesta ho numeru n’ebe besik hanesan. Sira hatete katak numeru refugiadu 
sira n’ebe iha Timor Osidental ne’e uitoan liu, lato’o numeru n’ebe autoridade 
Indonesia fo’o ne’e. Fonte ne’e mos fo’o hatene katak autoridadi Indonesia fo’o 
numeru ida n’ebe la-lo’os kona ba Timor-Oan sira n’ebe sai refugiadu iha Timor 
Osidental ne’e, sira aumenta tan numeru tanba hakarak atu simu asistensia barak 
liu tan atu fo’o impresaun katak iha funu ne’e nia laran ema barak mak tama ba 
iha Indonesia, no dehan tan ho lia bosok katak Timor-Oan barak mak lakohi atu 
simu administrasaun husi Fretilin no dehan katak vitoria Fretilin nian ne’e bele 
sai ameasa ida ba estabilidade regional.

 Komisaun mos la-hatene lolo’os numeru ema nain hira mak desloka iha rai laran 
iha tempu ne’e. la-iha dalan seluk, ezemplu ICRCs halo estimasaun no verifika 
katak mais ao menus iha 50% husi populasaun mak hetan desloka iha periudu 
ne’e nia laran. Seida mak akontese ho numeru sira ne’e, ema barak mak fila fali 
ona ba sira nia uma fatin n’ebe lori tempu semana ida deit.

 Ema uitoan deit mak desloka hela iha Timor-Leste nia laran no ema sira n’ebe mak 
halai liu ba husi fronteira tama ba Timor Osidental ne’e rezultadu husi privasaun 
bainhira sira terus tanba desloka ne’e. bainhira iha akampamentu Timor Osidental 
nia laran akontese mos kazu oho malu. Dala barak ema sira n’ebe sira oho ne’e 
simpatizanti Fretilin nian li-liu sira n’ebe halai tama ba Timor Osidental.

 Agensia humanitariu internasional fo’o emergensia aihan no ajuda aimoruk iha 
Timor-Leste nia laran no mos iha Timor Osidental. 

 De facto katak administrasaun Fretilin iha prinsipiu hakarak agensia bele asesu ba 
area hotu iha Timor-Leste nia laran tomak. Iha pratika agensia sira n’ebe fo’o ajuda 
aihan ba populasaun, ICRC, hili atu fo’o aktividade ba ema sira n’ebe hela iha Dili 
laran deit ho restriktu tebes, no hetan fornesimentu husi Konselho Australia nian 
ba agensia tulun nian iha estrangeiru (ACFOA) Fretilin sira mak fahe ba Fretilin 
nia maluk sira iha area ida n’ebe sira kontrola. Programa fo’o tulun sira ne’e hotu 
iha dalan klaran ba Timor-Leste bainhira sira abandona tiha-ona sira nia hela 
fatin iha fulan Dezembru 1975 no mos Invazaun Indonesia nian impede. 

 Ajuda sira ne’e hotu tuir mai fo’o deit ba refugiadu sira n’ebe iha Timor Osidental 
depois de hetan ona liberdade uitoan husi invazaun ne’e. Ema sira n’ebe hela iha 
akampamentu ne’e nia laran fo’o testamunha, inklui ema sira n’ebe iha igreja nia 
laran, dehan katak fo’o aihan ho razaun politika no mos meius ida signifika katak 
halo rekrutamentu atu hodi bele ajuda militar Indonesia atu hodi halo funu kontra 
Timor-Oan sira seluk. no mos iha evidensia kata ajuda aihan ho asistensia sira 
seluk hahu para iha fulan Abril tinan 1976, li-liu bainhira Timor-Oan sira n’ebe 
iha Timor Osidental la-kohi atu kolabora no lakohi atu implementa objektivu 
politika Indonesia nian iha Timor-Leste. tanba ne’e mak refugiadu barak hetan 
terus makas no iha difikuldades oi-oin, no balu to’o hetan mate.

Invazaun

Komisaun hetan katak:

 Ema barak mak antisipa hodi halai sai husi sira nia uma no knua tanba deit 
invazaun Indonesia ne’e. Maioria ema barak mak halai ba iha sentru populasaun 
nian tanba forsa Indonesia hahu bo’ok a’an no buka atu hodi kontrola ema hotu 
hahu husi fulan Dezembru tinan 1975 mai oin. Ema barak n’ebe halai ne’e tanba 
deit tauk li-liu kona ba sira nia moris.

 Ema barak n’ebe hela iha area sira n’ebe forsa Indonesia la-kontrola no area sira 
n’ebe tiru malu la-akontese ba ne’e mos halai hodi soe hela sira nia uma no knua 
bainhira sira rona katak forsa Indonesia hahu halo invasaun besik ba sira nia area. 
Sira halai ne’e ho razaun oi-oin: tauk ba sira nia moris, hodi responde ba Indonesia 
nia hanoin n’ebe dehan katak sira sei hetan vitoria iha tempu n’ebe badak; tanba 
rona kona ba atrosidade sira n’ebe Indonesia halo iha loron premeiru bainhira 
halo invasaun; no tanba Fretilin fo’o ordem ba sira atu halo nune’e.

 Evakuasaun ba populasaun ho sirkumstansia oi-oin no iha fatin barak. Evakuasaun 
balu husi sidade no suku laran ladun organiza ho diak; balu iha kordenasaun husi 
Fretilin li-liu sira n’ebe deriji rezistensia.

 Nivel organiza atu halo evakuasaun ne’e variadu tebes, ne’e tuir mandatu Fretilin 
nian n’ebe sira dezenvolve tiha-ona durante administrasaun de facto ne’e nia laran 
no sira prepara tiha-ona medidas ruma n’ebe tenki foti bainhira evakuasaun 
populasaun hahu.

 Fretilin halo deklarasaun ida kona ba politika evakuasaun populasaun sivil ba fatin 
n’ebe seguru no organiza muvimentu libertasaun nasional iha ai-laran. Komisaun 
hetan situasaun ida n’ebe dehan katak, ezemplu: atu hetan nia objektivu, obriga 
komunidadi sira atu evakua, inklui mos ema sira n’ebe lakohi atu husik hela sira 
nia uma ka knua.

 Komisaun la-konsege halo kalkulasaun kona ba ema nain hira mak desloka 
durante tinan rua ne’e nia laran. Movementu ba eventu ne’e mais ao menus dehan 
katak ema total nain 300,000 mak hela iha sentru sira n’ebe Indonesia kontrola 
hahu husi tinan 1978 to’o tinan 1979, ida ne’e mak hanesan indicator ida n’ebe 
diak liu ho skala bo’ot kona ba deslokasaun, n’ebe hahu iha tinan 1975. Faktus 
hatudu katak ema barak mak mate iha ai-laran, tanba ne’e sira nunka sai hanesan 
hamutuk ho Indonesia li-liu populasaun sira n’ebe iha fatin n’ebe sira kontrola, 
numeru aktual kona ba populasaun n’ebe desloka depois de invasaun mak a’as 
liu husi 300,000 ne’e.

 Evakuasaun em massa ba ai-laran, inklui desizaun Fretilin nian n’ebe atu lori 
ema barak ba ho sira ne’e, la-halo ho hanoin n’ebe sufisiente hanesan li-liu atu 
hare’ problema kona ba uma atu hodi hela, aihan no protesaun ba populasaun 
n’ebe barak ne’e. Iha fatin barak n’ebe Fretilin/Falintil hodi halo kontrola ba ne’e 
dala barak kondisaun la-diak, li-liu iha fatin sira n’ebe dala barak hodi tiru malu. 
Difikuldade sira ne’e sai todan liu tan bainhira sira nia estrutura hari’i tiha ona, 
kona ba oinsa atu mobiliza populasaun kona ba k’nar ida ne’e hanesan atu hola 

to’os komunal atu nune’e bele hodi resposta ba ema sira n’ebe presisa. Maibe , 
maibe organizasaun sira ne’e hari’i tiha ona, komisaun hetan katak, numeru ema 
sira n’ebe mate sae ba bei-beik. 

 Komisaun simu evidensia fo’o sugestaun makas dehan katak durante tinan 1976 
to’o tinan 1978 ema barak iha hakarak atu mai rende geografikamente iha fat-fatin 
sira n’ebe Fretilin hodi kontrola ba. Ida ne’e imposibel tebes atu hodi bele hatene 
lolo’os ema nain hira mak hakarak atu ba rende, li-liu ba sira n’ebe hakarak hato’o 
sira nia sentimentu ne’e sei bele hetan kastigu n’ebe todan tebes, bele mos mate. 
Komisaun mos simu testamunha balu n’ebe hatete katak sira subar deit sira nia 
sentimentu ne’e. no mos dala ruma sira dehan katak ema sivil sira dala ruma simu 
oportunidade atu ba rende maibe sira lakohi, no bainhira husu ema balu atu ba 
rende mos dala ruma sira sei tauk. 

 Ba ema barak li-liu sira n’ebe mak hela iha ai-laran to’o Operasaun Seroja remata 
iha tinan 1978-79, iha periudu ne’e sira dehan katak sira nia moris hahu la-diak 
liu no hahu la-seguru liutan, sira hahu muda husi fatin ba fatin bebeik to’o militar 
Indonesia serka metin sira iha fatin ida n’ebe isoladu metin, no iha momentu ne’e 
militar Indonesia hahu uza armamentus oi-oin hodi halo ataka n’ebe hodi obriga 
sira atu rende, no mos hahu mate tanba hamlaha. tanba bombardeamentu n’ebe 
barak halo sira la-bele sai atu hodi buka aihan, li-liu la-bele halo to’os atu kuda 
aihan. To’o ikus ema barak mak mate tanba deit rezistensia ne’e. 

 Iha mos komunidadi balu n’ebe la-halai ba ai-laran bainhira forsa invasaun ne’e 
to’o ka mai rende uluk kedas ba forsa Indonesia. Maibe, forsa Indonesia mos halo 
limitasaun ba komunidadi sira ne’e iha area n’ebe sira nia hela fatin tanba ne’e sira 
barak mos terus tanba la-iha aihan, movimentu n’ebe limitadu no represaun n’ebe 
todan liu. Ema hato’o ba komisaun katak kondisaun iha akampamentu ba ema sira 
n’ebe mai rende ka ema sira n’ebe kaptura husi forsa Indonesia durante tinan rua 
nia laran husi tinan 1975-1976 ne’e barak mak mate tanba akontese deprivasaun. 
Elementu barak n’ebe lori ba mate tanba deprivasaun n’ebe bo’ot teb-tebes ne’e 
tanba iha tiha-ona sinal iha periudu primeiru invasaun nia laran: tanba rejeita 
atu fo’o lisensa ba agensia internasional n’ebe bele fo’o tulun, provisaun ba aihan 
no aimoruk minimal liu, konsentrasaun populasaun sira iha akampamentu nia 
laran, kontrola makas ba movimentu ba libertasaun n’ebe fo’o difikuldade be’e ema 
sira atu bele ba halo natar ka to’os, usa imtimidasaun no terror atu hodi hatauk 
ema no hodi fo’o kastigu ba populasaun sira n’ebe iha akampamentu nia laran. 

Estraga aihan iha to’os no animal n’ebe hakiak 

Komisaun hetan katak:

 Hahu husi tinan 1976 to’o tinan 1978 sistematikamente forsa Indonesia uza 
armamentu kompletu hodi estraga ka hamate aihoris, armazen ba aihan no fini 
ba agrikultor, to’os ho natar, no animal sira n’ebe ema hakiak rasik, li-liu bainhira 
sira n’ebe halai hodi husik hela sira nia uma hodi halai ba fatin seluk.

 Komisaun la konsege hetan dokumentu ruma n’ebe bele esplika kona ba hanoin 
sira n’ebe hodi halo strategia sira ne’e. Maibe, ida ne’e ita bele foti konkluzaun 
katak objektivu husi militar Indonesia ne’e mak atu halo populasaun sira n’ebe 
sei hela iha Fretilin nia okos atu mai rende a’an, no atu nune’e Fretilin/Falintil 
la-iha asesu ba aihan.

 Impaktu husi destruisaun sira n’ebe ba iha fatin ema agrikultor sira nian mak 
bainhira sira fila fali mai sira nia uma fatin ka knua susar tebes atu hahu kuda fali 
ai-oan no susar liu atu hakiak fali animal, sira hetan susar oi-oin atu kontinua 
fali sira nia moris hanesan vida agrikultor. 

 Timor-Oan barak n’ebe hanesan populasaun civil hetan kontrola direta husi 
Indonesia, militar Indonesia halao operasaun spesial atu hodi halo estraga ai-oan 
n’ebe mak kuda ona no atu nune’e ema sira n’ebe halo rezistensia la-bele hetan 
asesu ba aihan. Praktika ida ne’e nia resultadu halo estraga ba fontes aihan ba 
Timor-Oan barak.

 Militar Indonesia mos ho meius oi-oin hahu sunu no destroi ai-oan n’ebe kuda 
no animal n’ebe hakiak maski iha tiha-ona sira nia liman laran, hanesan forma 
ida atu hodi kastigu, hanesan meius ida halo netik ema sira ne’e la-bele lao liu 
fronteira n’ebe sira marka tiha-ona atu nune’e sira la-bele kuda ai-oan, ka dala 
ruma obriga sira atu desloka ba fatin seluk atu nune’e bele prevene sira atu hodi 
la-bele fila hikas ba sira nia uma fatin ka knua bainhira muda sai ona. 

 Komisaun mos simu relatoriu balu kona ba forsa Falintil sira mak halo estraga 
populasaun sira nia ai-oan. Relatoriu sira ne’e insidente ida n’ebe izoladu uituan, 
maibe la hatudu katak hahalok ne’e sistematika ka iha fatin barak.

Moris ho Mate iha ai-laran

Komisaun hetan katak:

 Ba Timor-Oan barak, moris iha areas rurais no besik liu ba foho-hun relativamente 
iha paz no iha estabilidade iha tinan 1975 to’o tinan 1976 depois de invazaun. Ida 
ne’e hahu muda bainhira militar Indonesia hahu halao operasaun iha sira nia hela 
fatin ka knua.

 Durante tempu “normal” ida ne’e, fatin barak iha Timor-Leste nia laran hetan 
kontrola diretamenta husi sira, Nai ulun bo’ot Fretilin nian hahu organiza kona 
ba produsaun aihan no distribusaun aihan, no hari’i sentru saude. Iha zonas 
libertadas, hahu implementa politika ida ne’e, n’ebe atu fo’o ajuda ba populasaun 
civil. Iha okaziaun barak komisaun hetan katak atu atinji objektivu nivel 
organizasaun nian atu nune’e bele atende ba presiza populasaun nian, no dehan 
katak atu halo kontrola n’ebe diak presiza tempu n’ebe naruk. Antis de ida ne’e, 
minimal hetan netik aihan n’ebe bele nato’on ba sira nia a’an rasik, populasaun 
sira evakua hetan terus n’ebe makas tanba kauza husi deprivasaun n’ebe halo sira 
balu mate.

 Nai ulun bo’ot Fretilin/Falintil hatama ema ba kadeia, li-liu sira n’ebe hela iha 
sira nia kontrola tanba la-kohi ema atu ba rende. Prevensaun ba ema sira n’ebe 
atu ba’a rende hanesan asaun ida n’ebe bele justifika tanba atu fo’o protesaun ba 
seguransa rezistensia nia baze no atu nune’e populasaun sivil mos hela ho sira. 
Maibe, persekusaun ba’a ema sira n’ebe suspeita katak hakarak atu rende la konsege 
halo diferensa husi konflitu politiku iha Rezistensia nia laran.

 Relatoriu kona ba tortura ka tratamentu seluk la-diak ba ema no ema sira n’ebe 
hela iha prizaun n’ebe tuan nia laran durante tempu n’ebe kleur li-liu ema sivil 
sira n’ebe koko atu ba’a rende ka suspeitu tanba halo servisu mau-hu’u ne’e dala 
barak a’at liu no todan liu, dala barak sira n’ebe hela iha kadeia laran ne’e, hela 
to’o mate deit. Nai ulun bo’ot Fretilin/Falintil mos oho ema li-liu ema sira n’ebe 
sira suspeita katak hakarak atu ba rende, dala barak evidensia sira ne’e fraku no 
la tuir prosesu servisu judicial nian.

 Politika Fretilin nian kona ba prevensaun ba populasaun sira n’ebe atu ba’a rende 
ne’e hahu muda iha tinan 1978 molok hotu, bainhira nai ulun bo’ot husi hasoru 
situasaun ida n’ebe kritiku tebes kona ba populasaun civil sira nia moris. Se karik 
nai ulun bo’ot Fretilin nian haruka povo civil sira tun ba’a rende sedu entaun ema 
sivil Timor-Oan ladun mate barak bainhira militar Indonesia ba halo ataka, no 
uitoan deit mak sei hetan saude n’ebe ladun diak bainhira sira mai rende.

 Komisaun la konsege determina ema nain hira mak hakarak atu ba rende. Iha 
duni, maibe, simu testamunha katak ema ordinariu civil n’ebe mak hakarak hili 
opsaun atu ba’a rende molok tama ba iha tinan 1978 la kohi atu ba maibe to’o ikus 
obriga sira atu ba rende, maibe balu la-kohi atu ba’a tanba laran taridu. Iha kazu 
balu la-kohi atu ba’a rende tanba sira determina atu funu hasoru funu baluk to’o 
mate. Komisaun mos simu testamunha balu n’abe hatete katak sira tauk tanba 
bainhira ba’a rende sei hetan tratamentu n’ebe la-diak liu husi forsa Indonesia no 
ho razaun katak sira tauk forsa Indonesia. To’o ikus, iha sira nia akampamentu 
deslokasaun nia laran n’ebe Fretilin/Falintil hodi kontrola, populasaun civil barak 
hasoru agonia oi-oin n’ebe hanesan sira tenki mate iha ai-laran ka posibilidade 
atu ba’a rende ba militar Indonesia maibe sei hasoru mos mate. No defaktu katak 
depois de ema rende kondisaun la sufisienti atu sustenta sira nia moris.

 Ema barak mate tanba deit hamlaha no mos mate tanba moras n’ebe iha relasaun ho 
hamlaha bainhira sei iha Fretilin/Falintil nia kontrola. Maski ema barak mak mate 
iha tempu periudu ida ne’e, mate tanba halai se’es husi Militar Indonesia ka mate 
bainhira hela iha Fretilin nia kontrola, maibe ema barak liu mak mate iha fulan 
sira ikus molok sira atu ba’a rende, mate tanba resultadu husi bombardeamentu 
husi Militar Indonesia no mate tanba hamlaha ka mate tanba moras n’ebe sei iha 
relasaun ho hamlaha.

 Entre tinan 1977 nia klaran no molok tinan 1978 atu hotu militar Indonesia halao 
operasaun atu halakon resistente sira, hadau ka okupa fatin barak no hodi kontrola 
area bo’ot no obriga populasaun barak atu ba rende. Molok atu halao kampanha 
operasaun atu hodi “serka no halo anikilasaun” ba populasaun, militar Indonesia 
nian nafatin obriga populasaun sira atu lao nafatin husi fatin ba fatin. Muda ba 
mai ida ne’e halo populasaun barak konsentra no hela hamutuk iha area ida deit, 
hanesan konsentra iha foho Mate-bian, Natarbora, Fatubesi iha Ermera, Foho 

Ilimanu iha Manatutu no halao kontrola ho aviaun ba areas n’ebe hanesan Alas 
iha Manufahi no Beco, Halik iha Covalima, n’ebe militar Indonesia hahu usa 
bomba mai husi rai maran, ro mai husi tasi no aviaun husi leten.

 Militar Indonesia halao operasaun ida n’ebe intensivu iha area sira n’ebe partikular, 
ema sira n’ebe desloka kontinua muda husi fatin ida ba fatin seluk tanba deit atu 
evita mate, kanek ka kapturasaun. Baihira hakas a’an atu halai sai husi militar 
Indonesia nian, Timor-Oan barak mak mate husi tanba hamlaha, kolen, moras 
no la-iha aksesu ba mediku no aimoruk. Moris hanesan lao ba mai dehan katak 
imposivel liu atu halo to’os ka natar.

 Bainhira militar Indonesia halo ataka ba base Rezistensia nian ka ba grupu 
populasaun sira n’ebe hela ho Fretilin/Falintil, forsas Indonesia la halo diferensa 
entre civil ka kombatentes. Ema civil barak mak mate iha ataka ida ne’e.

 Ema barak hetan ataka oi-oin, aihan fuik n’ebe sira atu han no be’e n’ebe sira 
atu hemu mos dala barak militar Indoesia tau veneno ba. Iha okaziaun barak 
testamunha sira dehan katak buat barak mak akontese hanesan ne’e tanba deit 
bombardiamentu. Maibe testamunha sira mos dehan katak bainhira Militar 
Indonesia ataka Lesemanu iha Ermera iha tinan 1978 nia klaran uza bomba toxik 
n’ebe halo kontaminasaun ba aihan no be’e sira hotu. no sira uza bomba n’ebe iha 
veneno nian hodi halo kontaminasaun ba ai-han no be’e hemu iha fatin hotu.

 Kondisaun hamlaha hahu mosu iha Timor-Leste mais ao menus molok tinan 1977 
atu remata no iha tinan 1978 molok remata, - dehan katak ema barak mak mate 
li–liu tanba hamlaha no asosia ho frakeza mosu ho skala bo’ot. Kondisaun ne’e 
mak halo ema barak hahu halai no hela iha area sira n’ebe hili tiha-ona atu nune’e 
populasaun sira la-bele muda ba mai, no mos la-bele ba buka aihan atu bele han. 
Durante periudu hamlaha ida ne’e resultadu husi operasaun militar Indonesia, 
ne’e lao’os kauza husi tempu bainloron n’ebe naruk.

Akampamentu no estabelesimentu iha militar Indonesia nia 
kontrola

Komisaun hetan katak:

 Ema sira n’ebe mak mai rende ka militar Indonesia kaptura tenki ba hela iha 
akampamentu ida nia laran to’o tinan ba tinan. Militar Inodnesia halo monitor no 
superviza bei-beik. Sira halo akampamentu sira ne’e tanba deit razaun seguransa, 
lao’os atu fo’o diak ba populasaun sira nia moris. 

 Ema civil sira n’ebe mak rende ka kaptura, uluk nanain ba hela iha akampamentu 
transitu atu hodi registu no halo inkeritu molok atu ba hela iha fatin n’ebe prepara 
ona ba ema sira n’ebe kaptura no tuir mai muda fali ba akampamentu iha sucu 
laran. Ema seguransa sira fasil atu hodi kontrola ba fatin idak-idak tuir faze ba 
faze, hahu defini karakteristika oi-oin ba akampamentu hot-hotu ka sucu ba sucu 
n’ebe restriktu ka la-iha asesu hodi halo to’os iha fatin n’ebe do’ok maibe iha deit 
fatin espesifiku n’ebe sira hatudu tiha-ona.

 Militar Indonesia fo’o prioridade makas liu ba sira nia objektivu duke hare’e ba 
obrigasaun humanitariu, li-liu ba populasaun sira n’ebe hela iha akampamentu 
ne’e nia laran. hahu husi hari’i akampamentu sira ne’e, provizaun ba aihan iha 
baze no ba presiza hodi tahan moris iha akampamentu nia laran la to’o.

 Akampamentu ne’e hanesan fatin ida hodi halibur ema atu hamlaha to’o ikus ema 
barak mate to’o la hatene. Bainhira sira atu ba hela iha akampamentu tuir mai nia 
laran sira fraku ona, tanba ne’e sira la-iha ona kbiit atu halo to’os ka natar no la bele 
hetan asistensia emergensia humanitariu. Aihan n’ebe mak sira simu husi militar 
la adekuadu no la to’o atu han atu nune’e bele hodi moris. Nune’e aihan sira n’ebe 
ema simu ne’e la apropriadu tanba ema barak terus kona ba malnutrisaun. Maski 
latarias sira n’ebe militar sira fahe ba ema sira n’ebe iha prisaun laran mos iha 
diskriminasaun bo’ot. Komisaun sira deskobre katak bainhira militar ho sira nia 
ajudante sira fahe aihan ba ema sira ne’e dala ruma mos husu osan, husu familia 
nia rikusoi balu ka sasan sira n’ebe iha valor bo’ot (ezemplu: osan mean no sasan 
tradisional) no mos husu atu halo relasaun sexual ho feto sira. 

 Maski kampanha Militar Indonesia nian n’ebe hahu iha tinan 1977 to’o tinan 1978 
hetan duni sira nia objektivu – hanesan populasaun em massa atu rende li-liu sira 
n’ebe hela iha Fretilin/Falintil sira nia kontrola ba iha area sira n’ebe Indonesia 
hodi kontrola ba – autoridade Indonesia nian ladun iha reparasaun n’ebe diak 
atu hodi atende ba populasaun sira nia presiza hanesan uma, aihan no aimoruk. 
Dala uluk liu bainhira kampanha ne’e molok atu hahu, militar Indonesia ho neon 
ho laran la-kohi atu fo’o buat sira ne’e ba ema atu hodi moris ba tanba buat sira 
ne’e hotu esensial/importanti ba moris lor-loron nian. Maibe, hanesan kria tiha 
fali situasaun ida n’ebe atu aumenta tan hamlaha ba populasaun sira, Militar sira 
nega tiha fali presiza n’ebe baziku populasaun sira n’ebe hela haleu sira no halo 
restriksaun no fo’o sansaun ba populasaun sira atu ba halo deit to’os ka natar iha 
fatin sira n’ebe militar hili tiha ona.

 Eskala hamlaha ida ne’e mosu makas liu ita bele hare iha tinan 1979 nia klaran 
to’o molok hotu, ho realidade hatudu katak ita bele hare iha kondisaun ida n’ebe 
la-diak ne’e bele hare no hetan Agencia ajuda Internasional sira nia relatoriu iha 
tinan n’eba. Ezemplu, hanesan rezultadu peskiza iha fulan Abril tinan 1979 halao 
husi Catholic Relief Services, ida n’ebe mai husi Estadus Unidus, halo estimasaun 
katak ema nain 200,000 mak hetan kresimentu n’ebe seriu teb-tebes ka “kondisaun 
Saude ladiak ida n’ebe la-diak liu”. to’o fulan septembru tinan 1979 sira hetan ema 
ho kondisaun n’ebe hetan krisementu seriu no ema ho kondisaun saude la-diak ne’e 
besik nain 300,000. Crus Vermelha Internasional dehan katak ema nain 60,000 
husi ema nain 75,000 n’ebe tuir peskiza n’ebe halo iha fulan Julhu tinan 1979 ne’e 
dehan katak “iha situasaun ida n’ebe perigu kona ba malnutrisaun” inklui ema 
nain “20,000 mate tanba hamlaha”.33

Ajuda humanitariu

Komisaun hetan katak:

 Governu Indonesia la fo’o lisensa ba agensia ajuda humanitaria internasional atu 
hodi bele halo opersaun iha Tiomr-Leste nia laran hahu husi loron invazaun nian, 

iha loron 7 fulan Dezembru tinan 1975 to’o tinan 1979 molok atu hotu. Buat sira 
ne’e hotu la-iha duvidas kona ba autoridade militar Indonesia iha Timor-Leste 
hatene kona ba ema sira n’ebe mate barak ba bei-beik ne’e tanba hamlaha iha 
akampamentus sira n’ebe militar sira hodi halo kontrola ba ne’e. 

 Mais ao menus molok tinan 1976 remata, governu Indonesia fo’o lisensa atu bele 
fo’o ajuda aihan ba ema sira n’ebe hela iha akampamentu sira n’ebe militar hodi 
kontrola liu husi Crus Vermelha Indonesia nian ho Igreja Katolika. Relatoriu 
hotu hatete katak ajuda sira ne’e hotu uitoan liu no tarde liu atu hodi bele prevene 
hamlaha iha akampamentu sira hotu nia laran entre tinan 1977 no tinan 1979. 
Esforsa n’ebe husi igreja katolika atu hodi bele fahe no fo’o aihan no oinsa atu 
halo distribuisaun nia monitorizasaun n’ebe diak dala barak sira sai frustradu 
liu tan. 

 Relatoriu kona ba ema mate tanba xoke protina bainhira simu ajuda aihan no 
mos obzervasaun n’ebe universal uitoan kona ba populasaun sira n’ebe molok 
atu simu fo’os, batar dehan katak aihan sira ne’e sai lahuk hotu, ida ne’e hatudu 
katak autoridade militar Inodonesia ho neon ho laran hakarak ema atu mate 
tanba hamlaha. 

 Relatoriu kona ba hamlaha hahu to’o ba iha agensia tulun internasional hahu 
iha fulan Abril tinan 1977, hahu obriga atu husu ba governu Indonesia lalais fo’o 
lisensa atu bele tama mai iha teritoriu ida ne’e. Embaixadores nain 9 mai halo 
visita ida ho nivel bo’ot iha fulan Setembru tinan 1978, sira ba halo visita iha 
akampamentu sira hotu iha Timor-Leste nia laran, atu nune’e bele hasae konsiensia 
komunidadi internasional kona ba presiza atu halo programa ajuda humanitariu. 
No tuir mai governu Indonesia seidauk fo’o lisensa ba agencia ajuda humanitariu 
internasional atu halao operasaun iha Timor-Leste ba fulan 12 tan.

 Guvernu Indonesia la admiti programas ajuda internasional nian , maibe sira mos 
presiza no komunidadi internasional sira mos hatene, tanba militar Indonesia 
la hakarak atu ema bele asisti ka impede netik kampanha militar n’ebe atu lori 
populasaun bele tun mai lalais, li-liu sira n’ebe sei hela iha Fretilin nia liman laran 
atu nune’e mos bele halo grupu rezistensia sira sai fraku. Komisaun sira fiar katak 
tempu n’ebe hodi fo’o desizaun atu fo’o permiti ba CRS ho ICRC atu tama mai 
hodi halo survey iha Timor-Leste, iha fulan Abril no Julhu tinan 1979, no mos 
fo’o lisensa ba agensia sira atu bele halao operasaun hahu iha fulan Septembru 
tinan 1979 ne’e sugestaun ida n’ebe diak tebes. Buat n’ebe iha mudansa bo’ot liu 
mak hamlaha hahu deit ba ema barak liu tan – maski buat ne’e ema hatene tiha-
ona iha fulan barak nia laran liu ba – maibe Militar Indonesia mos hanoin katak 
kampanha atu estraga akampamentu grupu rezistensia sira nia mos hotu ona. 

 Bainhira sira fo’o tiha lisensa, fatin atu hodi halo operasaun ba agensia Internasional 
sira ne’e mos restriktu teb-tebes. Sira permiti deit ema estrangeiru, n’ebe lao’os 
ema Indonesia, nain hira oan deit mak bele hela iha Timor-Leste Sira hetan 
impedementu barak bainhira atu halao sira nia servisu no mos li-liu tanba fatin 
sira ne’e mos sira halo difisil tebes atu hodi bele servisu no implementa programa. 
Sira la hetan lisensa atu ba servisu iha fatin seluk ka la-bele ba fo’o tulun ba iha 
fatin sira seluk n’ebe lao’os iha militar Indonesia sira nia kontrola. 

 Operasaun agensia tulun internasional n’ebe hahu iha tinan 1979 kuaze to’o 
populasaun sira hotu iha akampamentu sira hotu nia laran no mos ba sira n’ebe 
presisa. Ida ne’e pelu menus ajuda netik ema sira n’ebe la hetan aihan no li-liu sira 
n’ebe hamlaha iha Timor-Leste nia laran.  

 Komisaun simu evidensia husi Timor-Oan sira n’ebe mak servisu hamutuk ho 
agensia ajuda internasional nian, husi ema sira n’ebe iha igreja no ema sira n’ebe 
simu aihan sira ne’e dehan katak dala barak ajuda sira ne’e la fo’o tuir nia programa, 
dala ruma sira fan fali ka dala ruma sira fahe deit ba sira nia maluk sira, dala ruma 
mos uza ba interese privadu no membru agensia ajuda internasional sira ne’e mos 
dala ruma sei hetan kestaun oi-oin husi militar Indonesia nian. 

Strategia rekolokasaun sukus no internamentu

Komisaun hetan katak:

 Hahu husi tinan 1980 autoridade Indonesia fo’o konhesimentu foun ida kona ba 
forma deslokasaun. Ida ne’e iha relasaun ho desenvolvimentu rua n’ebe la hanesan. 
Premeiru desizaun atu hahu sobu tiha ka hamenus fatin akampamentu sira, li-liu 
fatin akampamentu sira n’ebe hodi tau ema sira n’ebe mai rende uluk liu iha tinan 
1970. Segundu; forsa rezistensia ka gerilheiru sira hahu reorganiza fali sira nia 
a’an atu nune’e bele halao ataka ba fatin sira n’ebe ABRI sira hela ba. 

 Ida ne’e mos aspektu positivu partikular hodi hari’i eskola provizoriu, klinika, 
merkadu no fasil hodi hetan aksesu ba transportasaun. Komisaun hetan evidensia 
barak mais ao menus duranti tinan ida ne’e nia laran iha tinan 1980, faze ne’e 
sempre hodi desloka hanesan dalan ida atu fo’o garantia katak ema sira n’ebe iha 
fatin deslokasaun ne’e la-bele hetan benefisiu ka buat diak ruma husi programa 
ne’e. Programa ne’e servi deit ba objektivu Militar nian, maibe la-bele fo’o garantia 
ba ema nia moris. Husi deslokasaun sira ne’e hotu, Muda husi akampamentu ba iha 
sucu sira n’ebe strategiku , maibe ba iha sucu foun, no balu hanesan fila hikas ba 
sira nia sucu antigu maibe la-iha substansia atu hodi bele hadia liu sira nia moris. 
Restriksaun ba ema atu la bele lao tun-sae iha nia impaktu makas ba produsaun 
ai-han no ba ema nia moris lor-loron. 

 Maski nune’e, depois de ema desloka ba fatin foun no fatin uluk sira sobu tiha, 
maibe fatin sira ne’e hotu la hanesan ho fatin sira seluk n’ebe ema sira hodi hela 
ba molok funu hahu. Maski to’o ohin loron ita sei hare sinal barak kona ba fatin 
deslokasaun sira n’ebe akontese durante funu nia laran. Obriga ema barak atu 
hela iha sidade no iha luron ibun sira. Fatin no rai sira n’ebe bokur sira abandona 
tiha deit.

 Deslokasaun sira ne’e hotu foti tanba atu responde ba sinal katak rezistensia sira 
sei moris maski iha one destruisaun barak n’ebe iha sira nia baze, hanesan buat 
ida n’ebe kastigu liu. Sira foti desizaun atu halo deslokasaun ida ne’e tanba iha 
ataka makas husi gerilheiru sira, hafraku ba rezistensia sira husi Timor-Oan sira 
n’ebe iha ona naran atu bele sai hanesan unidadi defeza sivil Indonesia nian, 

no estabelesimentu rede cladestina nian. Sira uza kastigu ida n’ebe koletivu ba 
komunidadi tomak no mos fo’o kastigu ba ema sira n’ebe nia familia sei iha ai-
laran. 

 Total kumulativu liu ema nain 6,000 obriga forsa hodi desloka ba ilha Atauru entre 
tinan 1980 nia laran no to’o tinan 1984. A’as teb-tebes iha tinan 1982 populasaun 
sira n’ebe desloka sae makas to’o ema nain 4,000. Maioria ema sira n’ebe haruka ba 
hela iha ilha ne’e lao’os tanba halao aktividade politika ka hanesan ema rezistensia 
n’ebe halo funu, maibe ema sira ne’e husi distritu 12 (la inklui Oecuse) se mak 
iha relasaun ho ema sira n’ebe sei iha ai-laran ka suspeitu katak iha kontaktu 
ho rezistensia funu nain sira n’ebe nafatin iha ai-laran. Sira ne’e mak hanesan 
primeiru feto sira no labarik oan sira, no hetan defikuldadi oi-oin oinsa atu hodi 
defende sira nia a’an iha ambienti ekstremu n’ebe iha rai maran deit. Ema sira ne’e 
husik hela iha ilha n’eba to’o fulan balu nia laran no balu to’o tina 6. Sira n’ebe ba 
uluk kedas molok grupu sira seluk mai ne’e simu aihan n’ebe ladiak no la hetan 
suporta. Militar Indonesia mos la hare atu fornese aimoruk ba iha baze, la fo’o 
be’e mo’os, no la halo sanitasaun no la halo fatin atu hela. Mais au menus ema 5% 
n’ebe desloka ba’a Ataúro mate iha n’eba. Ema balu konsege moris tanba hetan 
tulun husi maluk rai nain sira , maibe influx populasaun nian la dun barak iha 
ilha nia laran maibe populasaun indiginus iha fatin n’eba sei iha rekursu ruma atu 
bele hodi moris ba. Kondisaun sai diak uitoan bainhira Indonesia fo’o lisensa ba 
Crus Vermelha Internasional atu halao nia kna’ar iha n’eba tinan 1982. Bainhira 
ema sira ne’e balu hasai husi Ataúro, balu muda fali deit ba fatin seluk atu nune’e 
hodi bele hare no tau matan nafatin.

 Ema balu hetan dadur depois de maluk rezistensia sira halo ataka ka asalta ba iha 
kampamentu militar Indonesia nian mos haruka ba hela iha Ataúro. Sira seluk 
desloka husi sira nia hela fatin ka sira nia sucu ba hela fali iha fatin sira n’ebe 
susar tebe-tebs atu bele suporta sira nia moris lor-loron ho ambienti ida n’ebe 
la-diak liu. Iha populasaun barak hetan sorte la-diak ne’e hanesan sucu balu iha 
Ainaro no Manufahi n’ebe sai hanesan insidente iha foho Kablaki nia leten iha 
fulan Agostu 1982 hodi proteje sira nia a’an husi inimigu, Iha Kraras (Viqueque) 
iha fulan Agostu tinan 1983 maluk feto barak mak moris maibe mane inimigu 
sira oho hotu iha ezekusaun ne’e. Sira n’ebe iha Kraras ne’e haruka ba hela iha 
areas Lalerek Mutin n’ebe ema sira ne’e tenki hela no militar sira halo kontrola 
makas liu tan ba sira nia moris. Populasaun sira iha Lalerek Mutin hetan sofre 
husi violasaun seksual, balu lakon, balu hamlaha, balu moras no mate iha n’eba. 
Sira mos hetan tratamentu hanesan ho ema sira n’ebe muda husi Ainaro ba iha 
sucu Raifusa no sucu Dotik iha tinan liu ba.

Deslokasaun bainhira Konsulta Popular 1999 seidauk hahu 
no bainhira hotu tiha-ona

Komisaun hetan katak:

 Iha ligasaun direta ho hari’i milisia anti-independencia iha Timor-Leste husi 1998 
nia ikun no violencia n’ebe mosu n’ebe halo ema tauk, deslokasaun, deprivasaun 
no ema mate.

 Tauk ida ne’e tanba iha kompriensaun iha fatin hot-hotu katak maibe Governu 
Indonesio iha obrigasaun tuir Akordu 5 de Maiu atu tau no mantein ambiente ida 
n’ebe seguru ba Konsulta Popular, grupu milisia sira nian iha suporta husi TNI 
no aparatus governamental n’ebe luan, no ho baze atu goza inpunidade (la-hetan 
sala) kona ba sira nia asaun. Violensia no intimidasaun barak liu iha Timor-Leste 
iha 1999 milisia sira mak halao lao’os ema militar Indonesia nian. Maibe violensia 
barak liu halao iha Indonesia nia militar armadu ka polisia nia oin n’ebe la-halo 
asaun ruma hodi prevene ida ne’e. Ema n’ebe buka protesaun husi polisia tanba 
milisia nia violensia la-hetan/la-simu asistensia.

 Iha evidensia makas katak grupu milisia sira nian obriga ema tama hodi sai sira 
nia membru. Razaun ida kona ba tanba sa mak ema sira halai-sai husi sira nia 
uma ne’e hodi hase’es a’an atu nune’e la-bele tama ba milisia.

 Violensia milisia sira nian baihira seidauk hahu Konsulta Popular makas-liu mak 
iha Abril 1999 n’ebe fatin barak mak hetan ataka, masakre iha Igreja Liquiça no 
mos ema barak mak halai ho hakfodak. Sira halai ba buka mahon iha lokal izoladu 
iha foho, hamotuk ho maluk sira iha fatin seluk no iha kintal Igreja nian. Balu, 
husi distritu oeste no Oecusse, hakat fronteira hodi tama ba iha Timor Oeste, 
Indonesia.

 Objetivu husi milisia nia violensia ne’e atu manan maioria kona opsaun autonomia 
bainhira atu halo votasaun iha 30 de Agostu. Baihira besik ona Konsulta Popular 
milisia sira no TNI uza violensia arbiru deit hodi hetan rezultadu n’ebe sira hakarak. 
Maibe, ida ne’e hili ba sira n’ebe identifikadu hanesan pro-independensia, hanesan 
ulun CNRT nian no membrus organizasaun estudantes pro-independensia nian, 
ema sivil bai-bain no komunidades tomak balu no mos sira n’ebe fo’o protesaun ba 
sira, hanesan Igreja, hot-hotu sai sira nia vitima. Refleksaun ida kona prioridade 
sira ne’e ida mak milisia sira (no TNI) militarmente la-hasoru forsa Falintil sira.

 Liu husi hatauk no violensia arbiru husi grupu milisia nian, ema barak mak hase’es 
a’an husi sira nia hela fatin bai-bain ne’e. Fonte autoritariu ida sukat katak ema 
to’o 60,000 mak desloka.34 Barak fila deit hodi regista ka vota deit no fila hikas 
fali ba sira nia subar fatin.

 Bainhira ema sira desloka ne’e barak ba bei-beik no hela ona iha fatin konsentrasaun 
nian n’ebe sira hanoin katak seguru, sira nia kondisaun moris nian a’at ba bei-beik, 
to’o kazus balu sai tiha a’at teb-tebes.

 Autoridade Indonesia no sira nia aliadus milisia sira buka dalan oi-oin, hanesan 
burokratikamente sata dalan no violensia, atu estraga ONG lokal sira nia dalan 
servisu nian, suporta husi UNAMET no agensia UN nian, atu bele fo’o asistensia 
ba ema sira n’ebe deslokadu.

 Tanba kondisaun seguransa nian la-diak no mos dait fali ba ema barak n’ebe halai 
iha 1998 no 1999 nia laran halo ema kuda aihan mos la-diak. Hanesan mos hahan 
n’ebe lato’o tanba iha 1998 udan mos ladun iha.

 Buat makas “dasa deit mak ba’a” husi tatika n’ebe TNI ho grupu milisia sira halao 
bainhira Konsulta Polpular hotu tiha-ona, liu husi hatauk ema ho violensia, oho, 

obriga ema barak ba’a fatin seluk no estraga uma privadu no uma publiku iha 
Timor-Leste nia laran tomak, halo ema barak teb-tebes mak halai se’es ba’a iha 
rai laran deit ka rai liur.

 Mais ao menus ema 250,000 mak ba’a tiha Timor Oeste bainhira votasaun hotu 
ona. Planus em detalhes evakuasaun nian kona ba proporsaun bo’ot populasaun 
nian, n’ebe involve ministerius barak Governu Indonesia nian, trasa kleur tiha-ona 
mak hafoin hahu votasaun. Ema sira ne’e barak liu mak ema obriga deit hodi se’es 
a’an, ne’e dehan katak, uza violensia ka hatauk ho violensia atu bele laran metin 
katak populasaun sivil sira halo tuir duni autoridade Indonesia sira nia hakarak 
katak sira tenki sai husi Timor-Leste.

 Timor-Oan sira iha kampu ka fatin seluk iha Timor Oeste iha n’ebe sira tur metin 
ona sira sei iha nafatin kontrolu husi ema, intimidasaun no violensia husi membrus 
milisia nian. Barak n’ebe hakarak fila fali mai Timor-Leste la-mai tanba membrus 
milisia sira nian hatauk no fo’o informasaun n’ebe la-lo’os ba sira.

 Maibe organizasaun ajuda internasional n’ebe fo’o asistensia humanitariu ba’a sira 
n’ebe se’es a’an a forsa deit, sira mos iha kontrolu nia okos, intimidasaun, ataka 
no mate husi membrus milisia nian.

Detensaun, Tortura no Tratamentu n’ebe A’at

Iha tuku 10.00 dader loron 10 Novembru 1990, soldadu ida husi 
Kodim Liquiça [komandu distritu militar] no [membrus husi] SGI 
[task force intelegen] prende hau iha Padre parokiano Liquiça nia 
hela-fatin. Sira lori hau ba iha Kodim Liquiça nian atu halo intero-
gasaun. Iha interogasaun nia laran sira tebe hau to’o hau monu 
ba’a rai, hotu tiha sira sama hau no baku hau nia kotuk-laran 
ho fatuk to’o hau la-bele ona no lakon sentidu. Depois seksaun 
intelegensia nia ulun husi Kodim Liquiça, uza meza ho soldau ida 
tur ihameza ne’e nia leten hodi lori meza nia ain harahun tiha hau 
nia ain-fuan bo’ot. Interogasaun ne’e lao nafatin, sira baku hau ho 
fatuk ida to’o hau lakon fila fali sentidu, hamutk dala-rua.

Bainhira hau hader polisia ida tau algema no lori hau ba’a iha 
estasaun polisia nian iha Liquiça. Sira halo tratamentu mai hau 
nia kanek ho betadine no ai-tahan. Depois sira kolu-molik tiha 
hau no tau hau ba’a iha sela laran. Tuku 05.00 loraik Gadapaksi, 
grupu milisia ida, no SGI husi Dili mai lori hau ba’a iha SGI nia 
quartel iha Colmera, Dili. Iha n’eba, SGI nia membru ida tuku 
hau nia oin to’o hau monu ba rai. Hau hamrik neneik fali no SGI 
ne’e interoga hau. Sira baku hau, tebe no basa hau to’o hau nia 
isin ne’e bubu hotu.

Depois sira transfere hau ba’a iha Kolakops Farol [Ofisiu Investi-
gasaun SGI nian]. Iha n’eba, membru SGI ida hasai hau nia faru 
tahan id-ida no kesi hau ba’a iha kadeira ida. Nia lori eletrisidade 
xoke hau, iha hau nia ain rua ne’e nia tutun no iha hau nia tilun 
rua ne’e.35

Rezumu

Detensaun arbitraria, n’ebe naran bele bolu mos deprivasaun liberdade arbitraria, 
kona ba Timor-Oan sira makas liu violasaun hot-hotu n’ebe Komisaun ne’e hetan 
iha dadus n’ebe foti. Ida ne’e akontese iha Timor-Leste nian laran iha tempu tomak 
konflitu nian, iha konflitu armadu internu no mos konflitu ho Indonesia, no mos ida 
ne’e halao iha distritu hot-hotu. Maibe sorin hot-hotu konflitu nian arbitrariamente 
dadur ema, membrus husi Indonesia nia forsas seguransa nian mak responsavel ba’a 
kazus barak liu n’ebe Komisaun halo dokumentsaun.

Detensaun arbitraria ne’e importante atu konsidera lao’os deit tanba ba ida ne’e rasik 
mos violasaun ida maibe tanba ida ne’e mos lori vitima sira ba fali mos violasaun seluk. 
Tratamentu a’at no tortura, terseira no kuarta violasaun frekuente liu respetivamente, 
akontese bei-beik no makas bainhira vitima sira iha detensaun nia laran. Kapitulu 
seluk iha relatoriu ida ne’e mos hetan katak violensia sexual, oho no halakon ema, 
rekrutamentu forsadu, obriga servisu, naok ema nia sasan, la-fo’o hahan no obriga ema 
se’es a’an husi sira nia fatin buat sira ne’e hotu akontese bainhira vitima sira iha hela 
detensaun nia laran no tanba ne’e-duni sira iha perpetrador sira nia poder nia okos.

Timor-Oan sira nia terus bo’ot tanba dadur ida ne’e no abuzu fisikamente hatudu iha 
periudu brutalidade nian iha tinan 24 nia laran no bei-beik uza violensia hodi harahun 

politika opozisaun nian, ida n’ebe to’o de sai duni violensia no destruisaun iha 1999. 
Reportoriu Espesial UN nian kona ba tortura konklui iha ni-nia relatoriu iha Janeiru 
1992 katak tortura hetan fatin bei-beik iha Timor-Leste.* Hanesan bainhira kapitulu 
ne’e sai, okurensias violasaun sira ne’e nian bei-beik mak ema la-interese, komandante 
iha faze ida-idak konflitu nian la-koi hatene ka sira rasik mak halo duni. Impunidade 
ba’a perpetradores detensaun arbitraria nian, tortura no tratamentu a’at iha tempu 
n’eba estandard.

Detensaun, tortura no tratamentu a’at mak relatoriu n’ebe barak liu kona ba violensia 
iha periudu mandatu nian tomak. Husi relatoriu hot-hotu kona ba violensia n’ebe lao’os 
fatal n’ebe komisaun simu, 42.3% (25,347/59,972) mak detensaun, 18.5% (11,123/59,972) 
mak aktus tortura nian no 14.1% (8,436/59,972) mak tratamentu a’at.† Besik 67%, ka 
tersu rua, husi vitimas kona ba violensia n’ebe lao’os fatal hatete katak sira mos iha 
tempu balu mak sira mos detidus. Tortura no tratamentu a’at akontese dala barak-liu 
bainhira sira detidus hela.

Insidentes detensaun nian n’ebe relata, tortura no tratamentu a’at lao tuir dalan ida 
deit. Komisaun hetan katak iha pontu rua n’ebe a’as liu klona nivel violensia sira ne’e: 
iha 1975 iha periudu konflitu armadu internu no Indonesia nia invazaun iha teritoriu, 
no iha 1999 bainhira populasaun Timor-Leste nian vota ba independensia no bainhira 
militar Indonesio sai. Iha periudu 1976-84 nia laran tomak, maibe, bainhira eskala 
bo’ot operasaun militar Indonesia atu konkista Timor-Leste no destroe Rezistensia 
halao sira nia k’nar, nivel detensaun nian a’as duni, tortura no tratamentu a’at. Iha 
tinan 14 nia periudu laran 1985-98, bainhira hanoin katak Timor-Leste ne’e Indonesia 
nia provinsia normal ida, detensaun arbitraria no tortura sei koa-lia nafatin katak buat 
sira ne’e akontese tin-tinan no sai fali hanesan violensia nivel-badak no esporadiku/
dala-ruma deit.

Kona ba fatin mos ladun konsistente iha tinan sira konflitu ne’e nia laran. Kona ba tinan 
sira periudu mandatu nian foin hahu ne’e, detensaun barak n’ebe makas liu no kazus 
kona ba tratamentu a’at no tortura akontese liu iha distritu sira oeste nian. Bainhira 
to’o ona iha 1980 ida ne’e hahu halai makas fali ba iha distritu sira leste nian, fatin 
n’ebe baze Rezistensia nian no mos fatin n’ebe actividades rezistensia nian akontese 
makas liu, no mos ida ne’e ba’a oin nafatin to’o iha 1984. iha 1985 no 1998 nia laran, 
akontese violensia esporadiku/dala-ruma ho nivel n’ebe atu hanesan deit iha regiaun 
hot-hotu iha rai laran tomak maibe lao’os iha distritu hot-hotu no tinan hot-hotu. Iha 
1999 distriru sira besik fronteira ne’e, Bobonaro, Covalima no Liquiça dala ida-tan 
hasoru violensia barak liu. 

Kona ba buat hot-hotu, numeru barak liu kona ba sira n’ebe detidus iha periudu mandatu 
nian (18% husi relatoriu total) sira detidus iha Dili, tuir fali distritu sira Lautém nian, 
Viqueque no Baucau (regiaun leste nian). Kazus n’ebe hetan dokumentasaun uitoan liu 
mak husi Oecusse (0.8%)‡ no tiur fali mak distritu sira husi Covalima ho Liquiça. Kona 
fali ba Tortura no tratamentu a’at, a’as liu mak Dili (12% no 13% husi relatoriu total 
respetivamente) akontese frekuentemente liu iha distritus Ermera ho Manufahi. 

*  UN nia Reportoriu Espesial fo’o sai rekomendasoens 11 ba’a autoridades Indonesia nia atu implementa atu hapara tortura. Rekomendasaun 
rua (2) deit aka implementa, tuir naran maka harii Komisaun Direitus Humanus Nasional no asesaun ba’a Konvensaun Hasoru Tortura no 
Kruel, Dezumanu ka Tratamentu Hatun Dignidade ka Kastigu. Ida ikus ne’e la halao to’o iha 1998 maka fion halao.
†  Numeru hirak ne’e la reprezenta duni numeru total husi kazus kona ba detensaun arbitraria, tortura no tratamentu n’ebe a’at n’ebe akontese 
iha Timor-Leste iha periudu ne’e nia laran. Hirak ne’e maka deit rezultadu husi populasaun mais ao menus 1% n’ebe fo’o sira nia deklarasaun 
ba’a Komisaun.
‡  To’o iha 1999 hare’e katak atu laiha kazus kona ba detensaun, tortura no tratamentu n’ebe a’at iha enclave Oecusse, se la sura kona ba 1975. 
Ida ne’e muda tiha iha 1999 bainhira milisia nia violensia tama iha area ne’e.

Vitimas

Komisaun nia prosesu hodi foti deklarasaun nian identifika 17,169 vitimas husi 
detensaun arbitraria, 8,508 vitimas husi tortura no 6,872 vitimas husi tratamentu 
a’at. Husi kazus hirak ne’e klaru teb-tebes katak mane foin-sae ho idade militar nian 
n’ebe involvidu ho Fretilin/Falintil ka grupu sira seluk n’ebe rezistentes ba okupasaun 
Indonesia nian mak hetan terus husi maioria de violasaun.

Kona ba buat hot-hotu, feto sira mak 13.9% vitimas husi kazus detensaun arbitraria, 
12.3% kona ba kazus tortura nian no 7.7% kona ba kazus tratamentu a’at. Hare’e kona 
ba gender nia refleksaun ne’e hatudu buat rua katak mane sira mak iha konflitu nia 
oin, luta iha konflitu armadu internu no mos halo parte iha Rezistensia armada ka 
rede klandestina nian iha okupasaun nia laran, no mos katak feto sira uitoan dei mak 
mai fo’o sira nia deklarasaun bainhira kompara ho mane sira. Prosesu deklarasaun 
nian n’ebe Komisaun foti ne’e feto sira 21% deit.

Vitimas detensaun nian no tortura no tratamentu a’at barak liu mak membrus 
Rezistensia nian no movimentu klandestinu, hanesan mos estudantes sira no sira 
seluk n’ebe tebes ka suspeitu apoiantes independensia nian. Ema barak n’ebe involve 
indiretamente iha luta ida ne’e mos dadur no torturadus. Membrus familia no kolegas 
husi ema sira n’ebe hetan alegasaun katak insurgentes no membrus klandestina nian 
mos dadur hotu, dala barak tanba hakarak izola tiha membrus n’ebe alegadus katak 
iha ligasaun ho Rezistensia klandetina ka armada husi sira nia rede atu nune’e halo sira 
rende. Familia rasik no asosiadus sira mos ema dadur, torturadus no halo tratament 
a’at atu nune’e bele hasai informasaun husi sira kona ba iha n’ebe no aktividades kona 
ba sira membrus familia no asosiadus n’ebe sira suspeita. Exemplu ida mak familia 
atus barak n’ebe autoridade Indonesio sira haruka ba’a Ataúro iha tinan 1980 foin hahu 
ne’e tanba sira iha membrus familia iha Rezistensia nia laran ka sira ema husi area 
n’ebe Rezistensia makas. Ida ne’e hakarak hatete katak detidus uitoan deit maka, ka 
kazus tortura no tratamentu a’at nian, relatadu ba iha Komisaun ne’e ataka konforme 
deit ba sivil sira n’ebe la-iha motivasaun politiku. So vitimas numeru kiik ida mak 
Timor-Oan sira kolabora ho Indonesia.

Perpetradores institusionais

Perpetradores n’ebe frekuenti liu kona ba detensaun arbitraria, tratamentu a’at no 
tortura mak militar Indonesia no policia hamutuk ho auxiliares sira. Hamutuk ema 
temi sira nia naran katak sira involve diretamente iha 82.2% (20,867/25,383) husi 
detensaun arbitraria no 82.4% (16,135/19,578) husi kazus tortura no tratamentu a’at 
nian.

Se karik ita hare’e di-diak kona ba numeru ne’e, klaru teb-tebes katak militar Indonesia 
no policia n’ebe halao sira nia asaun rasik mos sira sei sai nafatin hanesan grupu ida 
n’ebe bo’ot liu kona ba perpetradores. Atribuisaun husi vitima 48.1% (12,212/25,383) 
detensaun arbitraria no 45.5% (8,890/19,578) husi insidentes tortura no tratamentu 
a’at ba forsas armadas Indonesia n’ebe halao k’nar mes-mesak. Agensias oin sel-seluk 
husi forsas armadas Indonesio hetan atribuisaun responsabilidades nian iha tempu 
n’ebe la-hanesan. Iha tinan sira foin hahu ne’e batalhaun ho sira nia komandantes 
ema temi sira kona ba detensaun n’ebe barak liu, tratamentu a’at no tortura tanba 
buat sira ne’e akontese iha tempu operasaun militar nia laran. Bainhira tinan sira 1970 

atu hotu ona ne’e, unidade sira n’ebe halo parte kona ba estrutura teritorial hanesan 
Komandus Militar Distritu no Sub-Distritu nian (Kodim no Koramil) mak ema temi 
dala barak liu. Policia hahu aktivu liu iha tempu okupasaun atu hotu ona ne’e, bainhira 
prosesu detensasun nian iha provinsia normaliza ona. Refleta fali ba faktu katak 
target bo’ot liu husi aparatus seguransa nian iha tempu okupasaun nia laran mak 
membrus armadus no Rezistensia klandestina, iha okupasaun nia laran tomak agensias 
inteligensia bar-barak ne’e no Forsas Espesiais (Kopasandha/Kopassus) frekuentemente 
halo perpetrasaun kona ba dadur ema, detensaun, tortura no tratamentu a’at. Sira 
halao violasaun hirak ne’e diretamente no indiretamente, hanesan exemplu mak fo’o 
orden no aten brani ba auxiliares Timor-Oan sira hanesan Hansip ka grupu milisia 
sira hodi halao violasaun.

Timor-Oan sira n’ebe servisu hamutuk ho forsas seguransa Indonesia nian (hanesan 
defeza sivil, administradores lokais, “mata-dalan suku” nia ofisial sira, no paramilitar 
no grupu milisia sira) halao asaun mesak ne’e ema temi sira iha deit 12.3% (3,126/25,383) 
kona ba kazus detensaun nian no 22.4% (4,380/19,578) kona ba kazus tortura no 
tratamentu a’at nian. Ida ne’e klaru duni katak militar Indonesio mak perpetrador 
institusional n’ebe bo’ot liu iha tinan hot-hotu ho exepsaun deit iha tinan 1999.

Movimentu Rezistensia nian identifikadu hanesan perpetrador institusional kona 
ba 13% husi kazus detensaun nian, 11% kazus tortura nian no 13% kona ba kazus 
tratamentu a’at. Kazu sira ne’e barak liu mak akontese iha 1975 iha tempu periudu 
konflitu armadu internu nia laran, no iha 1976 no 1979 nia laran bainhira haketak 
malu iha Fretilin nia laran makas teb-tebe.

Detensaun, tortura no tratamentu a’at husi UDT

Detensaun

Komisaun hetan katak:

 Membrus no apoiantes UDT nian no UDT nia forsa sira halao detensaun iha 
fatin hot-hotu iha tempu periudu movimentu armadu iha Agostu 1975. Asaun 
sira ne’e klaru duni katak halo ba’a ulun sira, membrus no apoiantes Fretilin 
nian. Komisaun bazeia buat sira nia hetan ne’e husi entrevistas ho ema atus ba 
atus n’ebe UDT dadur sira rasik nia testemunha ka hare’e rasik ho matan UDT 
dadur ema no mos perfil historiku n’ebe komunidadi sira mak prepara.

 Membrus UDT nian no forsas UDT nian dadur vitimas iha distritu hot-hotu iha 
Timor-Leste so Oecusse mak lae, maibe ema barak liu mak dadur iha Ermera, 
Dili, Manufahi, Bobonaru no Liquiça. Detensaun barak liu n’ebe halo mak iha 
loron ida primeiru husi UDT nia movimentu armadu, 11 de Agostu 1975, maibe 
loron sanolu (10) sira tiur fali ne’e mos sira dadur tan ema.

 Detensaun hirak ne’e mak estrategia sentral husi UDT nia asaun. Maibe, UDT 
la-iha autoridade legal atu kaer ema sivil sira, no mos kaer ema ne’e mosu husi 
legitimidade n’ebe apoiantes Fretilin nian uza husi sira nia direitus ba liberdade 
opiniaun politika nian no liberdade asosiasaun nian.



100

 Vitimas husi detensaun arbitraria sira tau ba’a iha kadeia improvizadu, bai-bain 
iha uma bo’ot sira n’ebe iha area n’ebe sira kaer ema sira ne’e. Uma sira ne’e maka 
hanesan armazen, eskola, uma privadu, kadeia Portugues antigu, barakas militar 
no fatin sira atu hanesan manu-luhan ne’e. Sira mos estabelese sentrus detensaun 
ulun, hanesan Palapaço iha Dili no Descascadeira iha Baucau, fatin n’ebe sira lori 
dadur sira husi distritu seluk mai tau hamutuk.

 Periudu detensaun ne’e badak hela tanba movimentu UDT nian n’ebe hahu iha 11 
de Agostu mos la-naruk ida. Dadur barak liu maka sira husik sai fali iha semana 
rua nia laran maibe balu sira tahan hela liu fulan ida. Bainhira sei dadur hela ema 
dadur sira ne’e sira obriga bei-beik atu halo servisu hanesan tein ba’a dadur sira 
seluk no hamo’os sentru detensaun nian, halo luron ka lori fatuk no aii. UDT husik 
dadur balu sai tanba ninia hakarak rasik maibe barak liu mak sira abandona deit 
bainhira Fretilin ataka area sira n’ebe iha dadur sira ne’e no UDT nia forsas sira 
halai tiha.

 Vitima sira husi detensaun arbitraria n’ebe komisaun hatene ne’e mane barak liu, 
ho tinan militar nian no perpetrador sira fiar katak sira asosiadus ho Fretilin. Dala-
ruma membrus familia vitima sira ne’e nian, inklui mos sira nia kaben (ferik-oan 
sira), aman-inan no oan sira, mos detidus arbitrariamente.

 Perpetrador kona ba detensaun arbitraria bai-bain maka UDT nia lider sira iha 
nivel distritu nian ka ema sira n’ebe sira komanda ne’e. Lider hirak ne’e hatene 
populasaun sira iha distritu ida-idak no nune’e sira bele target daik-liu membrus 
ka apoiantes Fretilin nian.

Tratamentu a’at no tortura

 Membrus ka apoiantes UDT nian no ema ida-idak n’ebe UDT nia lider sira 
mobiliza halao krueldadi (brutal) iha fatin hot-hotu, dezumanu no tratamentu 
n’ebe hatun ema, ba’a dadur sira iha tempu asaun armada 1975 nia laran. Iha kazus 
balu dadur sira hetan tortura maibe ida ne’e lao’os iha fatin hot-hotu. Buat sira 
ne’e halao husi 11 de Agostu to’o bainhira fulan Agostu hotu nia laran no mos iha 
distritu hot-hotu iha Timor-Leste nia laran so Oecusse mak lae, maibe buat sira 
ne’e konsentradu iha Ermera, Dili no Bobonaro.

Komisaun bazeia nia dadus hirak ne’e husi entrevista ema atus barak n’ebe sira rasik 
maka testemunha bainhira sira hetan tratamentu a’at husi UDT ka hare’e rasik duni 
UDT dadur ema.

 Oinsa vitima sira hetan abuzu fiziku mak:
• Baku makas ho liman ka kilat, husi perpetrador ida ka perpetrador grupu 

tomak ida.
• Baku ho rota/xikote.
• Kesi ba tempu naruk, dala-ruma liu semana ida.
• Ameasa atu oho.
• Koa vitima sira ho katana ka lamina.
• Basa no tebe.
• Vitima ida relata katak ema sunu nia ho sigaru.

 Lider individual UDT nian tau dadur sira ba’a iha uma ka estruturas n’ebe la-
ekipadu atu simu grupu ho ema barak ba tempu n’ebe naruk. Sentina-fatin no anin 
halai-fatin la-adekuadu no mos membrus UDT nian n’ebe mak manda la-buka 
oinsa atu hadiak sentru detensaun sira ne’e. sentru detensaun barak maka ema 
resin teb-tebes tiha. No mos UDT la-halo provizaun atu fo’o-han ema atus barak 
ne’e sira dadur. Dadur sira iha UDT nia sentru detensaun ulun hatete katak ema 
la-fo’o hahan ba sira; balu la-simu hahan to’o loron sia (9) nia laran. Hatene katak 
ema nain rua (2) mate tanba hamalaha iha detensaun nia laran. Kondisaun a’at 
teb-tebes ida ne’e sai fali hanesan krueldadi (brutal), dezumanu no tratamentu 
n’ebe hatun ema.

 Abuzu fiziku ba’a dadur sira lao’os halao atu hasai informasan husi sira ka atu 
intimida vitima sira. Li-liu, vitima sira terus aktus violensia sira n’ebe hatudu iha 
lista husi prosesu kaer ema iha leten ne’e, transportasaun ba’a kadeia no bainhira 
dadur hela hanesan kastigu ka hanesan manifestasaun kona ba’a violensia makas 
n’ebe la-iha kontrolu ona n’ebe mosu iha periudu ne’e.

 Vitima sira husi tratamentu a’at no tortura husi UDT ema sira ne’e li-liu maka 
dadur sira ka ema n’ebe sira kaer hela. No mos sira ho idade militar nian n’ebe 
tebes duni ka suspeitus katak sira asosiadus ho Fretilin. Fretilin nia lider sira 
hetan tratamentu ho brutalidadi balu.

 Tratamentu a’at no tortura lao’os dehan katak Komite Politiku UDT nian mak 
haruka, maibe tensaun iha tempu n’eba ne’e, hamanas ema atu kaer ema n’ebe 
fo’o sai husi radio no mos bolu em geral katak “hamo’os tiha komunista sira” 
haburas ambienti ida n’ebe halo ema atu abuza dadur sira bele mosu duni. No 
mos, membrus husi Komite Politiku UDT nian keta hatene karik katak lider 
individual UDT nian, membrus no forsas UDT nian halao tratamentu a’at no iha 
kazus balu tortura dadur sira. Abuzus n’ebe makas liu mosu iha Kuartel Geral 
UDT nian iha Dili no mos iha UDT nia fatin sira makas iha distritus Ermera no 
Liquiça no lider senior UDT nian ema hare’e iha fatin sira ne’e.

 UDT nia lider sira kolektivamente halo buat n’ebe minimu liu atu prevene abuzus 
hirak ne’e atu akontese ka hapara abuzus ba’a dadur sira bainhira lider sira hatene 
ona seida mak akontese. 

Detensaun, tortura no tratamentu a’at husi Fretilin 

Iha konflitu politiku internu nia laran

Detensaun 

Komisaun hetan katak:

 Fretilin responde ba movimentu armadu UDT nian ho insureisaun armadu ida 
n’ebe inklui kaptura sistematiku no iha fatin hot-hotu no detensau lider sira nian, 
membrus no apoiantes UDT nian. Tuir lo’os ida parte motivasaun ida atu akarak 
hapara violensia ba’a membrus Fretilin nian, ida ne’e mos motivasaun ida atu halo 
vingansa ba’a violasaun n’ebe membrus UDT ho nia forsa sira halo. Detensau halo 

iha distritu hot-hotu iha Timor-Leste nia laran so Oecusse ho Lautém deit mak 
lae, maibe numeru sira ne’e a’as liu mak iha Aileu, Manufahi, Ainaro ho Dili. Liu 
ema rihun ida mak dadur iha rai laran (teritoriu) tomak.

 Fretilin kaer membrus ka apoiantes UDT nian barak liu hodi dadur mak iha 
primeira semana insureisaun armada geral nian, 20-27 de Agostu 1975, tuir ida 
n’ebe fali UDT nia lider sira no membrus sira halai-sai husi teritoriu ne’e hadi ba 
tama fali iha Timor Oeste, Indonesia. Kazus izoladus kona ba dadur membrus 
UDT nian n’ebe la-halai sai halao nafatin to’o invazaun Indonesia nian. Fretilin 
mos dadur lider sira, membrus no apoiantes Apodeti nian n’ebe involve iha UDT 
nia movimentu 11 de Agostu, husi Agostu no Setembru tomak. Iha 4 de Outubru 
Komite Sentral Fretilin nian fo’o orden ba kaer membrus Apodeti nian iha fatin 
hot-hotu kona ba responde boatus katak Apodeti halu planus atu halo kudeta 
no infiltrasaun ABRI nian iha Timor-Leste nia Fronteira. Entaun Fretilin dadur 
tiha Apodeti nia lider senior sira no mos membrus no apoiantes sira seluk n’ebe 
partidu nian. Fretilin mos dadur tiha membrus husi administrasaun Portuguesa 
inkluindu chefe policia nian Tenente Koronel Maggiolo Gouveia.

 Vitimas husi detensaun arbitraria sira tau ba’a iha kadeia improvizadu, bai-bain 
iha uma bo’ot sira n’ebe iha area n’ebe sira kaer ema sira ne’e. Uma hirak ne’e balu 
maka UDT uluk uza iha tempu movimentu armadu ne’e. Uma sira ne’e maka 
hanesan armazen, eskola, uma privadu, kadeia Portugues antigu, muzeu Dili, 
barakas militar no fatin sira atu hanesan manu-luhan ne’e no rai-koak. Sentru 
detensaun sira bo’ot liu ne’e maka iha Fretilin nia kuartel geral iha Aisirimou 
distritu Aileu.

 Bainhira Fretilin kontrola tiha teritoriu ne’e sira konsentra dadur sira husi distritu 
Ermera no Manufahi hamutuk ho dadur sira husi Aisirimou no iha 7 Dezembru, 
bainhira Indonesia lansa invazaun n’ebe ho eskala bo’ot, dadur sira iha Dili ne’e 
mos lori tiha ba Aisirimou. Iha 9 Dezembru dadur sira iha Aisirimou ne’e hamutuk 
hotu besik 1,000.

 Vitima sira husi detensaun arbitraria husi membrus Fretilin nian no apoiantes 
n’ebe komisaun hatene ne’e mane barak liu, ho tinan militar nian no perpetrador 
sira fiar katak sira asosiadus ho UDT ka Apodeti. Lider sira husi KOTA no partidu 
politiku Trabalhista mos sira dadur. Dala-ruma membrus familia vitima sira ne’e 
nian mos detidus arbitrariamente.

 Perpetrador kona ba detensaun arbitraria bai-bain maka komandantes Fretilin 
nian iha nivel distritu nian ka ema sira n’ebe sira komanda ne’e. Komandantes 
hirak ne’e hatene populasaun sira iha distritu ida-idak no nune’e sira bele target 
daik-liu membrus ka apoiantes UDT no Apodeti nian.

 Bainhira konflitu armadu internu atu hotu ona iha fulan Setembru nia ikun 
1975, Fretilin esforsa a’an atu halo prosesu ba’a dadur sira. Sira hari’i komisaun 
investigasaun ida (komisaun de inqueritu) atu tesi-lia ba’a dadur sira n’ebe sira 
kaer hela bainhira UDT nia movimentu armadu hotu tiha kona ba se karik dadur 
sira ne’e sala ka la-sala. Prosesu ida ne’e involve ema fo’o sira nia lia-sasin. Prosesu 
investigasaun ida ne’e halao iha nivel distritu nian maibe iha ambienti n’ebe 
konflitu foin hotu nia laran, ita hare’e ba’a hanesan hela justisa popular. Akuzadu 

lao’os inosenti bainhira populasaun sira atu hare’e katak nia sala ka-lae no mos 
nia la-bele hatan. Kastigu n’ebe ema povu fo’o ba’ sira bai-bain ne’e makas liu no 
la-tuir krimi sira n’ebe sira alega katak akuzadu sira halo.

 Vitima sira, sira dadur iha fatin detensaun nian to’o fulan lima nia laran, to’o 
bainhira forsas Indonesia nian n’ebe avansa halo sira atu tau matan ba dadur sira 
ladiak ona no sira abandona tiha, usik sai ka iha kazus balu sira hoh tiha.

 Bai-bain dadur sira ne’e sira obriga bei-beik atu halo servisu hanesan tein ba’a 
dadur sira seluk no hamo’os sentru detensaun nian, halo luron ka lori fatuk no aii. 
Dadur balu sira rekruta hodi tama fali ba’a Fretilin/Falintin nia forsas bainhira 
Indonesia halo invasaun n’ebe bo’ot. Atu bele fo’o han dadur sira, sira hari’i 
kampus de trabalhu no nune’e obriga sira servisu iha natar laran no kafe laran.

 Fretilin kaer metin hela sira nia dadur sira iha Dili no Aileu bainhira Indonesia halo 
tiha ona invazaun tanba tauk katak sira atu monu fali ba’a iha militar Indonesia 
nia liman. Sira lori dadur se’es husi forsa invazaum nian, primeiru lori sira iha 
Dili ne’e ba’a iha Aileu depois lori fali dadur hot-hotu iha Aileu ba’a iha Maubisse 
ba’a iha Same Vila no dala ikus liu maka ba’a iha Hola Rua iha sub-distritu Same 
iha Distritu Manufahi. Dadur UDT barak mak lori ba’a iha Ainaro. Iha Same 
dadur barak liu n’ebe sira sei kaer metin hela mak UDT nia ema sira husik tiha 
no mos ema dadur n’ebe uitoan husi Apodeti n’ebe sira sei kaer metin hela sira 
husik ho kindisoens. Kapitulu 7.2: Oho no Halakon Ema ho Forsa koalia kona ba 
oho dadur sira.

Tortura no tratamentu a’at

 Membrus ka apoiantes Fretilin no forsas Fretilin nian halao krueldadi (brutal) 
iha fatin hot-hotu, dezumanu no tratamentu n’ebe hatun ema, ba’a dadur sira 
iha tempu konflitu armadu internu iha 1975 nia laran. Terus husi brutalidade 
tratamento nian n’ebe dadur sira hetan iha kazus balu dadur sira hetan tortura no 
ema balu mate tanba terus husi rezultadu abuzu ida ne’e. Abuzu ida ne’e akontese 
iha ambienti violensia deskontroladu ida nia laran no mos tuir espiritu vingansa 
nian ba’a violasaun sira n’ebe UDT sira halao. Membrus Apodeti nian mos dait 
tama hotu iha violensia ida ne’e nia laran no hetan terus tana tratamentu a’at no 
tortura, li-liu bainhira intensidade invazaun Indonesia nian makas liu tan ona.

 Brutalidade ida n’ebe membrus Fretilin nian halo ba’a dadur sira ka husik halo 
ba’a dadur sira ita bele hare’e uitoan husi lista tuir mai ne’e kona ba seida maka 
akontese:
• Baku makas ho liman ka buat seluk hanesan mos kilat, besi naruk, ai-dona, 

au, fafulu, fiu travaun nian, kapasete, fiu-talin, pregu no xikote tarak; dadur 
balu sira baku to’o mate ka to’o sira lakon sentidu, matan delek ka diuk.

• Fo’o orden ba’a dadur sira baku-malu, inkluindu dadur sira iha relasun 
familiar.

• Sona ho tudik.
• Kesi tiha dadur sira maka baku atu nune’e sira la-bele defende a’an.
• Rasta Dadur sira iha rai to’o sira kanek no ran.

• Kolu molik tiha dadur sira no obriga sira toba molik deit iha rai n’ebe la-kaber 
nia leten.

 Asaun sira ne’e hahu akontese iha 20 de Agostu 1975 iha Timor-este nia laran 
tomak so Oecusse mak lae maibe konsentradu iha Ermera, Dili, Baucau, Manufahi 
no Aileu.

 Tratamentu ba dadur sira la hanesan iha sentru detensaun nian maibe Comarca 
no Muzeu iha Dili deit mak la-iha kesar kona ba violensia hasoru dadur sira. Iha 
sentru detensaun sira seluk guarda sira baku hela-deit dadur sira no, no katak 
iha duni dadur fatin Fretilin nian ida, guarda ida sira foti ba’a abuza deit dadur 
sira.

 Dadur uitoan deit maka Fretilin sira halo interogasaun no violensia ne’e mak, iha 
kazus barak liu, lao’os tanba razaun seluk, sira mak hakarak kastigu dadur sira 
ka hanesan atu manifesta kona ba ambienti geral konflitu nian no violensia.

 Hanesan UDT halo ne’e, Fretilin nia komandante ho membru sira tau dadur 
sira ba’a iha uma ka estruturas n’ebe la-ekipadu atu simu grupu ho ema barak ba 
tempu n’ebe naruk. Kondisau sentina-fatin no anin halai-fatin la-adekuadu no 
mos membrus Fretilin nian n’ebe mak manda la-buka oinsa atu hadiak sentru 
detensaun sira ne’e. Sentru detensaun barak maka ema resin teb-tebes tiha, li-liu 
iha Aileu. Kondisaun a’at teb-tebes ida ne’e sai fali hanesan krueldadi (brutal), 
dezumanu no tratamentu n’ebe hatun ema.

 Hahan n’ebe ema sira Fretilin dadur ne’e simu mos la-hanesan. Iha Baucau no 
iha Comarca Dili dadur sira hatete katak sira simu hahan loron ida dala tolu husi 
Agostu to’o Outubru. Iha sentru detensaun sira seluk dadur sira hatete katak hahan 
n’ebe sira simu la-to’o. To’o ona iha fulan Novembru, Indonesia tama husi fronteira 
ne’e sei nafatin, hahan iha sentru detensaun sira uitoan los deit ona. Fretilin nia 
lider sira mos hatene katak hahan uitoan los deit ona no nune’e hari’i kampu de 
trabalhu iha Aileu, ida ne’e atu fo’o han dadur sira maibe halai sala tiha tanba 
atakes Indonesia nian. Fretilin la-husik sai dadur sira bainhira sira hatene ona 
katak sira la-bele fo’o hahan. Ida ne’e sai fali hanesan krueldadi (brutal), dezumanu 
no tratamentu n’ebe hatun ema.

 Maibe violensia hamosu iha kontextu konflitu armadu nia laran, klaru teb-tebes 
katak membrus seniores husi Komite Sentral Fretilin nian hatene kona ba abuza 
dadur sira. Tratamentu brutal liu n’ebe mosu mak iha Fretilin nia kuartel geral 
iha Taibesi no iha Aisirimou, Aileu. Tratamentu ba dadur sira oin sel-seluk husi 
distritu ba distritu, hanesan mos nivel responsabilidade nian kona ba tratamentu 
a’at no tortura dadur sira. Iha Baucau, dadur sira hatete katak guarda sira baku 
sira bei-beik maibe bainhira sira nia ba’a ona mak sira foin baku. Maibe iha fali 
Manufahi ho Aileu, lider Fretilin nian prezenti bainhira sira tortura UDT nia 
lider sira no lao’os katak sira husik deit maibe sira mos soran komunidadi hodi 
ataka membrus UDT nian. Membrus barak husi Komite Sentral Fretilin nia hatete 
katak sira hatene kona ba abuza dadur sira, maibe hatete mos katak sira la-konsege 
kontrola.

 Fretilin nia lider sira halo buat n’ebe minimu liu atu prevene abuzus hirak ne’e 
atu akontese ka hapara abuzus ba’a dadur sira bainhira lider sira hatene ona seida 
mak akontese. 

1976-79

Komisaun hetan katak:

Detensaun

 Bainhira Indonesia invade tiha ona Fretilin sei dadur ema nafatin iha teritoriu nia 
laran n’ebe Fretilin sei kontrola hela “zonas libertadas” to’o bainhira baze rezistensia 
nian destruidu tiha ona. Komite Sentral Fretilin nian bei-beik uza detensaun atu 
mantein disiplina no kontrolu, no hodi resolve diferensa politika. 

 Tanba detensaun rekonhesidu hanesan elementu ida iha administrasaun zonas 
libertadas nian, Komite Sentral Fretilin nia membrus balu mak ba’a rasik kaer ema 
ka fo’o ordem hodi ba’a kaer ema. Kaer ema arbitrariamente no deten suspeitus 
sira ne’e prosesu husi autoridade komandantes husi Falintil nia laran no kona 
ba’a investigasaun komisarius politikus sira mak hare’e. Tanba ida ne’e kona 
ba detensaun arbitraria ne’e klaru tebes duni katak Komite Sentral taka tiha 
matan.

 Fretilin dadur ema tanba ema sira ne’e halo violasaun ba’a lei hirak n’ebe Komite 
Sentral Fretilin nian harii. Buat sira ne’e inklui sai traidor ba’a Fretilin nia pozisaun 
politika, ba’a nasaun ka ba’a partidu, ka kona ba violasaun disiplinaria. Tanba la-
iha prinsipius de guia, bainhira aplika regras hirak ne’e inkonsistente no tanba 
ne’e duni iha pratika asaun ka deskonfia seida seida deit n’ebe Komite Sentral la 
aprova bele dehan katak traisaun ka violasaun ba’a Fretilin nia lei.

 Vitimas detensaun nian maka ema hot-hotu n’ebe Fretilin kontrola inklui mos 
membrus Fretilin no Falintil nian no populasaun bai-bain ne’e. Sira target liu 
mak ema n’ebe sira konsidera hanesan “reasionarius” no “traidores”. Bei-beik 
ema ruma n’ebe asosiadu liu ho Fretilin/Falintil nia lider ida mak sira kaer tiha.

 Fretilin buka atu halo prosesu ba’a dadur sira liu husi (justisa popular) atu tesi-
lia ba’a sira no tau kastigu ba’a dadur sira maibe atu fo’o kastigu atu hatama sira 
iha kadeia husi prosesu ida ne’e, ne’e arbitrariu deit. La-iha oportunidade ba ema 
akuzadu hirak ne’e atu defende sira nia a’an ka atu halo apelu ba desizaun ka 
kastigu ida ne’e. Iha leten tan, ema barak mak sira Dadur kleur tiha mak foin “tesi 
lia kona ba sira” ka la fo’o informasaun ba sira kona ba sala n’ebe hasoru sira, ka 
la-tesi lia ba sira.

 Dadur sira tau deit ba’a iha estruturas n’ebe ladiak hanesan “fahi-luhan”*, fatin 
sulan manu nian, uma n’ebe halo ho au deit ka rai-koak. Bainhira hahu ne’e fatin 
hirak ne’e simplesmente atu dadur deit ema, maibe iha tinan 1977 atu hotu ona 
ne’e barak mak sira halo sai fali kampu rehabilitasaun national, ka Renals). Renals 

*  “Fahi-luhan” prizaun sirak ne’e lao’os estruturas n’ebe uluk uza hodi sulan fahi. Maibe estruturas detensaun hirak baibain ne’e improvizadu 
deit, dala-ruma ninia modelu no luan ne’e atu hanesan fahi-luhan, n’ebe tau dadur sira iha laran. Naran ida “fahi-luhan” ne’e foti hodi refere 
ba’a faktu katak dadur sira ha’an, toba no liur deit iha sela nia laran hanesan fahi.

hirak seluk hari’i ho intensaun ida no inklui kondisaun oi-oin. Renals hanesan 
hela ho kadeia kona ba kondisaun n’ebe dadur sira hela ba ne’e, ho exepsaun katak 
sira hari’i ho prinsipiu katak se mak halo sala bele hetan “rehabilitasaun”. Dadur 
sira simu edukasaun politika no dala ruma simu treinu kona ba hakerek no le’e. 
Sira mos tenki servisu iha kampu komun katak ida ne’e mos kualidade kultura 
nian.

 Kastigu tama iha kadeia ne’e teorikamente indefinitu no mos periudu detensaun 
nian ne’e kleur deit to’o bainhira baze de apoiu destruidu ona. Mesmu ke nune’e, 
Komite Sentral husik ema dadur uitoan deit mak sai n’ebe tuir sira nia hakarak 
maibe dadur sira halai bainhira forsas Indonesia tama iha area n’eba ka Fretilin 
husik sira sai ona tanba atu dadur sira nafatin pratikamente la-bele ona.

Tortura no tratamentu a’at

 Membrus ka apoiantes Fretilin no forsas Fretilin nian halao krueldadi (brutal) iha 
fatin hot-hotu, dezumanu no tratamentu n’ebe hatun ema, no mos tortura dadur 
sira iha sentru detensaun nian no Renals husi 1976 no 1978. Tortura no tratamento 
a’at ne’e brutal liu tan fali uluk be’e iha tempu konflitu armadu internu nia laran, 
hanesan bainhiran buat hirak sai tiha hanesan buat bai-bain ida ba Fretilin nia 
pratika justisa nian. Tortura no tratamento a’at lao’os uza deit atu kontrola dadur 
sira maibe uza bainhira halo interogasaun no kastigu ema sira n’ebe kontra politika 
ne’e. Ema barak mak mate iha detensaun nia laran. 

 Metodos tortura nian no tratamentu a’at n’ebe vitima sira hetan terus bei-beik 
mak hanesan:
• Baku makas ho liman, ho kilat, ho aii-sanak n’ebe iha tarak ka aii-pedasuk 

seluk.
• Baku ho xikoti.
• Lori besi manas to’o mean ne’e mak sunu vitima sira nia isin lolon, sigaru 

ka ahi-klak.
• Kesi vitima sira iha aii-hun ka aii-lara’as no husik sira iha loron manas nia 

okos ba tempu kleur.
• Kesi vitima sira oin-sa deit halo sira bo’ok a’an ladiak atu nune’e sira han 

mos ladiak no hakarak liur mos ladiak.
• Mi ba’a vitima sira nia leten.
• Tau vitima sira iha rai-koak n’ebe nakonu ho nehek.
• Hatauk vitima sira ho oho.
• Tebe sira ho botas militar.

 Membrus husi Fretilin nia Komite Sentral dala barak mak involve a’a’ rasik ka 
hare’e ema tortura dadur hirak ne’e no la-halo buat ida atu hapara.

 Iha fatin balu dadur sira ema tau sira iha fatin n’ebe ema nakonu to’o resin no anin 
la-halai di-diak no iha fatin hot-hotu sanitasaun a’at teb-tebes. Dadur balu sira 

husik deit dadur sira ne’e mi nos liur deit iha fatin n’ebe sira tur ne’e. iha kazus 
barak mak detensaun hirak ne’e sai fali hanesan krueldadi (brutal), dezumanu 
no tratamentu n’ebe hatun ema.

 Fretilin bei-beik la-fo’o han dadur sira ka la-iha hahan n’ebe naton atu fo’o han 
dadur sira. Dadur sira mate tanba hamalaha ka mate tanba moras husi hamalaha. 
Grupu labarik 50 iha “creche” ida iha Aileu mate tanba hahan ba sira lato’o no 
tanba ne’e maka sira moras to’o mate. Dadur sira n’ebe moras hela mos tenki servisu 
nafatin. Ida ne’e sai fali hanesan krueldadi (brutal), dezumanu no tratamentu 
n’ebe hatun ema. Tratamnetu ida ne’e husi parte ida bele esplika katak tanba 
sirkumstansias susar tempu ida n’eba nian mak halo: bainhira forsa Indinesia 
nian avansa dau-daun, sira sunu Fretilin nia aii-han no nune’e halo Fretilin ba’a 
fali fatin seluk. Maibe Fretilin la-husik dadur sira ba’a bainhira sira hatene ona 
katak sira la-bele fo’o han dadur sira ne’e. Li-liu tan, iha kazus barak mak Fretilin 
rasik la-fo’o han vitim sira hanesan kastigu ida, inkluindu prende tiha hahan n’ebe 
dadur sira nia familia mak lori mai ne’e. 

Detensaun, tortura no tratamentu a’at husi militar Indonesio, 
policia no agente sira

Kaer no detensaun

Komisaun hetan katak:

 Membrus husi forsa seguransa Indonesia nian no sira nia auxiliares komete, fo’o 
aten brani no taka matan kona ba sistematikamenta kaer ema arbitrariu no iha 
fatin hot-hotu no dadur ema iha tempu periudu okupasaun Indonesia nian nia 
laran iha Timor-Leste. 

Komisaun bazeia buat hirak ne’e husi entrevistas 150 no deklarasaun rihun ba rihun 
husi ema sira n’ebe liu rasik husi detensaun arbitraria no mos husi evidensias n’ebe 
hanesan husi testemunhas sira nia deklarasaun no dokumentus seluk tan, inkluindu 
militar Indonesio nia dokumentus n’ebe Komisaun kaer hela.

 Iha okupasaun nia laran hare’e hanesan katak Timor-Oan rihun ba rihun mak 
dadur. Komisaun bazeia buat hirak ne’e ba’a faktus husi prosesu foti deklarasaun 
nian n’ebe identifika 18,518 vitimas husi detensaun arbitraria husi militar Indonesio 
no ninia auxiliares husi ema n’ebe dadur 20,895 ba leten. Tanba prosesu foti 
deklarasaun nian foti deit mais ao menus deklarasaun husi deit 1% populasaun, 
ema nain hira mak dadur duni ne’e bele dehan katak makas liu tan.

 Detensaun aumenta bainhira militar sira halo sira nia operasaun no bainhira 
operasaun ne’e hotu tiha. Ema nain hira mak dadur ne’e makas liu mak iha 1979 
maibe makas ne’e konsistente nafatin husi 1975 to’o 1983, tempu ne’e mak tempu 
operasun makas militar nian. Detensaun sai makas fila fali iha 1999 bainhira 
halo preparasaun ba’a Konsulta Popular no bainhira fo’o sai rezultadu votasaun 
nian.

 Autoridade Indonesio kaer ema iha distritu hot-hotu iha Timor-Leste, maibe ema 
n’ebe sira kaer barak liu mak iha Dili, tanba kadeia estadu nian bo’ot liu mak iha 
ne’e no mos sentru interogasaun prinsipal nia fatin mos iha ne’e, tuir fali mak 
distritu sira husi Timor-Leste nia Oeste. Ema uitoan deit mak hetan dadur iha 
Oecusse bainhira tempu invazaun nian hahu to’o fali iha tempu violensia milisia 
nian iha 1999. Komisaun nia dadus konsistente ho ipoteses katak militar Indonesio, 
policia no sira nia auxiliares Timor-Oan sira uza liu detensaun arbitraria iha are 
sira n’ebe hanoin katak movimentu Rezistensia nian makas, no mos iha Dili sira 
nia administrasaun no kuartel logistika nia fatin.

 Vitima sira husi detensaun arbitraria ne’e mane barak liu mak ho idade militar 
nian (20-39) no sira fiar katak sira asosiadus ho grupus n’ebe resiste okupasaun, 
inkluindu Fretilin/Falintil, rede klandestina ka grupu pro-independensia seluk. 
Forsa seguransa Indonesia nian mos target membrus familia, inklui mos sira nia 
kaben (ferik-oan sira), aman-inan no oan sira, husi suspeitus membrus Rezistensia 
armada nian, rede klandestina ka grupu pro-independensia seluk. Sira kaer ema 
sira ne’e dehan katak tanba seguransa nasional no halakon tiha membrus husi 
“Grupu Estraga Seguransa” (Gerombolan Pengacau Keamanan, GPK) husi Timor-
Leste nia laran.

 Detensaun n’ebe ema halo relatoriu hatete katan 70% detensau forsa seguransa 
Indonesia sira mak halo rasik. Inkluindu mos membrus husi batalhaun kombate 
nian, membrus provinsial nian, komandus distritu no sub-distritu nian no sira 
nia batalhaun asosiadus no ramus intelegensia nian, membrus husi Unidade Joint 
Intelegensia (Satuan Gabungan Intelijen, SGI) ka Forsa Espesial Indonesia nian 
(Kopassandha/Kopassus) no membrus husi estasun policia nian iha sub-distritu, 
distritu no nivel provinsial. Hafoin hahu ne’e, militar sira mak kaer ema barak 
liu. Iha tempu periudu okupasun nian nia laran muda fali no iha fali tinan sira 
1990 nia klaran policia mak resposavel kona ba kaer ema barak liu.

 Kopassandha/Kopassus mak ativu liu husi nivel sentral to’o vila iha okupasaun 
tomak nia laran. Nia involvimentu diretu kona ba kaer ema makas liu mak iha 1983 
no 1986 bainhira ema fila a’an ona iha distritus leste nian. Kopassandha/Kopassus 
ikus fali hahu harii, fo’o treinu no arma milisia lokal sira.

 Liu tiha husi militar Indonesia no policia, tuir fali Timor-Oan auxiliares ba’a militar 
Indonesia mak dadur ema barak liu. Auxiliar sira ne’e (inklui mos defeza sivil ka 
Hansip, funsionariu publiku, paramilitar no milisia sira) ema hatudu ba’a sira 
katak sira involvidu diretamente ba’a 34% ema dadur n’ebe iha deklarasaun, maibe 
iha kazus barak militar Indonesio mak fo’o orden hodi kaer ema ka sira hamutuk 
tiha ho militar sira mak sira ba’a kaer ema. Grupu milisia no paramilitar balu 
militar Indonesia nian mak hari’i espesifikamente atu teroriza/hatauk populasaun 
lokal iha area sira n’ebe Rezistensia makas, inkluindu dadur no tortura supeitus 
membru klandestina nian. Auxiliares Timor-Oan sira mos esensial/importante 
atu fo’o informasaun inteligensia nian ba’a militar sira.

 Iha tempu invazaun no okupasaun Indonesia nian nia laran, kaer no dadur ema 
ne’e atu harahun tiha Rezistensia iha Timor-Leste hanesan tuir mai ne’e:
• Bainhira dadur hela membrus Rezistensia nian, prevene sira atu halao nafatin 

sira nia aktividades ka halo komunikasaun ho sira nia kolega.

• Intelegensia sira no ema militar seluk uza interogasaun ba’a dadur sira 
hodi foti informasaun kona ba’a Rezistensai nia estrutura no estrategia, ka 
membrus balu Rezistensia nian iha los n’ebe.

• Detensaun arbitraria no violasaun sira seluk n’ebe bai-bain halao iha tempu 
periudu detensau nia laran kastigu ema sira n’ebe tebes duni ka lae ka 
suspeitus grupu membrus Rezistensia nian, atu nune’e hatudu ba sira seluk 
konsekuensias se karik sira halo tuir sira nia exemplu.

• Dadur tiha membrus familia nian no asosiadus husi membrus n’ebe suspeitus 
katak sira Rezistensia bele fo’o ba’a forsas seguransa nian matenek kona ba’a 
membru suspeitu ida, no mos uza ida ne’e atu kastigu membru familia nian 
ka asosiadu iha fali membru suspeitu ka Rezistensia nia fatin.

• Iha n’ebe sira kaer grupu bo’ot ruma, membrus Fretilin nian no Falintil nian 
sira bele haketak tiha husi ema sira sivil ne’e bazeadu ba’a iha informasaun 
intelegensia n’ebe sira foti tiha ona.

 Pratika institusional husi forsas seguransa Indonesio maka arbitrariamente kaer 
tiha suspeitu sira no la-halo liu prosesu ida ba’a sira, li-liu iha tinan sira foin hahu 
okupasaun ne’e. ema n’ebe sira kaer sira la-fo’o hatene kona ba’a sira nia direitus 
ka sala seida maka hasoru sira. Sira uza forsa n’ebe makas teb-tebes bainhira kaer 
suspeitu sira.

 Dadus hirak ne’e bazeia makas ba’a evidensia barak n’ebe hanesan, n’ebe hatudu 
katak la-iha surat atu kaer ema mos sira ba’a kaer deit no unidade militar barak 
mak uza forsa exesivu/makas-liu, policia no Kopassandha/Kopassus iha distritu 
hot-hotu Timor-Leste nian iha tinan hot-hotu iha tempu okupasaun nia laran.

 Iha okupasaun nia laran tomak, maibe li-liu iha 1975 no 1984 nia laran, autoridade 
Indonesio bei-beik kaer ema masa grupu ema 98 ka liu tan. Kaer ema sira ne’e halao 
iha tempu operasaun militar ho eskala bo’ot nia laran atu hatan ataka Rezistensia 
nian, ka bainhira informasaun inteligensia nian identifika vila espesifiku ruma 
katak suporta movimentu klandestinu ka subar hela membrus Falintil nian. Dala-
ruma halao kaer ema em masa hanesan kastigu kolektivu ida ba’a ema balu deit 
nia asaun.

 Husi 1985 hahu kaer ema ida-idak ona lao’os kaer grupu bo’ot ida ne’e hatudu 
katak dadur ema ne’e tuir target ona. Forsa seguransa militar Indonesia nian 
uza inteligente husi auxiliares Timor-Oan hodi identifika membrus Fretilin 
nian, Falintil no rede klandestina ka sira nia familia, no target ema sira ne’e hodi 
kaer.

 Dala-ruma uza inteligensia hodi halo “lista metan” n’ebe hakerek suspeitu sira 
nia naran, n’ebe sira uza hodi kaer ema. Ema sira naran iha lista ne’e sira kaer 
bei-beik. Sira kaer tiha ema hirak ne’e hodi antesipa Rezistensia nia eventu ruma 
hanesan demostrasaun.

 Iha kazus barak liu mak sira ba’a kaer ema iha ka servisu fatin ka auxiliar Timor-
Oan ruma ba’a bolu sira ba’a iha estasaun policia nian ka postu militar no tahan 
tiha sira. Balu sira dadur iha tempu operasaun militar nia laran. Balu deit mak sira 
“kaer bainhira halo asaun ruma” kona ba Rezistensia, hanesan tuir demostrasaun 
ruma.

 Timor-Oan sira n’ebe halo sira nia moris iha Indonesia, li-liu estudantes sira, mos 
ema bele kaer ka dadur sira, li-liu iha tinan sira 1990 nian, bainhira barak mak 
sira dadur tanba partisipa iha demostrasoens ka aktividades klandestinas.

Kondisaun detensaun nian

Komisaun hetan katak:

 Membrus husi forsa seguransa Indonesia nian no sira nia auxiliar sira komete/
halao, fo’o aten brani no husik halao hela deit iha fatin hot-hotu no detensaun 
sistematiku ba’a Timor-Oan sira iha kondisaun n’ebe badak liu estandard minimu 
internasional n’ebe bele simu kona ba tratamentu dadur sira nian. Ema atus ba atus 
mak mate bainhira dadur hela, husi hakarak duni halo tratamentu a’at ka la-tau 
matan, hamalaha ka moras. Husi 18,518 individuais n’ebe iha deklarasaun katak 
militar Indonesio no policia dadur sira, hatene katak 378 mate bainhira dadur 
hela. Dadur nain 1,314 seluk tan mos mate, maibe loron ida n’ebe mak sira mate 
la-hatene no tanba ne’e duni la-hatene lolo’os se karik sira mate bainhira dadur 
hela ka lae.

 Forsa seguransa Indonesia nian uza sentru detensaun oi-oin no barak hodi tau 
dadur sira, ofisial no lao’os ofisial. Sira mak henesan:
• Uma sira bo’ot n’ebe komanda husi militar sira, hanesan loja sira, hotel, uma 

publiku, hanesan armazen iha Dili nia Portu, no uma privadu. Uma sira n’ebe 
okupadu no uma privadu sira uza hodi hatama dadur sira bainhira ema dadur 
barak teb-tebes no fatin atu tau sira la to’o. Por exemplu bainhira invade tiha 
Dili no bainhira militar sira foin ba’a iha area seluk, bainhira Rezistensia foti-
a’an ona iha Foho Kablaki nia hun iha 1982, iha distritu sira leste nian ne’e 
iha 1983 no iha Alas (Manufahi) iha 1998. Uma hirak ne’e mos paramilitar 
no milisia sira uza bainhira sira dadur vitima sira. Exemplus mak dadur sira 
husi Tim Sukarelawan iha Ainaro iha 1991 no milisia hot-hotu iha 1999.

• Uma militar no policia nian inkluindu komandu militar no estasaun policia 
nian iha sub-distritu, distritu no nivel provinsial, SGI sira nia kuartel, baze 
militar, Korem, Mess, baraka militar, postu militar no Kopassandha/Kopassus 
nia baze. Iha kazus barak liu mak ema n’ebe dadur sira sulan metin tiha iha 
kuartu laran iha kuartel ka postu nia laran, inkluindu hari’is fatin.

• Uma governu nian hanesan ofisiu iha vila laran, fatin luan reuniaun nian iha 
vila laran ka ofisiu sub-distritu nian ka administrasaun distritu nian. Uma 
hirak ne’e sira uza hamutuk ho involvimentu ka ho vontade livre husi ofisial 
administrador n’ebe responsavel ba uma ne’e.

• Kadeia estadu nian: Comarca iha Balide, Dili, uza kedas husi bainhira 
invazaun hotu. Kadeia estadu nian iha sentrus regionais loke fali iha sorin 
balu segundu tinan 1980 nian.

• Estrutura improvisaun deit hanesan rai-koak ka uma sira halo ho au ne’e. Ida 
ne’e uza liu iha tempu periudu 1978-79 nia laran bainhira ema masa barak 
mak rende ka sira kaer iha area rural.

• Uma detidus/dadur nian. Ema n’ebe detidus sira tau iha hanesan dadur iha 
uma deit bainhira sira iha ema barak mak dadur, hanesan iha tempu invazaun 
nian no iha tempu n’ebe militar kaer ema arbiru deit bainhira Rezistensia 
foti-a’an ona iha 1982 iha Mauchiga (Hatu Builiku, Ainaro).

• Ilha Atauru nian. Iha 1980 no 1983 nia laran besik Timor-Oan 3,500 n’ebe 
tebes duni ka suspeitus membrus rede klandestinu nian ka suspeitus katak 
asosiadus ho Rezistenasia oin sa deit sira haruka ema hirak ne’e ba’a iha ilha 
rai maran iha n’ebe tahan hela sira iha n’eba to’o iha 1983 no iha kazus balu 
to’o fali ikus liu iha 1987.

• Kampus de tranzitu. Kampu sira ne’e, hari’i iha teritoriu laran tomak, uza 
iha tinan sira ikus liu 1970 nian bainhira ema masa barak n’ebe fretilin mak 
kontrola mai rende.

• Kadeia iha Indonesia. Tuir deklarasaun n’ebe Komisaun simu, la-konta 
emagrupu ida n’ebe haruka ba’a iha Kupang, Timoe Oeste, iha 1983, dadur 
husi Timor-Leste sira haruka ba’a Java bainhira sira liu tiha husi tribunal no 
hetan konviksaun/sala. bai-bain ema sira ne’e membrus bo’ot/makas husi 
movimentu klandestinu ka Rezistensia.

 La fo’o han didiak ka la fo’o be’e mo’os ba dadur sira hemu ne’e sai tiha pratika 
institusional ka konpletamente halo provizaun inadekuadu atu fo’o han no hela 
fatin ba dadur sira. Dadur sira mate hela-deit tanba hamalaha no moras iha fatin 
detensaun nian barak to’o iha tinan sira 1980 nia klaran, bainhira numeru dadur 
sira nian menus ona no hari’i kadeia estadu nian hodi tau dadur sira. Maibe to’o 
ona iha tempu ida ne’e mos ema halo deklarasaun hela deit katak dadur sira ema 
la fo’o han iha loron barak nia laran tu-tuir malu ka fo’o hahan n’ebe a’at ona.

 Tau dadur sira ba’a iha sentru detensaun n’ebe lao’os oficial no mos do’ok husi sira 
nia familia no kolega sira mos sai tiha pratika institusional. Iha kazus barak n’ebe 
familia sira la-hatene seida mak akontese ba sira nia maluk n’ebe ema kaer tiha, no 
mos se sira hetan tuir karik ema bandu sira atu halo komunikasaun husi surat ka 
ba’a halo vizita. Prezensa ICRC nian hadiak tiha dadur balu nia situasaun, maibe 
so bainhira ema husik sira halo operasaun iha Timor-Leste no iha deit kadeia no 
sentru detensaun n’ebe ICRC nia reprezentantes hetan asesu.

 Lori dadur sira husi sentru detensaun ida ba’a fali sentru detensaun seluk mos 
sai tiha pratika institusional, dala-ruma iha kalan ida deit nia laran lori ba’a-mai 
dala barak. Ida ne’e hodi disorienta vitima sira, no mos halo nune’e atu unidade 
militar seluk ka organizasaun sira bele interoga vitima sira, ka fo’o hela vitima 
sira ba’a unidades sira seluk. Dala-ruma unidade militar ida lori dadur sira husi 
sentru detensaun ida ba’a halo tiha interogasaun hafoin lori fila fali. Buat hirak 
ne’e nune’e hela deit iha tempu okupasaun nia laran tomak, hahu kedas husi loron 
sira invazaun hahu ne’e.

 Exemplus seluk kona ba’a kondisaun n’ebe bei-beik sira tau dadur sira ba’a ne’e 
mak inklui:
• Fo’o hahan maibe halo a’at tiha atu nune’e han la-diak, hanesan exemplu 

fakar tiha ba’a rai, kahur tiha ho frasku/vidru rahun ka sasan kroak/meik 
ka busa-ten, ka fo’o hahan n’ebe motuk ka dodok/sin ona ba’a dadur sira.

• Hasai tiha vitima sira nia roupa/faru, halo sira molik tiha ka husik sira ho 
kuekas deit. Dala-ruma sira halo nune’e bainhira atu halo interogasaun maibe 
iha fatin balu ida ne’e sai tiha pratika ida hodi husik dadur sira iha kondisaun 
ida ne’e.

• Tau dadur sira iha izolamentu/solitariu, dala-ruma to’o tinan ida (1) nia 
laran.

• Tau vitima sira iha sela n’ebe ema bolu “sela nakukun”, fatin n’ebe la-iha 
naroman no anin mos la-halai. Sentru detensaun hot-hotu, inkluindu kadeia 
sira, estesaun policia nian no komandu militar, iha sela nakukun.

• Kondisaun sentina nian n’ebe a’at teb-tebes, hanesan la-tau sentina fatin atu 
nune’e dadur sira tur deit iha sira nia foer nia leten ka sira seluk nian, ka tau 
deit sentina fatin kiik ida ba’a ema grupu bo’ot teb-tebes ida.

• Halo restrisaun/limitasaun ba’a dadur sira asesu ba’a aktividades bainhira iha 
detensaun nia laran. Permisaun atu halo desportus, le’e livrus ka jornal no 
aktividades sel-seluk tan bei-beik sira la-husik. Aktividades balu sira obriga 
dadur sira halo, maibe, hanesan hahanu inu nasinal Indonesia nian ka honra 
bandeira Indonesia nian.

• Halo restrisaun/limitasaun atu hetan konselho ka reprezemtasaun lega to’o 
iha tinan sira 1990 nian, no nune’e mos asesu n’ebe sira fo’o ne’e limitatdu.

 Bainhira ICRC seidauk visita no bainhira visita hotu ona, advogadus ka delegasaun 
estrangeiru ruma ba’a iha sentru detensaun ruma, hare’e hanesan katak kondisaun 
diak liu ona. Maibe, dadur balu hetan kastigu tanba koalia ho visitas hirak ne’e.

 Hare’e kona ba’a buat hot-hotu kondisaun dala-ruma diakliu duni bainhira 
transfere/lori dadur sira ba’a kadeia ofisial ida. Ida ne’e tebes duni iha Prizaun 
Becora iha Dili bainhira laki ona iha 1986. Tratament a’at no tortura, inklui 
mos baku no abuza husi guarda prizaun nian, tama ba’a iha fatin izolamentu/
solitariu no restrisaun/limitasaun kona ba’a aktividades oioin, komunikasaun 
ho mundu liur ka vizita husi familia halao duni iha intituisaun hirak ne’e maibe 
ladun frekunte.

 Bainhira seidak to’o iha 1983 nia nia fulan sira ikus ne’e autoridades Indonesia la 
lori dadur sira ba’a julgamentu. Dadur sira la-iha dalan atu foti kazu hasoru tanba 
sa mak sira dadur ka husu kona ba’a bainhira mak sira sai. Sira nia detensaun 
indefinitivu. Bainhira hahu ona halao julgamentu iha 1983, autoridades Indonesios 
tahan ema barak ba’a tempu naruk tiha mak hafoin lori sira ba’a julgamentu. Iha 
tinan sira 1990 nian dadur sira n’ebe lori ba’a julgamentu ne’e hetan akuzasaun no 
la-kleur ida lori ona ba julgamentu. Maibe, iha tinan sira 1990 nian, mos dadur 
barak mak la-lori duni ba’a julagamentu. Iha 1999 dadur sira lori ba’a julgamentu 
ne’ kuaze ke la-iha.

Inkeritu

Komisaun hare katak:

 Inkeritu ba dadur sira sai nudar pratika instituisaun nian. Inkeritu halao atu 
nune’e bele hetan informasaun ba vitima nia atividadi, atu kastigu ka atu halo 
tauk vitima, nune’e mos atu hetan informasaun kona ba estrutura no Rezistensia 
nia estrategia, fatin hodi subar kilat ka dokumentu, ka atu hatene membru seluk 
nia naran husi Rezistensia.

 Modelu pratika hirak ne’e muda husi tempu ba tempu. Bainhira iha tinan hirak 
n’ebe okupasaun Indonesia foin hahu, militar Indonesia halo inkeritu, atu nune’e 
sira bele hatene barak liu tan kona ba Rezistensia. 

 Bainhira polisia hola parte ativa hodi dadur no halo inkeritu ba suspeitu no 
dadur sira, sira hahu tama ba prosesu tribunal, husi ne’e halao inkeritu li-liu atu 
hetan prova ka evidensia, liu husi konfisaun n’ebe sira sei uza iha tribunal. Dala 
barak ema hirak n’ebe halo inkeritu mak hakerek konfisaun molok sira hahu halo 
inkeritu, hafoin sira le’e ba dadur sira, no obriga dadur sira atu asina konfisaun ida 
ne’e, no dala balu polisia ho forsa obriga dadur ne’e atu halo konfisaun n’ebe falsu. 
Dadur barak asina duni konfisaun ne’e atu nune’e habadak no hapara inkeritu no 
tortura n’ebe sira hetan.

 Iha tinan 1999, molok hahu Konsulta Popular, sira halao inkeritu atu halo tauk 
vitima sira, no nune’e atu hatene grupu movimentu pro independensia nian.

 Pratika hodi uza forsa makas duranti tempu inkeritu nian, sai nudar pratika n’ebe 
instituisaun mak halo. Metodu hirak ne’e mak hanesan pratika tortura n’ebe halo 
iha fatin hot-hotu, ameasa oho nian ba vitima sira, ka ba vitima nia familia, husu 
pergunta oi-oin n’ebe hamosu konfuzaun ba dadur sira, nune’e mos fila dadur sira 
nia lia fuan, dehan ba dadur ida katak dadur seluk mai halo tiha-ona konfisaun 
kona ba krimi n’ebe dadur ne’e halo, no la fo’o hahan, hemu, fasilidadi saudi, no 
la husik dadur sira bele deskansa ka toba iha tempu husi sesaun inkeritu ida ba 
sesaun inkeritu seluk.

 Bainhira iha ona atensaun internasional ba dadur ida, mak dadur ne’e duranti 
tempu inkeritu nian, Indonesia nia forsa seguransa sira trata ka tau matan diak 
liu uitoan.

 Dadur sira hetan inkeritu bei-beik iha fatin sentru dadur nian, iha sira nia sela 
nia laran ka iha sala inkeritu nian. Iha mos grupu ki’ik-oan ruma n’ebe sira halo 
inkeritu iha uma molok sira kaer ema hirak ne’e. Iha dadur balu n’ebe sira lori 
ba sentru espesial inkeritu nian atu halao inkeritu, fatin hirak ne’e mak hanesan 
loja Sang Tai Hoo iha Dili. Sentru hirak ne’e, balu sai tiha nudar fatin konhesidu 
tebes n’ebe hodi halo hahalok a’at ba dadur sira. Dadur balu sira haruka ba Java 
ka defende iha nasaun Indonesia, hodi ba halo inkeritu ruma tan.

 Tempu durasaun inkeritu nian la hanesan. Dala balu ba dadur balu, sira halo 
inkeritu iha loron barak nia laran ho esforsu atu fo’o terus hodi estraga vitima 
ne’e. Dadur seluk fali sira halo inkeritu tuir orariu nudar ezemplu, iha loron n’ebe 
hanesan iha semana ida nia laran, ka tuir oras n’ebe hanesan iha loron ida nian. 
Iha fali inkeritu balu, sira halo iha tempu badak deit, maibe makas, inkeritu ida 
ne’e halao ho hanoin atu hatauk dadur n’ebe sira kaer.

 Agenti husi instituisaun oi-oin mak dala barak halo inkeritu ba dadur sira, no 
dala balu sira halo inkeritu ne’e hamutuk, n’ebe involve instituisaun oin-oin, dala 
balu ket-ketak maibe tui-tuir malu deit. Dala barak liu inkeritu hirak ne’e intel 
sira mak halo. Iha kazu balu, ofisial ho eskalaun bo’ot militar Indonesia nian, 
semo ho aviaun husi Jakarta mai Timor-Leste, atu halo inkeritu ba vitima. 

 Tatika hirak n’ebe membru klandestinu sira halo duranti tempu inkeritu nian 
mak hanesan hatete sai ema hirak nia naran n’ebe forsa seguransa sira kaer tiha 
ona, fo’o sai informasaun hirak n’ebe tama tiha-ona ba inkeritu nain sira, no simu 
responsabilidadi ba hahalok hirak n’ebe ema seuk halo tiha ona.

Tortura no tratamentu n’ebe a’at ba ema

Komisaun hare katak:

 Membru forsa seguransa Indonesia ho sira nia auxiliar sira, fo’o aten brani no 
hatene maibe husik liu deit hahalok tortura sistematiku n’ebe mosu iha fatin hot-
hotu, no hahalok halo a’at ba vitima duranti periudu Indonesia nia okupasaun 
iha Timor-Leste. Iha kazu balu, hahalok tortura hirak ne’e hamosu mate, no dala 
balu ida ne’e sai nudar rezultadu diretu ba hahalok tortura ba vitima, no dala balu 
mos hamosu kanek n’ebe hetan duranti tortura nia laran, no kanek hirak ne’e la 
hetan kurativu. 

 Vitima tortura ho vitima hahalok a’at nian, barak liu mak mane hirak n’ebe idade 
kaer kilat, no involeve iha Fretilin ka Falintil ka grupu ruma pro Independensia 
nian. Vitima hirak n’ebe identifika sira nia a’an hanesan ema sivil, sai hanesan 
segundu grupu n’ebe bo’ot, n’ebe hetan tortura, no simu tratamentu n’ebe at. Ema 
hirak ne’e hetan deskonfiansa hanesan membru husi Rezistensia nian, ka ema 
sivil n’ebe hela iha suku nia laran n’ebe forsa seguransa sira buka tanba sira fo’o 
apoiu ka subar membru Fretilin/Falintil, ka balu n’ebe iha ligasaun familiar ka 
sai nudar membru Fretilin/Falintil nian, ka tama iha grupu Rezistensia seluk. 

 Indonesia nia forsa seguransa, hirak n’ebe tama diretu ba halo hahalok a’at ho 
persentagen 64% ba kazu tortura, no 55% ba kazu halo hahalok a’at ba ema. Iha 
instituisaun oi-oin nia laran, membru seguransa halao funsaun bo’ot tebes hodi 
halo hahalok hirak ne’e iha tempu n’ebe la hanesan. Foin deit mak hahu okupasaun 
ba Timor-Leste, batalhaun militar no sira nia ofisial tama iha kazu hahalok tortura 
nian n’ebe bo’ot, li-liu hahalok sira n’ebe intel nia ofisal sira mak halo. Iha tinan 
1985 to’o tinan 1987, Kopassandha/Kopassus mos involve a’an diretu iha kazu 
tortura bar-barak. Iha 1990 besik remata, polisia mos involve a’an iha hahalok 
halo tortura ba dadur sira, hodi nune’e halo pratika tortura ne’e aumenta no sa’e 
makas iha tinan 1999. 

 Auxiliar Timor-Oan sira tama makas los iha hahalok tortura ba vitima sira. Ita bele 
dehan katak sira sai responsavel ba 35% iha kazu tortura, no 40% iha kazu halo 
hahalok a’at ba ema. Iha kazu barak mos vitima sira hetan tortura husi auxiliar 
tanba hetan ordem husi militar Indonesia, ka sira halao hahalok a’at ne’e hamutuk. 
Auxiliar hirak ne’e nia involvimentu ki’ik-oan liu, bainhira konpara ho militar 
nia involvimentu iha tinan tomak okupasaun nian, ho esesaun ba tinan 1999. Iha 
tinan 1999, auxialiar sira sai nudar hahalok nain ba violensia n’ebe halo hasoru 
vitima sira.

 Kazu barak tebes husi hahalok tortura no halo tratamentu a’at ba ema, halao 
bainhira kaer dadur ida, ka bainhira sira kaer tiha-ona dadur ida, no hahalok 
ne’e kontinua nafatin bainhira sira hatama tiha ema ne’e ba kadeia laran. Vitima 
balu sira halo tortura no halo a’at ba sira iha fatin n’ebe lao’os dadur nian, mak 
hanesan halo asaltu iha fatin publiku, iha ema nia uma, iha to’os ka bainhira sira 
lori daudaun tuir dalan ba fatin dadur nian. 

 Hanoin husi hahalok tortura nian mak hanesan atu hetan informasaun husi 
vitima, atu kastigu vitima, atu ameasa vitima, atu halo umilhasaun ba vitima, 
atu halo tauk vitima, ka hahalok seluk n’ebe halo vitima atu halo traisaun ba nia 
partidu politiku ka obriga vitima atu muda nia lealdadi ba partidu.

 Tortura no hahalok a’at dezumanu ka hahalok n’ebe hatun ema nia dignidadi dala 
barak mosu bainhira dadur sira foin deit mak to’o iha sentru fatin dadur nian, ka 
mosu duranti tempu inkeritu. Hahalok sira ne’e, sira halo iha sela nia laran, dala 
ruma iha dadur sira seluk nia oin, no dala ruma iha fatin inkeritu espesial ruma. 
Iha tempu hirak n’ebe okupasaun foin deit mak hahu, militar Indonesia uza ona 
uma fatin espesial balu atu halo tortura ba dadur sira.

 Tortura no halo tratamentu a’at iha publiku, mosu barak tebes duranti tempu 
okupasaun nian, maibe makas liu iha tinan 1999. Hahalok ida ne’e lao’os deit atu 
haterus no hamoe vitima, maibe ho hanoin atu halo tauk ema hirak n’ebe asisti 
da-daun hahalok tortura nian. Nune’e mos iha tortura no halo hahalok a’at ba 
ema, barak mos mak halao segredu deit, vitima nia maluk sira mos la-bele hare 
no komunidadi nia matan internasional mos la-bele hare.

 Durante tempu okupasaun, ko-relasaun husi tortura ka halao hahalok a’at ba 
ema no dadur ema, aumenta tan. Iha periudu tinan 1985 to’o tinan 1998 , maibe 
iha deit ema uitoan mak sira dadur, ema hirak ne’e hetan posibilidadi barak liu 
atu simu tortura bainihira kompara ho sira n’ebe dadur iha tinan 1975 to’o tinan 
1984, iha tempu n’ebe militar Indonesia sira kaer ema wa’in tebes. 

 Hahalok tortura no hahalok a’at sira seluk, hahalok dezumanu no hamoe ema, 
sai nudar hahalok n’ebe forsa seguransa sira halo:
• Basa, no baku ema ho sasan sira hanesan ai pedasuk, ai sanak, besi kanu, 

kilat hun, kilat lolon, martelu, sintu, ho fiu eletriku.
• Militar ho polisia sira tebe ho kabedal iha ema nia ulun ho ema nia oin.
• Tuku no basa ema. 
• Baku ema ho xikoti ka arame talin ruma.
• Ko’a ema ho tudik.
• Ko’a ema ho lamina. 
• Tau ema nia ain fuan iha kadeira ka meza nia ain okos, hafoin militar nain 

ida, rua ka barak liu tan, tur iha meza ka kadeira hirak ne’e nia leten.
• Sunu vitima sira nia isin lolon, nune’e mos sunu vitima sira nia orgaun seksual 

ho sigaru rohan ka iskeiru.
• Hodi korrenti eletrika xoke vitima sira isin, nune’e mos vitima sira nia orgaun 

seksual.
• Kesi metin vitima nia ain no vitima nia liman, no tara vitima feto ka mane 

iha ai hun ka iha uma nia kakuluk.
• Uza be’e hodi halo hahalok a’at oin-oin, hanesan sena ema nia ulun fatuk tun 

ba be’e laran; hatama vitima sira iha tanki laran n’ebe be’e nakonu ba tempu 
kleur, dala balu to’o loron tolu; hoban no hamamar vitima nia isin molok sira 
hahu baku fali vitima; hatama vitima iha bidon n’ebe nakonu ho be’e no duir 
bidon ne’e; rega ho be’e manas ka malirin tebes ba vitima nia leten; fakar be’e 
foer ka buat restu foer ba vitima nia leten.

• Halo umilhasaun seksual, halo forma tortura seksual no hahalok a’at ba ema 
ka halo estragu seksual ba fato maluk sira n’ebe dadur. Iha hahalok hirak ne’e 
barak liu mak halo ba ema feto.

• Tesi kotu vitima sira nia tilun atu nune’e bele tau marka ba vitima.
• Kesi vitima iha karreta kotuk hodi dada vitima ne’e halai tuir karreta ka rasta 

vitima n’ebe monu ona ba rai.
• Tau samea n’ebe nehan kroat ho lafaek rai maran iha tanki n’ebe ho be’e 

hamutuk ho vitima, hafoin bok animal ne’e atu bele tata vitima nia isin lolon 
hotu nune’e mos vitima nia orgaun seksual.

• Hodi alikati losu vitima sira nia liman no ain kukun.
• Ho motor halai sa’e iha vitima sira nia isin leten.
• Obriga vitima sira atu hemu soldadu sira nia mi no han buat hirak n’ebe lao’os 

hahan hanesan samea oan ka meias.
• Husik hela vitima iha loron manas laran ba tempu naruk.
• Halo umilhasaun ba dadur sira iha komunidadi nia oin, nudar ezemplu mak 

hanesan halo sira hambrik iha fatin publiku vila ka aldeia la ho unuk ka molik 
deit.

• Ameasa atu oho vitima ka vitima nia familia, ka halo estragu ba membru 
vitima familia nia oin.

 Hahalok hirak ne’e hotu sai nudar ezemplu forma tortura no tratamentu a’at no 
dezumanu n’ebe seidauk fo’o sai malorek, no buat hirak ne’e konfirma padraun 
geral abuzu fiziku sistematiku n’ebe halo iha fatin hot-hotu ba dadur sira. Hahalok 
hirak ne’e mak hanesan:
• Daku ai manas ben ba vitima sira nia matan.
• Obriga vitima feto ka mane sira atu hamos rai ho sira nia isin lolon rasik.
• Obriga vitima atu lori ema nia ulun n’ebe ko’a kotu ona, haleu suku ka 

aldeia.
• Baku ema mane nain rua n’ebe kesi sira nia orgaun seksual hamutuk tiha.
• Tesi vitima sira nia tilun hodi obriga vitima han hikas fali tilun pedasuk 

ne’e.
• Kesi metin vitima iha karon laran n’ebe nakonu ho samea.
• Rega bokon dadur barak ho mina-rai ka gazolina no ameasa atu sunu sira.

 Lao’os deit iha abuzu fiziku, maibe sira halo mos ba dadur sira, tortura mental no 
emosional hamutuk ho tratamentu a’at dezumanu no hatun ema nia dignidadi. 
Metodu hirak ne’e mak hanesan:
• Tau prizioneiru sira iha kadeia laran kleur no la fo’o asesu ba sira nia familia 

ho belun sira atu mai vizita.
• Sulan dadur sira ba tempu naruk ba fatin n’ebe izoladu tebes ka iha sela n’ebe 

nakukun metan no anin la tama.
• Lori dadur ba fatin ezekusaun ekstra judisial (fatin n’ebe sira uza bei-beik 

hodi oho ema no bosok ba vitima katak sira atu oho ona vitima, to’o iha pontu 
balu sira se kilat hodi tiru ba fatin n’ebe vitima hambrik ba.

• Sira ensulta ho koalia lia a’at hasoru vitima.
• Obriga vitima sira atu baku malu.

• Halo tortura ba vitima nia membru familia ruma iha kuartu besik vitima, 
hodi nune’e vitima bele rona nia familia ne’e nia hakilar, halo tortura ka 
ameasa atu halo tortura ba membru familia nian iha vitima nia oin.

• Kesi metin vitima nia matan, ka ho hena metan ruma taka vitima nia matan, 
tau kapaseti ka balde ba vitima nia ulun, atu nune’e taka tiha vitima nia oin 
duranti tempu inkeritu no tortura.

• Uza simbulu balu atu halo umilhasaun no hatun vitima nia entuziasmu 
hanesan: obriga vitima atu hemu be’e n’ebe sira hoban tiha bandeira Indonesia 
nian; hakerek “hau ema Fretilin” iha dadur sira nia ren-to’os; haruka dadur 
sira hananu knananuk Fretilin ka Portugues nian n’ebe ema hotu hatene, ka 
obriga dadur sira atu hananu Indonesia nia hino nasional; obriga dadur sira 
atu sama ka tur sa’e bandeira Fretilin ka bandeira Portugues; baku dadur 
sira ho bandeira Fretilin ka bandeira Portugues nian, ka kesi vitima sira iha 
Indonesia nia bandeira rin.

• Dehan a’at vitima nia religiaun hanesan silu tohar tiha krusifiksu ka kesi 
vitima ruma iha kruz.

• Tafui ba vitima sira nia leten.
• Halo vitima sira la-bele toba ka deskansa liu husi metodu toka muzika makas 

kalan tomak iha fatin dadur nian.
• Kolu molik dadur feto ka mane hodi kaer sira nia orgaun seksual.

Husik sai dadur 

 Forsa seguransa Indonesia dala barak la husik lolo’os dadur sira atu sai.

 Iha kazu balu sira obriga dadur politiku sira atu halo deklarasaun kona ba sira 
nia fieldadi ba Indonesia mak hanesan:
• Asina deklarasaun ruma (“lista atu reabilita naran”) n’ebe dadur sira jura 

atu fiel ba bandeira Indonesia no promete atu la-bele tama fali ba atividadi 
klandestinu.

• Obriga dadur sira hemu be’e n’ebe sira hoban bandeira Indenezia ba.
• Obriga dadur sira atu tuir juramentu tradisional hemu animal ka ema nia 

ran. (ne’e sai nudar hahalok simboliku n’ebe iha k’bit tebes ba Timor nia 
kultura, no militar nune’e mos ikus mai milisia sira foti simbolo ida ne’e atu 
bele apoia sira nia objetivu).

 Bainhira hakarak husik sai dadur ruma, tenki fo’o osan. Hahalok fahe osan atu 
haruka ema halo hahalok a’at ka hahalok intimidasaun ruma sai bo’ot makas liu 
iha tinan 1999. 

 Forsa seguransa mos hamosu forma ida atu hare tuir dadur sira, bainhira sira 
sai tiha husi dadur. Forma hare tuir ne’e mak hanesan uza sira atu halo servisu 
ruma ka rekruta sira tama forsa seguransa, tama organizasaun seguransa sivil 
ka paramilitar, ka obriga sira atu ba buka sira nia maluk sira n’ebe seidauk mai 
rende. Seluk tan, sira fo’o estatus hanesan “tahanan luar” n’ebe signifika katak sira 
bele sai ona husi dadur maibe hetan nafatin supervizaun husi forsa seguransa. 

 Dadur barak liu mak tenki halo relatoriu regular ba baze militar, instalasaun 
polisia ka agensia sira seluk tan, bainhira militar sira husik sai tiha sira, no balu 
halo relatoriu ne’e “wajib lapor” iha tinan barak nia laran.

Violasaun ba lei funu nian

Iha operasaun militar iha foho Kablaki iha tinan 1997, soldadu 
Indonesia no Hansip sira avansa daudaun husi diresaun rua, 
Ainaro no Same, no hafoin sira halo sirkulu ida atu taka metin 
Falintil ho populasaun sivil iha foho ida ne’e nia leten. Atake iha 
Kablaki ne’e halo simultaniu deit no komandante Kodim dehan 
mai ami katak se deit mak ami hasoru, ema sivil ka Falintil, sei 
la fo’o perdaun, tiru kedas bainhira hetan sira, no dadur kedas 
sira karik presiza. Bainhira ami to’o iha foho Kablaki tutun, ami 
hasoru ema grupu ida n’ebe besik nain 5 ka nain 6 no ami tiru 
hasoru sira. Ami la hatene los ema sira ne’e sivil ka Falintil. Sira 
halai tiha no ami hetan deit sira nia sasan n’ebe sira lori hanesan 
pasta, hahan n’ebe sira husik hela. Hafoin ami kontinua ami nia 
operasaun mai Same liu husi Rotutu.36

Rezumu

Tuir Komisaun nia mandatu, presiza relatoriu ida kona ba violasaun direitus humanus 
nune’e mos ba lei umanitariu internasional. Lei hirak ne’e mak dala balu bolu hanesan 
lei funu nian ka lei konflitu armadu.37 

Violasaun barak hasoru lei humanitariu internasional n’ebe halo duranti periudu 
mandatu nian iha tinan 1974 to’o tinan 1999, sai nudar violasaun hasoru padraun 
internasional direitus humanus nian, no tanba ne’e mak iha kapitulu seluk Relatoriu 
ne’e nian mos, fo’o sai. Objetivu primariu kapitulu ida ne’e nian, atu relata kona ba 
violasaun ba lei funu nian n’ebe sei la koalia iha kapitulu seluk relatoriu ida ne’e nian. 
Iha parte ne’e, sei koalia kona ba kombatente sira nia insusesu atu protege populasaun 
sivil, dadur funu nian, ema hirak n’ebe kanek, no grupu seluk ruma n’ebe merese 
protesaun, bainhira militar sira halao operasaun, sira la konsege hare ka destingi se 
mak militar se mak populasaun sivil, halo rekrutamentu obrigatoriu, hakarak ho 
neon no matenek tomak halo destruisaun ba populasaun sivil nia propriedade, utiliza 
armamentu ilegal hanesan armamentu kimiku, no violasaun sel-seluk tan, ba regra ka 
lei kona ba hahalok n’ebe regula bainhira halao operasaun militar. 

Evidensia hirak n’ebe Komisaun foti iha kapitulu ida ne’e ka iha kapitulu sira seluk, 
hatudu mo-mo’os sena violasaun sistematiku n’ebe halo iha fatin hot-hotu hasoru lei 
funu nian husi Forsa seguransa Indonesia, duranti tempu invazaun ba Timor-Leste no 
tinan barak tuir mai tempu okupasaun nian, nune’e mos ikus mai sira halo programa 
intimidasaun, violensia ho distruisaun tanba Konsulta Popular iha tinan 1999. 

Responsabilidadi ba violasaun hirak ne’e, la-bele tau hanesan deit ba militar Indonesia 
(ABRI/TNI) no Fretilin/Falintil nia kabas. Maski grupu armada rua ne’e husi sira nia 
hahalok hamosu violasaun bo’ot oi-oin n’ebe lori susar no terus ba populasaun sivil 
Timor oan, ABRI/TNI ho grupu hirak n’ebe troka ka tulun sira, mak mo-mo’os los 
sai hanesan hahalok nain lolo’os ba violasaun hirak ne’e. Fretilin/Falintil mos hamosu 
terus no mate ba populasaun sivil. Maski nune’e, sira la tama iha kazu n’ebe seriu teb-
tebes. Violasaun Fretilin/Falintil tama iha proporsaun n’ebe ki’ik tebes ba violasaun 
hot-hotu n’ebe mosu iha Timor. 

Obrigasaun geral umanitariu n’ebe aplika ba situasaun ka fatin sira n’ebe konflitu 
internu mosu, hetan violasaun husi membru partidu rua Fretilin ka UDT duranti 
periudu konflitu politika iha tinan 1975.

Buat n’ebe Komisaun hetan kona ba forsa seguransa Indonesia 
no violasaun ba lei funu nian

Komisaun hetan katak:

 Iha tempu invazaun ba Timor-Leste, membru ABRI/TNI halo violasaun 
sistematika ba Konvensaun Genebra bainhira sira la konsege distingi ema sivil 
husi ema militar hirak n’ebe sira buka. Hahu husi kedas loron hirak ba dala uluk 
invazaun nian, populasaun sivil sai nudar alvu ba militar Indonesia iha hahalok 
masakre no oho ka ezekusaun.

 Iha tempu bainhira halo operasaun militar bo’ot hafoin hahu deit invazaun, 
populasaun Timor-Oan rihun ba rihun mane, feto no labarik n’ebe la kaer kroat no 
la-bele defende sira nia a’an, sai nudar alvu ba hahalok oho husi militar Indonesia 
n’ebe la distingi populasaun sivil husi ema kaer kroat.

 Duranti operasaun militar hirak ne’e, ABRI/TNI halo bei-beik tortura populasaun 
sivil hirak ne’e, no oho populasaun sivil hamutuk ho dadur funu nian n’ebe sira 
kaer. Dadur sira ne’e militar sira oho hamutuk ho feto sira n’ebe sei kous ka isin 
rua hamutuk mos ho labarik ki’ik.

 Membru ABRI/TNI oho, dadur no torutura bei-beik ema hirak n’ebe sira deskonfia 
hanesan apoiante ba Fretilin/Falintil. Kastigu ba ema hirak n’ebe sira deskonfia la 
simu okupasaun mak hanesan sunu sira nia uma, hadau sira nia rai no propriedadi, 
hodi fahe tiha ba apoiante politiku sira n’ebe simu okupasaun, no halo estragu 
seksual ba ema hotu sira n’ebe sira deskonfia kolabora ho Rezistensia. 

 Membru ABRI/TNI halo violasaun sistematika ba sira nia obrigasaun legal 
internasional liu husi hahalok fo’o kastigu koletivu ba populasaun sivil, atu nune’e 
tuir lolo’os militar nia objetivu. Violasaun ne’e mak hanesan halo tortura, estragu 
seksual ba feto maluk, oho no obriga populasaun sivil atu sai husi sira nia fatin, 
tanba sira membru familia husi ka pretense ba komunidadi ka ema balu n’ebe 
militar deskonfia hanesan membru Fretilin/Falintil. 

 Membru ABRI/TNI halo destruisaun sistematika ba propriedadi, mak hanesan 
ba populasaun sivil nia hela fatin no riku soi, no hahalok hirak ne’e sai hanesan 
hahalok lor-loron nian bainhira halao operasaun militar. Objetivu ida husi halo 
destruisaun hirak ne’e atu kastigu povu Timor hirak n’ebe la simu okupasaun, 
no atu hamosu hatauk no husi ne’e sira fiar katak populasaun sei fasil liu hakruk 
ba sira nia kontrolu, no atu halo tauk movimentu n’ebe apoia ba independensia. 

 Bainhira ABRI/TNI sira lelan ema nia riku soi, hahalok ne’e sira halo bei-beik iha 
tempu n’ebe sira halo operasaun militar. Hahalok hirak ne’e mak hanesan naok 
ema nia karreta ka motor hodi tula ba ro, tula sai ema nia karreta, ema nia riku 

soi, ema nia animal sira hodi lori liu husi rai ketak ba Timor loro monu, lelan sasan 
tradisional ispiritual no kultural hirak n’ebe nia folin as tebes no la-iha tan nia 
saseluk, no pratika bandidu naok ten husi sira n’ebe kaer kilat hasoru populasaun 
sivil. Ofisial governu lokal, halao mos hahalok sira ne’e tanba hetan suporta husi 
ABRI/TNI, hodi nune’e partisipa iha lelan, naok riku soi populasaun sivil hirak 
n’ebe sira deskonfia kontra okupasaun.

 Hahalok destruisaun no lelan populasaun sivil sira nia propriedadi, geralmente sira 
halo hamutuk ho violasaun sira seluk hanesan baku, dadur, tortura, halo estragu 
seksual ba feto maluk no oho populasaun sivil. Metodu komun mak hanesan 
lelan riku soi, oho uma nain, no sunu uma hamutuk ho vitima sira iha laran. 
Metodu ida ne’e sira uza atu kastigu no halo tauk ema hotu n’ebe halo opozisaun 
ba okupasaun no mos atu harahun tiha evidensia violasaun nian. 

 Membru ABRI/TNI halo destruisaun sistematika mos ba fatin hahan hirak n’ebe 
pertense ba membru populasaun sivil. Destruisaun hirak ne’e mak hanesan sunu 
hahan n’ebe fo’o fulin daudaun ona, no oho tiha animal sira. Violasaun hirak ne’e 
lori konsekuensia ba Timor-Leste nia populasaun sivil no halakon moris barak 
n’ebe makas liu iha tinan 1970 resin, tanba hamlaha no moras oin-oin. 

 Iha sira nia operasaun iha Timor-Leste, ABRI/TNI uza mos kilat hirak n’ebe hetan 
bandu husi lei internasional n’ebe regula kona ba konflitu armadu. Violasaun hirak 
ne’e mak hanesan utiliza kilat n’ebe tau veneno ba be’e hemu, oho ai-oan no ai sira 
seluk tan n’ebe hamosu mate ba populasaun sivil atus ba atus.

 ABRI/TNI soe bomba napalm arbiru deit ba populasaun sivil sira nia fatin. Uzu 
ilegitimu husi bomba hirak ne’e mak hamosu terus no susar bo’ot ba populasaun 
sivil hanesan ema mane la ho kroat, feto no labarik sira mate tanba bomba nakfera 
no sunu mutuk sira.

 ABRI/TNI hodi obriga deit rekruta ema Timor-Oan mane, feto, labarik besik rihun 
sanulu resin atu tulun sira iha operasaun militar, li-liu duranti tinan 1975 to’o 
tinan 1979, no periudu hirak n’ebe operasun militar sai a’as no makas liu tan iha 
teritoriu laran tomak. Ema hirak n’ebe lakohi partisipa, sira lori ba baku no halo 
tortura. Rekrutamentu obrigatoriu ilegal ba populasaun sivil atu tuir operasun 
militar, halao atu nune’e fo’o tulun pratiku n’ebe hamenus gastu kona ba osan, no 
mos atu hatun moral husi ema hirak n’ebe kontra okupasaun. 

 ABRI/TNI ho forsa rekruta populasaun Timor-oan no obriga sira atu lori hahan 
karon bobot n’ebe todan tebes, kilat musan no ekipamentu seluk tan iha kondisaun 
no situasaun n’ebe a’at teb-tebes. Sira hetan tratamentu n’ebe a’at teb-tebes, 
dezumanu no hatun sira nia dignidadi.

 Membru ABRI/TNI oho kedas populasaun sivil Timor-Oan hirak n’ebe sira 
obriga atu tulun operasaun militar Indonesia, ho razaun katak ema sira ne’e la-iha 
disiplina no la obedese ba sira.

 Feto klosan Timor-Oan sira n’ebe sira obriga atu servisu ba TNI ka ABRI mos, 
sira halo bei-beik estraga seksual no obriga sira tama ba situasaun ka kondisaun 
sai atan sexo nian ba sira nia patraun militar.

 Apoiante pro independensia barak n’ebe sira kaer ka sira rasik mai rende, hetan 
tortura no hafoin obriga sira atu halao k’nar hanesan halo ronda iha kalan ka halao 
k’nar seguransa seluk tan. Karik sira la halao sira nia k’nar ho didiak, mak sira 
hetan fali tortura ho tratamentu a’at seluk tan. Funu nain Falintil balu n’ebe sira 
kaer, sira obriga atu sai fali tropa Indonesia nian, hodi ba funu fali hasoru Falintil, 
maibe fo’o deit diman ba sira, hanesan kroat n’ebe sira tenki lori, atu nune’e sira 
la-bele revolta hasoru fali sira nia komandante ABRI/TNI sira. Hahalok ida ne’e, 
tau funu nain Falintil sira ba perigu diretu situasaun kombate nian n’ebe lori sira 
ba mate. 

 Iha kazu barak, ema Timor-Oan sira n’ebe sira obriga ba partisipa iha operasaun 
ABRI/TNI nian, mate tanba Fretilin sira mak oho iha kombate laran. 

 Molok atu hahu Konsulta Popular iha tinan 1999, ABRI/TNI hahu forma milisia 
pro Indonesia iha territoriu laran tomak. ABRI/TNI implementa programa n’ebe 
sistematiku hodi obriga ema mane Timor-Oan rihun ba rihun tama ba grupu 
hirak ne’e, hodi ba hamutuk ho sira n’ebe ho sira nia hakarak rasik tama atu 
manan osan ruma. Grupu milisia n’ebe involve a’an iha programa violensia no 
destruisaun organizadu ne’e, militar Indonesia mak ho intensaun tomak hari, fo’o 
kilat, fo’o tulun osan, no fo’o orientasaun. Prova ka evidensia barak tebes n’ebe 
apoia relasaun ida ne’e, fo’o sai kompletu liu iha kapitulu Relatoriu nian Regime 
Okupasaun, no Hola Responsabilidadi ba Hahalok hirak ne’e. 

 Membru ABRI/TNI halo violasaun oi-oin no sistematiku hasoru Direitus 
Humanus, hasoru lei funu nian duranti tempu preparasaun no tempu tuir 
Konsulta Popular iha tinan 1999.

 Programa violensia ho distruisaun iha tinan 1999, sai nudar atake sistematiku 
n’ebe militar ho grupu milisia n’ebe organizadu ho kilat ba hasoru populasaun sivil 
n’ebe la-iha defeza. Ne’e la involve konflitu husi grupu armadu rua hanesan uluk 
ho Falintil , maibe ho esepsaun ki’ik-oan ruma, Falintil la involeve iha konflitu 
ne’e. Ne’e sai nudar tentativa bo’ot husi militar hodi tau alvu ba populasaun sivil 
n’ebe fraku no la-bele defende sira nia a’an, ho hanoin atu obriga sira hili atu 
hamutuk nafatin ho Indonesia, no bainhira rezultadu referendum nian fo’o sai 
tiha, sira kastigu ema hirak ne’e tanba la hili atu hamutuk nafatin ho Indonesia. 
Hahalok militar Indonesia nian hodi halo alvu ba massa populasaun n’ebe oi-oin, 
sai nudar violasaun ida ba lei funu nian.

 Violasaun n’ebe membru forsa seguransa Indonesia nian halo, hamutuk ho grupu 
milisia nian n’ebe sai sira nia grupu auxiliar iha tinan 1999, mak hanesan:
• Oho ema sivil 1,400 resin.
• Halo estragu no violasaun seksual ba feto maluk atus ba atus.
• Halo asaltu no baku populasaun sivil rihun ba rihun.
• Ho forsa halo deportasaun ba populasaun sivil besik rihun 250.000 no obriga 

populasaun sivil sira sai husi sira nia fatin iha Timor-Leste besik rihun 
300.000.

• Halo rekrutamentu obrigatoriu ba ema Timor-Oan rihun ba rihun hodi tama 
ba milisia.

• Sunu populasaun sivil nia uma besik rihun 60.000 resin. 

• Lelan populasaun sivil nia riku soi iha territoriu nia laran tomak, hanesan 
motor, karreta, no sasan hirak n’ebe iha folin bo’ot, hodi lori sai liu husi rai 
laran ba’a Timor Indonesia.

• Naok no oho animal maus oin-oin.
• Ho intensaun tomak estraga infraestrutura publiku la ho objetivu militar nian, 

hanesan hospital hot-hotu, eskola bar-barak, instalasaun be’e nian, gerador 
eletrisidadi no ekipamentu sira seluk tan n’ebe bele fo’o moris soin lor-loron 
ba populasaun sivil.

• Lelan sasan hirak n’ebe iha folin arte nian n’ebe bo’ot, no iha relasaun ho 
kultura no historia, n’ebe la-iha saseluk hodi hasai husi muzeu Dili nian iha 
fulan Setembru tinan 1999, no lori sai ba Timor Oeste, Indonesia.

Buat n’ebe Komisaun hetan kona ba Fretilin/Falintil 

Komisaun hetan katak:

 Maski UN-rekonhese Portugal maka nudar poder administrativu ba Timor-
Leste duranti periudu konflitu ho Indonesia. Portugal ratifika Konvensaun IV 
Genebra.

 Lei funu nian n’ebe aplika ba’a Fretilin/Falintil, ida n’ebe sei bele rekonhese iha lei 
humanitariu internasional hanesan movimentu rezistensia nian ida tuir ida n’ebe 
geralmente hata’an malu ho rekerimentu kona ba rekonhesimentu ida ne’e: ida ne’e 
iha komandu estrutura ida iha ni-nia fatin kedas; sira nia membrus geralmente 
hare ba sira nia a’an la-hanesan ema n’ebe sivil, lori kilat hatudu a’an mo-mo’os 
deit; no mos halao sira nia operasaun tuir lei no kostume funu nian. Tanba ne’e-
duni Fretilin/Falintil tenki tuir-duni Konvensaun Genebra nian.

 Duranti periudu okupasaun Indonesia nian, membru Forsa Falintil involve iha 
violasaun funu nian, mak hanesan kaer populasaun sivil, oho, halo tortura, sunu 
uma ho intensaun tomak estraga no halo rahun propriedade privadu sira. Maski 
violasaun hirak ne’e seriu teb-tebes, eskala violasaun n’ebe Fretilin/Falintil halo, 
ninia persentajen ne’e ki’ik liu bainhira kompara ho violasaun hirak n’ebe ABRI/
TNI halo.

 Membru Fretilin/Falintil mos oho prizioneiru partidu politiku husi UDT no 
APODETI iha dadur laran, bainhira forsa Indonesia halo tiha invazaun iha tinan 
1975 besik remata, no tinan 1976 foin deit mak hahu.

 Membru Fretilin/Falintil oho populasaun sira n’ebe sira deskonfia hanesan 
kolaborador forsa seguransa Indonesia nian, membru husi sira nia partidu rasik 
n’ebe sira deskonfia hanesan la-iha lealdadi ba partidu, no populasaun sivil hirak 
n’ebe hakarak mai rende ba ABRI/TNI, hahalok n’ebe hasoru politika partidu 
Fretilin nian n’ebe dehan katak populasaun sira tenki hela hamutuk ho populasaun 
sira iha ai-laran. Membru Fretilin/Falintil mos dadur, halo tortura, halo tratamentu 
a’at ba populasaun sivil balu, no ba membru Fretilin/Falintil n’ebe tama iha kuadru 
militar no politiku iha tinan 1970 resin, n’ebe sira deskonfia katak ema hirak ne’e 

iha hanoin n’ebe la hanesan ho politika Fretilin/Falintil, li-liu hanoin hirak n’ebe 
iha relasaun atu kaer nafatin populasaun sivil iha Fretilin/Falintil nia baze iha 
ai-laran, ka haruka sira fila ona mai sira nia aldeia, suku ka vila.

 Membru Fretilin/Falintil mos halo tortura no halo tratamentu a’at barak ba 
populasaun sivil sira n’ebe deskonfia la-iha lealdadi ka kolabora ho militar 
Indonesia. Metodu tortura n’ebe sira uza mak hanesan dadur ema iha rai-koak 
laran, baku, sama ema no sunu ema nia isin. 

 Membru Fretilin/Falintil ataka sunu populasaun sivil sira nia uma n’ebe mai rende 
ona ba ABRI/TNI, no sira n’ebe sira deskonfia katak servisu hamutuk ho militar 
Indonesia. Hahalok destruisaun ida ne’e, hamosu hamlaha, moras no susar oi-oin 
ba populasaun sivil nia moris, no atake sira n’ebe Fretilin/Falintil halo, hamosu 
mos mate ba populasaun sivil.

Julgamentu Politiku

Tanba juizes sira hamutuk ho autoridadi militar Indonesia bain-
hira tesi lia iha tribunal, tesi lia n’ebe tenki justu no independ-
enti maibe militar sira manipula tiha. Juiz hirak ne’e hein deit 
orden husi Bakin sira, no sira hare tuir netik oin sa tesi lia ne’e 
nia lalaok… Sira la independenti, autoridadi militar sira halo 
manipulasaun ba sira... Juizes sira hein instrusaun husi Bakin 
maski iha relasaun ho Artigu lei nian ruma- juizes sira buka tuir 
deit Artigu hirak n’ebe sira bele foti hodi fo’o sala ba akuzadu. Oin 
sa mak sira fo’o instrusaun? Iha deit unidadi polisia nia laran mos, 
inkeritu Bakin mak kontrola. Juizes sira mos halao sira nia k’nar, 
maibe la independenti... Ofisial intel sira n’ebe tuir julgamentu 
mak fo’o desizaun ba juizes sira atu le.38

Rezumu

Indonesia nia tribunal iha Timor-Leste hahu hari’i atu hare kazu kriminal sira hahu 
iha tinan 1977, * maibe lei kriminal hirak ne’e, la aplika ba opozisaun politika sira n’ebe 
la simu integrasaun Timor-Leste nian ba Indonesia, iha tinan hirak n’ebe okupasaun 
foin deit mak hahu. Sira la lori opozisaun politika sira ne’e ba tribunal, maibe sira dadur 
ema hirak ne’e ba tempu naruk n’ebe la hatene bainhira los mak hotu ka oho mate 
sira. Iha tinan 1983, iha politika foun ida naran “normalizasaun”, n’ebe lori governu 
Indonesia hakotu katak, ba ema hirak n’ebe deskonfia fo’o apoiu ba movimentu pro 
Independensia, ne’e bele tama iha ofensa traisaun no subversaun, no julga sira liu husi 
tribunal. Ema Timor-Oan atus ba atus mak tuir prosesu tribunal no sai delitu tanba 
ofensa hirak ne’e, no dadur ba tinan sanulu resin nen nia laran.

Komisaun le’e no ezamina kontiudu arkivu atus ba atus iha Tribunal Distritu Dili, 
n’ebe iha relasaun ho julgamentu oin-oin. Komisaun mos halo entrevista no simu 
deklarasaun barak husi ema oi-oin n’ebe sai hanesan ema akuzadu ka reo iha tribunal, 
husi sasin nain n’ebe hare kona ba akontesimentu, no husi advogadu Timor-Oan ka 
Indonesia n’ebe involve iha kazu hirak ne’e. 

Imagen n’ebe mosu husi investigasaun hirak ne’e, fo’o sai katak liu husi julgamentu 
oin-oin, la sai nudar sinal ba redusaun violasaun direitus humanus n’ebe iha tempu 
n’eba halao dau-daun, maibe to’o nivel balu sira muda deit violasaun nia forma. Sira 
kontinua nafatin oho ema arbiru deit no halo tortura ba ema sira n’ebe halo opozisaun 
politika. Husi ne’e, mosu autor oi-oin mak hanesan ofisial militar nia intel sira, polisia, 
prokurador sira, konselho de defeza no juizes sira mos involve a’an iha violasaun n’ebe 
iha relasaun ho lalaok politika n’ebe halo “julgamentu taka falta deit”. 

Julgamentu hirak ne’e halo ho hanoin atu hatudu ba mundu nudar mudansa politika 
foun n’ebe foin halo, atu nune’e hametin dedikasaun ba direitus humanus no ba 
regulamentu lei funu nian. Iha realidadi, julgamentu sira ne’e sai nudar produtu 
sofistikadu n’ebe halo atu hamosu justisa falsu no prosesu n’ebe bele sosa ho osan. 

* Iha loron 24 fulan Julhu tinan 1976, Kodahankam (Komando Daerah Pertahanan Keamanan ) ka ulun bot Komando Defeza Regional no 
Komandu Seguransa) nia Komandante, Koronel Dading Kalbuady hasai surat atu kaer governador nia Kondutor, Tito dos Santos Batista, tanba 
violasaun kontra Artigu 359 husi Kodigu Kriminal Indonezio  (KUHP) relasionadu ho asidenti fatal ida ho karreta. [ CAVR nia entrevista ho 
Mario Carrascalão, Dili, 30 de Junhu, 2004]

Superfisialidadi ida ne’e, subar realidadi katak julgamentu sai nudar instrumentu atu 
hatudu katak sira garante konviksaun politika opozisaun nian, bainhira sira hatan ba 
internasional sira nia kritika. 

Julagamentu involve violasaun oi-oin hasoru kodigu tribunal Indonesia nian no lei 
internasional. Sira halo tauk no tortura bei-beik suspeitu sira, liu husi asina arkivu 
inkeritu nian, (RoI) n’ebe fo’o sai konfisaun ka evidensia hasoru co-akuzadu seluk. 
Arkivu inkeritu hirak ne’e sai nudar baze ba tribunal nia desizaun oi-oin. Ofisial militar 
ho polisia sira, konsistenti tebes fo’o evidfensia falsu to’o jura iha tribunal ba evidensia 
hirak ne’e, no halo tauk sasin sira atu nune’e fo’o mos evidensia falsu, ka lalika fo’o sai 
sira nia sasin. Reo ka akuzadu la iha direitu atu hili advogadu hodi defende sira, no iha 
kazu bar-barak, advogadu hirak ne’e forsa seguransa mak hili, no advogadu hirak ne’e 
nia k’nar mak atu halais prosesu julgamentu. Juizes sira husik liu deit komportamentu 
ruma n’ebe la etiku kona ba evidensia ka prova, sira rasik mak halo, no ba kazu hot-
hotu sira halo julgamentu hodi fo’o sala ba reo ka akuzadu sira. Juizes sira nia desizaun 
makas teb-tebes, la proporsional, no dala barak sira la hare ba tempu n’ebe akuzadu sira 
hetan tiha ona, bainhira militar sira dadur sira. Komisuan la hetan arkivu kompletu 
ruma kona ba defeza ba akuzadu, husi arkivu atus ba atus n’ebe Komisaun ezamina. 
Proposta ba tribunal nia asaun, sempre iha karimbu autoridadi bo’ot sira, hodi nune’e 
fo’o influensia ba juizes sira n’ebe halo desizaun ba kazu oi-oin.

Buat n’ebe Komisaun hetan

Komisaun hetan katak:

 Maibe sistema legal Indonesia funsiona uitoan iha Timor-Leste husi tinan 1977, 
opozisaun politika ba okupasaun foin mak sira lori ba halo julgamentu, iha tinan 
1983. Iha tempu n’eba, Indonesia nia forsa seguransa hamosu politika ida atu 
uza lei kriminal no halo tribunal hanesan instrumentu hodi harahun grupu 
Rezistensia n’ebe hasoru Indonesia nia prezensa iha Timor-Leste.  

 Implementasaun politika ida ne’e, la signifika katak metodu n’ebe uluk halo tiha-
ona hanesan oho, dadur ema arbiru no halo tortura ba opozisaun politika, sira la 
halo tan ona. Tribunal deit mos sira uza hanesan instrumentu komplementariu, 
hamutuk ho meius seluk n’ebe sira aplika tiha ona, atu nune’e sira bele hetan 
objetivu politiku mak hanesan halo rahun Rezistensia.

 Funsaun foun husi lei kriminal ho tribunal, la signifika katak iha ona esforsu 
atu respeita Direitus Humanus no fo’o k’bit supremasia nian ba lei. Julgamentu 
sira ne’e, la sai julgamentu n’ebe justu. Julgamentu barak liu mak sai hanesan 
“julgamentu komedia”, n’ebe barak liu hanesan deit ho buat n’ebe mosu iha rai 
sel-seluk n’ebe ditadura militar mak domina. Desizaun tribunal ba akuzadu sira, 
la iha tan ema ruma atu mai tau sira nia duvidas. Funsaun julgamentu barak liu 
mak hanesan instrumentu propaganda n’ebe kalkula tiha-ona atu fo’o justisa falsu 
n’ebe hamosu vitimizasaun ba opozisaun politika. 

 Metudu bo’ot n’ebe uza atu garante katak desizaun tribunal n’ebe fo’o sala ba 
akuzadu, no garante katak tribunal nia prosesu totalmente la koruptu, mak 
hanesan sira halo rasik evidensia no sira limita numeru evidensia atu tama ba 
tribunal, atu nune’e tribunal bele hare. Atu inventa evidensia, inkeritu nain sira 

halo tortura no halo tauk akuzadu sira, hodi nune’e sira halo konfisaun, militar 
ho polisia sira n’ebe sai nudar sasin, sira mos inventa no hamosu ekipamentu 
falsu nudar evidensia, ema n’ebe bele halo defeza hasoru sasin mos sira bandu 
atu la-bele partisipa iha tribunal, no sira hili rasik konselho defeza n’ebe la forti 
atu halo kontestasaun iha julgamentu.

 Nivel ka grau husi prosesu julgamentu n’ebé koruptu, halo atu hatudu superfisialidadi 
legitimasaun ba desizaun tribunal hodi hatun sala ba ema, halo tuir deit objetivu 
politiku n’ebé sei hatudu iha sumariu tuir mai ne’e, no iha ligasaun ho julgamentu 
politiku kazu oi-oin ba dala uluk husi tinan 1983 to’o tinan 1985:

 Komissaun ezamina julgamentu politiku hamutuk kazu 232, no kazu hirak ne’e 
fahe hanesan tuir mai:
• Tribunal fo’o sala ba’a ema nian 232 n’ebe hetan akuzasaun traisaun ho 

subversaun
• Akuzadu 232 n’ebe reprezenta husi konselho defeza ida n’ebe governu mak 

hili.
• Tribunal la bolu sasin defeza nian ida.
• Tribunal la fo’o liberdade kompletu ba’a ema ida.
• La iha kazu n’ebe advogadu defeza fo’o proposta hasoru desizaun iha kazu 

n’ebe tribunal fo’o sala ba’a ema.

 Forsa servisu inteligensia militar Indonesia involve iha orientasaun ba rezultadu 
julgamentu politika, hahu husi kedas faze inkeritu hodi tama to’o iha prosesu 
tribunal.

 Ofisial militar Indonesia hirak n’ebe halo tauk no halo tortura ba dadur sira duranti 
tempu inkeritu, polisia n’ebe prepara kazu, prokurador sira n’ebe aprezenta kazu 
iha tribunal, konselho defeza n’ebe tribunal mak hili no la konsege defende lolo’os 
sira nia kliente sira, no juizes sira n’ebe taka matan hodi husik justisa komedia 
haburas no repete ba beibeik, sira ne’e hotu involve hodi hamosu kolaborasaun 
no koluzaun, hodi nune’e la garante ba akuzadu sira atu simu justisa n’ebe justu.

 Ofisal Militar Indonesia sira dadur opozisaun politika hasoru okupasaun arbiru 
deit, no dadur sira ba tempu naruk iha dadur laran to’o tinan barak, molok tama 
ba prosesu tribunal , maibe iha kazu barak kaer arbiru akuzadu hirak ne’e tanba 
deit evidensia ki’ikoan ruma.

 Ofisial militar Indonesia sira uza bei-beik tortura ho intimidasaun hanesan 
instrumentu duranti inkeritu, atu nune’e bele hetan duni konfisaun no hetan 
informasaun seluk tan. Rezultadu husi hahalok tortura no intimidasaun ne’e, ikus 
mai uza hanesan evidensia ba julgamentu.

 Prizioneiru barak n’ebe hetan tortura, hetan mos ameasa katak karik sira la kopera 
no simu katak sira sala duni, sira sei dadur ba tempu n’ebe la-iha rohan, no sira sei 
hetan tortura no tratamentu a’at nafatin. Tan ne’e, dadur sira asina konfisaun kona 
ba sira nia involvimentu iha movimentu pro Independensia , maibe konfisaun ida 
ne’e bele los ka lae. Sira mos hato’o evidensia hasoru ema sel-seluk tan, ema hirak 
n’ebe sira deit mos la konhese. 

 Membru forsa seguransa Indonesia nian, asina bei-beik deklarasaun falsu hodi 
nune’e hamosu evidensia hasoru ema n’ebe sira halo opozisaun tanba krimi 
politiku, no sira mos tama iha julgamentu ba akuzadu hirak ne’e. 

 Membru forsa seguransa Indonesia nian mos inventa bei-beik ekipamentu 
hanesan evidensia, nudar ezemplu, sira hatudu kilat n’ebe la-iha relasaun ho 
kazu partikular ruma, sira inventa rasik evidensia atu nune’e bele sai hanesan 
baze akuzasaun iha julgamentu.

 Membru forsa seguransa Indonesia nian la konsege informa ba suspeitu katak 
informasaun n’ebe suspeitu fo, sei uza fali hasoru sira iha julgamentu nia laran, 
no la hatete ba sira katak sira iha direitu atu advogadu ida mai reprezenta sira, 
tuir lei Indonesia no lei internasional.

 Membru forsa seguransa Indonesia sira, halo bei-beik inkeritu ba suspeitu sira, no 
obriga sira atu asina arkivu entrevista nian n’ebe militar sira duni mak inventa, no 
artigu ne’e hakerek ho lian Indonesia, lian n’ebe suspeitu la kompriende didiak.

 Sira rekuza ba akuzadu sira, direitu atu hili advogadu hodi defende sira iha 
tribunal. konselho defeza n’ebe Indonesia sira mak hili, iha kazu barak sira apoia 
seida deit mak prokurador sira dehan, no la bolu testemunha ruma mai halo 
hasoru sasin, no iha realidadi, la halo liu defeza ruma ba sira nia kliente. 

 Iha kazu ki’ik-oan balu, konselho defeza independenti husi organizasaun non-
governamental atu fo’o apoiu ba lei, husi advogadu Indonesia no advogadu 
Timor oan, no aten brani ho professional tebes, defende sira nia klienti. Sira halo 
k’nar hirak ne’e, atu kumpri prinsipiu justisa nian , maibe hasoru intemidasaun 
ho alegasaun iha tribunal laran no tribunal liur, n’ebe dehan katak sira la-iha 
patriotismu, no obstakulu sira seluk tan hanesan la-iha tempu atu prepara kazu 
ida. 

 Duranti julgamentu ba opozisaun politiku sira, prokurador ignora bei-beik buat 
hirak n’ebe iha relasaun ho etika, n’ebe liga mos ba evidensia hirak n’ebe sira lori 
mai iha tribunal. Buat hirak ne’e mak hanesan evidensia n’ebe husi dadur nia 
konfisaun, liu husi tortura no evidensia n’ebe sira rasik mak inventa. 

 Juizes sira n’ebe prezide julgamentu politku, la konsege halao sira nia k’nar atu 
fo’o duni desizaun n’ebe lolo’os no independenti. Juiz sira kontribui makas ba’a 
sistema legal nia korupsaun tomak liu husi bainhira sira husik ema manipula sira 
nia pozisaun autoridadi nian hanesan servisu inteligensia militar nia instrumentu 
politiku ida.

 Juiz sirak n’ebe prezide julgamentus politiku husik duni evidensia n’ebe inventa deit 
tama no la halo objesaun. Sira la hare ba alegasaun kona ba tortura ka intimidasaun 
ba sasin sira hanesan buat ida n’ebe seriu tebes. Sira bazeia bei-beik sira nia 
desizaun atu fo’o sala ba akuzadu sira, tuir deit arkivu inkeritu ka entrevista n’ebe 
akuzadu asina tanba deit hetan tortura, no la tuir kondisaun n’ebe legal. Juizes 
sira mos ignora akuzadu sira nia proposta atu sira bele hili rasik konselho defeza 
ba sira. 

 Juizes sira fo’o sentensa ba ema sira n’ebe hetan akuzasaun halo krimi politiku, 
no sentensa hirak ne’e la proporsional ho nivel hahalok kriminal n’ebe sira foti 
hasoru akuzadu. Iha kazu balu, hatun desizaun hirak ne’e, hodi fo’o sentensa atu 
dadur ema nafatin ba tinan barak nia laran , maibe akuzadu fo’o deit sigarru masu 
ida ka hahan uitoan ruma ba ema sira n’ebe Indonesia deskonfia hanesan la simu 
okupasaun. Iha kazu bo’ot teb-tebes balu, juizes sira la konsidera tempu dadur 
akuzadu nian n’ebe besik tinan 7, molok sira hamonu sentensa.

 Laiha liu prosesu ka mekanismu lolo’os ba akuzadu sira n’ebe hetan julgamentu 
ba krimi politiku atu bele rekorre ba.

Violensia seksual

Hau nia naran tama iha lista Kodim nian atu sira bele “uza”, tan 
ne’e bainhira tropa foun sira mai, no tropa tuan ba, ABRI ida 
n’ebe mak hakarak hau, mai foti nafatin hau. Hau tuir deit sira 
nia hakarak, tan hau tauk sira oho hau.39

Hau nia familia sei konsidera hau, maibe komunidadi ho igreja, 
lae. Bainhira ema bolu hau ho naran oin-oin, hau nia aman dehan 
“konsekuensia seida deit, nia ita nia oan nafatin. Sala n’ebe nia 
halo, lao’os ninian deit, maibe ita hotu nian. Ne’e sai nudar naha 
todan ida, kruz ida n’ebe ita tenki lori iha ita nia kabas hanesan 
inan aman.” iha loron ida, hau ho hau nia oan forma los iha 
altar nia oin atu nune’e hau nia oan simu sakramentu batismu. 
Falta deit ema nain rua atu ami to’o iha Padre nia oin, teki-tekir 
ofisial igreja nian ida dada ami nia liman nia dehan mai hau 
katak Padre mak haruka nia dada sai tiha hau. Hau nia oan 
la-bele simu batismu, tanba nia ne’e moris husi inan n’ebe la 
kaben. Igreja bandu hau ho hau nia inan aman atu la-bele simu 
komunhaun, ba konfesa, ka reza duranti iha fulan Maria nian. 
Husi tinan 1980 to’o tinan 1986, ami nia uma la-bele sai fatin 
atu ema mai reza ba. Hau tenki hein to’o ABRI sira la moris ho 
ami ona, hafoin hau bele partisipa fali iha igreja nia atividadi, 
hanesan simu komunhaun no ba konfesa.40 

Rezumu

Iha Timor-Leste, hanesan mos iha rai sira seluk, vitimas husi violensia seksual bei-beik 
sira lakohi koalia kona ba sira nia esperiensia. Maibe iha duni razoens cultural no 
pesoal atu sata-netik buat sira ne’e Komisaun tau ba arkivu deklarasaun atus ba atus 
n’ebe ema feto-ran no feto adultu sira mai hato’o, no ema hirak ne’e mak sai vitima ba 
estragu seksual, sai atan ba sexo no forma abuzu seksual seluk tan. 

Husi prosesu tau hamutuk deklarasaun, Komisaun halo dokumentu ba violasaun 
seksual n’ebe ema mai hato’o, iha numeru 853. Estragu seksual ba feto maluk sira, sai 
nudar violasaun ida n’ebe komun liu ho 46.1%, (393 husi total 853), husi dokumentasaun 
n’ebe Komisaun halo ba violasaun hot-hotu. Halo hotu tiha estragu seksual ba feto 
maluk sira, sira halo kedas umilhasaun seksual no aktu violensia seluk tan (27.1%, 
231/853) no halo atan ba sexo (26.8 %, 229/853). Husi aktu violensia seksual sira n’ebe 
ema mai hato’o. Husi total violasaun n’ebe halo ona dokumentasaun n’ebe foti ona husi 
prosesu tau hamutuk deklarasaun, 93.3 % (796/853) sai nudar hahalok forsa seguransa 
Indonesia no sira nia auxiliar nian, 2.5 % hahalok Fretilin nian (21/853), 1.2% hahalok 
Falintil nian (10/853), 0.6 % forsa UDT nia hahalok (5/853), 0.1% forsa Apodeti nia 
hahalok (1/853), no 0.9 % hahalok husi sel-seluk tan (8/853). 

Komisaun mos halo entrevista ba vitima atus rua resin no testemunha sira husi 
violensia seksual. entrevista klean hirak ne’e no relatoriu kona ba deklarasaun n’ebe 
koalia kona ba violensia seksual, hatudu imagen bo’ot tebes kona ba imunidadi ba abuzu 

seksual. Hare didiak tiha evidennsia hirak ne’e, Komisaun hakarak dehan daudaun 
ona katak sira la-iha duvida ba padraun violasaun seksual n’ebe habelar los iha fatin 
hot-hotu n’ebe feto maluk sira fo’o sai, sai nudar buat n’ebe los.

Kontiudu kapitulu ida ne’e hatudu imagen moe no a’at nian kona ba abuzu poder 
husi ema sira n’ebe kaer kilat mak halo. Sai mo-mo’os ba ita katak ema hirak n’ebe 
isin fraku tebes, no membru komunidadi n’ebe la-iha k’bit no la-iha ema atu defende 
mak sai nudar alvu, tanba deit razaun katak sira la iha ligasaun legitimu ba militar 
ka objetivu politika.

Lian husi vitima sira n’ebe fo’o sai iha kapitulu ida ne’e, hatudu mo-mo’os ba ita kona 
ba natureza sistematiku no hahalok n’ebe halo iha fatin hot-hotu, n’ebe forsa seguransa 
Indonesia involve malorek deit, nudar ezemplu estragu seksual ba feto maluk sira, 
tortura seksual, halo atan ba sexo no forma violensia seksual seluk tan n’ebe halo 
duranti periudu invazaun no okupasaun. Membru Fretilin, UDT no Falintil mos halo 
violasaun, maibe violasaun hirak ne’e sai nudar insidenti izoladu no nia eskala ki’ik-
oan liu. Violasaun hirak ne’e mos la halo iha fatin hot-hotu no la sistematiku.

Evidensia hirak ne’e mos hatudu oin sa komandante sira simu ka konkorda pratika a’at 
hirak ne’e, no sira nia ofisal sira fo’o aten brani ba tropa no auxiliar n’ebe sira ukun no 
kontrola, atu kontinua no habelar pratika hirak ne’e. Vitima sira nia testemunha hatudu 
mo-mo’os katak violasaun hirak ne’e sai nudar pratika hirak n’ebe ema konkorda, 
atu nune’e membru forsa seguransa sira bele halo estragu seksual ba feto maluk sira 
no tortura seksual ba feto maluk sira bainhira sira halao sira nia k’nar, no hahahlok 
hirak ne’e halo iha instalasaun militar ka edifisiu ofisial seluk. Iha imunidadi total ba 
pratika hirak ne’e.

Violensia seksual n’ebe membru Fretilin no UDT mak halo

Komisaun hetan katak:

 Membru partidu Fretilin no UDT mos involve iha hahalok estragu seksual ba 
feto maluk sira no violensia seksual duranti tempo konflitu politiku internal, iha 
tinan 1974 to’o tinan 1976, no mos iha tempu seluk tan duranti periudu mandatu 
Komisaun nian. Maibe nune’e, numeru kazu uitoan tebes mak ema mai hato’o ba 
Komisaun, (kazu 2 involve UDT no kazu 1 involve Fretilin) n’ebe hatudu katak 
insidenti hirak ne’e izoladu no la sistematiku. 

Violasaun Seksual husi Membru Falintil 

Komisaun hetan katak:

 Membru Falintil mos involve iha estragu seksual ba feto maluk sira no violensia 
seksual duranti tempu okupasaun Indonesia nian. Iha kazu balu, hahalok a’at nain 
sira goza imunidadi, tanba deit komunidadi lakohi atu mai kesar ba autoridadi 
sira kona ba Falintil sira nia atividadi. Maibe nune’e, numeru kazu uitoan deit 
mak mai hato’o ba Komisaun, hatudu katak insidenti hirak ne’e izoladu no la 
sistematiku.



131

Tortura no estragu seksual ba feto maluk sira n’ebe forsa 
seguransa Indonesia mak halo

Komisaun hare katak duranti periudu invazaun no okupasaun ba Timor-Leste:

 Membru forsa seguransa Indonesia no auxiliar sira, involve iha estragu seksual 
sistematiku ba feto maluk sira, tortura seksual no aktu violensia seksual ( lao’os 
deit halo atan ba seksu) n’ebe halo hasoru feto maluk Timor-Oan sira n’ebe fraku 
no la-iha ema ruma atu bali. 

Komisaun bazeia ba buat n’ebe sira nia hetan, liu husi entrevista no deklarasaun husi 
vitima atus ba atus n’ebe ho aten brani fo’o testemunha primeira maun kona ba sira nia 
esperiensia pesoal, nune’e mos evidensia hirak n’ebe hametin liu tan husi deklarasaun 
sasin seluk no dokumentu hirak n’ebe komisaun hare. Evidensia husi vitima ida-idak, 
ita bele hare hanesan buat ida n’ebe ita bele fiar, tanba impaktu negativu pesoal no 
trauma n’ebe iha ligasaun ho informasaun sira kona ba instituisaun ofisial ida nia 
natureza.

 Pratika institusional no politika formal no informal husi forsa seguransa Indonesia, 
hatudu toleransia no fo’o aten brani ba membru forsa armada Indonesia nia no 
sira nia grupu auxiliar n’ebe sira mak ukun no kontrola, atu halo nafatin estragu 
seksual, tortura seksual no umilhasaun seksual ba feto maluk Timor-Oan sira.

Buat n’ebe Komisaun hetan ne’e bazeia ba evidensia hirak n’ebe forti no iha abut n’ebe 
hatudu katak:

• Violasaun hot-hotu barak liu mak sira halo iha instalasaun militar hot-
hotu.

• Komandante militar no ofisial sivil sira hatene katak soldadu sira n’ebe iha 
sira nia ukun, uza bei-beik fasilidadi no ekipamentu militar atu nune’e bele 
halo estragu seksual no tortura ba feto maluk sira, no ukun nain hirak ne’e 
la hola medida ruma atu hapara atividadi hirak ne’e, ka kastigu hahalok 
a’at nain sira. Nune’e mos, komandante ho ofisial sira mos iha kazu balu sai 
nudar hahalok nain ba violensia seksual. Iha nivel senior ho mediu, pratika 
hirak ne’e mak hanesan buka feto klosan, atu nune’e bainaka hirak n’ebe mai 
vizita no hakarak feto ruma, bele halo estragu seksual ba sira, no sira fo’o 
ba malu liu husi “lisensa atu estraga feto”, ka feto klosan sira “sai nudar riku 
soi”, n’ebe ofisial ida bainhira nia remata tiha nia k’nar, nia fo’o tutan fali ba 
ofisial seluk.

 Vitima husi tortura seksual barak tebes mak feto maluk hirak n’ebe forsa seguransa 
hare hanesan iha ligasaun ho movimentu pro independensia. Dala barak feto 
maluk hirak ne’e sai nudar alvu violensia tanba ema sira n’ebe militar buka, la-
iha fatin. Ne’e atu dehan katak tanba deit feto maluk ne’e nia kaben ka nia maun 
ruma militar sira buka maibe laiha, feto maluk ne’e mak sei hetan estragu seksual 
ka tortura n’ebe sai nudar meiu indiretu atu ataka ema n’ebe sira buka maibe 
laiha. 

Sai nudar buat ida bai-bain ba militar sira, atu lori feto maluk sira ba instalasaun 
militar, atu nune’e bele halo inkeritu ba sira kona ba sira nia kaben nia atividadi ka 
membru familiar ruma nia atividadi, no feto maluk hirak ne’e hasoru metodu tortura 

oi-oin no a’at tebes. Iha kazu balu, feto maluk sira ne’e sira hetan estragu seksual iha 
deit feto maluk sira ne’e nia uma, ka iha fatin seluk tan bainhira halao operasaun 
militar. 

 Komisaun hetan hahalok tuir mai ne’e, n’ebe halo hasoru feto maluk Timor-Oan 
sira, no hahalok ida halo iha instalasaun ofisial militar Indonesia nian:
• Sira ko’a feto maluk sira nia orgaun seksual, no hatama pilha tama ba vagina, 

no mos sunu susun matan no orgaun seksual ho sigarru.
• Sira hodi eletriku xoke iha parte sira hanesan feto nia orgaun seksual, susun 

no ibun.
• Membru forsa seguransa grupu bo’ot ida hamutuk halo estraga ba feto maluk 

ida.
• Obriga dadur sira atu halo hahalok sexo nian ba malu, no membru forsa 

seguransa sira asisti, no hamnasa.
• Sira halo estragu seksual ba feto maluk dadur sira, hodi tuir mai fali halo 

tortura seksual ba tempu naruk.
• Sira halo estragu seksual ba feto maluk hirak ne’e, kesi tiha liman no ain halo 

metin, no sira falun metin tiha feto maluk sira nia matan. Iha kazu balu, sira 
halo estragu seksual ba feto maluk hirak n’ebe sira kesi metin liman no ain, 
no hahalok ne’e sira halo to’o feto maluk hirak ne’e lakon sentidu.

• Sira fokit feto maluk sira nia orgaun seksual nia fulun iha soldadu mane sira 
nia oin.

• Sira halo estragu seksual ba feto maluk sira n’ebe kous ka isin rua. Komisaun 
simu evidensia n’ebe hanesan kona ba hahalok ne’e, nune’e mos kona ba feto 
maluk ida n’ebe sira halo estragu seksual ba nia, molok loron nia tur ahi.

• Sira obriga vitima atu molik ka la taka isin ho unuk, ka sira halo violasaun 
seksual ba feto maluk sira iha ema deskonhesidu, belun no membru familia 
nia oin. Iha duni kazu ida n’ebe feto maluk ida, sira halo estragu seksual ba 
nia iha nia inan nia oin, hafoin oho tiha nia. Dala barak tebes mak sira halo 
estragu seksual iha vitima sira, no tortura sira iha sira nia oan nia oin.

• Feto maluk sira n’ebe hetan estragu seksual iha sira nia maluk prizioneiru 
seluk nia oin, nudar meiu ida atu halo tauk vitima no dadur sira seluk.

• Sira hatama feto maluk sira iha tanki laran ba tempu naruk, nune’e mos sena 
sira nia ulun ba be, molok sira hahu halo estragu seksual ba feto maluk hirak 
ne’e.

• Sira mos uza samea hodi nune’e halo tauk feto maluk sira duranti tempu 
tortura seksual nian.

• Sira fo’o ameasa ba feto maluk sira katak karik sira rezizte ka kesar kona ba 
sira hetan estragu seksual, mak sira nia oan, forsa seguransa sei ba oho tiha 
ka halo tortura hasoru sira.

• Membru forsa seguransa grupu bo’ot deskonhesidu, halo estragu seksual 
bei-beik ba feto maluk sira. Iha kazu balu, feto maluk sira dehan katak sira 
la-bele sura mane hira mak halo estragu seksual ba sira. Komisaun konkorda 
katak vitima balu, ofisial militar oi-oin halo estragu seksual ba sira loro-loron, 
duranti fulan hirak sira dadur.

• Sira mos ho obriga deit, halo relasaun seksual liu husi vitima nia ibun.
• Sira mi tama ba vitima sira nia ibun.



133

• Sira halo estragu seksual no violensia seksual arbiru deit ba feto maluk sira 
hanesan feto kaben nain, feto maluk sira n’ebe seidauk kaben, ka feto oan 
sira tinan sei ki’ik n’ebe tuir lei, sira sei labarik.

• Sira mos halo lista ba feto sira iha fatin n’ebe militar sira hela ba, atu nune’e 
lor-loron sira ba obriga atu mai iha postu ka sede militar hodi soldadu sira 
bele halo estragu seksual ba sira. Sira troka feto hirak ne’e nia naran husi 
unidadi militar ida ba fali unidadi militar sira seluk. Iha kazu balu, feto hirak 
ne’e sira fo’o orden atu mai iha postu militar dader-dader atu nune’e membru 
forsa seguransa sira bele halo estragu seksual ba sira.

 Grau estragu seksual no forma violensia seksual seluk tan ita bele hare ona 
iha padraun ka nivel atividadi militar nian iha tempu n’eba. Violasaun seksual 
aumenta liu tan iha tempu hirak n’ebe halao operasaun militar no tun fali bainhira 
intensidadi no frekuensia operasaunn militar nian mos tun.

 Feto maluk sira n’ebe mai rende ba forsa seguransa Indonesia, hasoru tebes risku 
bo’ot atu hetan estragu ka tortura seksual. Iha tinan hirak n’ebe konflitu foin mak 
hahu husi tinan 1975 to’o tinan 1978, vitima barak n’ebe sofre violensia seksual ka 
sira n’ebe mai rende tiha-ona no hela iha fatin temporariu n’ebe militar Indonesia 
sira mak halo, nune’e mos sira n’ebe foin deit mak fila ba hela iha sira nia uma 
fatin bainhira mai rende tiha.

 Feto maluk sira n’ebe tun husi ai-laran mai rende, n’ebe militar sira deskonfia 
katak iha relasaun ho forsa gerilha, ka sira hanoin katak ema sira ne’e hatene 
forsa gerilha no sira nia apoianti nia hela fatin, hodi nune’e sira halo feto maluk 
hirak ne’e atu tulun militar Indonesia sira hodi ba buka grupu gerilha hirak ne’e. 
Iha kazu balu, sira halo tortura no estragu seksual ba feto maluk sira iha tempu 
n’ebe feto maluk sira tuir operasaun militar. Feto maluk sira mos sira obriga hodi 
tama hanesan membru grupu defeza sivil hodi halo patrulha ka ronda iha vila 
laran tomak. Bainhira sira halo sira nia k’nar ronda nian, mane hirak n’ebe ho 
kroat sai sira nia komandanti, mak halo bei-beik estragu no umilhasaun seksual 
ba sira.

 Bainhira sira kaer ema sivil barak iha tempu n’ebe mosu revolta sivil iha tinan 
1981 to’o tinan 1983, iha tempu ida n’eba mos numeru feto maluk sira n’ebe 
membru forsa seguransa halo estragu seksual barak tebes. Hahalok hirak ne’e 
hametin tan Komisaun nia hetan katak iha duni ligasaun entre operasaun militar 
ho nia objetivu, no eskala estragu violasaun seksual ba feto maluk sira, nune’e 
mos violasaun seksual seluk tan n’ebe membru forsa seguransa militar sira mak 
halo.

 Iha kazu balu bainhira halao operasaun militar n’ebe bo’ot, iha tempu ida ne’e 
mos sira halo estragu seksual no violasaun seluk tan n’ebe militar sira mak 
kordena, hodi tau alvu ba membru feto maluk komunidadi nian, n’ebe tuir hotu 
iha operasaun militar:
• Bainhira FALINTIL halo tiha atake ida ba komandante militar Postu ABRI 

nian iha Dare, Mauchiga (Hatu Builico, Ainaro) iha tinan 1982, membru 
forsa seguransa Indonesia sira haketak tiha membru komunidadi mane husi 
membru komunidadi feto. Husi ne’e, sira hahu halo programa ba estragu 
seksual ba feto maluk sira n’ebe ema ida-idak ka grupu mak halo, halo 

tortura seksual no forma violensia seksual seluk tan ba feto maluk barak 
tebes n’ebe fraku no la-iha ema atu defende sira. Programa ida ne’e kontinua 
halo iha periudu fulan barak nia laran no mos involve iha hahalok hirak 
ne’e, komandanti militar sira, ofisial eskalaun ki’ik, no membru defeza sivil. 
Komisaun hare katak komandante militar no ofisial sivil sira iha Distritu 
Ainaru duranti periudu ida ne’e sai mos responsavel no hola konta ba violasaun 
Direitus Humanus hirak n’ebe bo’ot tebes.

• Violasaun seksual bo’ot teb-tebes ba feto maluk Timor-Oan sira, sira halo atu 
nune’e hanehan populasaun lokal bainhira mosu tiha revolta ida iha kraras, 
Bibileo (Viqueque), iha tinan 1983. Iha violasaun hirak ne’e, sira mos obriga 
feto maluk sira atu sai atan ba seksu.

• Sira dadur ema em masa, no husi ne’e sira halo mos abuzu seksual ba feto 
maluk sira iha dadur laran hanesan parte atividadi militar nian duranti halao 
operasaun. Hahalok hirak ne’e feto maluk sira hetan iha fatin dadur nian 
hanesan iha hotel Flamboyan iha Bahu (postu Baucau, Distritu Baucau), iha 
mos fatin hanesan postu Koramil iha Sub- Distritu Uatu Lari (Viqueque) no 
iha prizaun Balide (Komarka) iha Dili nune’e mos sentru dadur sira seluk 
tan.

 Violensia barak no bo’ot teb-tebes mos sira halo iha tihan 1999, hodi hasa’e tan 
numeru estragu seksual ba feto maluk sira, li-liu ba feto maluk sira n’ebe hela sai 
tiha husi sira nia hela fatin ka sai hanesan refugiadu. Insidenti violensia seksual 
hirak ne’e, membru milisia, TNI no iha kazu balu grupu rua ne’e hamutuk mak 
halo hahalok hirak ne’e.

Impunidadi ba hahalok a’at nain sira n’ebe halo estragu no 
tortura seksual

Komisaun hetan katak:

 Pratika atu kaer, halo estragu seksual ba feto maluk sira, sira halo malorek deit, 
halo la ho tauk atu hetan sansaun ruma husi sira nia ofisial militar senior, husi 
ofisial sivil, ofisial junior, ho ofisial polisia, mestri no membru grupu auxiliar seluk 
hanesan defeza sivil no milisia sira. Bainhira vitima sira hetan violasaun seksual, 
sira nia familia sira ba kesar ba autoridadi legal kona ba hahalok hirak ne’e, sira 
nia proposta atu husu tulun la iha resposta no sira hasoru agresaun seluk tan. Iha 
kazu balu, membru familia sira n’ebe ba kesar, hetan baku tan sira ba kesar.

 Laiha medida n’ebe pratiku atu nune’e vitima Timor-Oan sira n’ebe hetan terus 
estragu no violensia seksual, bele buka solusaun legal ba krimi hirak ne’e. La-iha 
mos dalan ruma n’ebe membru familia sira n’ebe hodi vitima sira nia naran bele 
buka asistensia ofisial atu nune’e hapara violasaun hirak ne’e ka la-bele husik 
violasaun sira ne’e halao nafatin. Vitima sira la-iha k’bit atu hases a’an husi 
violasaun n’ebe membru forsa seguransa sira halo.

 Ulun bo’ot militar no ofisial sivil sira partisipa no simu pratika hirak ne’e, hahalok 
estragu no tortura seksual sai nudar lia malorek ida n’ebe ema hotu hatene maibe 
husik liu deit, uza fasilidadi militar no publiku atu halo hahalok hirak ne’e, no 
imunidadi bo’ot tebes ba ema hirak n’ebe halo hahalok a’at ne’e, buat hirak ne’e 

hotu lori ba situasaun n’ebe halo membru forsa seguransa bele halo buat hotu tuir 
deit sira nia hakarak. Nune’e halo violensia seksual ne’e aumenta liu tan iha tinan 
barak bainhira invazaun hahu tiha, no habarak tan partisipasaun ofisial eskalaun 
ki’ik sira no membru forsa auxiliar nian hanesan hansip no milisia, n’ebe halao 
sira nia k’nar hodi hetan kontrola no protesaun husi forsa seguransa. 

 Ofisial polisia Indonesia sira mos tama iha hahalok tortura hodi halo estragu 
seksual ba feto maluk sira, maibe la bo’ot no makas liu hanesan militar sira halo. 
Ofisal polisia sira goza imunidadi komun bainhira sira halo violasaun seksual, 
n’ebe imunidadi ida ne’e mos vale ba membru forsa seguransa sira seluk.

 Iha insidenti balu n’ebe membru mane forsa seguransa Indonesia halo estragu 
seksual ba prizioneiru Timor-Oan mane no ema sivil sira seluk (nune’e mos obriga 
sira atu halo sexo oral no forma violasaun seksual seluk tan), maibe violensia ida 
ne’e mosu uitoan liu deit bainhira ita kompara ho violensia n’ebe halo hasoru feto 
maluk Timor-Oan sira. 

Halo ema atan ba seksu

Komisaun hetan katak:

 Iha tempu invazaun no okupasaun iha pratika n’ebe bo’ot tebes n’ebe obriga feto 
maluk Timor-Oan sira atu sai atan sexo ba ofisial militar sira. Atividadi hirak 
ne’e halao malorek deit, la ho tauk ruma atu ema bele vinga, no halo iha fatin ka 
instalasaun militar nia laran, balu halo iha fatin seluk, no iha uma privadu n’ebe 
feto maluk sira n’ebe sai alvu, hela ba. Iha numeru n’ebe signifikanti tebes ba kazu 
n’ebe besik hanesan estragu no asaltu seksual halao bei-beik iha vitima nia uma 
maibe sira nia inan aman, oan ka membru familia vitima nian hela hamutuk iha 
uma ne’e.

 Hanesan halo estragu seksual halo atan ba sexo mos aumenta makas iha periudo 
n’ebe operasaun militar makas tan, no tun fali bainhira operasaun ne’e menus. 
Nudar ezemplu 64% husi kazu halo ema sai atan ba sexo n’ebe ninia relatoriu mai 
to’o Komisaun, kazu hirak ne’e barak liu mak akontense iha periudo invazaun no 
duranti tempu bainhira operasaun militar makas teb-tebes.

 Sai nudar hahalok bai-bain membru seguransa Indonesia atu dadur feto maluk 
sira iha sede militar nian ho razaun hirak n’ebe la-iha relasaun ho obejetivu 
militar nian. Feto maluk hirak n’ebe dala balu dadur to’o fulan barak no balu to’o 
fali tinan, sira ne’e mak dala barak hetan estragu seksual lor-loron, tanba ofisial 
n’ebe kontrola sira mak ejige, no nune’e mos ho soldadu sira seluk tan. Nune’e mos 
militar sira obriga sira atu halo servisu uma laran nian, maibe la hetan salariu. 

 Vitima atan ba sexo hirak ne’e la livre atu lao ba mai ka halo viajen, ka hakotu mes-
mesak buat ruma ba sira nia a’an. Sai buat ida n’ebe la komun teb-tebes bainhira 
“iha militar balu mak iha direitu uza feto maluk hirak ne’e hanesan sira nia riku 
soi” (ownership rights) no nune’e sira bele fo’o ba malu, feto maluk hirak ne’e husi 
ofisial ida ba fali ofisial foun n’ebe mai troka bainhira sira nia k’nar remata. Iha 

situasaun balu, feto maluk balu n’ebe sira obriga ba situasaun hirak ne’e, hetan 
isin rua tan hetan oan husi ofisial n’ebe la henesan duranti tinan hirak n’ebe sira 
sai vitima ba seksu.

 Dala barak liu ofisial Indonesia sira n’ebe sai aman ba labarik hirak ne’e, liu 
husi estragu seksual ka halo feto maluk sira ne’e sai atan ba seksu, la simu 
responsabilidadi atu fo’o apoiu material ba moris soin inan ho labarik ne’e. Inan 
hirak ne’e hasoru difikuldadi bo’ot teb-tebes atu fo’o moris n’ebe soin ba labarik 
ne’e. Violasaun hirak ne’e mos lori feto maluk sira ba situasaun n’ebe problematiku 
tanba bainhira sai ona vitima ba estragu seksual no sai atan seksual husi forsa 
militar Indonesia, mak dala barak ema hare sira hanesan buat foer ida no la soin 
atu kaben fali ho mane Timor-Oan ida, no sira lori nafatin marka ka estigma 
sosial ne’e iha sira nia moris tomak.

 Metodu n’ebe uza atu obriga feto maluk Timor-Oan sira atu sai atan be’e seksu, 
dala barak mos membru forsa seguransa sira halo asaun ne’e halo ho tortura, 
ameasa atu halo tortura ka oho vitima, ka oho no tortura sira nia membru familia 
ka oho ameasa no tortura komunidadi n’ebe vitima hela ba.

Impunidadi ba ema n’ebe halo atan ba seksu

Komisaun hetan katak:

 Membru forsa segurannsa Indonesia nian ho malorek tebes obriga feto maluk 
sira ba kondisaun no situasaun atu sai atan ba seksu, iha tropa nia hela fatin no 
iha vitima sira nia uma, la iha tauk ruma katak ema sei halo vingansa ba sira. 
Imunidadi total n’ebe membru seguransa goza ne’e, kapasidadi atu oho no tortura 
ema arbiru deit n’ebe sira hatudu sai, no hahalok violasaun n’ebe sistematiku iha 
territoriu laran tomak, halo vitima la-iha biban atu halai sai. Feto maluk hirak 
n’ebe sai alvu ba militar, sira obriga atu koko bei-beik violasaun a’at tebes ba sira 
nia isin no ba sira ida-idak nia dignidadi, ka hasoru violasaun ne’e liu husi estragu 
bo’ot tebes n’ebe mosu ba sira nia a’an rasik, ba sira nia familia ka komunidadi 
n’ebe sira hela ba. Iha situasaun n’ebe difisil tebes ne’e, la-iha liu esperansa ka laran 
metin atu hetan tulun husi ofisial ruma n’ebe sei iha neon kona ba lei, ka husi 
instituisaun ruma tan, no la hetan liu dalan ruma atu bele fiar katak situasaun 
ida ne’e bele remata iha tempu badak nia laran. 

 Nivel no natureza violasaun nian no imunidadi bo’ot n’ebe klase autor hahalok a’at 
nian goza, sai nudar buat n’ebe klase oi-oin forsa seguransa no administrasaun sivil 
hatene duranti tempu okupasaun. Imunidadi ida ne’e sei lakon karik membru forsa 
seguransa Indonesia, forsa polisia, ulun bo’ot administrasaun sivil no membru 
justisa sira, la hatene no la partisipa.



137

Violasaun seksual sai nudar instrumentu terror no hatun ema 
nia dignidadi

Komisaun hetan katak:

 Lao’os deit halo estragu seksual ba feto maluk, tortura no halo atan sexo nian 
ba feto sira, maibe membru forsa seguransa Indonesia nian, halo mos violasaun 
seksual sel-seluk tan. Violasaun hirak n’ebe hatun vitima nia dignidadi pesoal ka 
tuir kultura sai nudar hahalok n’ebe kultura la simu mak sira tau iha publiku atu 
ema hotu hare. Bele foti hanesan ezemplu bainhira sira obriga dadur sira atu lao 
dok husi komunidadi nia fatin ida ba fali fatin seluk, no sira la taka sira nia a’an 
ho unuk ruma, sira halo estraga seksual ba feto maluk sira iha ema hotu nia oin, 
no ezemplu bar-barak tan hanesan halo estragu seksual no tortura feto maluk sira 
iha postu militar sira, no halo dadur sira seluk bele rona vitima sira nia halerik 
no hakilar.

 Nivel no natureza violasaun nian hatudu katak intensaun lao’os deit atu fo’o 
ratifikasaun ba sira ida-idak atu bele halo hahalok a’at ne’e, maibe nia impaktu 
diretu ba vitima sira ida-idak. Nia objetivu mos atu halo umilhasaun no 
dezumanizasaun ba povu Timor. Ne’e esforsu ida atu estraga ema hirak n’ebe sei 
rezisti, no mos atu hametin liu tan realidadi katak sira ne’e la-iha poder no ema 
hirak n’ebe bele kontrola situasaun ho kilat, bele halo hahalok a’at arbiru deit 
hasoru sira. Ofisial militar sira dala barak trata no koalia ba vitima Timor-Oan 
sira hanesan “ema hirak ne’e lao’os ema”. Modelu hahalok hirak ne’e tulun duni 
atu justifika no habelar hanoin a’at hirak ne’e ba membru seguransa hot-hotu, no 
ikus mai habelar partisipasaun bo’ot liu tan iha violasaun seksual.

 Estragu seksual ba feto sira, halo atan sexo ba feto sira no violensia seksual, sai 
nudar instrumentu n’ebe uza hanesan parte ida husi kampanha n’ebe halo atu 
tau iha ema apoianti ka pro independensia sira nia neon, esperiensia tauk n’ebe 
klean, sentimentu la-iha k’bit ka poder no hamate sira nia esperansa. Violasaun 
seksual n’ebe halo ba feto maluk Timor-Oan sira, li-liu ba sira n’ebe iha ligasaun 
ho Fretilin ho Falintil, sira halo ho neon tomak atu estraga ema hodi lakon fiar 
iha ema nia a’an no ema nia entuziasmu lao’os deit ba vitima sira, maibe ba ema 
hotu n’ebe apoiu independensia, ho objetivu atu obriga sira simu objetivu politiku, 
simu integrasaun ho Indonesia. 

Numero total vitima violasaun seksual 

Komisaun hare katak sira tenki hola konkluzaun katak vitima violasaun seksual barak 
la mai oin atu fo’o sira nia relatoriu ba komisaun. Razaun ba vitima ladun barak mai 
hatudu sira nia an, mak hanesan vitima ho sasin (liu-liu sira n’ebe moris iha tempu 
n’ebe tempu konflitu foin hahu) mate ona, iha fali vitima seluk tan n’ebe sei hela iha 
Timor rai liur (iha Timor Oeste), iha fali balu n’ebe la mai oin tan natureza sira nia 
terus nian ne’e prvadu liu, no tauk ba umilhasaun n’ebe sira bele hetan husi familia ka 
sosiedadi ka rejeisaun bainhira sira nia esperiensia sira ne’e ema hotu hatene malorek 
los. Razaun forti ba numeru uitoan husi ema n’ebe mai fo’o hatene a’an no faktu ka 
realidadi hanesan kazu 853 estragu seksual ba feto maluk no halo ema sai atan ba seksu, 
hamutuk mos evidensia entrevista 200 n’ebe Komisaun tau ba arkivu, lori Komisaun 

atu bele dehan katak numeru violasaun total karik bele as makas liu tan husi kazu hirak 
n’ebe Komisaun simu ona. Komisaun iha estimativa ida katak numeru feto maluk sira 
n’ebe hetan violasaun seksual bo’ot husi membru forsa seguransa Indonesia, sira nia 
numeru rihun ba rihun lao’os atus ba atus deit.

Impaktu ba vitima

Maibe ita la fo’o sala ba vitima violensia seksual ka tau resposabilidadi ba violensia n’ebe 
ema obriga ba sira nia leten, iha sosiedadi nia laran sira hetan nafatin marginalizasaun 
no tratamentu a’at husi sira nia familia rasik husi sira nia membru komunidadi no 
igreja katolika, tan sira nia esperiensia moris nian. Ema nia kumpriensaun n’ebe la 
los kona ba violensia seksual, oras ne’e kontinua nafatin hodi nune’e halo feto maluk 
sira sai vitima nafatin.

Violasaun ba labarik nia direitus

Iha loron ida tomak ami lao besik oras sanulu nia laran. Ami sai 
dadersan tuku lima no lao to’o fali loron manas tuku 12 tempu 
n’ebe ami para uitoan atu han meiu dia, hafoin ami lao fila fali 
to’o kedas rai nakaras. Dadersan loron seluk ami sai fali, no ami 
lao ba mai hela deit nuine’e iha ai-laran. Naha n’ebe hau lori 
todan tebes.... Hafoin teki-tekir TBO sira n’ebe bo’ot uitoan halai 
tiha. Sira hatene oin sa halai no buka dalan ba fali vila. Ba ami 
sira n’ebe kikoan, n’ebe iha ai-laran tuan hanesan ne’e oin sa ami 
bele buka dalan atu fila? Iha kalan ida n’eba bainihra komandante 
kompanhia haruka ami atu ba foti etu, nia hare katak TBO nain 
rua halai fila tiha. TBO nain rua ne’e ida sai husi ami nia unidadi, 
hodi nune’e husik ami nain rua mesak. TBO ida fali, nia tinan 
besik 16 ka 17, no hau iha tempu n’eba foin mak tinan 8 ka 9.41

Rezumu

Labarik sira iha Timor-Leste hasoru duni violasaun direitus humanus oi-oin no makas 
tebes duranti periudu mandatu komisaun nian. Husi komisaun nia sondajen hare 
katak parte hotu n’ebe tama iha konflitu iha Timor-Leste, halo duni violasaun hasoru 
labarik sira. Violasaun hasoru labarik sira ne’e barak liu mak militar Indonesia ho 
sira nia auxiliar sira halo. Forsa hirak ne’e oho, halo estragu seksual, dadur no halo 
tortura, obriga labarik sira atu sai husi sira nia fatin ka halo rekrutamentu obrigatoriu 
ba sira.

Iha kazu balu, labarik sira hasoru experiensia sira n’ebe hanesan deit ho ema adultu; 
sira terus tanba parte hirak n’ebe tama iha konflitu la distingi ema sivil no ema kaer 
kilat. Tan ne’e labarik sira la-bele hases husi hahalok oho masal ka bainhira militar 
sira kaer sira ho sira nia familia iha tiru malu nia laran bainhira halao operasaun 
militar. Dadus hirak n’ebe Komisaun tau hamutuk liu husi prosesu deklarasaun n’ebe 
foti, hatudu katak labarik sira terus duni ba violasaun barak duranti tinan 1976-
1981, no tinan 1999, no hahalok sira ne’e hatudu duni padraun violasaun geral n’ebe 
populasaun sira hasoru.

Nune’e mos, hahalok violasuan n’ebe halo hasoru labarik sira, hanesan deit ho ida 
n’ebe sira halo ba ema bot. Maibe vitima nia tinan ki’ik-oan tebes, kontiudu relatoriu 
violasaun seksual kona ba labarik sira n’ebe haktuir iha kraik ne’e, la dok husi violensia 
hirak n’ebe fo’o sai iha kapitulu n’ebe koalia kona ba violensia seksual. Violasaun 
hirak ne’e:

• Halo estragu seksual no halo atan ba sexo iha hela fatin ka refugiadu sira nia 
fatin konsentrasaun. 

• Sai nudar alvu hahalok violensia seksual n’ebe ema halo ba sira tanba deit 
membru familia ruma iha hela ai-laran.

• Violasaun ba labarik hirak n’ebe tama iha atividadi klandestina n’ebe hamosu 
ba sira eksplorasaun seksual ba tempu naruk.

• Uza estrategia violensia seksual hanesan forma husi tortura, no hahalok hirak 
ne’e halo ita hare katak sira uza oportunidadi atu halo hahalok a’at hirak 
ne’e.

Hahalok violensia seksual n’ebe sira halo ba labarik nune’e mos ba ema bo’ot, sai 
nudar hahalok n’ebe halao malorek deit, la ho tauk atu hetan sansaun ka kastigu ruma 
husi mililtar ka paramilitar Timor-Oan sira, ka husi populasuan sivil sira n’ebe iha 
autoridadi hanesan chefe suku.

Nune’e mos distinsaun husi ema bo’ot no labarik n’ebe la klaru sai nudar faktu n’ebe 
hatudu katak ema Timor-Oan sira iha kumpriensaun n’ebe fleksivel liu kona ba 
labarik bainhira kompara ho distinsaun n’ebe hetan difinisaun internasional. Atu 
sai konsistenti ho lei internasional nia instrumentu hanesan Konvensaun kona ba 
Labarik nia Direitu, Komisaun adopta definisaun kona ba labarik, mak hanesan ema 
n’ebe iha tinan 17 ba okos.*

Tan sa mak labarik sira tenki koalia ketak iha Relatoriu ida ne’e? Primeiru, tan violasaun 
n’ebe halo ba labarik sira, sai nudar hahalok n’ebe universalmente ladiak no merese 
kritika. Tan ne’e, hein katak parte hot-hotu sei trata labarik sira ho respeitu n’ebe 
bo’ot, no lao’os ema bo’ot sira halo violasaun oi-oin hasoru labarik n’ebe halo ita nia 
neon hakfodak. Ita sinti hakfodak ho hahalok n’ebe halo ba labarik, tanba ita hatene 
katak labarik sira klasifikadu hanesan grupu inosenti ka sala laek no tanba sira nia 
inosensia ne’e, tenki hases sira tuir bele husi ema bo’ot nia hahalok no komportamentu 
n’ebe at.

Segundu, klaru teb-tebes ba ita katak labarik sira sai nudar klase sosiedadi n’ebe fraku 
no la-iha bali, li-liu iha situasaun konflitu ka desturbiu bo’ot n’ebe Timor-Leste hasoru 
duranti tinan 25, n’ebe tama iha periudu Komisaun nia mandatu. Labarik sira mos 
tama iha grupu n’ebe husik hela sira nia uma bainhira invazaun hahu tiha, dala balu 
ba tinan barak iha periudu ida nia laran, no hasoru susar hanesan hamlaha no moras. 
Barak liu halai sai la ho sira nia familia n’ebe atu tau matan ba sira, no nune’e sira sai 
grupu ida n’ebe fraku no la-iha k’bit no fasil liu atu hetan abuzu, ema naok no hetan 
rekrutamentu obrigatoriu. Uza labarik sira iha operasaun funu nian hanesan (Tenaga 
Bantuan Operasi, TBO), hahalok ne’e tau perigu ba labarik sira nia moris, sira nia 
saude no sira nia moris ba futuru. Sira nia isin n’ebe sei ki’ik no fraku hela, bainhira 
sira tenki lori naha n’ebe todan tebes, ida ne’e bele estraga sira nia saudi. Tempu halao 
k’nar hanesan ne’e, bele dura ba tinan barak nia laran, no nune’e estraga labarik sira 
nia oportunidadi atu hetan edukasaun.

Labarik sira nia pozisaun espesial iha Timor-Leste, lao’os deit mosu husi sira nia estatus 
uniku n’ebe ema hotu hatene. Atensaun espesial ida ne’e, mosu mos husi faktu n’ebe 
hatudu katak labarik sira reprezenta futuru. Hanoin ruahanesan dehan tiha-ona iha 
leten, buka duni atu kuda lealdadi ba labarik sira nia kauza, hahu kedas husi sira nia 
tinan n’ebe sei mamar. Militar Indonesia hola parte ativa hodi involve labarik sira 
hanesan auxiliar militar ka paramilitar, liu husi foti sira atu sai TBO ka milisia. Sira 
balu hetan diviza to’o ikus mai sai nudar figura importanti pro integrasaun nian. 
Indonesia uza malorek deit sistema edukasaun ba labarik sira ne’e atu halo propaganda 

*  Tuir kompriesaun Iha Timor-Leste katak grupu ida ne’e ema sira n’ebe seidauk kaben. Maibe ema sira n’ebe seidauk tinan 18 maibe kaben 
tiha ona bele konsidera sira hanesan ema adultu, no ema sirak n’ebe liu tiha ona tinan 17 maibe seidauk kaben bele konsidera sira hanesan sei 
labarik. Konflitu ida ne’e rasik hamoris tan komplikasaun seluk: hanesan exemplu, labarik sei ki’ik ho tinan 15 kaer pozisaun ho autoridadi 
iha Flintil nia laran no hetan tratamentu hanesan adultus; tanba sata ida ne’e husi hahalok funu nian, estudantes eskola sekundariu nian husi 
tinan 18 ba leten maka barak liu.

kona ba integrasaun no kona ba estadu Indonesia hahu husi kedas loron hirak n’ebe 
okupasaun foin mak hahu deit ba. Rezistensia mos uza labarik ki’ik-oan sira ba k’nar 
ki’ik-oan ruma hanesan estafeta ka guarda. Maibe, hanesan historia hirak iha leten 
hatudu ona, iha oportunidadi hanesan ne’e, sira mos bele hetan eskalaun ka pozisaun 
ruma iha movimentu klandestina. Iha razaun pratika bainhira uza labarik sira: ba 
militar Indonesia, labarik sira hanesan grupu n’ebe bele fasil atu hetan influensia no 
obedese lalais, liu fali ema bot. Ba Rezistensia, labarik sira iha vantajen bo’ot liu atu 
autoridadi sira la deskonfia no iha ligasaun diak ho Igreja no rede komunidadi nian, 
no nune’e sira bele tama iha parte luta nian.

Hare ba labarik ki’ik-oan sira nia k’bit laek n’ebe uniku, Komisaun fiar katak trauma 
mosu ba ema Timor-Oan hotu n’ebe bo’ot iha tempu okupasaun Indonesia nian. Iha 
duni evidensia katak insidenti trauma nian bele sai forti liu ba labarik hirak n’ebe 
hetan rekrutamentu atu tama milisia husi tinan 1988 to’o tinan 1999. Iha sira nia kazu, 
trauma lao’os mosu ba sira tanba deit sira hare violensia n’ebe bo’ot, maibe mos tan 
impaktu psikolojiku husi rekrutamentu obrigatoriu, husi hahalok hodi fahe sira nia 
lealdadi, no mos moe, tanba sira tama iha grupu n’ebe la los. Relatoriu iha kraik ne’e 
hatudu labarik ki’ik-oan sira nia kazu n’ebe koko estres bo’ot tebes. Nudar ezemplu, 
TBO oan sira hetan rekrutamentu obrigatoriu tanba deit sira ka sira nia familia ruma 
hetan deskonfiansa katak iha relasaun ka kontaktu ho movimentu pro independensia. 
Iha duni balansu n’ebe la hanesan kona ba poder no rekursu husi okupanti no ema 
hirak n’ebe hetan okupasaun. Indonesia nia hahalok ba populasaun sira seluk tan, la 
hatudu mo-mo’os diferensa bainhira Indonesia obriga no bianhira populasaun sira 
rasik hakarak ho laran. Bainhira iha esforsu atu halo balansu ba presaun hirak ne’e, 
mak mosu ba labarik ki’ik-oan sira risku hanesan ema bolu sira ulun rua “kepala dua” 
husi parte rua n’ebe halo konflitu. Labarik sira nia reasaun ba presaun hirak ne’e bele 
muda husi tempu ba tempu, tanba hahalok tortura ruma ka tanba fo’o intensivu oan 
ruma no mos tanba lori labarik sira tama ba situasaun tiru malu laran ka kombate 
nia laran.

Terseiru, labarik Timor-Oan sira terus tanba simu abuzu n’ebe espesifiku bainhira 
kompara ho abuzu sira n’ebe halo ba populasaun hot-hotu, li-liu tanba ema lori sai 
labarik sira rihun ba rihun hodi ba Indonesia. Labarik hirak ne’e barak tebes mak 
ho obriga deit transfere ba Indonesia, no bainhira sira nia inan aman lakohi, mak 
sira naok deit labarik sira ne’e hodi lori sai. La klaru katak pratika hirak ne’e formula 
ona iha politika ruma. Maibe, iha evidensia bo’ot no barak tebes n’ebe hatudu katak 
ofisial ho eskalaun bo’ot husi parte militar ka sivil, la konsege regula hahalok a’at hirak 
ne’e, no dala balu sira mos involve hotu hodi lori sai labarik sira. Maibe tranferensia 
ba labarik sira ne’e halo ho motivu preokupasaun umanitariu ka liu husi buka duni 
inan aman sira nia konsentimentu, la-iha esforsu n’ebe bele garante katak labarik sira 
mantem kontaktu nafatin ho sira nia familia. Sira la-bele ho livre hili atu hela ka fila 
mai Timor-Leste, no sira la-iha lisensa atu mantem nafatin sira nia identidadi kultural. 
Iha kazu balu, hahalok hirak ne’e hetan apoiu makas tebes atu bele hala’o.

Hanesan sira halo ba feto sira, nune’e mos sira trata labarik sira hanesan auxiliar 
atu lori naha. Nudar ezemplu, hanesan TBO sira la hetan salariu regular ba sira nia 
servisu. Militar sira obriga sira atu lori soldadu Indineza nian naha n’ebe todan tebes 
no lori sira sai TBO, bele lori sira sai tiha ba Indonesia, ka fo’o fali sira ba soldadu 
foun n’ebe foin mai. Militar sira lakohi hatene sira nia relasaun ho familia no sira nia 
estatus partikular hanesan labarik ki’ikoan.

Kuartu, labarik ki’ik-oan nia estatus espesial hetan rekonhesimentu tuir lei internasional 
no sistema oi-oin husi lei domestika, nune’e mos husi Indonesia nia lei. Sistema legal 
barak mak fo’o konsiderasaun espesial ba labarik nia nesesidadi. Bainhira iha situasaun 
konflitu armada no okupasaun, lei internasional fo’o protesaun ba labarik sira n’ebe la 
hanesan ho protesaun n’ebe halo ba populasaun hot-hotu.

Buat geral n’ebe Komisaun hetan

Luta atu kontrola Timor-Leste husi parte ida mak halo funu ho labarik ki’ik-oan sira. 
Labarik sira sai vitima, sai mos hahalok a’at nain, tulun ka hare konflitu politiku n’ebe 
nakfera iha Timor-Leste hahu husi tinan 1974. Hahu husi tinan hirak ne’e, obrigasaun 
husi parte hot-hotu atu tau sira nia interese bo’ot ba labarik sira, la-iha.

Labarik sira iha protesaun espesial tuir prinsipiu legal internasional n’ebe fo’o sai 
preokupasaun partikular kona ba labarik sira nia k’bit laek no presiza atu bali. Sai 
nudar parte hot-hotu nia responsailidadi atu kumpri dever hodi hare ba labarik sira, 
li-liu iha periudu konflitu bainhira la-iha tebes balansu poder entre ema bo’ot no labarik 
sira. Komisaun hare katak parte hot-hotu husi konflitu nian la konsege hola protesaun 
n’ebe lolo’os kona ba ida ne’e, maibe violasaun oi-oin n’ebe a’at liu no merese kritika, 
mak violasaun n’ebe Indonesia halo.

Indonesia nudar poder efetivu iha Timor-Leste, iha dever n’ebe klaru atu respeita 
labarik nia direitu. Dever hirak ne’e hakerek tiha-ona iha lei umanitariu Internasional, 
husi Konvensaun Genebra IV. Indonesia lao’os iha deit obrigasaun espesifku maibe iha 
dever geral atu protege labarik sira, no la-bele lori sira ba perigu ruma hanesan tau sira 
iha situasaun n’ebe perigozu ba sira nia moris. Indonesia falha teb-tebes atu kumpri 
nia obrigasaun li-liu husi sira nia tratamentu ba labarik sira hanesan TBO n’ebe lori 
labarik sira tama iha tiru malu laran, no bainhira fahe labarik sira husi sira nia familia, 
no lori sai sira ba Indonesia, ba fatin n’ebe la hanesan ho sira nia kultura rasik.

Duranti tempu okupasaun, Indonesia mos kesi a’an ba padraun direitus humanus 
n’ebe hakerek ona iha Deklarasaun Universal kona ba Direitus Humanus. Hirak ne’e 
hetan bei-beik violasaun ho forma oin-oin, hanesan obriga labarik sira atu fo’o tulun 
ba forsa militar, nune’e viola labarik sira nia direitus kona ba moris, liberdadi no ema 
ida-idak nia seguransa, no direitu ba liberdade hanoin no espresaun. Maibe Indonesia 
ratifika Konvensaun Direitus ba Labarik iha fulan Setembru tinan 1990, ida ne’e sala 
tiha ninia obrigasaun legal n’ebe kesi ba’a nia. Iha termu geral, Indonesia la konsege 
halao nia obrigasaun atu nune’e fo’o priuridadi ba interese diak no bo’ot, bainhira halo 
desizaun n’ebe iha relasaun ho labarik no hodi foti netik labarik nia hanoin molok 
sira halo sira nia konsiderasaun (Artigu 3(1). Ida ne’e mos viola obrigasaun espesifiku 
bar-barak n’ebe iha relasaun ho violensia seksual no nia obrigasaun kona ba liberdadi 
espresaun no hili.

Labarik ki’ik-oan sira Iha tempu Konflitu Armadu nia laran 
no Movientu Klandestinu

Parte hot-hotu uza labarik sira bainhira mosu konflitu politiku iha Timor-Leste n’ebe 
tama iha mandatu periudu Komisaun nian.

Labarik sira forsa militar Indonesia uza hanesan TBO (Auxiliar ba 
Operasaun)

Komisaun hetan katak:

 Militar Indonesia rekruta labarik rihun ba rihun sai TBO.

 TBO hirak ne’e, sira rekruta duranti tempu okupasaun nian, no sira nia numeru 
sa’e as los duranti tinan 1976-1981, iha tempu n’ebe operasaun militar mos sa’e 
makas.

 ABRI uza metudu oi-oin atu rekruta labarik sira sai TBO, hahu husi obriga labarik 
sira, to’o fo’o ba sira konpensasaun ruma. Labarik balu tama ba TBO tan sira 
rasik hakarak. Maibe, iha tempu susar makas mosu daudaun, distinsaun entre 
rekrutamentu obrigatoriu ho voluntariu tama ba TBO ne’e, la klaru.

 Militar Indonesia prefere uza labarik ki’ik-oan sira hanesan TBO no la buka ema 
bot.

 Rekrutamentu n’ebe soldadu ida-idak halo sai nudar hahalok n’ebe barak tebes 
iha nivel estrutura militar nian. La-iha esforsu ruma atu prevene netik buat hirak 
ne’e atu mosu; maibe iha esforsu atu regula pratika hirak ne’e, katak hahalok hirak 
ne’e sai buat n’ebe ema hatene maibe husik liu deit.

 Maibe hetan rekonhesimentu ofisial, TBO lao’os membru forsa armada no la goza 
benefisiu tuir soldadu regular ida, hanesan simu salariu, diviza ka farda.

 Labarik ki’ik-oan sira n’ebe sai TBO la simu salariu husi militar Indonesia ba 
servisu hirak n’ebe sira halo. Maibe sira simu hahan no fatin atu hela ba, ida ne’e 
lao’os salariu n’ebe justu.

 Laiha regulamentu ruma n’ebe koalia kona ba soldadu ida-idak nia tratamentu 
ba labarik TBO sira.

 Relasaun entre labarik TBO ho soladadu sira n’ebe sira serbi ba, ladun iha balansu 
ka hanesan. Iha kazu balu, soldadu sira trata sira nia TBO hanesan sira nia riku 
soi. Sira kontrola labarik sira nia movimentu, sira nia servisu, sira nia kondisaun 
moris, no ikus liu labarik sira ne’e nia moris ka mate. Dala balu soldadu balu halo 
kontrola ba TBO sira maibe sira nia k’nar remata tiha ona; dala balu, sira fo’o 
labarik sira ba malu; dala balu mos sira lori metin nafatin labarik sira atu ba servi 
ba sira.

 Labarik TBO sira halao sira nia k’nar, no maibe sira la involve tama hodi halo 
funu, maibe militar sira tau sira ba perigu fiziku. Sira tau labarik sira ba kondisaun 
servisu n’ebe lori risku ba labarik sira nia Saude no estraga oportunidadi atu 
labarik sira bele eskola ka hetan tan edukasaun. Iha kazu barak, servisu hirak 
n’ebe TBO sira halo, la-iha liu proporsaun ka la hanesan ho sira nia kapasidadi 
fiziku ka intelektual.

 Sira lao’os lori deit labarik sira sai hanesan TBO, maibe sira tau labarik sira 
haumtuk ho ema bo’ot sira hodi ba halo operasaun militar. Iha kazu hanesan 
Operasi Kikis iha fulan Julhu to’o fulan Setembru tinan 1981, iha fatin balu sira 
foti labarik sira n’ebe foin mak tinan 10, n’ebe hodi tau hamutuk ho ema Timor-
Oan rihun sanulu resin atu ba harahun Falintil sira nia baze.

Husi buat hirak n’ebe dehan tiha-ona iha leten, Komisaun hanoin katak pratika hirak 
militar Indonesia uza labarik sira ne’e:

• Hahalok hirak ne’e hamosu forma halo atan ba ema. Ida ne’e sai nudar 
violasaun ba proibisaun konstume fundamental hasoru hahalok halo atan, 
nune’e mos violasaun ba Konvensaun Genebra (ho hakarak hamosu terus ka 
kanek seriu ruma ba ema nia isin no saudi: Konvensaun Genebra IV (Artigu 
147) ) no violasaun ba lei kostumi funu nian.

• Hahalok ida ne’e hamosu forma obriga ema atu halo servisu no viola Artigu 
51 Konvensaun Genebra IV n’ebe ejige katak, karik Poder Okupanti uza 
populasaun sivil husi territoriu n’ebe sira okupa ba atu halo servisu ruma, 
poder okupanti iha obrigasaun iha dever atu selu sira ho salariu n’ebe justu 
no “servisu ne’e tenki iha proporsionalidadi ho ema nia kapasidadi fiziku ho 
intelektual”.

Labarik sira iha movimentu Falintil no klandestinu nian

Komisaun hetan katak:

 Labarik sira n’ebe iha tinan 15 mai kraik, halao k’nar hanesan soldadu gerilha 
Falintil nian. Maibe insidenti hirak ne’e la habelar ba fatin hotu.

 Laiha evidensia katak labarik sira ema rekruta ho obriga atu tama ba Falintil. 
Ema barak n’ebe uluk iha tempu n’eba sei labarik no rekruta tama Falintil, fo’o 
sasin katak sira rasik hakarak tama ba Falintil atu apoiu luta ba Timor-Leste nia 
independensia; balu fali dehan katak sira nia esforsu atu tama ba forsa gerilha, 
ema rejeita kedas tanba deit sira ki’ik liu. Labarik sira n’ebe sai membru Falintil 
la hanesan ho labarik sira n’ebe iha rai tasi balu nian n’ebe ho obriga ema rekruta 
sira atu nune’e obriga mos sira halo sira hakarak komete hahalok at.

 Rekrutamentu sira ne’e ita hare hanesan buat provizoriu deit, informal no la-iha 
sentru ruma mak kontrola. Labarik balu husik duni sira nia uma atu mai tama 
Falintil, balu hetan rekruta formal, seluk tanba moris ho komunidadi n’ebe halai 
ba ai-laran, no involve a’an tanba deit funu mosu, sira mos iha n’eba.

 Tratamentu ba sira hirak n’ebe hetan rekrutamentu ne’e barak liu mak diak , 
maibe sira tenki hasoru kondisaun no situasaun balu n’ebe makas tebes, bainhira 

sira foin mak tama hanesan rekruta foun. Kazu maltratu balu, iha duni maibe 
iha relasaun ho regulamentu disiplinar, iha relasaun ho konflitu intra-Fretilin ka 
atu prevene sira mai rende.

 Servisu n’ebe sira halo, ikus mai hamosu konsekuensia ba sira nia moris. lao’os 
deit sira tenki hasoru perigu atu bele lakon sira nia moris iha tiru malu laran, 
maibe juventude barak mak hasoru difikuldadi bainhira sira remata tiha sira nia 
k’nar, hanesan sira sai alvu ba forsa seguransa Indonesia, tan sira ne’e simpatizanti 
pro Independensia, no nune’e sira sinti difisil tebes atu hatama a’an ba moris sivil 
bainhira sira husik tiha sira nia knar.

Komisaun simu katak:
• Bainhira simu labarik sira tinan 15 mai kraik hodi tama ba forsa gerilha, 

FALINTIL viola padraun kona ba lei umanitariu internasional n’ebe fo’o sai 
iha tinan 1977, husi Protokolu Adisional I, ba Konvensaun Genebra.

• Rekrutamentu voluntariu husi ema sira n’ebe tinan 15-17, la sai nudar 
violasaun ba instrumentu Direitus Humanus ka lei umanitariu. 

Komisaun hetan katak:

 Labarik sira sai nudar parte esensial/importanti ida iha komponenti klandestinu 
hodi rezisti ba poder okupanti, liu husi k’nar hanesan estafeta ka manu ain, liu 
husi partisipa iha demostrasaun no apoiu sel-seluk tan.

 Lideransa Reziztensia sira mos rekruta labarik no jovem sira tama ba movimentu 
klandestinu, li-liu tanba sira nia kontribuisaun uniku n’ebe sira bele halo.

 Laiha tan evidensia ruma n’ebe bele dehan oin seluk tan husi labarik sira nia 
partisipasaun voluntariu iha movimentu klandestinu. Maibe esperiensia violasaun 
direitus humanus n’ebe membru forsa seguransa halo diretamente ba labarik 
no jovem sira ka sira nia membru familia n’ebe besik, tanba deit razaun servisu 
hamutuk ho Rezistensia. Difisil tebes atu hatene to’o iha n’ebe no oin sa mak labarik 
sira nia desizaun atu hola parte iha atividadi klandestina sai nudar desizaun ida 
n’ebe sira hatene tiha-ona molok sira hakotu. Maibe labarik sira n’ebe iha ona 
idade ka maturidadi n’ebe sufisiennti ona, iha direitu ba liberdadi espresaun no 
atu hakotu atu halo buat ruma tuir sira nia konsiensia.

 Labarik Timor-Oan sira n’ebe partisipa iha movimentu klandestinu, tama iha risku 
bo’ot teb-tebes atu hetan kastigu husi militar no Indonesia nia agensia, sira barak 
liu mak hetan terus tanba sira nia involvimentu iha atividadi klandestina. 

Komisaun simu katak:

• Maibe rekrutamentu ba labarik sira atu tama ba movimentu klandestinu 
n’ebe halo husi ator hirak n’ebe lao’os governu ne’e, la sai nudar violasaun ba 
ida ba lei internasional, maibe ne’e la tuir padraun direitus humanus n’ebe 
fo’o interese bo’ot atu labarik sira sai duni nudar prioridadi.

• Resposta atu hakotu mate husi militar Indonesia ba labarik sira n’ebe involve 
iha movimentu klandestinu, sai nudar violasaun ida ba ema hot-hotu nia 

direitus atu goza liberdadi konsiensia no espresaun hirak n’ebe hakerek li-liu 
kona ba labarik iha Artigu 12 no 13 husi Konvensaun Direitus Labarik nian 
(CRC).

Labarik hirak n’ebe milisia pro otonomia rekruta iha tinan 1999

Komisaun hetan katak:

 Bainhira tinan 1998 besik remata, halo rekrutamentu ba labarik sira hodi tama 
ba grupu milisia n’ebe hamosu terror ba Timor-Leste.

 Labarik barak liu mak sira rekruta ho forsa liu husi pratika intimidasaun ba labarik 
sira duni ka ba sira nia familia. Labarik balu ba tama grupu hirak ne’e tan sira 
rasik mak hakarak, labarik hirak ne’e nia razaun mak hanesan sira nia familia 
ema pro integrasaun ka sira konkorda ho milisia sira nia objetivu.

 Labarik sira n’ebe sai membru ba milisia, halo hahalok hirak n’ebe hasoru direitus 
humanus hanesan oho, asaltu fiziku, halo estragu seksual ba feto, nune’e mos halo 
destruisaun propriedadi iha fatin bar-barak. 

 Labarik sira n’ebe sira rekruta, balu hetan konpensasaun , maibe konpensasaun 
ne’e osan ka hahan uitoan deit.

 Indonesia la halo liu buat ida atu protege labarik sira husi rekrutamentu ho forsa 
atu tama ba grupu kriminal; iha realidadi membru militar sira duni mak involve 
a’an diretamente iha atividadi hirak ne’e.

 Pratika n’ebe halo rekrutamentu obrigatoriu ba labarik sira atu tama ba grupu 
milisia pro integrasaun, sai nudar pratika n’ebe halo hodi kria inpresaun husi 
kamada jovem n’ebe fanatiku hodi apoia ba integrasaun no atu dada jovem sira 
ne’e tama ba atividadi hirak n’ebe atu sobu familia no ligasaun entre komunidadi 
n’ebe movimentu pro independensia kaer metin.

 Sira n’ebe hetan ona rekrutamentu, barak liu mak mai husi kamada sosiedadi 
Timor nian n’ebe moris kiak, no sira sai brutu tanba sira nia partisipasaun no 
hare rasik ho matan violensia, nune’e mos iha sira nia laran mosu estigma ka 
marka n’ebe halo sira hare sira nia a’an lao iha “dalan n’ebe la los”. Iha evidensia 
balu n’ebe hatudu katak labarik sira n’ebe partidu sira rekruta iha tinan 25 tempu 
konflitu nian, maibe sira n’ebe tama milisia mak hetan trauma makas liu tanba 
sira nia esperiensia. 

 Komisaun la hetan evidensia ruma katak Indonesia hola duni medida ruma atu 
promove rekoperasaun psikologiku no fiziku no reintegrasaun sosial ba labarik 
hirak ne’e.

Komisaun simu katak:

• Obriga labarik sira atu tama ba grupu milisia no halo sira hola parte iha 
hahalok kriminal nian to’o dalan balu hahalok hirak ne’e sira halo hasoru 
duni sira nia komunidadi rasik, hahalok hirak ne’e hotu sai fali ba tratamentnu 
dezumanu n’ebe hamosu susar no terus ka estragu ba isin no saude ba labarik 

n’ebe halo hahalok hirak ne’e. Ne’e sai nudar hahalok ida hasoru Artigu 147 
husi Konvensaun Genebra IV no hasoru lei no kostumi funu nian. Hahalok 
ida ne’e mos viola obrigasaun Indonesia nia Direitus Humanus tuir Artigu 38 
husi CRC n’ebe garante respeitu ba labarik, liu husi regulamentu espesifiku 
kona ba lei umanitariu internasional.

• Uza labarik hodi bele hetan objetivu politiku sai nudar hahalok esplorasaun 
nian. Indonesia ho ida ne’e viola labarik snia direitu atu hetan protesaun husi 
esplorasaun hirak n’ebe estraga labarik sira nia moris soi, nune’e mos hahalok 
hanesan ne’e hasoru mos artigu 36 husi CRC. 

• Indonesia la konsege kumpri nia obrigasaun atu hola medida ruma atu 
promove promove rekoperasaun psikolojiku no fiziku no mos reintegrasaun 
sosial ba labarik sira tuir Artigu 39 husi CRC.

Tratamentu dezumanu ba labarik sira

Kaer labarik sira arbiru deit

Komisaun hetan katak:

 Labarik sira kaer ba dadur arbiru deit iha kuaze periudu tomak tuir komisaun 
nia mandatu. Membru UDT sira kaer labarik sira arbiru deit duranti konflitu 
ho kroat iha tinan 1975. Fretilin nia reprezentante sira mos sai responsavel ba 
dadur labarik sira duranti periudu ida ne’e no mos tinan balu bainhira hahu tiha 
invazaun Indonesia. Forsa seguransa Indonesia tama iha hahalok sira n’ebe dadur 
labarik barak tebes arbiru deit. Sira trata labarik sira n’ebe iha dadur laran ho 
violasaun sistematiku duranti periudu okupasaun iha tinan 24 nia laran.

 Duranti okupasaun, agensia governu Indonesia nian mos dadur labarik sira arbiru 
deit ho hola responsabilidadi ba violasaun sistematiku no iha fatin bar-barak kona 
ba ba labarik nia direitus bainhira labarik sira ne’e sei hela iha fatin dadur nian. 
Husi tinan 1975 to’o tinan 1999, ba labarik sira, agensia forsa seguransa Indonesia 
nian halo bei-beik hahalok mak hanesan kesi, baku, tebe, halo violasaun seksual 
ba labarik feto ki’ik-oan sira, ho eletriku xoke sira, sunu sira ho sigarru, hatama 
sira ba be’e laran, tau sira iha sela izoladu n’ebe nakukun tebes, ameasa atu oho sira 
no halo terror ba sira. Labarik ki’ik-oan balu mate duni tanba simu tratamentu 
a’at Komisaun hatene kazu ida deit n’ebe hahalok a’at nain n’ebe halo violasaun 
hirak ne’e simu duni kastigu ka tau duni disiplina ba nia, no ida ne’e sei hato’o 
tuir mai.

 Iha tinan hirak liu tiha invazaun, sira dadur labarik barak teb-tebes n’ebe foin 
mak mai rende ka foin mak sira kaer ka labarik hirak n’ebe sira tau iha “kampu 
konsentrasaun”. Hahan, mahon, no saude n’ebe labarik sira ne’e simu, a’at teb-
tebes, no labarik sira nia movimentu n’ebe restritu tebes halo sira no sira nia 
familia la-iha tan k’bit atu buka hahan hodi aumenta tan ba hahan uitoan tebes 
n’ebe sira simu. Labarik sira dala balu sira tau iha fatin dadur ofisial no fasilidadi 
militar nian bainhira labarik sira mai rende ka sira kaer rasik. Labarik sira tama 
iha numeru signifikanti husi ema sira n’ebe dadur iha ilha Ataúro husi tinan 1980 
to’o tinan 1986 hamutuk ho sira nia familia ka mes-mesak deit. Labarik sira rihun 
ba rihun mak mate tanba kondisaun n’ebe a’at iha kampu konsentrasaun no iha 
ilha Ataúro.

 Razaun ba militar Indonesia hodi dadur labarik sira, hanesan mos ho razaun n’ebe 
sira foti hodi dadur ema bot: sira nia involvimentu iha atividadi klandestinu, atu 
halakon apoiu ba mambru Falintil no hetan informasaun kona ba Falintil ka kona 
ba movimentu klandestinu. Labarik sira tau ba dadur tanba mos sira nia inan 
aman ka sira nia membru familia nia hahalok.

 Estudanti ho labarik sira n’ebe foin mak iha eskola primaria, sira kaer no tau 
ba dadur bainhira labarik sira ne’e halo demostrasaun iha publiku n’ebe hahu 
iha tinan 1990 resin. Autoridadi Indonesia sira mos dadur labarik sira durannti 
no bainhira demostrasaun remata tiha, no dala balu sira halo hahalok sira ne’e 
atu prevene halao demostrasaun. Labarik sira n’ebe dadur, hasoru violasaun a’at 
teb-tebes nune’ mos tortura. Labarik sira mos agente milisia no membru forsa 
seguransa Indonesia kaer ba dadur, duranti tempu violenseia tanba konsulta 
popular iha tinan 1999. Dala balu, sira kaer labarik hirak ne’e hodi obriga tama 
ba grupu milisia.

 Bainhira mosu tiha golpe de estadu iha loron 11 fulan Agostu tinan 1975, labarik 
barak mos UDT kaer ba dadur hodi tau iha fatin hirak n’ebe UDT sira hili tiha 
ona. Komisaun la simu evidensia ruma kona ba tortura ka tratamentu n’ebe bo’ot 
no a’at tebes ba labarik sira n’ebe UDT dadur. 

 Duranti periudu konflitu internu ho kroat, membru Fretilin sira mos kaer ema 
bar-barak nune’e mos labarik sira tanba razaun sira ka sira nia membru familia 
sai apoianti ba partidu seluk. Tortura ho tratamentu a’at ba labarik sira, Fretilin 
mos halo iha dadur laran, maibe lao’os iha fatin hot-hotu no hahalok ne’e lao’os 
sistematiku.  

 Bainhira invazaun remata tiha, Fretilin sira kontinua nafatin kaer arbiru deit 
labarik sira ba dadur, maibe hahalok hirak ne’e sai nudar hahalok insidental deit, 
bainhira kompara ho sira dadur ema bo’ot sira. Maibe, iha mos kazu balu n’ebe 
labarik sira tau ba dadur, tanba deit sira nia familia ruma pretense ba partidu seluk 
no Fretilin buka la hetan, no mos dadur labarik sira tanba iha alegasaun labarik 
sira viola disiplina. Maibe iha evidensia barak, iha duni surat atu kaer ema ba 
kazu balu, dadur, tortura, nega ba dadur prosesu n’ebe lolo’os, no uza labarik sira 
hanesan refem n’ebe la-iha liu fundamentu legal ida ba hahalok ida ne’e.

Komisaun simu katak:
• Bainhira membru forsa seguransa Indonesia nian tau labarik sira ba dadur, 

sira halo violasaun oi-oin no repete bei-beik hasoru violasaun ba Indonesia 
nia lei, padraun direitus humanus no ba lei internasional. Sira kaer bei-beik 
ema hirak n’ebe la-iha autoridadi legal atu halao asaun ruma tuir Indonesia 
nia lei.

• Maltratu ho tortura n’ebe mosu iha fatin hot-hotu hamosu terus no estragu 
seriu ba saude no isin no hahalok hanesan ne’e sai nudar violasanun hasoru 
Konvensaun Genebra IV (Artigu 147) n’ebe aplika mos ba Indonesia tuir lei 
kostumi no tratadu nian.

• Bainhira la fo’o hahan no aimoruk n’ebe adekuadu atu tulun labarik sira 
iha dadur laran, hahalok ida ne’e sai nudar violasaun ba Artigu 55 husi 
Konvensaun Genebra IV.

• Bainhira la husik liu sasan sira n’ebe esensial/importanti hanesan hahan, 
aimoruk ka roupa n’ebe ema hakarak fo’o labarik sira ho tinan 15 mai kraik, 
hahalok hanesan ne’e sai nudar violasaun hasoru Artigu 23 Konvensaun 
Genebra IV.

• La informa ba labarik sira n’ebe dadur kona ba sira nia direitus no tan sa 
dadur sira, sai nudar violasaun ida ba Artigu 71 Konvensaun Genebra IV.

• Indonesia viola nia obrigasaun espesifiku tuir Konvensaun Labarik nia 
Direitus n’ebe ratifika tiha-ona iha tinan 1990, li-liu Artigu 37 n’ebe dehan 
kona ba dever atu garante katak la-bele hasai ilegalmente labarik ida nia 
liberdadi, ba hahalok hanesan kaer, no dadur labarik, tenki tuir lei no bele 
halo hanesan rekursu n’ebe ikus ona no ba tempu n’ebe tenki badak deit.

• Hahalok husi UDT no Fretilin nia reprezentati duranti konflitu armadu 
internal, sai nudar violasaun ba padraun ba direitus humanus, violasaun 
ba lei Portugues n’ebe aplikavel, no ba lei internasional. Reprezentati husi 
partidu rua ne’e la-iha liu autoridadi legal atu kaer ema, ka dadur ema, asalta 
no maltrata ema.

• Reprezentanti partidu rua ne’e viola sira nia obrigasaun tuir Komun Artigu 3 
husi Konvensaun Genebra n’ebe bandu halo violensia hasoru ema nia moris 
no ba ema no bandu ema hirak n’ebe ho hirus halo hahalok hasoru ema nia 
dignidadi hanesan hamoe, halo tratamentu a’at hodi hatun ema nia dignidai 
no lori ema hanesan refem.

• Tortura, dadur ema ilegal no uza labarik sira hanesan refem n’ebe Fretilin 
halo iha periudu bainhira hahu tiha invazaun, sai nudar violensia bo’ot ba 
Konvensaun Genebra IV.

Oho labarik sira arbiru deit

Komisaun hetan katak:

 Falhansu geral husi grupu rua ne’e atu destingi ema sivil no ema kaer kilat mak 
nebe’e, halo sira la-bele destingi mos labarik sira. Labarik sira barak liu mak ema 
oho ho razaun n’ebe hanesan bainhira sira oho ema bo’ot sira no kondisaun no 
sirkunstansia n’ebe hanesan. la-iha evidensia n’ebe sufisienti atu dehan katak 
labarik sira ne’e sai alvu espesial. Nune’e mos labarik sira geralmente la hetan 
protesaun n’ebe espesifiku ka tratamentu ruma n’ebe halo esesaun ba sira duranti 
violensia konflitu politiku.

 Labarik sira mos sira oho iha kontestu n’ebe luan, hanesan iha tempu konflitu 
armadu nakfera, bainhira oho ema em masa, iha dadur no iha tempu n’ebe halo 
ezekusaun. Iha tinan foin mak hahu deit konflitu, labarik barak tebes mak sira 
oho hamutuk ho labarik sira nia inan aman duranti operasun militar ka oho 
sira iha fatin funu nian. Iha tinan hirak tuir fali mai, labarik sira n’ebe tinan sei 
kikoan, sai vitima tanba militar sira deskonfia katak sira tama iha atividadi pro 
independensia nian.

 Duranti periudu konflitu armadu internal, Fretilin ho UDT mos oho labarik sira. 
Labarik hirak ne’e sira oho iha dadur laran iha fatin dadur partidu rua nian, tanba 
deit sira afilia fali ba partidu seluk. Dala barak liu sira oho iha grupu nia laran no 
lao’os mes-mesak, no balu mos hamutuk ho sira nia membru familia sira.

 Forsa Indonesia ho sira nia agensia, oho labarik barak iha periudu tinan 1975-
1979, iha kontestu n’ebe luan hanesan halo Indonesia nia kampanha atu nune’e 
Indonesia bele kontrola Timor-Leste. La-bele destingi labarik sira ho ema bo’ot 
bainhira sira halao hahalok hirak ne’e. Labarik sira n’ebe sai ba buka hahan mes-
mesak ka hamutuk ho ema bo’ot hetan risku atu ABRI ka membru Hansip sira 
bele tiru mate tiha. Grupu sivil n’ebe la ho kroat, nune’e mos labarik barak n’ebe 
la moris iha kampu konsentrasaun hirak n’ebe Indonesia mak kontrola, bele hetan 
risku atu militar ka hansip sira bele oho sira arbiru deit.

 Husi tinan 1980, bainhira ABRI sira halo vingansa bo’ot oi-oin hodi hatan ba atake 
n’ebe Rezistensia sira halo, sira oho mos labarik barak. Labarik barak mos mak sai 
vitima n’ebe militar Indonesia sira oho bainhira sira halo hasoru atake ba atake 
n’ebe Falintil halo iha Dili iha fulan Junhu tinan 1980, no iha Koramil Mauchiga 
iha fulan Agostu tinan 1982, no atake n’ebe halo hasoru Unidadi Inzinheiru militar 
iha Kraras iha fulan Agostu tinan 1983. Iha kazu hirak ne’e bainhira halao hasoru 
atake sira oho grupu populasaun sivil arbiru deit no mos tanba populasaun sira 
ne’e sira deskonfia hanesan atu sai Falintil nia apoiante.

 Iha tinan 1999, duranti operasun hodi buka membru klandestinu ka membru 
Falintil, no iha tempu n’ebe milisia sira n’ebe halo atake hodi kastigu ba komunidadi 
n’ebe fo’o tulun ka apoia Rezistensia, nune’e os duranti tempu n’ebe sira oho ema 
bar-barak bainhira fo’o sai tiha rezultadu referendum nian, no sira oho ema 
hirak n’ebe ba to’os buka hahan, iha tempu hirak ne’e mos sira oho labarik barak. 
Labarik sira hanesan alvu n’ebe fasil duranti atake n’ebe halo ba refugiadu sira nia 
fatin. Hahalok a’at nain sira mak hanesan milisia hamutuk ho militar Indonesia 
ka hamutulk ho TNI duni.

Komisaun simu katak:
• Oho labarik sira sai nudar violasaun ida ba direitu ba moris, diretus humanus 

ida n’ebe fundamental tebes. Iha kazu barak, ema oho labarik sira tanba 
hahalok n’ebe la tuir lei no hahalok hirak ne’e sai nudar krimi funu nian, hodi 
viola lei no kostumi funu no halo violasaun bo’ot ba Konvensaun Genebra 
1949.

• Bainhira membru UDT no Fretilin oho labarik barak, ne’e mos nudar violasaun 
ida ba lei Portugues nian, n’ebe la fo’o liu baze ba partidu rua hanesan autor 
n’ebe lao’os Governu atu foti sai ema nia moris, hodi husik hela labarik sira 
mesak iha sirkunstansia no kondisaun oin-oin.

• Bainhira oho labarik sivil sira duranti periudu konflitu armadu internal, ne’e 
sai nudar violasaun ida ba Komun Artigu 3 husi Konvensaun Genebra 1949, 
n’ebe mo-mo’os los bandu partidu sira atu la-bele oho ema n’ebe la tama ativu 
iha funu balu.

• Bainihira konflitu internu ne’e hetan rekonhesimentu internasional, nune’e 
regulamentu internasional hirak n’ebe regula konflitu armadu, aplika mos 
iha Timor-este hodi regula UDT, Fretilin no Indonesia nia atividadi. Lei 
Internasional kona ba Konflitu Armadu fo’o protesaun bo’ot tebes ba labarik 
sira, maibe sira nia protesau n’ebe iha relasaun ho direitu ba moris, sai hanesan 
deit ho ida n’ebe sira fo’o ba populasaun sivil n’ebe adultu.

• Bainhira militar Indonesia ho sira nia agensia oho labarik ki’ik-oan sira 
duranti periudu konflitu armadu Internasional, hahalok hanesan ne’e sai 
nudar hahalok krimi ba funu tuir lei no kostumi funu nian no tuir Konvensaun 
Genebra IV.

• Labarik sira n’ebe ema oho tanba sira iha ligasaun ho movimentu klandestina, 
no duranti esforsu n’ebe militar sira halo hodi buka Rezistensia, labarik 
sira ne’e sai mos nudar populasaun sivil n’ebe la ho kroat n’ebe la tama iha 
konflitu militar nia laran. Hahalok oho nian hirak ne’e tama iha kategoria 
hahalok geral krimi funu nian, hodi viola lei no kostumi funu nian, nune’e 
mos Konvensaun Genebra IV.

Violensia seksual n’ebe halo hasoru labarik sira 

Komisaun hetan katak:

 Forsa seguransa Indonesia, hamutuk ho sira nia auxiliar n’ebe ema Timor oan, 
tau tan autoridadi ruma n’ebe iha pozisaun, uza violensia seksual hasoru labarik 
sira, hanesan hahalok estrategiku ka hahalok hodi aproveita oportunidadi duranti 
tempu okupasaun.

 Estrategia violensia seksual n’ebe uza atu hametin kontrolu liu husi terror, karik 
hanesan forma kastigu ida ba vitima, sai tebes nudar meiu atu hetan informasaun 
ka tuir objetivu n’ebe luan liu atu estraga familia nia relasaun.

 Grau violenesia seksual n’ebe halo hodi aproveita oportunidadi, hatudu mo-mo’os 
ba ita oin sa militar bo’ot sira to’o sira nia auxiliar Timor-Oan, to’o fali autoridadi 
sivil n’ebe iha pozisaun, hetan imunidadi.

 Violensia seksual ba labarik feto sira, hetan motivasaun mak hanesan iha dezeju 
atu kastigu membru familia hirak n’ebe involve iha atividadi Rezistensia.

 Feto klosan no feto maluk kaben nain sira, hetan forma violensia seksual n’ebe 
hanesan iha periudu mandatu nia laran. Feto klosan no feto kaben nain sira hasoru 
mos risku iha kampu konsentrasaun bainhira autoridadi Indonesia sira tau sira 
iha n’eba.

 Bainihira sira hetan tiha violasaun seksual, feto klosan sira la-iha ona k’bit hodi 
nune’e sira hasoru no terus nafatin husi esplorasaun n’ebe naruk tebes, no nune’e 
lori sira ba sai atan sexo nian ba tempu ida n’ebe naruk los, ka koko nafatin forma 
violensia seksual n’ebe sira hetan tiha ona.

 Pratika violensia seksual hasoru labarik sira iha kazu bar-barak, sira halo malorek 
deit la ho tauk ba sansaun ruma husi eskalaun militar ki’ik ruma, nune’e mos husi 
autoridadi sivil sira n’ebe iha pozisaun hanesan chefe suku, polisia no mestri.

 Husi kazu violensia seksual barak liu n’ebe Komisaun hare’e, mosu iha dadur 
laran ka iha fasilidadi militar nian, ka fatin ofisial militar sira nian.

 Maibe Indonesia nia membru senior sira no irarkia sivil hatene tiha-ona hahalok 
ilegal hirak ne’e, Komisaun hetan deit kazu ida n’ebe lori agente governu nian ida 
ba julgamentu. Interesante teb-tebes katak kazu ida ne’e, involve membru Hansip 
husi eskalaun ki’ik. 

Komisaun simu katak:
• Bazeia ba natureza krimi seksual nian n’ebe halo hasoru labarik sira, no 

impunidadi n’ebe hahalok a’at nain sira goza, ita bele dehan katak iha duni 
ambiente ida iha Timor-Leste n’ebe violensia seksual ba labarik sira sai nudar 
buat ida n’ebe ema hotu hatene maibe ema husik liu deit, no husik atu hahalok 
ne’e bele buras liu tan.

• Estragu seksual ba feto no forma violensia seksual bo’ot seluk tan, mak hanesan 
asaltu n’ebe halo ema nia seguransa la metin; no hahalok sira ne’e bele sai 
hanesan tratamentu n’ebe a’at teb-bes ba ema no hatun ema nia dignidadi, 
n’ebe iha sirkunstansia balu, hamosu tortura. Krimi a’at teb-tebes hirak ne’e, 
sai a’at liu tan bainhira halo hasoru labarik ki’ik-oan sira n’ebe presiza duni 
protesaun, maibe la-iha k’bit atu defende sira nia a’an. Prinsipiu hirak ne’e 
konsagra ona iha lei internasional no lei Indonesia nian (KUHP Kapitulu 
XIV).

• Violensia seksual balu n’ebe Komisaun hare, sai hanesan tortura ka tratamentu 
a’at tebes, dezumanu no hatun ema nia dignidadi. Tortura iha sirkunstansia 
hirak n’ebe fo’o sai ona, sai hanesan violasaun n’ebe bo’ot tebes ba Konvensaun 
Genebra, no violasaun ba lei no kostumi funu nian, no mos viola proibisaun 
kostumi nian hasoru tortura.

• Iha tempu hirak n’ebe Timor-Leste hetan invazaun no hetan okupasaun, iha 
hahalok a’at barak violensia seksual nian hasoru labarik, hanesan halo estragu 
seksual ba labarik feto sira, no hahalok hirak ne’e sai nudar violasaun bo’ot 
tebes ba Konvensaun Genebra (Artigu 147 husi Konvensaun Genebra IV ba 
sivil sira) bainhira hamosu terus bo’ot no estragu seriu ba isin no saude ka 
sai nudar tratamentu dezumanu n’ebe bo’ot tebes.

• Sai nudar violasaun ba lei no kostumi funu nian tanba halo tratamentu a’at 
ba populasaun sivil no ho hirus makas, halo hahalok hirak n’ebe hatun ema 
nia honra no dignidadi (Artigu Comun 3 no Artigu 76 (1) husi Regulamentu 
sira n’ebe sai Aneksu ba Konvensaun Hague IV hanesan kostumi).

• Halo atan ba sexo no pratika atan nian seluk tan n’ebe atu hanesan, hahalok 
hirak n’ebe hodi bolu ema atu mai serbi militar sira liu husi atividadi seksual, 
hahalok ida ne’e sira halo hasoru populasuan sivil, ida ne’e viola Artigu 27 husi 
Konvensaun Genebra IV no sai nudar violasaun seriu tebes ba Konvensaun 
(Artigu 147). Pratika hirak ne’e halo violasaun barak hasoru padraun direitus 
humanus hanesan dadur ema ilegal, halo terus ema makas no halo estragu 
ba isin no saudi, tortura ka tratamentu dezumanu.

• Violensia ida-idak n’ebe Komisaun hare, barak tebes mak agente ka ofisial 
poder okupanti mak halo; Indonesia sai responsavel ba vitima sira nia 
sofrimentu n’ebe sira simu no lori nafatin iha sira nia moris (Artigu 29 no 32 
husi Konvensaun Genebra IV).

• Indonesia la konsege kumpri nia obrigasaun kona ba tratadu no kostumi tuir 
Konvensaun Genebra atu defende labarik ki’ik-oan sivil sira husi violensia 
seksual no hola medida atu investiga, tau ba tribunal no kastigu hahalok a’at 
nain, tan ne’e Indonesia halo violasaun bo’ot (Artigu 146 Konvensaun Genebra 
IV).

• Liu tiha fulan Setembru tinan 1990, Indonesia la konsege tuir nia obrigasaun 
hodi kumpri Konvensaun Direitus Labarik nian (CRC) atu nune’e bele defende 
labarik sira husi esplorasaun no abuzu seksual (Artigu 34).

• Bainhira fulan Setembru tinan 1990 liu tiha, Indonesia mos la kumpri nia 
obrigasaun tuir CRC atu tulun halo rekoperasaun fiziku ho psikolojiku no 
reintegrasaun ba labarik sira n’ebe hetan violensia seksual (Artigu 39).

Labarik sira nia transferensia ba Indonesia

Komisaun hetan katak:

 Labarik Timor-Oan sira militar Indonesia sira, dala barak tebes lori sai husi sira 
nia familia, husi sira nia rai ba Indonesia, iha tempu okupasaun nian.

 Labarik sira nia transferensia ba Indonesia ne’e ho forma oin-oin, husi soldadu 
ida-idak lori sai sub-subar labarik sira, to’o fali programa edukasaun n’ebe governu 
mak apoia.

 Maibe grau hahalok ho forsa ka obriga n’ebe ema ida-idak ka instituisaun halo 
hodi nune’e afeta transferensia oin-oin, iha hahalok hirak ne’e sira halo bei-beik 
ho ameasa, no dala balu sira uza ho forsa n’ebe makas teb-tebes.

 Iha tinan hirak n’ebe invazaun foin deit mak hahu, soldadu regular sira mak lori 
labarik Timor-Oan sira sai. Iha kazu hirak ne’e sira lori labarik sira, foufoun 
hanesan TBO (balun soldadu sira transfere tiha ba Indonesia bainhira soldadu 
sira ne’e remata tiha sira nia k’nar), labarik sira n’ebe lori sai ba Indonesia, sira 
trata nafatin hanesan buat a’at no lori sai ho forsa deit, hatama iha kaixoti laran 
no ikus mai labarik sira ne’e halao k’nar uma kain nian ba soldadu hirak ne’e nia 
familia.

 Instituisaun bar-barak, hanesan hospital no Orfanatu Seroja, fasilita mos soldadu 
sira atu transfere labarik sira. Maibe staf ida-idak mai hato’o ba Komisaun katak 
sira iha preokupasaun n’ebe iha relasaun ho prosesu, la-iha liu evidensia n’ebe 
dehan katak instituisaun rejeita atu hola parte.

 Instituisaun religiozu mos involve diretu iha lori labarik sira sai husi Timor-
Leste. Maibe Komisaun rekonhese katak transferensia hirak ne’e halo ho razaun 
karidadi, la-iha tebes informasuan n’ebe fo’o ba labarik sira nia inan-aman ka ba 
labarik sira, kona ba transferensia.

 Esforsu atu regula pratika ne’e, husi instituisaun sira hahu iha tinan sira 1980 
foin mak hahu, maibe Komisaun hetan evidensia uitoan tebes n’ebe hatudu katak 
regulamentu hirak ne’e kumpri duni ka iha esforsu atu hare tuir nafatin oinsa 
regulamentu hirak ne’e halao duni ka lae. Karik iha duni konsentimentu husi 
labarik sira nia inan-aman, maibe informasaun n’ebe sira fo’o la kompletu, ka 
sira malorek deit bosok labarik sira nia inan-aman. Nune’e mos bainhira iha 
duni konsentimentu husi inan ka aman, “konsentimentu” ida ne’e hetan liu husi 
ameasa atu halo violensia.

 Labarik Timor-Oan sira n’ebe lori sai ba Indonesia ho tinan n’ebe sei ki’ik liu, 
lakon sira nia identidadi kultural no hamosu terus bo’ot ba labarik sira ne’e ho 

sira nia familia. Iha kazu balu, buat hanesan ne’e mosu tanba politika instituisaun 
religiozu sira n’ebe envolve iha transferensia, tanba mos desizaun ema hirak n’ebe 
hakiak labarik sira ne’e, ka tanba mos hasai labarik sira husi sira nia kultura rasik 
no dok husi sira nia rain.

 Komisaun la rona keixa ruma n’ebe dehan katak iha duni esforsu ema Indonesia 
n’ebe lori sai labarik sira, atu fo’o edukasaun ba labarik Timor-Oan sira liu husi 
edukador n’ebe iha nasionalidadi, lian no religiaun hanesan. Maibe, Komisaun 
rona katak iha kazu bar-barak n’ebe sira halo, sira la subar hodi muda labarik nia 
religiaun ka buat seluk tan, atu nune’e labarik sira ne’e sai ema Indonesia.

 La iha evidensia n’ebe sufisienti atu bele dehan katak bainhira lori sai labarik sira 
barak teb-tebes ne’e, sai nudar hahalok ofisial governu Indonesia nian ka hahalok 
hirak ne’e tuir politika nasional ruma. Maibe nune’e, iha evidensia mo-mo’os n’ebe 
hatudu envolvimentu ema ulun bo’ot sira hodi da’it to’o ba Prezidenti Soeharto 
ho nia familia.

 Governu Indonesia la halo esforsu n’ebe lolo’os atu regula pratika lori sai labarik 
sira, liu husi instituisaun hodi tuir politika adopsaun nian n’ebe autoridadi 
kompetente sira tenki kumpri, hodi nune’e halo tuir duni lei n’ebe aplika ona.

 La iha evidensia n’ebe hatudu katak governu Indonesia halo duni esforsu n’ebe 
lolo’os atu kumpri nia obrigasuan tuir lei internasional kona ba hakiak labarik liu 
husi familia hirak n’ebe lao’os labarik nia maluk ka liu husi instituisaun, kona ba 
labarik sira nia transferensia ba Indonesia, ka kona ba labarik sira nia hela fatin.

 Numeru labarik sira n’ebe sira lori subar sai bainhira liu tiha tinan 1981 hahu 
diminui, ida ne’e tanba deit mudansa iha situasaun militar no okupasaun tama 
iha faze “normalizasaun”, no lao’os tanba medida efetivu ruma n’ebe autoridadi 
Indonesia sira foti.

 Komisaun hare katak programa Ministeriu Edukasaun no Rekursus Humanus 
mos haruka labarik sira ba Indonesia, atu ba eskola ka servisu, n’ebe hatudu mo-
mo’os motivasaun politika no seguransa. Politika hirak ne’e hametin dedikasaun 
ba integrasaun ho Indonesia, hodi hasai labarik sira n’ebe halo problema husi 
Timor-Leste.

 Maibe iha n’ebe transferensia ba labarik halo ho motivasaun preokupasaun 
humanitariu ka liu husi konsentimentu labarik sira nia inan aman, la iha esforsu 
ruma n’ebe garante atu labarik sira mantein kontaktu nafatin ho sira nia familia, 
ka husik labarik sira hili rasik ho livre atu nune’e hela nafatin iha Indonesia ka 
fila mai ona Timor-Leste. Komisaun simu relatoriu bar-barak kona ba labarik sira 
n’ebe lori sai no sira la hare tan ona sira nia familia, no labarik sira n’ebe ba sei 
ki’ik fila mai sai bo’ot tiha-ona no la hatene sira nia hela fatin distritu no familia 
sira. Testemunha hirak n’ebe tama mai Komisaun, hatudu katak bainhira inan-
aman buka tuir sira nia oan, ofisial militar sira tau impedimentu ba sira.

Komisuaun simu katak:

• Bainhira soldadu sira lori sai sub-subar labarik Timor-oan sira, hahalok ne’e 
lao’os deit sai krimi tuir lei Indonesia nian lei (Kapitulu XVII husi KUHP 

n’ebe koalia kona ba krimi hasoru liberdadi ema ida-idak nian), maibe mos 
sai hanesan violasaun ida husi Poder Okupanti atu respeita familia nia direitu, 
no la halo tauk ba populasaun sivil (Konvensaun Genebra IV, Artigu 27 no 
23). 

• Haketak labarik sira husi sira nia identidadi, kultura, etnika, religiaun no 
lingua, sai nudar violasanun ba Kovensaun Genebra IV, tanba hahalok hirak 
ne’e halo tratamentu la umanu no hamosu terus ba labarik.

• Impoin kultura foun ida ba labarik, sai nudar violasaun ida ba lei direitusd 
Humanus n’ebe koalia kona ba kostumi, lei ne’e obriga Indonesia atu respeita 
labarik sira nia direitus ba liberdadi hanoin, liberdadi konsiensia no liberdadi 
ba religiaun.

• Indonesia la konsege garante atu nune’e labarik ki’ik-oan sira nia estatus 
pesoal soldadu ka instituisaun bele muda, hahalok hanesan ne’e, sai nudar 
violasaun ida ba obrigasaun tuir Konvensaun Genebra IV (Artigu 50). 

• Indonesia la konsege garante ba labarik, edukasaun hodi esforsa buka edukador 
n’ebe iha nasionalidadi, lingua no religiaun hanesan, hahalok hanesan ne’e, 
sai nudar violasaun ida hasoru Konvensaun Genebra IV (Artigu 50).

• Bainhira Indonesia falha atu regula lolo’os pratika transferensia ba labarik 
sira, ne’e sai nudar violasaun ida ba nia obrigasaun tuir Artigu 21 Konvensaun 
Genebra IV.

• Indonesia falha atu kombate labarik sira nia transferensia ilegal ba tasi balu, 
sai nudar violasaun ida ba Konvensaun Direitus Labarik nian (Artigu 11) no 
la konsege prevene hahalok lori sai labarik sub-subar, fa’an ka hahalok trafiku 
ba labarik, sai nudar violasaun ida ba nia obrigasaun tuir Artigu 35.

• Indonesia la hola medida n’ebe sufisienti ka lolo’os hanesan Poder Okupanti, 
atu kumpri ninia obrigasaun ba labarik Timor-Oan sira tuir Konvensaun 
Genebra IV, hodi halo evakuasaun ba labarik sira husi konflitu (Artigu 17), 
hola medida n’ebe presiza tebes atu garante ba membru familia sira, la-bele 
haketak malu (Artigu 49), atu garante ba labarik sira, bele fila ba hamutuk ho 
sira nia inan-aman, fila fali ba sira nia familia ka sira nia belun nia fatin, ka 
garante ba sira, lista ruma kona ba sira nia aman mak se (Artigu 50). La-iha 
liu esforsu ruma atu garante ba labarik katak lori sira ba instituisaun mak 
hakiak sai nudar solusaun ikus liu ona. Indonesia falha atu tau hamutuk 
fali falimia sira n’ebe namkari, bainhira liu tiha tinan 1990, ne’e sai nudar 
violasaun ida ba CRC.

• Bainhira obriga estudanti Timor-Oan sira atu jura hodi simu Integrasaun 
Timor-Leste nian ba Indonesia, ne’e sai nudar violasaun n’ebe hasoru Artigu 
45 husi Regulamentu Aneksu Kovensaun Hague IV n’ebe proibi populasaun 
sira husi territoriu n’ebe hetan okupasaun, atu jura sira nia lealdadi ba Poder 
Okupanti.

• La sai nudar hahalok tuir lei bainhira obriga ema sira n’ebe iha tinan 18 mai 
kraik, atu halo servisu ka obriga populasaun sivil sira husi territoriu n’ebe 
hetan okupasaun, atu servisu iha fetin hirak n’ebe dok husi sira nia rain 
(Artigu 51, Konvensaun Genebra IV). 

Violasaun ba Direitus Ekonomiku no Sosial

Rezumu

Iha tempu okupasaun Indonesia nian, populasaun Timor-Leste hasoru forma violasaun 
brutal oi-oin ba sira nia integridadi fizika no ba sira nia direitus sivil no politiku, maibe 
impaktu husi kondisaun n’ebe sira moris ba , maibe ladun bo’ot, hamosu estragu n’ebe 
hanesan deit no estragu hirak ne’e dura ba tempu naruk tebes. 

Povo Timor-Leste nia direitus ekonomiku no sosial, hetan violasaun bo’ot tebes 
duranti Indonesia nia okupasaun. direitus hirak ne’e, difini tiha-ona iha instrumentu 
Internasional bar-barak, nune’e mos iha Covenant Internasional kona ba Direitus 
Ekonomiku, Sosial ho Kultural (ICESCR), iha Deklarasaun Universal Direitus 
Humanus (UDHR), no kona ba labarik, ho Konvesaun Labarik nia Direitus (CRC). 
Provizaun espesifiku husi Konvensaun Genebra IV, kobre obrigasaun Poder Okupanti 
atu protege kondisaun ka sirkunstansia ekonomika no sosial populasaun sivil nian. 

Tema propaganda n’ebe Indonesia koalia bei-beik duranti tempu okupasaun, mak 
hanesan komparasaun hodi hatete katak kolonialismu Portugues nia sala bo’ot mak 
halo hela rai ne’e atrazadu teb-tebes, no Indonesia lori dezenvolvimentu n’ebe lalais los 
ba Timor-Leste. Iha ezemplu hirak n’ebe fo’o sai iha kapitulu sira seluk, hatudu mo-
mo’os katak Indonesia la konsege kaer metin ninia lia fuan kona ba nia preokupasaun 
bo’ot ba povu Timor-Leste nia moris soin. Violensia n’ebe mai hanesan laloran tasi, no 
represaun politika no sosial n’ebe makas teb-tebes no kontrolu n’ebe militar Indonesia 
sira halo, tau obstakulu bo’ot tebes ba atividadi fundamental ba ema nia moris lor-loron, 
nune’e mos ema nia movimentu, atu ema bele ba to’os, no abilidadi ba transporte no 
hetan sasan atu sosa iha merkadu.

Maibe, violasaun direitus ekonomiku no sosial la akontese deit hanesan rezulatadu 
husi operasaun militar. Maibe iha tempu hirak n’ebe situasaun normal fali uitoan, 
preokupasaun ba seguransa n’ebe interkala interese privadu ho interese grupu balu 
nian, sai importanti liu fali povu Timor-Leste nia moris soin. Sira uza edukasaun 
malorek deit hanesan instrumentu propaganda, no lao’os atu hari’i ka hametin ema 
nia nesesidadi aprendijazen n’ebe baziku, sira limita labarik sira nia dezenvolvimentu 
no limita oportunidadi ba labarik sira nia futuru. Sira tau ema suku tomak ida iha 
fatin hirak n’ebe uluk ema lakohi hela ba, tanba rai n’ebe ruin no fatin moras malaria 
nian, n’ebe tau risku ba ema nia saudi. Manipulasaun ba presu cafe atu tulun operasaun 
militar no fo’o benefisiu ba ofisial militar no sivil sira, limita oportunidadi ba agrikultor 
sira atu halo sira nia moris lor-loron bele sai diak liu. Ofisial governu sira hasai riku soi 
rai okos, ho estrategia n’ebe la sustentavel no desturtivu, no sira nia parseiru negosiu 
sira, estraga posibilidadi moris ba buat hotu n’ebe bele moris no buras, no halo mohu 
riku soi natural n’ebe ema Timor-Oan sira hein hela, atu uza ba tinan barak iha tempu 
oin mai. Preokupasaun kona ba seguransa, halo estadu nia investimentu tendensiozu 
liu ba area hanesan hadiak estrada no ba dezenvolvimentu makina governu, ho despeza 
n’ebe tuir lolo’os fo’o ba area agrikultua, n’ebe sai nudar k’nar n’ebe ema Timor-Oan 
barak tebes mak sei halao.*

*  Politika hirak ne’e mos tenki hare tuir kontestu husi Prezidenti Soeharto nia Regime Orden Foun  (1965 -1998).

Direitus ekonomiku no sosial fo’o sai tiha-ona iha Covenant Internasional konta 
ba Direitus Ekonomiku, Sosial no Kultural (ICESCR). Maibe Indonesia la ratifika 
Convenant, provizaun hirak ne’e fo’o sai tiha-ona padraun hirak n’ebe bele hatudu 
katak Indonesia nia hahalok iha Timor-Leste duranti tempu okupasaun, tenki tau 
ba julgamentu. Iha Covenant ida duni, no iha elaborasaun n’ebe Komite kona ba 
Direitus Ekonomiku, Sosial no Kultural rekonhese katak tanba iha faze la hanesan 
iha dezenvolvimentu ekonomiku, estadu la-bele iha k’bit lolo’os atu hamoris direitus 
ne’e hot-hot, tuir Covenant. Nune’e, obrigasaun ba estadu, mak hanesan tenki hola 
medidas atu hetan realizasaun progresivu husi direitus ekonomiku ho sosial tuir 
rekursu n’ebe iha, ka permiti. Maibe, estadu mos iha responsabilidadi chavi n’ebe 
nia tenki kumpri beibeik. Responsabilidadi hirak ne’e mak hanesan fo’o tulun ba 
nesesidadi baziku hanesan hahan, mahon, aimoruk sira n’ebe esensial, no edukasaun 
baziku. Fo’o sai mos katak estadu la-bele halo hahalok arbiru deit hodi deskrimina, 
n’ebe hakerek iha provizaun kona ba benefisiu ekonomiku no sosial, no estadu la-
bele hola medida retrogresivu n’ebe estraga oportunidadi ba ema hot-hotu atu goza 
direitus hirak ne’e.

Komisaun fiar katak Indonesia viola direitus ekonomiku no sosial iha nivel hot-hotu. 
Iha ezemplu barak n’ebe hatudu katak Estadu foti medida makas teb-tebes kona ba 
seguransa nian, hodi nune’e la tuir lolo’os seida mak nudar estadu nia responsabilidadi 
xavi. Iha situasaun hirak ne’e, Estadu falha atu fo’o ba populasaun, nesesidadi baziku, 
no hola bei-beik medida retrogresivu no diskriminatoriu.� Iha tempu n’ebe hanesan, 
Komisaun mos hare katak Estadu Indonesia la konsege realiza direitus ekonomiku 
no sosial ba ema Timor-Oan sira tuir sira bele, no nune’e bainhira okupasaun remata, 
dezenvolvimentu iha Timor sei hela nafatin iha kotuk, hodi nune’e sai nudar provinsia 
kiak liu bainhira kompara ho Indonesia nia provinsia sira seluk. Konkluzaun ida ne’e, 
karik bele halo ita hakfodak. Indonesia nia investimentu iha territoriu bo’ot tebes, 
no folin Produtu Brutu Domestiku (GDP) n’ebe investimentu produz mos as tebes. 
Nune’e mos, pontu referensia badak n’ebe administrasaun kolonial Portugues sira 
hari, hamosu duni progresu iha area balu, hanesan saude ho edukasaun , maibe sei 
susar hela. Maibe, Komisaun hare katak alokasaun investimentu, distribuisaun GDP 
no apoiu servisu sosial hanesan Saude no edukasaun, kompromete makas tebes ho 
Estadu Indonesia nia preokupasaun bo’ot ba seguransa, kompremete mos ba governu 
nia maneira autoritariu no kompromete makas mos ho kolaborasaun ba sira nia 
interese espesial.

Buat hirak n’ebe Komisaun hetan hatudu mo-mo’os relasaun besik entre violasaun 
seriu ba direitus politiku no sivil, no mos hasai ema nia direitus ba ekonomia no sosial. 
Iha Timor-Leste, hahalok hodi nega liberdadi fundamental ba politika no sivil, iha 
manifestasaun n’ebe oin-oin, maibe husi buat hirak ne’e hotu, ida n’ebe promove fator 
sira tuir Komisaun nia hare mak hahalok atu prevene ka tau obstakulu ba realizasaun 
direitus ekonomiku no sosial ba povu Timor-Leste.

Komisaun hetan katak:

 Bainhira foti Covenant Internasional kona ba Direitus Ekonomiku, Sosial no 
Kultural (ICESCR) no instrumentu internasional sira seluk n’ebe relevanti hanesan 
padraun, husi ne’e ita hare katak Indonesia la konsege kumpri nia responsabilidadi 
chavi nudar estadu iha material n’ebe iha relasaun ho direitus ekonomiku no 
sosial, la halo tuir nia bele atu haburas direitus hirak ne’e tuir rekursu sira n’ebe 
permiti.

 Indonesia falha bei-beik atu halao nia responsabilidadi chavi n’ebe iha relasaun ho 
materia direitus sosial no ekonomiku. Indonesia falha atu hatan ba populasaun 
nia nesesidadi baziku hanesan fo’o hahan, mahon no aimoruk sira n’ebe esensial. 
Bainhira sira fahe rekursu hirak ne’e hodi fihir ema balu deit, karik liu husi grupu 
favorite balu, ka la fo’o rekursu hirak ne’e ba sira n’ebe presiza tebes, nune’e 
Indonesia halo hahalok n’ebe diskriminatoriu. Indonesia hola bei-beik medida sira 
n’ebe tau membru populasaun iha situasaun n’ebe estragu ba situasaun ekonomiku 
no sosial, ho lian seluk ita dehan katak nia hola medida sira n’ebe retrogresivu.

 Iha ezemplu barak n’ebe hatudu katak Indonesia falha atu kumpri ninia 
responsabilidadi chavi ba Timor-Leste, no buat hirak ne’e akontese bei-beik duranti 
tempu okupasaun. Nudar ezemplu, tratamentu ba populasaun Timor-Oan sira 
n’ebe mak foin deit hetan “hela fatin” hafoin sira mai rende ka ema kaer tiha sira 
iha tinan 1970 besik remata, no efeitu husi politika sunu mutuk rai n’ebe TNI ho 
milisia auxiliar sira halao iha tinan 1999, sai nudar ezemplu kona ba politika hirak 
n’ebe hatudu katak Indonesia la hare ba populasaun nia direitus ekonomiku no 
sosial, ho impaktu n’ebe estremu liu ba direitu atu hetan modelu moris n’ebe soin, 
atu hetan moris iha saude n’ebe ideal, direitu atu hetan edukasaun no direitu atu 
ho livre hili k’nar ba sira nia a’an.

 Maibe Indonesia hatete bei-beik katak nia lori Timor-Leste ba progresu, iha 
realidadi governu Indonesia falha atu realiza povu Timor-Leste nia direitus 
ekonomiku no sosial tuir bele.

 Autoridadi Indonesia, sivil ka militar, la kumpri provizaun Konvensaun Genebra 
1949, no Regulamentu Hague 1907 n’ebe fo’o obrigasaun ba poder okupanti atu 
respeita direitus ekonomiku no sosial n’ebe iha ona husi populasaun rai n’ebe 
hetan okupasaun. Hahalok hanesan ne’e sai nudar obrigasaun espesifku atu la-bele 
estraga ka hadau ho forsa arbiru deit ema nia propriedadi, la-bele hetan benefisiu 
husi rekursu ruma husi fatin n’ebe hetan okupasaun, no la-bele lori membru 
populasaun sira atu halo servisu obrigatoriu ba forsa okupanti. Hanesan dehan sai 
tiha ona, Indonesia falha iha nia obrigasaun atu hatan ba nesesidai baziku hanesan 
fo’o hahan no fo’o apoiu mediku no mahon, hodi nune’e lao’os viola deit padraun 
n’ebe hakerek iha ICESCR maibe mos sira nia obrigasaun tuir lei internasional 
umanitariu. 

 Hahalok bar-barak husi Indonesia nia autoridadi duranti tempu okupasaun, iha 
ninia impaktu ba tempu naruk ba kondisaun sosial no ekonomiku povu Timor-
Leste, no iha kazu barak tebes mak impaktu hirak ne’e kontinua to’o ohin loron. 
Hahalok hodi naok rekursu sira hanesan tesi ai diak ba konstrusaun nian to’o 
mohu, na’ok riku soi sira n’ebe esesnsial teb-tebes ba populasaun sira nia moris 
iha tempu oin mai. Impaktu sosial husi medida hirak ne’e mos hamosu estragu 
n’ebe lao’os ki’ik. Uza rekursu arbiru deit atu nune’e kria divizaun foun no hametin 
nafatin divizaun sira n’ebe iha tiha ona. Indonesia uza poder arbiru deit atu hasai 
populasaun, ho hadau sira nia riku soi ho forsa, no husi hahalok hirak ne’e la 
husik klaru no la resolve buat hirak kona ba posesaun riku soi, no kona ba asuntu 
rai nian. Tau populasaun barak tebes hasoru terror oin-oin, hanesan tortura 
oho no estragu seksual ba feto maluk sira, hahalok hirak ne’e hotu halo a’at ba 
povu Timor-Leste nia oan sira nia saude mental n’ebe ita sura labele. Komisaun 
fo’o hanoin katak impaktu sosial hirak ne’e hotu sai nudar dezenpedimentu ba 
rekonsiliasaun, no presiza atu rezolve tuir kazu ida-idak nia kontestu.

 Timor-Leste lao’os Indonesia nia area ida mesak n’ebe hasoru violasaun direitus 
ekonomiku no sosial duranti tempu okupasaun. Violasaun barak teb-tebes fo’o 
sai tiha-ona iha leten mak mosu iha Indonesia nia fatin publiku oi-oin duranti 
periudu ida ne’e. Maibe, grau esepsional husi militar nia kontrolu no kontestu 
invazaun no okupasaun iha Timor-Leste, halo violasaun hirak ne’e sai makas teb-
tebes no limita populasaun nia abilidadi atu halolo fali situasaun liu husi dalan 
halo reparasaun ka dalan sel-seluk tan. 

Direitu atu hetan moris n’ebe soin

Dezenvolvimentu no governu nia despeza

 Maibe Governu Indonesia halo investimentu bo’ot iha Timor-Leste no hamosu 
dezenvolvimentu ekonomiku n’ebe lais los, li-liu bainhira ita hakarak kompara 
ho poder kolonial Portugues, preokupasaun governu nian kona ba seguransa 
hodi la hare ba populasaun maioria nia interese, sai nudar guia ba distribuisaun 
investimentu ida ne’e. Diferensa husi investimentu ba kresimentu iha setor hanesan 
transporte, komunikasuan, administrasaun governu ho fali sektor agrikultura 
n’ebe populasaun barak tebes mak tau laran ba hodi hadiak sira nia moris lor-
loron, hatudu mo-mo’os katak poder okupanti halo distorsaun ba prioridadi hirak 
ne’e. Indikadores husi rezultadu ekonomia ho kiak iha tempu ikus okupasaun 
Indonesia nian, hatudu katak Timor-Leste sei hela nafatin iha kotuk bainhira 
kompara ba nasaun seluk no Indonesia nia provinsia seluk, hatudu evidensia n’ebe 
forti tebes husi efeitu n’ebe lori estragu tanba eskolha ba prioridadi n’ebe afeta ba 
populasaun Timor-Oan nia moris lor-loron. 

Direitus ba rekursus naturais

 Komisaun simu katak kompanhia sira n’ebe mai halo negosiu n’ebe iha relasaun 
diretu ho militar no governu Indonesia, ho konsienti no sistematiku, sira selu cafe 
nain sira ho osan ki’ik hodi nune’e la hakbit direitu ba ema nia moris lor-loron 
nian.

 Buat hirak n’ebe autoridadi Indonesia sira prepara tiha-ona hodi halo industria 
cafe nian, sai nudar ezemplu balu deit husi ezemplu oi-oin n’ebe hatudu katak 
Indonesia nega ba povu Timor-Leste komponente esensial/importanti ida kona 
ba direitu autodeterminasaun, li-liu ba direitu atu ho livre bele jere no ukun rasik 
sira nia riku soi no rekurus. Autoridadi Indonesia sira komete violasaun oi-oin 
n’ebe hanesan, hodi esplora rekursu sel-seluk tan, hanesan ai kameli, ai sira be’e 
atu halo konstrusaun, hodi la hare li-liu ba sustentabilidadi no la konsege regula 
no kontrola grupu seluk tan, n’ebe halo mos esplorasaun ba rekursus hirak ne’e. 
Forma esplorasaun rekursus naturais hirak ne’e, hamosu estragu n’ebe makas 
tebes ba populasaun nia moris soi, no dala balu sira uza kustu husi esplorasaun 
sira ne’e ba operasaun militar nian, no hahalok hanesan ne’e hasoru dever poder 
okupanti. 

 Violasaun ida tan ba povu Timor-Leste nia direitus atu jere no ukun sira nia 
rekursus naturais rasik, mak Komisaun hetan katak Indonesia no Australia 
bainhria halo remata Akordu Tasi Timor iha tinan 1989, la liu husi konsulta ho 
povu Timor-Leste no la hare netik ba povu ida ne’e nia interese.

Direitu ba hahan n’ebe soin

 Governu Indonesia hola medida n’ebe halo a’at ka estraga povu Timor-Leste nia 
kondisaun hahan. Klima Timor-Leste no kualidadi rai n’ebe tun liu, halo hahan 
nia kodisaun sai a’at tebes iha tempu kuda no silu, no atu bele moris soin depende 
ba populasaun nia abilidadi atu bele bok a’an ba mai ho livri. Komisaun hare katak 
autoridadi Indonesia lao’os deit lakohi hare ba agrikultura; sira mos hola medida 
seguransa nian atu nune’e halo a’at tebes ba oportunidadi populasaun sira bele 
halo to’os no natar, atu nune’e bele hetan moris soin, li-liu husi obriga populasaun 
sira atu hela iha fatin hirak n’ebe rai ruin, no tau kondisaun hodi limita sira nia 
movimentu. 

Uma no rai 

 Komisaun hetan katak parte hot-hotu husi konflitu nian – Fretilin, UDT no forsa 
seguransa Indonesia ho sira nia auxiliar – tama iha atividadi hanesan obriga ema 
atu sai husi ema nia hela fatin, estraga ema nia uma ho ema nia propriedadi sira, 
naok ema nia riku soi, hodi nune’e viola direitu atu hetan mahon.

 Komisaun hetan katak muda sai ema husi fatin n’ebe halo beibeik, marka fali 
baliza administrativu foun no hari’i fali kostumi no pratika n’ebe foun kona ba 
posesaun ba rai no atu uza rai, hamosu problema kona ba rai no disputa kona ba rai 
n’ebe kompleksu tebes. Maibe konsiderasaun ba seguransa hetan parte importanti 
tebes iha prosesu hamosu rezultadu ida ne’e, fator seluk tan n’ebe importanti mak 
hanesan interese ekonomiku n’ebe militar, ofisial sivil no sira nia parseiru negosiu 
sira buka, no fator hirak ne’e la hetan kontrolu. Estragu ba padraun posesaun ba 
rai no uza rai, hori uluk kedas to’o oras ne’e husik hela efeitu estragu n’ebe todan 
no klean tebes ba estrutura ekonomiku, sosial no kultural ba ema Timor nia 
sosiedadi.

Direitus ba saude no edukasaun

 Maibe Indonesia nia investimentu iha saude no edukasaun sai makas tebes no 
hari’i instalasaun fizika iha territoriu laran tomak kona ba sistema saude no 
edukasaun, Komisaun hare katak buat hirak ne’e la sai efetivu atu rezolve problema 
kronika publika saude nian no hasoru nesesidadi bazika kona ba edukasaun.

 Faktor oi-oin mak kontribui ba rezultadu ida ne’e. Husi efeitu hot-hotu violasaun 
bo’ot oin-oin, hanesan tortura no halo rekrutamentu obrigatoriu, estragu ba 
edukasaun no saude n’ebe lao ladun diak, sai mos nudar efeitu husi hahalok 
violasaun nian balun. Dezenvolvimentu ekonomiku arbiru deit n’ebe Indonesia 
nia autoridadi sira promove, hamosu siklu pobreza n’ebe repete ba nafatin, iha 
parte ida, saude n’ebe a’at los no susesu edukasaun n’ebe tun liu, iha parte seluk, 

buat rua ne’e konplementa malu. Kontestu militar n’ebe makas tebes no fator 
estrutura seluk tan hanesan la-iha matenek nain atu hare servisu sira ne’e, no 
dedikasaun Indonesia nia mediku no mestri n’ebe hetan k’nar iha Timor-Leste, 
hamosu rezultadu servisu nia kualidadi n’ebe tun liu no la hetan konfiansa husi 
populasaun lokal. Nesesidadi edukasaun no saude baziku tuir bei-beik seguransa 
nia konsiderasaun, hodi nune’e ita bele foti ezemplu tau ema barak moris hamutuk 
deit iha fatin n’ebe iha moras oin-oin, n’ebe hori uluk ema hakribi hela, no uza 
eskola hot-hotu atu halo propaganda integrasaun ba Indonesia.

 Implementasaun programa planu familiar iha Timor-Leste, la hanesan tebes ho 
prinsipiu integral direitu saude nian, mak hanesan liberdadi ba ema ida-idak atu 
kontrola nia saude no nia isin, no direitu ba informasaun atu nune’e hakbit ema 
ida-idak halo kontrolu ba sira nia a’an. Komisaun hare katak programa ne’e iha 
elementu forti, n’ebe tau ba vigor liu husi aproximasaun n’ebe iha nia alvu rasik, 
no ho militar nia involvimentu diretu, bainhira hakerek, planeia no implementa 
programa ida ne’e. Programa ida ne’e hala’o, la hare ba efeitu n’ebe sei mosu, ka 
bele mosu duni husi metodu kontrolu ba planu familiar n’ebe lolo’os. 

 Deskonfiansa n’ebe mosu husi aproximasaun autoritariu bainhira halo kuidadu ba 
ema moras sira, hatudu fiar husi ema barak tebes tanba alegasaun katak Indonesia 
sira halo kampanha sub-subar hodi obriga halo esterilizasaun, hodi nune’e halo 
hahalok genosidiu. Komisaun la hetan alegasaun hirak n’ebe interesanti tebes, 
maibe sira hatudu katak iha duni deskonfiansa n’ebe mosu tanba aproximasaun 
autoritariu ba kuidadu mediku n’ebe hatudu katak ofisial mediku sira la sinti 
obrigasaun atu fo’o informasaun ba moras sira kona ba sira nia tratamentu. 

 Sira uza eskola hanesan atu halo propaganda no indotrinasaun, hodi nune’e 
interven makas iha edukasaun ba jerasun tomak jovem Timor-Oan sira. Sira uza 
edukasaun ho maneira ida ne’e nudar parte aproximasaun integradu seguransa 
nian, n’ebe ho objetivu bo’ot tebes mak hanesan atu halakon abut sentimentu pro 
independensia iha gerasaun foun nia laran. Iha kontestu ida ne’e, sira hanorin 
labarik ki’ik-oan sira hodi fo’o abilidadi n’ebe haburas sira nia hakarak no esforsu 
atu hakbit sira nia kapasidadi humana, sai nudar buat ida n’ebe sekundariu.

Responsabilidade no se maka Responsavel

Buat prinsipal n’ebe Komisaun hetan kona ba’a Estadu Indonesio 
no Forsa Seguransa Indonesia nian

Komisaun hetan katak:

 Indonesia nia invazaun militar iha Timor-Leste iha 7 de Dezembru 1975 ne’e 
hanesan violasaun ida n’ebe fundamental liu no prinsipius n’ebe bele aseita/simu 
universalmente husi lei internasional – proebisaun kona ba’a uza forsa ilegalmente 
husi estadu ida hasoru fali estadu seluk. Komisaun kaer katak Estadu Indonesia 
nian maka responsavel kona ba’a violasaun ida ne’e no maka responsavel kona 
ba’a ninia konsekuensias.

 Iha periudu tomak kona ba’a okupasun ilegal militar iha Timor-Leste membrus 
husi forsas seguransa Indonesia nian komete makas teb-tebes, violasaun direitus 
humanus iha fatin hot-hotu no sistematiku hasoru populasaun sivil husi teritoriu 
ne’e. Komisaun satisfeitu katak violasaun hirak ne’e sai hanesan krimi hasoru 
humanidade no krimi funu nian.

 Integradu iha operasaun militar n’ebe atu domina rezistensia ba’a invazaun no 
okupasaun Indonesio, Komisaun simu katak ida ne’e violasaun makas teb-tebes 
inkluindu oho ema iha fotin hot-hotu no sistematiku, detensaun arbitraria, tortura, 
no violasaun sexual no atan ba’a sexo.

 Governu Indonesio no forsas seguransa Indonesia nian mak responsaveis 
prinsipais no responsavel kona ba’a mate tanba hamalaha no moras husi ema 
Timor-Oan sivil nain 84,200 to’o 180,000 n’ebe mate hanesan rezultadu diretu 
husi invazaun militar no okupasaun Indonesia nian. Komisaun simu evidensia 
konkluzivas katak iha tinan sira 1976-1979 nia laran forsas seguransa Indonesia 
nian sistematikamente:
• Sala tiha atu haketak ema sivil no militar n’ebe sira target bainhira sira 

halao bombardeamentu bei-beik ho eskala bo’ot husi rai laran, tasi laran no 
husi leten no operasaun militar sira seluk n’ebe halo ema Timor-Oan sivil 
barak mak halai-sai husi sira nia uma no to’o ikus mai halai tan fila fali, bei-
beik hanesan ne’e hela deit, to’o sira hetan rezultadu ida n’ebe halo sira nia 
kapasidade atu moris ne’e klo’ot tebes. 

• Estraga hahan nia hun liu husi sunu no tau venenu ba’a aii-han no aii-han 
n’ebe rai hela, oho animal barak. Obriga ema Timor-Oan rihun barak n’ebe 
mai rende ka forsas Indonesia nian kaer ne’e tau fali sira ba’a iha hela-fatin 
n’ebe hili tiha ona no mos n’ebe halo sira la-bele ba’a fali fatin seluk.

• La fo’o aimoruk ka hahan n’ebe nato’on ba’a ema sira iha hela-fatin hirak ne’e 
atu ema hirak ne’e la-bele mate, no katak ema sira ne’e nia presiza bele hare’e 
mo’os hela tanba kanpanha militar husi forsas Indonesia nian hetan duni buat 
n’ebe sira hakarak – hanesan populasaun n’ebe uluk Fretilin mak kontrola 
n’ebe rende em masa ba’a fali iha area n’ebe Indonesia mak kontrola.

• La-husik ema sira n’ebe tama iha hela-fatin hirak ne’e iha liberdade atu ba 
buka hahan.

• La fo’o asesu ba’a organizasoens internasionais ajuda nian n’ebe hakarak fo’o 
tulun ho hahan ba’a ema sira n’ebe metin hela iha hela-fatin hirak ne’e.

• Implementa nafatin politika hirak ne’e bainhira mane rihun ba’a rihun, feto 
no labarik mate tiha ona tanba hamalaha iha kampus hirak ne’e no areas 
n’ebe restritus.

 Konkluzaun logika n’ebe bele foti husi asaun hirak ne’e maka forsas seguransa 
Indonesia nian mak hakarak duni uza hahan atu halo ema sivil Timor-Oan sira 
mate hamalaha hanesan kilat funu nian ida, hanesan mos parte ida husi ninia 
estrategia atu destroe rezistensia ba’a okupasaun militar.

 Todan n’ebe intensional kona ba’a kondisaun moris nian n’ebe la-bele tane ema 
sivil Timor-Oan rihun ba’a rihun ne’e sai tiha exterminasaun hanesan krimi 
hasoru humanidade n’ebe halao hasoru populasaun sivil Timor-Oan.

 Iha invazaun no okupasaun nia laran membrus husi forsa seguransa Indonesia 
nian hahu oho kedas Timor-Oan n’ebe lao’os kombatentes rihun ba’a rihun. Oho 
hirak ne’e inklui oho em masa no masakres, oho dadur hirak n’ebe kaer tiha ona 
ka mai rende tiha ona, no koletivu no kastigu alternativu kona ba asaun n’ebe 
seluk mak halo n’ebe la-konsege kaer. Kastigu koletivu ne’e sentral no komponente 
sistematiku husi militar Indonesio nia estrategia hodi halakon rezistensia ba’a 
okupasaun militar. Oho ilegal hirak ne’e sai tiha krimi hasoru humanidade no 
krimi funu nian. 

 Husi periudu tomak husi tempu invazaun Indonesia nian iha 1975 to’o fali 
bainhira forcas de paz tama iha 1999, membrus husi forsa seguransa Indonesia 
nian implementa programa detensaun arbitraria sistematiku no iha fatin hot-hotu, 
n’ebe bei-beik involve tortura Timor-Oan rihun ba’a rihun n’ebe lao’os kombatente. 
Pratika hirak ne’e sistematiku no husik hela deit no fo’o tan aten brani husi nivel 
n’ebe a’as seguransa nian no administrasaun sivil. Uza tortura hirak ne’e sai tiha 
krimi hasoru humanidade no krimi funu nian.

 Husi periudu tomak husi tempu konflitu nian membrus husi forsa seguransa 
Indonesia nian sistematikamente halo violasaun sexual no mos tau kondisaun 
kona ba atan ba’a sexo ba’a feto Timor-Oan rihun ba’a rihun, bei-beik iha 
fasilidades/fatin militar nian nia laran, estasaun policia nian no ofisius governu 
nian. Ema militar barak mak halo violasaun sexual dala-ida deit hanesan grupu 
iha fasilidades militar nian nia laran mos baibain/beibeik deit, hanesan mos 
tortura sexual. Komisaun hetan katak violasaun sexual sistematiku ida ne’e ba’a 
li-liu feto klosan sira husi membrus forsa seguransa Indonesia nian sai tiha krimi 
hasoru humanidade no krimi funu nian. Komisaun bazeia dadus hirak ne’e husi 
feto sira n’ebe liu rasik husi experiensia hirak ne’e hamutu hotu ema atus barak, 
vitimas n’ebe la-konhese malu maibe ho aten brani duni involve hodi konta sira 
nia experiensias ho susar bo’ot no sakrifika-a’an hodi fo’o evidensias hirak ne’e.

 Kategoria bo’ot hot-hotu kona ba’a violasaun hasoru humanidade n’ebe membrus 
forsa seguransa militar Indonesia nian halo hasoru ema adultu sira mos halo 
buat hirak ne’e hasoru labarik sira. Labarik (ema husi tina 18 ba’a karaik) sira 

oho sistematikamente, dadur, tortura, violasaun sexual no mos hetan violasaun 
iha fatin hot-hotu husi membrus forsa seguransa Indonesia nian iha fasilidades 
militar nian nia laran no mos iha lokalidades ofisiais seluk tan.

 Komandantes no ema husi ABRI/TNI komete violasaun n’ebe makas tebes kona 
ba sira nia obrigasaun tuir lei internasional bainhira sira uza metodo ilegal funu 
nian iha sira nia kanpanha iha Timor-Leste. Asaun n’ebe sira halo bei-beik n’ebe 
viola Konvensaun Genebra nian mak hanesan tuir mai ne’e:
• Sira target ema sivil bainhira militar halo atakes.
• Sira la-haketak ema n’ebe sivil no ema n’ebe militar husi sira nia target.
• Kastigu koletivamente fali ema n’ebe sivil tanba forsas Rezistensia nia 

asaun. 
• Oho, tortura no halo tratamentu a’at ba ema sivil n’ebe rende ona no dadur 

ona.
• Uza kilat sira n’ebe bandu inkluindu “napalm” no bombas kimikas.
• Rekrutamentu forsadu ho eskala bo’ot, inkluindu labarik sira.
• Estraga ema sivil sira nia rekursus hahan nian deliberadamente.

 Juiz Indonesia nian, prokurador, defeza, policia, no operativus inteligentes 
militar nian kolabora hodi halao julgamentus lohi deit ba’a Tmor-Oan atus ba 
atus bainhira kaer ona sira tanba halo aktividades politika pro-independensia. 
Julgamentus hirak ne’e involve uzu sistematiku tortura nian hodi hetan konfisaun, 
inventa evidensias no manipula prosesu judisial. Ema sira n’ebe partesipa kona 
ba halo preparasaun no halao julgamentus hirak ne’e mak responsavel no tenki 
simu responsabilidade kona ba’a tau ema atus barak n’ebe suporta independensia 
Timor-Leste nian ba’a kadeia ilegalmente.

 Estadu Indonesia nian viola tiha Timor-Oan sira nia direitu no atu hetan diak 
n’ebe mai husi sira nia rekursus naturais rasik. Violasaun ba’a direitu ida ne’e halao 
oioin deit husik forsas seguransa Indonesia nian ho sira nia asosiadus negosiu nian 
kontrola Timor-Leste nia cafe no lori sai rekursus barak teb-tebes, hanesan aii-
kameli no aii seluk tan, husi rai-laran. Indonesia mos viola ema Timor-Oan sira 
nia direitu bainhira halo akordu ilegal ida ho Governu Australiano hodi explora 
rekursus hanesan minarai no gas iha Timor nia Tasi.

Programa sistematiku kona ba violasaoens iha 1999

Komisaun hetan katak:

 Membrus seniores militar Indonesia nian, polisia no administrasaun sivil 
involve kona ba halo planu no implementa programa kona ba violasaun direitus 
humanus em masa ho intensaun atu influensia rezultadu kona ba Konsulta Popular 
organizadu husi Nosoens Unidas n’ebe halao iha Timor-Leste iha 1999. Dalan 
makas ida n’ebe sira uza hodi implementa programa ne’e mak liu husi hari’i grupu 
foun milisia nian n’ebe mesak ema Timor-Oan deit no halo makas tan sira n’ebe 
hari’i tiha ona.

 Sira forma milisia foun hirak ne’e, fo’o treinu ba sira, fundus, dirijidu no kontroladu 
husi forsas seguransa Indonesia nian. Ema husi militar indonesia mak sai hanesan 

komandante ba grupu milisia balu, komandantes seniores sira mos suporta milisia 
sira, sira halo sira nia k’nar husi baze militar Indonesia nian, no normalmente 
komete atrosidades/oho iha prezensa ka ordem husi membrus TNI nian n’ebe tau 
hela uniforme.

 Programa n’ebe membrus husi forsa seguransa Indonesia nian halao ne’e uza 
violensia no terror, inkluindu oho, tortura, baku, violasaun sexual no estraga 
propriedades hanesan atentadu ida hodi obriga votantes Timor-Oan sira atu hili 
formalmente deit atu “integra” ho Indonesia. Bainhira estrategia ida hodi hetan 
rezultadu ida n’ebe sira hakarak ne’e halai-sala ona, forsas seguransa nian ho 
sira nia auxiliares hahu halao violensia n’ebe makas no arbiru deit, hasoru povu 
no propriedades, no lori forsa mak obriga Timor-Oan rihun atus barak mak ba’a 
Timor Oeste.

 Violasaun direitus humanus makas n’ebe halao iha 1999 lao’os rezultadu husi 
grupus politikus Timor-Oan sira nian n’ebe hanoin la-hanesan. No mos lao’os 
rezultadu husi “elementus desordenadus” TNI nian n’ebe sira nia superior la-
konsega kontrola sira nia asaun. Violasaun hirak ne’e komete husi ezekusaun 
planu sistematiku n’ebe aprovadu, komandante militar Indonesia nian husi nivel 
a’as liu mak haruka no kontrola.

 Violasaun sistematiku n’ebe akontese iha 1999 hetan fasilitasaun husi partisipasaun 
direta no funsionamentu husi membrus forsa policia Indonesia nian, tanba 
sistematikamente la-intervene atu hapara violasaun n’ebe akontese no kastigu 
sala-nain sira bainhira sira sala.

 Membrus husi administrasaun sivil iha Timor-Leste no ofisiais governamentais 
iha nivel nasional, inkluindu ministrus, hatene kona ba estrategia n’ebe halao iha 
rai-laran, no mos la-hapara asaun hirak ne’e maibe, suporta diretamente ninia 
implementasaun.

 Violasaun n’ebe membrus husi forsa seguransa Indonesia nian halao iha 1999 
inklui mos akontesimentus ida-idak hamutuk rihun barak n’ebe sai fali krimi 
hasoru humanidade. Komisaun kaer katak Indonesia nia forsas seguransa nia 
lideransa iha nivel n’ebe a’as liu mak responsavel no tenki simu responsabilidade 
kona ba sira nia funsasun kona ba halo plano no exekuta estrategia ida n’ebe 
violasaun direitus humanus nian mos parte integral ida, la-prevene ka kastigu 
ema sira n’ebe halo sala bainhira iha sira nia komandu nia okos, no mos tanba 
haburas klima/ambienti impunidade ida atu nune’e ema militar hetan aten brani 
hodi komete hahalok a’at teb-tebes asoru ema sivil n’ebe sira hatene ka hanoin 
katak ema sira ne’e apoia Timor-Leste nia independensia.

Buat prinsipal n’ebe komisaun hetan kona ba Fretilin nia 
responsabilidade

Komisaun hetan katak:

 Reprezentantes Fretilin nian iha justifikasaun bainhira kaer kilat hodi defende sira 
nia a’an no ema Timor-Oan nia direitu ba’a auto-determinasaun hodi responde 
ba asaun husi partidu UDT nia reprezentante sira iha tempu movimentu armadu 
iha Agostu 1975, nia laran.

 Maibe bainhira responde, Fretilin nia reprezentantes komete violasaun hasoru 
direitus humanus seriu teb-tebs hasoru membrus no lideres UDT nian no, husi 
eskala n’ebe kiik liu uitoan, kona ba Apodeti n’ebe la-iha justifikasaun husi 
sirkumstansias oin sa deit. Li-liu membrus Fretilin nian mak responsavel kona ba’a 
detensaun arbitraria, baku, tortura, tratamentu a’at no oho ema sivil n’ebe hatene 
ka hanoin katak sira UDT no Apodeti nia membrus. Asaun sira ne’e violasaun ba 
sira nia obrigasaun husi Artigu Komun 3 husi Konvensaun Genebra nian, n’ebe 
aplika ba’a iha konflitus internus armadu.

 Reprezentantes husi Fretilin oho dadur sira iha Aileu (Aileu), Maubisse (Ainaro) 
no Same (Manufahi) husi Dezembru 1975 to’o Fevereiru 1976. Komisaun hetan 
katak hamutuk tan ho nivel-lokal Fretilin no Falintil nia lider sira no komandante 
sira iha Aileu, Maubisse no Same, lider senior sira no komandantes, inkluindu mos 
membrus husi Komite Sentral Fretilin nian n’ebe prezenta iha area sira ne’e iha 
tempu n’eba, maka responsavel kona ba tortura no oho dadur sira iha fatin hirak 
ne’e iha tinan sira 1975 nia ikun no bainhira 1976 foin hahu. Maibe bele simu katak 
Komite Sentral Fretilin nian la-foti desizaun formal hodi komete violasaun hirak 
ne’e, Komisaun hetan katak lider senior hirak ne’e no komandante mos hatene 
hela katak buat hirak akontese, sira involvidu diratamente hodi deside katak buat 
hirak ne’e halo duni, ka sira mos iha oin bainhira buat sira ne’e akontese.

 Bainhira diferensa kona ba strategia militar no ideologia mosu iha Rezistensia nia 
laran iha 1976 no 1977-78, lider sira husi Fretilin n’ebe pertense ba’a iha sorin-balu 
n’ebe dominante iha partidu nia laran no sira nia apoiantes responde ho hahalok 
ida n’ebe intolerante no a’at teb-tebes. Intoleransia ida ne’e manifesta nia a’an husi 
violasaun direitus humanus seriu teb-tebes, inkluindu tortura no tratamentu a’at 
ba’a dadur sira no oho lider no membrus Fretilin no Falintil nian n’ebe la-konkorda 
ho sorin-balu dominante husi Fretilin nia lideransa. Vitima sira hetan tratamentu 
hanesan ne’e bei-beik bainhira sira sai hanesan akuzadus katak sira kolabora ho, 
sai fali espiaun ba’a ka sira agentes ba’a forsa seguransa Indonesia nian. Komisaun 
hetan katak akuzasaun hirak ne’e dala-barak mak motivasaun-politika deit, no 
katak Fretilin/Falintil kondena vitima sira n’ebe hetan akuzasaun ba’a krimi hirak 
ne’e atu hetan kastigu n’ebe todan teb-tebes, inkluindu periudu detensaun nian 
n’ebe indefinitu iha kondisoens n’ebe a’at teb-tebes no oho, no mos prosesu oin-sa 
deit n’ebe justu tuir prosesu standard internasional ba vitima sira mos la-iha.

 Fretilin nia lideransa mos responsavel kona ba dadur ema atus barak iha Renals 
no sentru detensaun seluk n’ebe Fretilin harii. Renals hirak ne’e sira hari’i hodi 
“re-eduka/hanorin fila fali” ema sira n’ebe sira nia vizaun politika la-hanesan 
ho lideransa nian ka ema la dun fiar ona sira nia lealdade. Ema sira n’ebe sira 

dadur barak mak povu bai-bain n’ebe hela iha area n’ebe Fretilin mak kontrola 
no mos sira fiar katak, ema sira ne’e mamar ona, hanoin atu ba rende ba’a forsas 
Indonesia nian ka ema sira ne’e iha kontaktu ho forsas Indonesia nian ka sira nia 
kolaboradores Timor-Oan sira. Sira inklui mos ema sira n’ebe akuzadus ho sala 
kriminal bai-bain ne’e. Ema hirak ne’e hasoru hela deit kondisoens dezumanus, 
baku no torturas, n’ebe halo sira mate bainhira sira iha detensaun nia laran, no 
barak mak sira oho deit.

 To’o iha pontu ida n’ebe sira tau ema sira n’ebe sira dadur ne’e husi tempu periudu 
1976-78 ba’a iha prosesu “justisa popular”, Fretilin nia lideransa iha Timor-Leste 
mak responsavel kona ba autoriza prosesu julgamentu ida n’ebe la justu-liu tanba 
ida ne’e nega akuzadu ninia direitu atu hetan informasaun kona ba natureza 
akuzasaun nian, no katak akuzadu inosenti no bele hatan ba akuzasoens n’ebe 
halo. Rezultadu n’ebe hetan husi ne’e “la-halo julgamentu” ema sira n’ebe akuzadus 
hasoru bei-beik violasaun makas, inkluindu oho.

 Se karik ema ida-idak rasik bele ka la-bele hetan prevensaun atu ba’a rende ba 
forsas Indonesia nian iha tinan sira tuir invazaun ne’e komplexu, no desizaun 
balu bele kompriende bainhira konsidera situasaun em total. Maibe, Komisaun 
hetan katak tratamentu a’at n’ebe makas, tortura, no, iha kazus balu, oho ema 
n’ebe hakarak ba’a rende ne’e la-iha deskulpa. Kona ba seida mak lo’os ka sala husi 
debate kona ba’a rende nian, lider Fretilin nian n’ebe husik hela deit no iha kazus 
balu implementa pratika hirak ne’e sei responsavel nafatin kona ba violasaun 
n’ebe makas teb-tebes ba’a vitimas sira nia direitu, n’ebe la-iha justifikasaun husi 
sirkumstansias n’ebe deit.

 Asaun husi membrus partidu Fretilin nian, no hirak n’ebe asosiadus ne’e, iha 
kazus detensaun nian, tortura no oho ema sivil sira, dadur sira, ema n’ebe kanek 
no ema n’ebe moras ne’e violasaun ida ba’a sira nia dever husi Artigu Komun 3 
husi Konvensaun Genebra nian.

Buat prinsipal n’ebe Komisaun hetan kona ba partidu politiku 
UDT nia responsabilidade

Komisaun hetan katak:

 Iha 11 de Agostu 1975 lideransa husi Partidu UDT lansa movimentu armadu 
ida, ho hakarak ida atu kontrola lideransa politika iha teritoriu Timor-Leste 
nia laran. UDT la-iha autoridade legal atu halo asaun ida ne’e, no bainhira halo 
asaun ida ne’e hahu violasaun ba’a povu Timor-Leste nia direitus atu determina 
voluntariamente sira rasik nia destinu politiku.

 Iha tempu movimentu armadu nia laran UDT komete/halo violasaun hasoru 
direitus humanus iha fatin hot-hotu hasoru membrus populasaun sivil no 
kombatentes n’ebe lao’os iha kombate nia laran, no li-liu hasoru ema ida-idak 
n’ebe sira fiar katak ema hirak ne’e lider no apoiantes Fretilin nian. Ema sivil atus 
barak mak hetan detensaun arbitraria, no n’ebe barak mak hetan tortura, oho no 
mos tratamentu n’ebe ladiak.

 Asaun husi membrus no lideransa partidu UDT nian, no ema hirak n’ebe asosiadus 
ho partidu ne’e, iha kazus n’ebe involve detensaun, tortura no oho ema sivil, 
dadur sira, ema n’ebe kanek no ema n’ebe moras ne’e violasaun kona ba sira nia 
obrigasaun husi Artigu Komun 3 husi Konvensaun Genebra nian.

 UDT nia lideransa iha tempu n’eba mak responsavel kona ba soran sira nia 
membrus sira atu partisipa iha asaun armada ida n’ebe la-tau sistema komandu 
ida no kontrola nian n’ebe bele regula efektivu liu sira nia membrus nia hahalok. 
Sira mos la-prepara fasilidades n’ebe adekuadu ba’a dadur atus barak n’ebe sira 
kaer. Tanba ne’e duni Komisaun hetan katak partidu UDT nia lider sira iha tempu 
movimentu armadu nian mak responsavel kona ba violasaun n’ebe membrus UDT 
nian halo bainhira halao buat hirak ne’e iha sira nia komandu tomak nia okos.

 UDT nia lider lokal n’ebe soran odiu no fo’o ordem hodi dadur vitima sira, 
baku, tortura ka oho mak responsavel no tenki simu responsabilidade kona ba 
konsekuensias asaun sira ne’e. Abuzus makas liu n’ebe Komisaun simu deklarasaun 
mak akontese iha kuartel iha Dili, no iha distritus Ermera nian no Liquiça, UDT 
nia fatin n’ebe makas.

 Komisaun deklara katak UDT nia lider partidu nian husi distritu iha Distritus 
Dili, Ermera no Liquiça iha Agostu 1975 atu sai responsavel no tenki simu 
responsabilidade kona ba violasaun makas no seriu n’ebe ema sira husi sira nia 
komandu no kontrolu nia okos komete. Violasaun sira ne’e inklui fo’o ordem ka 
husik ema tortura no oho ema em grupu n’ebe ema sivil dezarmadu husi membrus 
partidu nian n’ebe halo asaun iha sira nia autoridade nia okos.

 Komisaun hetan katak lideransa husi partidu UDT nian sai responsavel kona 
ba kontribui ba violasaun kona ba direitu povu Timor-Oan sira nian atu iha 
auto-determinasaun bainhira kontribui ho ninia ema hodi asiste invazaun husi 
forsas Indonesia nian, konvida Indonesia atu invade Timor-Leste no mos asina 
Deklarasaun Balibo, ida n’ebe ajuda fo’o dalan legitima ida kona ba okupasaun 
ilegal Indonesia nian no hodi kaptura teritoriu.

 Membrus UDT nian treina hamutuk ho forsas Indonesia nian iha Timor Oeste 
iha Setembru 1975 no partisipa iha invazaun militar n’ebe tama iha Timor-Leste, 
akonpanha ema militar Indonesia nian no mos asiste sira militarmente no fo’o 
konhesimentu lokal no intelegensia. Lider no membrus UDT nian n’ebe involve iha 
operasaun hirak ne’e sira mak responsavel ba violasaun hirak n’ebe sira involvidu 
diretamente no n’ebe sira kontribui, diretamente no indiretamente.

 Lider UDT nian asiste Indonesia bainhira sira aprezenta imformasaun falsu no 
lalo’os ba Nasoens Unidas no ninia membrus estadu nian iha tempu periudu tuir 
invazaun ne’e. Tuir ida ne’e prevene fali membrus husi komunidadi internasional 
atu hatene lolo’os duni situasaun iha Timor-Leste, ida n’ebe bele sai hanesan baze 
ba inisiativas internasionais lori povu Timor-Leste nia naran. Bainhira sira halo 
hanesan ne’e ona sira kontribui ba’a povu Timor-Oan sira nia terus, kona ba ida 
n’ebe sira tenki simu responsabilidade moral.

Buat prinsipal n’ebe Komisaun hetan kona ba partidu politiku 
Apodeti nia responsabilidade

 Maibe Komisaun simu deklarasaun uitoan tebes duni kona ba violasaaun n’ebe 
membrus Apodeti nian halo bainhira kompara ho Fretilin ka UDT, evidensias 
hatudu klaru tebes katak se karik la sura kona ba sira nia hahalok diretu kona 
ba violasaun, membrus husi Apodeti partesipa iha invazaun Indonesia nian no 
suporta okupasaun militar husi dalan barak.

 Membrus Apodeti nian servisu hamutuk ho agentes inteligensia nian, militar no 
sivil, iha Timor-Leste nia laran no mos iha Indonesia laran husi 1974-75 nia laran. 
Sira mak responsavel kona ba bo’ok prosesu deskolonizasaun nian no destabiliza 
situasaun iha Timor-Leste.

 Hahu iha Dezembru 1974 besik ema 200 membrus Apodeti nian partisipa iha 
exersisiu treinu militar nian iha besik Atambua, Timor Oeste, ida n’ebe halo sira 
partisipa ho ema militar Indonesia nian, iha asaun sekretu militar iha Timor-Leste 
nia laran husi Agostu 1975 no posivelmente uluk liu tan karik, inkluindu ataka iha 
Balibo iha 16 de Outubru 1975. Timor-Oan sira ne’e “Partisans” subsekuentemente 
mos partisipa iha invazaun Timor-Leste nian, n’ebe akompanha ema militar 
Indonesia nian no fo’o asistensia ba sira militarmente no fo’o konhesimentu lokal 
no intelegensia. Membrus no lider Apodeti nian involvidu iha operasaun hirak 
ne’e mak responsavel kona ba violasaun n’ebe sira involvidu diretamente no mos 
n’ebe sira kontribui, diretamente no indiretamente. Sira mos responsavel kona ba 
konsekuensias bainhira asina Deklarasaun Balibo nian, ida n’ebe ajuda fo’o dalan 
legitima ida kona ba okupasaun ilegal Indonesia nian no hodi kaptura teritoriu.

 Lider Apodeti nian no ema sira n’ebe involve diretamente kona ba halo lista no 
hatudu ema ida-idak n’ebe forsa Indonesia nian target iha tempu invazaun nian 
mak responsavel kona ba konsekuensia asaun hirak ne’e, inkluindu detensaun, 
tortura no oho ema sira n’ebe mak identifika.

Buat prinsipal n’ebe Komisaun hetan kona ba partidus politikus 
KOTA no Trabalhista nia responsabilidade

 Maibe membrus husi partidus Trabalhista no KOTA la identifikadus hanesan 
perpetradores kona ba violasaun barak, sira mos halo suporta ba invazaun 
Indonesia nian no okupasaun, tanba ne’e duni sira kontribui ba violasaun makas 
n’ebe membrus husi forsa seguransa Indonesia nian halo. Bainhira kaer kilat iha 
forsa “Partisan” nia laran, membrus husi partidus hirak ne’e mos responsavel tanba 
kontribuisaun n’ebe halo ba’a invazaun militar Indonesia nian no okupasaun.

 Membrus husi partidus Trabalhista no KOTA mos kontribui ba formulasaun no 
asina Deklarasaun Balibo nian ida n’ebe ajuda fo’o dalan legitima ida kona ba 
okupasaun ilegal Indonesia nian no hodi kaptura teritoriu. 

Iha Timor-Leste n’ebe independeti, labarik ki’ik-oan no jovem sira 
mak tenki reprezenta ita nia esperansa ba moris futuru nian, no 
protesaun no promosaun ba’a sira nia direitus ba labarik no jovem 
sira tenki sai bei-beik hanesan prioridadi. Sira nia edukasaun 
tenki bazeia ba domin n’ebe kuda dadauk ne’e no respeita ba 
moris, ba paz, ba justisa no igualidadi, atu nune’e mundu foun 
ida ne’e bele hari’i fali iha funu nia estragu nia leten.

Konselho Nacional Rezistensia Timorense (CNRT) adopta 
tiha-ona Magna Carta kona ba Liberdadi, dever no garantia ba 
povu Timor-Leste,iha loron 25 fulan Abril tinan 1998, Peniche 
Portugal.

Tan sa imi foti nafatin informasaun husi ami, se karik imi la-iha 
buat ida atu hatudu mai ami?

Komunidadi Lalerek Mutin, Viqueque 

Introdusaun
Komisaun iha dever atu halo “rekomendasoens kona ba reforma ka medida seluk 
n’ebe legal, politiku ka administrativu, n’ebe bele foti atu bele hetan Komisaun nia 
objetivu, hodi nune’e prevene repetisaun violasaun ba direitus humanus no fo’o 
resposta ba nesesidadi vitimas violasaun direitus humanus” [Regulamentu 2001/10 
Seksaun 21.2].

Testemunha primeira maun rihun ba rihun husi vitima no sasin sira n’ebe Komisaun 
hetan, fo’o duni ba nasaun ida ne’e no ba komunidadi internasional, imagen sira n’ebe 
klaru duni kona ba povu Timor-Leste nia sofrimentu intensivu n’ebe hahu kedas husi 
tinan 1974 to’o 1999. Terus hirak ne’e halo li-liu husi violasaun hasoru sidadaun ida-
idakhusi agente estadu Indonesia nian, li-liu bainhira tinan 1975 ramata. Hirak ne’e 
mos tanba klima impunidadi iha periudu ida n’eba, no mos tanba iha parte ida la-iha 
indikador demokrasia nian atu bele kontrola no tau balansu ba militar Indonesia nia 
hahalok iha Indonesia nia sistema no, husi parte seluk fali, komunidadi internasional 
fo’o toleransia ba governu Indonesia , maibe sira nia hahalok bainhira halao sira nia 
k’nar, liu ona limiti.

Komisaun hetan dever atu halo rekomendasaun n’ebe katak implementa duni, sei tulun 
atu prevene violasaun tempu uluk nian bele mosu fali. Violensiaun ba direitus humanus 
barak liu n’ebe tama iha rezistu Relatoriu ida ne’e, estadu mak halo, no estadu duni 
mak iha responsabilidadi atu kaer metin direitus humanus, no halo prevensaun hodi 
garante teb-tebes hahalok agente estadu nian, dala ida tan la-bele dok husi obrigasaun 
legal no populasaun hot-hotu nia vontadi. Membru husi agensia militar, polisia, servisu 
inteligensia, judisial no gevernu iha tempu hotu-hotu, tenki responsabiliza sira nia 
lala’ok ba povu, halo tuir lei no padraun internasional. Kona ba ida ne’e, komunidadi 
internasional la-bele fo’o sai deit padraun maibe tenki insisti, liu husi medida oi-oin 
n’ebe iha, atu nune’e padraun hirak ne’e kumpri duni li-liu iha faze espesial n’ebe foin 
deit mak hadiak daudaun estadu foun ne’e nia arkitetura.

Historia hanorin ita katak nasaun n’ebe foin deit mak sai husi konflitu naruk hasoru 
k’nar n’ebe difisil atu dezenvolve instituisaun no lei n’ebe bele protege no garante 

direitus humanus. Nasaun balu, la konsege fo’o resposta ba dezafiu hanesan ne’e no 
fila fali ba’a violensia. La-bele haluhan katak, direitus humanus sei automatikamente 
hetan protesaun iha Timor-Leste. Tan ne’e, matan moris neon nain nafatin, hodi hare 
ba pratika hirak n’ebe bele hamosu violasaun.

Nesesidadi atu ita matan moris neon nain nafatin, hatudu tiha-ona liu husi faktu n’ebe 
ita hare katak maibe kazu violasaun seriu barak n’ebe Komisaun ezamina, barak liu 
mak membru forsa seguransa Indonesia nian mak halo, no hahalok a’at nain sira ne’e 
lao’os deit ema Indonesia, maibe membru Timor-Oan sira n’ebe tama iha Indonesia 
nia forsa mos halo. Maibe ita hare katak periudu n’ebe a’at liu mak tempu okupasaun 
militar, violasuan hirak ne’e Timor-Oan sira mos halo hasoru sira nia na’an ho feton 
bainhira mosu konflitu internu hodi hadau malu poder iha tinan 1975, no duranti 
tempu Rezistensia, li-liu iha tinan 1977. Protesaun lolo’os n’ebe Estadu Demokratiku 
tenki halo, hametin protesaun hirak n’ebe iha ona, no protesan hirak ne’e tenki hetan 
respeita husi sidadaun no instituisaun hotu iha Timor-Leste.

Rekomendasaun hirak ne’e halo atu hari’i espiritu ba futuru diak ida ba ita nia oan 
sira, no espiritu ida ne’e garante ba sira katak violensia tempu uluk nian sei la repete 
tan. Ita tenki foti lisaun husi tempu uluk atu nune’e labarik ida-idak iha Timor-Leste 
feto ka mane bele halao sira nia moris tuir kapasidadi n’ebe sira iha.

Komisaun husu ba lider nasional Timor-Leste, reprezentanti sira n’ebe hili atu hakerek 
Konstituisaun, ita nia membru Parlamentu no lider Igreja nian, no sira n’ebe tur iha 
governu, sosiedadi sivil no komunidadi fila liman sira, n’ebe esforsu tebes atu nune’e 
hari’i nasaun ida ne’e bazeadu ba’a Konstituisaun no direitus humanus internasional. 
Sira hetan motivasaun husi valor no objetivu n’ebe lori husi uluk kedas tempu susar 
nian no hetan nia espresaun makas iha Magna Carta kona ba direitus humanus n’ebe 
Konselho Nasional Rezistensia Timorense (CNRT) hakerek tiha-ona iha tinan 1998, 
no politika husi Timor-Oan sira nia partidus politikus hot-hotu. Atu rekonhese duni 
dedikasaun hirak ne’e, no husi konviksaun klean n’ebe bazeia ba ami nia investigasaun, 
Komisaun halo rekomendasoens hirak ne’e hodi hare’e katak prosesu ba tempu naruk 
ne’e presiza dedikasaun n’ebe forti no hatudu duni iha hahalok.

Rekomendasoens maka organiza hanesan tuir mai ne’e:
• Timor-Leste no komunidadi internasional.
• Timor-Leste no Portugal.
• Direitus humanus iha Timor-Leste: protege no promove direitus hot-hotu 

ba’a ema hot-hotu.
• Direitus humanus iha Timor-Leste: protege no promove ema hirak n’ebe fraku 

no la-iha kbit.
• Direitus humanus iha Timor-Leste: protege no promove direitus liu husi 

servisu instituisaun n’ebe efetivu.
• Direitus humanus iha Timor-Leste: servisu seguransa n’ebe protege no 

promove direitus humanus.
• Lia-lo’os no justisa.
• Rekonsiliasaun iha komunidadi tomak.
• Rekomendasaun iha komunidadi politika nian.
• Rekonsiliasaun ho Indonesia.
• Acolhimento (Simu Malu).
• Reparasaun.
• Instituisaun sira n’ebe atu tuir fali.

1. Timor-Leste no komunidadi internasional
Timor-Leste nia relasaun ho nasaun sira seluk, hetan ona difinisaun iha natureza 
konflitu politiku husi tinan 1974 to’o tinan 1999. Konflitu iha Timor-Leste lao’os deit 
konflitu internu, maibe mos tanba intervensaun estrangeiru, invazaun no okupasaun 
n’ebe hamosu susar bo’ot teb-tebes no mate ba povu Timor-Leste, no violasaun hasoru 
lei internasional no direitus humanus n’ebe komunidadi internasional iha dedikasaun 
bo’ot atu protege no kaer metin lei hirak ne’e. Bainhira relasaun hirak ne’e hahu buras 
liu husi ONU nia intervensaun iha tinan 1999, husi ne’e mosu medida barak n’ebe foti 
atu tulun hodi hari’i nasaun foun ida ne’e no ninia relasaun internasional, nune’e mos 
atu garante Timor-Leste nia esperiensia la repete tan iha situasaun seluk.

Komisaun rekomenda katak:

1.1 Relatoriu ida ne’e sei fahe tuir bele, ba ema ka instituisaun iha nivel hot-hotu 
komunidadi internasional nian, liu husi media, internet no rede sira seluk tan 
liuliu iha rede Nasoens Unidas nian nune’e mos nasaun no instituisaun sira n’ebe 
temi ona iha Relatoriu ne’e, mak hanesan Australia, China, Fransa, Indonesia, 
Inglaterra, Japaun, Portugal, Rusia, Estados Unidos, Igreja Katolika no mos 
Timor-Oan sira iha diaspora no Organizaun Sosiedadi Sivil Internasional.

1.2 Relatoriu ida ne’e mos sei habelar ba nivel hot-hotu iha (Komunidadi Dos 
Paizes de Lingua Portuguesa, CPLP) komunidadi husi nasaun hirak n’ebe 
koalia lian Portugues, ho hare’e katak ida ne’e sei tulun atu halo nasaun 
hirak ne’e kompriende liu tan kona ba Timor-Leste nudar membru foun-liu 
ba’aKomunidadi ida ne’e.

1.3 Relatoriu ida ne’e sei fahe mos ba nivel hot-hotu husi nasaun ida-idak n’ebe 
sai membru ba Asosiasaun Nasaun Sudoeste Asiatiku (ASEAN) atu nune’e 
bele halo sira nia apresiasaun klean liu tan ba Timor-Leste nia historia foin liu 
ba’a ne’e no ni-nia nesesidadi ba’a aban bairua nudar membru ba instituisaun 
regional importanti ida ne’e.

1.4 Vatikanu no Governu China, Fransa, Inglaterra, Japaun, no Rusia, fo’o asesu 
ba Timor-Leste atu hare sira nia arkivu n’ebe importanti, no material arkivu 
sel-seluk tan kona ba periudu 1974-1999 atu nune’e informasaun sira ne’e bele 
tau tan ba sira n’ebe nasaun seluk fo’o ona no nune’e garante katak Timor-Leste, 
liu tiha husi tinan barak izolamentu nian, bele tau hamotuk no halo didiak 
hahu rai fali informasaun kona ba ni-nia historia.

1.5 Sekretariu Geral ONU, atu hato’o Relatoriu ne’e, ba Konselho Seguransa, 
Asembleia Geral, Komisaun Espesial ba Deskolonizasaun no ba ONU nia 
Komisaun Direitus Humanus, no husu ba instituisaun hirak ne’e ida-idak atu 
halo sesaun espesial hodi diskuti no reflete kona ba Relatoriu, no kona ba lisaun 
sira n’ebe bele aprende husi kontiudu, no buat hirak n’ebe hetan.

1.6 Estadu hirak n’ebe uluk iha programa kooperasaun militar ho Governu 
Indonesia duranti Komisaun nia periudu mandatu, se karik asistensia ne’e 
uza diretu ba Timor ka lae, husu deskulpa ba povu Timor-Leste tan sira la kaer 
metin lolo’osakordu internasional kona ba direitus fundamental no liberdadi 
iha Timor-Leste duranti okupasaun Indonesia.

1.7 Membru Permanente Konselho Seguransa, li-liu Estadus Unidus, maibe ho 
Inglaterra no Fransa, n’ebe fo’o apoiu militar ba Governu Indonesia hahu husi 
tinan 1974 to’o tinan 1999 no iha dedikasaun bo’ot tebes atu kaer metin mundu 
nia prinsipius orden no paz no atu protege ema hirak n’ebe fraku no la-iha 
kbit, tulun Governu Timor-Leste iha provizaun kona ba reparasaun ba vitima 
husi violasaun direitus humanus n’ebe hetan terus duranti tempu okupasaun 
Indonezia.

1.8 Kompanhia fila liman sira n’ebe halo korporasaun hodi hetan osan husi fa’an 
kilat ba Indonesia duranti okupasaun iha Timor-Leste no li-liu material n’ebe 
uza iha Timor-Leste kontribui ba’a programa reparasaun ba vitima violasaun 
direitus humanus.

1.9 Estadu Membru ONU nian hot-hotu la-simu viza ba ofisial militar Indonesia sira 
n’ebe naran tama iha Relatoriu ida ne’e tanba violasaun n’ebe sira halo, ka tanba 
sira nia responsabilidadi komandu nian ba tropa hirak n’ebe hetan akuzasaun 
halo violasaun no nune’e hola medida ruma hanesan kongela tiha sira nia osan 
iha banku to’o fali tempu n’ebe sira hetan ona konfirmasaun independenti katak 
ema ne’e nia inosensia kredivelmente estabelizadu ona.

1.10 Estadu sira maka regula negosiu militar no koperasaun ho Indonesia n’ebe efetivu 
no fo’o apoiu ho kondisaun kona ba progresu iha area demokratizasaun n’ebe 
lolo’os, kona ba subordinasaun militar nian ba supremasia lei no ba governu sivil, 
nune’e mos atu kaer metin nafatin direitus humanus internasional, inkluindu 
respeita ba direitu auto-determinasaun.

1.11 Governu Australia, Inglaterra no Nova Zelandia, buka halo inisiativa konjunta 
ida atu hari’i lia lo’os kona ba jornalista estrangeiru nain 6 n’ebe mate iha Timor-
Leste iha tinan 1975 atu nune’e bele hetan duni faktu no responsabilidadi lolo’os 
atu nune’e finalmente estabilizadu.

1.12 Igreja Katolika internasional, liu husi Vatikanu, fo’o honra ba Dom Martinho 
da Costa Lopes no irman katolika sira, Padre, Madre no leigu sira n’ebe mate 
iha tinan 1999 bainhira sira buka atu defende povu Timor-Leste.

1.13 Dokumentus no materia sira seluk n’ebe dait ba’a eventus 1999 no actividade 
milisia nian n’ebe hatete katak lori tiha ba Australia atu bele rai halo di-diak 
bainhira Interfet tama iha 1999 ne’e tenki fo’o fila-fali mai Timor-Leste husi 
Australia nia Governu. 

1.14 Timor-Leste nia Governu, ho Nasoesn Unidas nia apoiu, fo’o valor no honra ba 
sosiedadi sivil internasional nia kontribuisaun, ba promosaun direitus humanus 
iha Timor-Leste, li-liu direitu ba auto-determinasaun, no konvida organizasaun 
sosiedadi sivil hirak ne’e atu kontribui hodi fo’o sai sira nia dokumentasaun 
kona ba povu Timor-Leste nia luta n’ebe sei sai nudar instrumentu n’ebe halo 
ita hanoin fali tempu uluk, no hametin nafatin relasaun no solidariedadi n’ebe 
iha ona.

1.15  Atu instituisaun fila liman sira fo’o tulun osan no buat operasional seluk tan 
ba instituisaun karidadi, firma ruma no instituisaun akademiku, atu nune’e 
tulun Timor-Oan sira nia figura chavi no seluk tan, hodi halao sira nia k’nar 
no dokumentasaun kona ba historia no esperiensia, atu nune’e hari’i no rai fali 
literatura limitadu husi ema Timor-Oan sira, hodi rai ba gerasaun futuru.

2. Timor-Leste no Portugal
Komisaun rekomenda ba Governu Portugal nian katak:

2.1  Liu husi via formal, fo’o hatene katak simu tiha-ona Relatoriu ne’e, hato’o 
ba Parlamentu Portugues, no implementa rekomendasaun n’ebe relevanti ba 
Portugal n’ebe iha nia kontiudu.

2.2  Fo’o apoiu finansial no logistiku ba esforsu desiminasaun relatoriu ne’e, no 
rezultadu n’ebe iha relasaun ho relatoriu, liu husi sektor hirak n’ebe relevanti 
husi sosiedadi Portugues no iha Komunidadi Nasaun hirak n’ebe koalia lian 
Portugues (CPLP).

2.3  Tulun Governu Timor-Leste atu halo reparasaun ba vitima violasaun direitus 
humanus, husi konflitu iha Timor-Leste.

2.4  Fo’o kopia husi material arkivu ofisal n’ebe koalia kona ba Timor-Leste ba’a povu 
Timor-Leste, sai nudar parte esensial/importanti riku soi nasional hodi nune’e 
tulun organizasaun sosiedadi sivil Portugues, imprensa no Igreja Katolika 
Portugues, atu fo’o dokumentasaun iha sira nia liman mai Timor-Leste.

2.5  Halo auditoria ba arte hirak n’ebe halo ho liman no propriedadi kutural seluk 
tan ho origen Timor nian n’ebe oras ne’e tau hela iha Portugal, ho hanoin atu 
hare tok ba posibilidadi halo repatriasaun ba buat hirak ne’e mai Timor-Leste, 
atu nune’e tulun buat hirak ne’e nia konservasaun, dezenvolvimetnu no habelar 
kultura ida ne’e tuir direitu ba’a auto-determinasaun kultural, no tuir prinsipiu 
Konvenant Internasional kona ba Direitus Ekonomiku, Sosial no Kultural.

2.6  Promove relasaun dalan rua ho Indonesia, hanoin nafatin katak Portugal nia 
historia n’ebe naruk liga mos ho regiaun ida ne’e no liga mos ba situasaun Timor-
Leste nia mudansa, hodi nune’e haklean tan kumpriensaun no kooperasaun 
li-liu nivel relasaun povu ba povu, no halo kontribuisaun konjunta ba Timor-
Leste.

3. Direitus humanus iha Timor-Leste: promove 
no protege direitus hot-hotu ba ema hot-hotu
Violensia funu nian iha Timor-Leste, la mosu deit ba ema hirak n’ebe halo funu, maibe 
mosu ho forma violasaun ba direitus humanus hasoru populasaun sivil. Direitus sivil 
no politiku no liberdadi, hetan violasaun duranti konflitu, nune’e mos direitu atu hetan 
moris no direitus ba ema ida-idak nia seguransa, partisipasaun no liberdadi baziku 
esensial/importanti ida ba ema nia dignidadi no dezenvolvimentu. Periudu naruk 
konflitu nian mos hamosu impaktu ba povu Timor-Leste nia direitus ekonomiku, sosial 
no kultural hanesan moris n’ebe soin, saudi, familia nia riku soi no edukasaun. 

Liu husi kriasaun CNRT nia Magna Carta no Nasoesn Unidas nia Konstituisaun, 
no ratifikasaun ba Kovenant Internasional kona ba Direitus Sivil no Politiku, no 
Direitus Ekonomiku, Sosial no Kultural, Timor-Leste hatudu duni nia dedikasaun 
atu haketak a’an husi buat n’ebe liu ona, no atu promove no protege direitus hot-hotu 
ba ema ida-idak.

Komisaun rekomenda katak:

3.1.1  Governu Timor-Leste adopta aprosimasaun direitus humanus ida ba nia 
governasaun, hodi halo ninia politika no dezenvolvimentu, atu nune’e desizaun 
hot-hotu iha sistema governu tomak, hatene kona ba prinsipius direitus 
humanus. 

3.1.2  Governu hola medida hot-hotu n’ebe presiza tebes atu nune’e bele garante 
implementasaun direitus hirak n’ebe governu fo’o tiha-ona nia dedikasaun atu 
kaer metin, liu husi nia ratifikasaun ba Kovenant Internasional kona ba direitus 
sivil no politiku, Kovenant Internasional kona ba direito ekonomia, sosial no 
kultural, ho tratadu sira seluk.

3.1.3  Governu uza relatoriu tratadu direitus humanus hodi hato’o ba Nasoens Unidas, 
nudar instrumentu ida atu nune’e bele sukat progresu kona ba implementasaun 
direitus humanus ba hot-hotu, no relatoriu sira ne’e tenki loke ba publiku, atu 
nune’e bele diskuti iha Timor-Leste.

3.2 Direitu ba moris, la hamlaha no padraun moris nian 
n’ebe soin

Ema Timor-Oan barak mak Indonesia oho ka sira mate rasik duranti tempu periudu 
mandatu tanba kazu hirak n’ebe iha relasaun ho kazu konflitu nian, nune’e mos masakre. 
Ema barak liu mak mate tan hamlaha n’ebe tuir lolo’os bele prevene duranti tinan balu 
bainhira foin deit mak hahu okupasaun Indonesia, hodi nune’e, halo violasaun ba “ema 
ida-idak nia direitu fundamental atu la-bele hetan hamlaha” (Konvenant Internasional 
kona ba Direitus Kultural Sosial no Ekonomiku : Artigu 11.2). 

Komisaun rekomenda katak:

3.2.1  Fo’o tulun ba familia sira atu bele lokaliza no hakoi fali mate isin ka ruin husi 
sira nia maluk no ema hirak n’ebe sira hadomi n’ebe mate ona duranti konflitu 
nia laran, no mos tuir rekursu n’ebe iha, ke’e sai fali isin mate hirak ne’e tuir 
padraun n’ebe lolo’os hodi nune’e bele tulun identifikasaun no hatene kauza 
kona ba ema hirak n’ebe mate.

 3.2.2  Halao konsulta ba komunidadi ho familia sira, atu nune’e fatin importanti oho 
no mate nian, tau ba memoria hodi fo’o honra ba vitima sira.

3.2.3   Halo registu publiku ba ema hirak n’ebe lakon, no liu husi servisu hamutuk 
ho Governu Indonesia, halo investigasaun sistematika ida atu hare ema hirak 
n’ebe naran iha ona lista, oras ne’e iha n’ebe los, no sira nia kondisaun oin sa.

3.2.4  Parlamentu atu determina loron ida nudar loron nasional atu tin-tinan hanoin 
fali kona ba hamlaha bo’ot iha tinan 1978-1979 atu nune’e bele hanoin sira hirak 
n’ebe mate tanba hamlaha ka tanba kazu hirak n’ebe iha relasaun iha tempu 
n’eba no mos atu apoia hanoin, estudu klean no atividadi ba edukasaun kona 
ba problema seguransa hahan oras ne’e iha Timor-Leste, inkluindu mos halo 
preparasaun ida efetivu liu tan hodi bele hasoru dezastre.

3.2.5 Iha kazu dezastre humanitariu n’ebe halo ema husik hela nia uma, Governu aktua 
tuir ONU nia Prinsipiu Orientasaun kona ba Dezalojamentu Internasional. 
(E/CN.4/1998/53/Add.2, 11 Fevereiru 1998).

3.2.6   Governu dezenvolve no implementa politika n’ebe garante ba ema hotu bele 
goza hanesan rezultadu dezenvolvimentu, n,ebe bele to’o mos ba komunidadi 
hirak n’ebe hela iha fatin izoladu liu, n’ebe bele fo’o mos benefisiu ba feto, mane, 
labarik, katuas ka ferik no ema sira n’ebe aleijadu, no fo’o oportunidadi ba sira 
n’ebe la-iha k’bit.

3.3 Direitu ba ema ida-idak nia seguransa

Direitu ba ema ida-idak nia seguransa fo’o sai ona iha Kovenant Internasional ba 
Direitus Sivil no Politika maibe iha tempu barak liu periudu tinan 1974-1999, povu 
Timor-Leste liu bei-beik inseguransa ba ema Timor ida-idak no inseguransa ne’e mosu 
iha forma oin-oin. Hahalok hirak ne’e mak hanesan dadur ema arbiru, halo tortura, 
halo tratamentu dezumanu no hatun ema nia dignidadi ka halo kastigu, halo inkeritu, 
invade ema nia privasidadi, no julgamentu n’ebe la justu. 

Komisaun rekomenda katak:

3.3.1   Uma ka fatin hot-hotu n’ebe iha Timor-Leste n’ebe uza hodi dadur bei-beik 
ema tenki hatama ba registu nasional, hamutuk ho informasaun kona ba ema 
hirak n’ebe dadur iha fatin hirak ne’e no fatin hirak ne’e nia kondisaun dadur 
nian, no selesiona fatin hirak ne’e hodi nune’e tau ba memoria liu husi hakerek 
naran iha plaka ruma ka halo ho meius apropriadus seluk tan.

3.3.2   Ema hirak n’ebe sei kontinua nafatin lori terus fiziku ka mental ka forma 
tratamentu dezumanu no hatun ema nia dignidadi ka simu kastigu ruma 
duranti tempu konflitu sira nia kondisaun, bele hetan diagnoze profisional no 
hetan tulun liu husi konselho (counselling), no hetan forma rehabilitasaun 
sel-seluk tan.

3.3.3  Ba agensia sira n’ebe halao k’nar atu hakbit lei, tenki kaer metin ba padraun 
as husi presesu n’ebe lolo’os, n’ebe iha relasaun ho k’nar sira hanesan ba kaer 
ema, halo investigasaun bainhira kaer tiha-ona ema, asesu atu hetan defeza no 
dadur iha kadeia laran, hodi nune’e tuir duni lei domestiku no padraun direitus 
humanus nian.

3.3.4  Governu aplika politika n’ebe halo prizaun hot-hotu iha Timor-Leste loke ba’a 
monitor husi liur, atu instituisaun estadu sira seluk, sosiedadi sivil Timor-Leste 
no organizasaun Internasional sira bele ba hare.

3.3.5  Atu governu asegura katak iha no mantein nafatin prosedimentu n’ebe lolo’os 
atu garante katak dadur sira tau iha kondisaun hirak n’ebe soin ba ema, n’ebe 
respeita sira nia dignidade mak hanesan:
• Asesu ba kuidadus medikus ba ema hotu iha dadur laran.
• Hahan no be’e n’ebe soin duni ba ema hirak n’ebe hela iha fatin dadur.
• Buka atu halo prosedimentu n’ebe lolo’os ba’a dadur labarik no jovem sira, 

nune’e mos buka atu haketak sira husi dadur n’ebe adultu.
• Buka atu halo prosedimentu n’ebe lolo’os hodi tau fasilidadi ba ema feto 

sira ketak husi mane sira.
• Iha provizaun n’ebe regula kona ba ema nia religiaun.
• Dezenvolve programa rehabilitasaun ba dadur sira, atu nune’e bele fasilita 

sira bele mai reintegra ka fila fali mai iha moris sosial ekonomia lor-loron 
nian, no sai membru lolo’os n’ebe partisipa iha komunidadi nia moris. 
Programa hirak ne’e tenki hetan apoiu finansiamentu n’ebe lolo’os.

• Kria regulamentu no prosedimentu n’ebe makas teb-tebes atu prevene 
pratika tortura ka abuzu seksual oi-oin ba ema hirak n’ebe iha dadur 
laran.

• Iha prosedimentu n’ebe makas tebes hodi regula kona ba fatin dadur 
izoladu. Fatin dadur izoladu bele uza, bainhira ne’e sai nudar buat ida 
n’ebe temporariu deit, no sai nudar buat ida n’ebe esesaun hodi bazeia ba 
desizaun husi tribunal. Tenki mos kria prosedimentu fiziku no mental 
n’ebe dezenvolvidu, no implementa ba sira n’ebe dadur iha fatin ka sela 
izoladu.

• Dezenvolvimentu no implementasaun treinu nian kona ba direitus 
humanus n’ebe halao hela-deit ne’e ba’a ema hot-hotu n’ebe servisu kona 
ba korresaun/hadiak, inkluindu ema n’ebe ho pozisaun a’as.

3.4 Direitu ba ema ida-idak nia seguransa: Komitmentu 
nasional atu la-bele halo violensia

Povu Timor-Leste hasoru violensia oi-oin no iha fatin hot-hotu, iha tempu barak-liu 
konflitu nian. Konflitu husi partidu importanti sira iha tinan 1975 hamosu ba tempu 
badak violensia fizika iha komunidadi barak nia laran, no Indonesia uza poder kilat 
no forsa militar, tanba sira ema barak liu, hodi nune’e obriga sira nia hakarak ba povu 
Timor-Leste no mantein nafatin sira nia prezensa maibe liu husi ema barak nia terus 
duranti konflitu iha iha tinan 24 nia laran. Uza poder makas teb-tebes hanesan ne’e 
depende ba koperasaun. Iha kultura violensia no tauk, uza forsa sai nudar buat ida 
n’ebe prefere liu atu rezolve problemas, no nune’e mantein kontrolu no mos sira n’ebe 
bele adopta atitudi arroganti superioridadi nian ba ema seluk. Bainhira hari’i metin 

tiha-ona kultura violensia, ne’e sai buat ida n’ebe normal, no iha nivel hot-hotu relasaun 
sai a’at liu, no hirak ne’e halo ho forma oin-oin, mak hanesan violasaun husi ofisial 
ho sidadaun, feto ho mane, ulun bo’ot repartisaun nian ho nia membrus sira, mestri 
ho alunus, inan aman ho sira nia oan. 

Iha parte seluk, Timor nia Rezistensia, Igreja no sosiedadi sivil internasional, merese 
tebes respeitu no apoiu tanba sira uza dialogo kreativu no estratejia n’ebe la ho violensia 
atu hetan duni objetivu auto-determinasaun ho independensia.

Komisaun rekomenda katak:

3.4.1  Povu Timor-Leste tenki buka oin sa atu reflete klean tebes kona ba sira nia 
esperiensia negativu – oinsa mak violensia ne’e mosu, no violensia nia impaktu 
– nune’e mos hanoin kona ba sira nia esperiensia pozitivu iha klima dialogo 
no la ho violensia n’ebe lori, hodi hetan duni sira nia objetivu politiku, no mos 
hanoin oin sa misaun importanti n’ebe foti husi esperiensia hirak ne’e, bele uza 
kreativu liu iha tempu oin mai, hodi nune’e prmove kultura respeitu ida, justisa 
no rezolusaun dame ba konflitu iha aspetu moris hot-hotu iha Timor-Leste.

3.4.2  Partidu politiku sira, kontinua nafatin sira nia pratika hodi nune’e, ho malorek 
deit, renunsia uzu violensia iha prosesu politiku, no hola pozisaun makas tebes 
tuir bele, hasoru grupu n’ebe deit mak defende violensia, koko atu doko polisia 
no militar nia inparsialidadi profesional, ka fo’o tulun ba grupu hirak n’ebe iha 
relasaun ho violensia.

3.4.3   Parlamentu no Governu hari’i investigasaun ida atu hare disputa kona ba rai, 
n’ebe mosu tiha-ona nudar rezultadu husi programa bo’ot no luan hodi hasai 
ema husi ema nia fatin, n’ebe halao duranti tempu okupasaun Indonesia, no 
husi investigasaun ida ne’e, promove mediasaun dame ba disputa hot-hotu hodi 
evita violensia.

3.4.4  Halo kampanha publika atu hametin tan konsensializasaun no apoiu ba 
prevensaun hahalok violensia domestika bele kontinua nafatin no makas liu 
tan, li-liu iha distritu sira.

3.4.5  Timor-Leste uza nia a’an hanesan membru forum regional internasional atu 
sai hanesan nasaun ida n’ebe hasoru makas tebes agresaun militar no sai nudar 
nasaun ida n’ebe mos defende makas prinsipiu internasional, ONU nia sistema 
no dialogo diplomasia iha rezolusaun ba konflitu.

3.4.6  Atu sistema edukasaun iha Timor-Leste, husi governu ka privadu, promove 
valor no dezenvolve kursu no metodu hanorin nian, atu fo’o sai abilidadi no 
kultura ba dame, respeitu no la halo violensia ba eskola oan sira, nune’e mos 
fo’o sai ba ema Timor-Oan sira no figura importanti sira seluk tan, ema ki’ik 
ka bo’ot sira n’ebe hetan sira nia objetivu, liu husi dalan dame.

3.4.7  Poder desportu, muzika, drama no arte sira seluk tan iha Timor-Leste, sai 
nudar istrumentu n’ebe liga ba promosaun dame, la halo violensia no hari’i 
valor pozitivu no hemetin komunidadi nia relasaun, li-liu iha jovem sira nia 
let.

3.5 Direitu atu hetan partisipasaun- fo’o garantia ba liberdadi 
n’ebe esensial

Liberdadi n’ebe importanti teb-tebes atu nune’e bele hamosu direitu ba partisipasaun, 
sai nudar buat ida n’ebe sistema kolonial Portugues ho Regime okupasaun Indonesia 
hanehan tiha. Ema hirak n’ebe atu ezerse direitu ba liberdadi informasaun, opiniaun, 
movimentu, asosiasaun no asembleia duranti tempu konflitu ho Indonezia, hasoru 
risku n’ebe bo’ot tebes, sira sente forsadu atu halao buat sira ne’e hotu klandestinu 
deit, no dala barak hasoru terus n’ebe a’at tebes, bainhira sira halao sira nia direitu 
hirak ne’e. Buat hotu halo subar deit, no halo kontrolu makas teb-tebes, nune’e sai 
nudar marka bo’ot tebes ba sistema ne’e. Hahalok hanesan ne’e, mak hamosu oho ba 
jornalista tasi balu sira, nune’e mos masakre ba demonstranti sira iha Rate Santa Kruz 
12 Novembru 1991. Informasaun, inprensa, partidu politiku no asosiasaun sira n’ebe 
militar Indonesia simu no konkorda, ba sira ne’e militar sira tolera hodi fo’o liberdadi 
ba sira atu bele halo movimentu iha Timor-Leste laran no tasi balu, maibe sira kontinua 
nafatin hare tuir no tau restrisaun ba sira. Ema Timor, sira trata hanesan sujeitu no 
lao’os hanesan sidadaun. Nudar rezultadu, governu la hola responsabilidadi ba buat sira 
n’ebe nia halo, dezenvolvimentu la-bele lao ba oin, no halo nafatin violasaun direitus 
humanus ho imunidadi.

Komisaun rekomenda katak:

3.5.1  Governu Timor-Leste kontinua nafatin ninia politika governasaun aberta, atu 
nune’e hasoru malu ho komunidadi sira, no hare, atu promove partisipasaun 
no se maka responsavel, buka duni atu habot liu tan komunikasaun aberta husi 
parte rua bainhira halo atividadi ne’e ho komunidadi, no hahalok hanesan ne’e 
bele mos halo liu husi povu nia reprezentanti eleitu n’ebe tur iha Parlamentu, 
organizasaun sosiedadi sivil no inprensa.

3.5.2   Parlamentu halo legislasaun kona ba arkivu nasional atu garante katak 
registu ofisial iha parte hot-hotu iha Timor-Leste rai metin didiak duni, no 
organiza tuir padraun sistema nasional, no hasa’e tan partisipasaun publika no 
responsabilidadi husi funsionariu publiku, no regulamentu atu hetan asesu, sei 
la tau restrisaun bar-barak kona ba informasaun n’ebe bele fo’o sai ba publiku, 
nune’e mos la-bele tau regra oi-oin ba Liberdadi Informasaun.

3.5.3  Ema hotu n’ebe halo publikasaun, jornalista no seksaun inprensa hot-hotu, tenki 
rekonhese katak sira nia responsabilidadi ne’e buat ida n’ebe importanti tebes 
ba’a sidadaun sira iha Timor-Leste sai efektivu-liu, no sira nia responsabilidadi 
profisional bo’ot tebes mak fo’o notisia n’ebe independenti no lolo’os, informasaun 
hirak ne’e hato’o mos ho pontu de vista alternativu kona ba problema publiku 
n’ebe importanti, ba sektor oi-oin iha sosiedadi Timor tomak.

3.5.4  Inprensa, halao atividadi kondekorasaun annual ba servisu jornalismu 
investigasaun nian n’ebe jornalista Timor-Oan sira halo, no kondekorasaun ne’e, 
fo’o atu nune’e hasa’e honra ba jornalista hirak n’ebe mate ona iha Timor-Leste, 
bainhira sira halao sira nia k’nar buka lia-los duranti periudu 1974-1999. 

3.5.5  Atu rekonhese no kaer metin nafatin importansia fundamental kona ba direitus 
ba liberdadi movimentu nian, opiniaun, asosiasaun no asembleia, atu nune’e 
hakbit no halo kreativu nafatin moris poitika, ekonomika sosial no kultural iha 

Timor-Leste no li-liu agensia hirak n’ebe hakbit lei, simu nafatin treinu kona ba 
direitus hirak ne’e no prosedimentu n’ebe makas atu bele hasoru demostrasaun 
publiku ho dame.

3.5.6  Lei difamasaun nian la-bele sai nudar lei krimi ida, hodi husik tribunal ba kazu 
sivil mak sei tau regulamentu n’ebe lolo’os, kona ba asuntu ida ne’e.

3.6 Direitu ba partisipasaun – sidadania

Bainhira hasoru tiha marjinalizasaun husi jerasun ba gerasaun, sidadaun ida-idak 
sai nudar sentru ba nasaun foun demokratiku Timor-Leste, sai nudar benefisiariu no 
mos sai nudar autor. Mudansa ida ne’e mosu barak liu tanba espiritu inkluzivismu 
(inklui ema hot-hotu) n’ebe Rezistensia dezenvolve tiha ona, no ida ne’e kontribui 
makas ninia susesu. Oportunidadi atu kontribui sei importanti nafatin ba moris futuru 
nian – hanesan direitu no hanesan dever, n’ebe hetan inspirasaun husi inisiativa, 
kreatividadi, fiar a’an, no halo sakrifisiu ba a’an hanesan nafatin ho buat hirak n’ebe 
halo diak ba’a Timor-Leste iha tempu uluk. Iha ema balu fo’o hanoin bei-beik ba 
Komisaun katak “povu ki’ik” hakarak tebes atu partisipa duni iha moris nasaun 
foun ida ne’e nian , maibe sira sente katak sira dok a’an hela, li-liu iha area rural, husi 
mekanismu, no prosesu governu nian no halo desizaun. 

Sidadania simboliza ita nia unidadi hanesan nasaun. Bazeia ba ita nia sentimentu katak 
nasaun ne’e ita nian, katak ita iha orgulhu hambrik hanesan nasaun, no dedikasaun 
ba ita nia povu, ba valores no ba ita nia moris ba tempu oin mai. Esensial/importanti 
teb-tebes ba ita atu haburas sentimentu kona ba sidadania liu husi edukasaun publika 
n’ebe kontinuo, kona ba ninia importansia no ninia sentidu iha moris lor-loron.

Komisaun rekomenda katak:

3.6.1  Implementa programa edukasaun sivika n’ebe konpriensivu n’ebe hare li-liu 
ba estrutura, instituisaun no demokrasia nia prosesu nune’e mos sidadaun nia 
direitus no obrigasaun; Programa ida ne’e tenki mos hanorin iha eskola sira.

3.6.2  Funsionariu publiku hot-hotu, hanesan polisia, militar, mestri, impregadu 
sira n’ebe iha governu nia departamentu, simu bei-beik treinu, periodiku iha 
sira nia servisu laran, no hetan evaluasaun kona ba sira nia funsaun hanesan 
funsionariu governu no sidadaun Timor-Leste, atu nune’e sira garante katak 
sira halo sira nia dever, n’ebe politikamente imparsial, etika, no hanesan 
profisional. 

3.6.3  Hili loron ida hanesan Loron Sidadania iha Timor-Leste atu nune’e hametin liu 
tan konsensializasaun ba sentidu no importansia sidadania no hodi promove 
no selebra ita nia valor demokratiku no responsabilidadi.

3.6.4  Tenki hanoin mos atu halo kondekorasaun annual/tin-tinan ba sidadaun 
Timor-Oan sira n’ebe halo kontribuisaun espesial ba sira nia komunidadi rasik 
ka ba sira nia nasaun no kontribuisaun hirak ne’e rekonhese hanesan modelu 
inisiativa no ispiritu sidadania diak hodi nune’e ema seluk, li-liu klosan sira 
bele halo tuir.

3.7 Direitu ba edukasaun no auto-determinasaun kultural

Konvenant Internasional ba Direitus Ekonomiku Sosial no Kultural (Artigu 15) 
rekonhese direitu moris kultura hot-hotu sira n’ebe presiza konserva, dezenvolve, no 
habelar kultura, hanesan liu husi sistema edukasaun formal. Maibe iha parte ruma 
maneira ema Timo-Leste nia moris uniku ne’e hodi nune’e sira bele hamoris nafatin sira 
nia kultura, direitu ida ne’e hetan negasaun ho nivel oi-oin bainhira iha sistema kolonial 
Portugal no Indonesia nia ukun. Li-liu Portugal nia sistema, la hare ba populasaun 
nia edukasaun. Maibe Idonezia dezenvolve duni programa atu halakon analfabetizmu 
hodi hamosu oportunidadis edukasionais,uza buat sira hanesan meiu ida atu promove 
integrasaun no lao’os ba kultura auto-determinasaun kultural.
Komisaun husu ba Governu atu tau nia dedikasaun ba edukasaun universal, no 
rekomenda katak:
3.7.1 Timor oan nia kultura no tradisaun n’ebe oras ne’e iha, buka atu dezenvolve 

atu nune’e sai identidadi nasional no hari’i nasaun, hanesan liu husi sistema 
edukasaun, nune’e mos universidadi no agensia n’ebe relevanti ba’a ida ne’e atu 
halo peskiza.

3.7.2  Sistema edukasaun Governu no Igreja nian halo kolaborasaun, atu dezenvolve 
kurrikulun no metodolojia hanorin nian n’ebe bazeia ba valores ho objetivu 
atu dezenvolve valor chavi sira n’ebe apropriadu ho tradisaun no situasaun 
Timor-Leste nian ohin loron, no mos promove kultura ida n’ebe dame, la ho 
violensia, no direitus humanus. 

3.7.3   Sistema edukasaun Governu ho Igreja nian, kolabora atu dezenvolve kurrikulun 
ba direitus humanus no metodologia hanorin nian hodi uza iha nivel sistema 
edukasaun nian hotu, no nune’e, uza mos Relatoriu ida ne’e no material hirak 
n’ebe iha relasaun atu nune’e garante katak kursu n’ebe halo, bazeia ba Timor-
Leste nia esperiensia.

3.7.4   Governu, ho hanoin nafatin ba inisiativa n’ebe kreativu tebes n’ebe halao tiha-
ona iha tinan 1974 to’o tinan 1975, dezenvolve mos programa espesial ida hodi 
hare mos ba iliminasaun analfabetizmu iha Timor-Leste, inkluindu ema adultu, 
nune’e mos liliu ba feto, husi komunidadi hirak n’ebe izoladu.

3.7.5  Departamentu Edukasaun nian, mestri no akademiku sira, uza rekursu multi-
media n’ebe hari’i tiha ona, no Komisaun mak tau hamutuk – duranti ninia 
servisu ba rekonsiliasaun no investigasaun ba periudu 1974-1999 – nudar dalan 
atu halo riku liu tan kontiudu kurrikulu edukasaun Timor-Oan nian no atu 
tulun hanorin kona ba historia, siensia politika, rezolusaun ba konflitu, relasaun 
internasional no lei. 

3.7.6  Governu estabelese programa repatriasaun ba arte hirak n’ebe Timor-Oan sira 
halo, dokumentus no material sira n’ebe iha relasaun ho kultura, n’ebe oras ne’e 
iha hela rai liur, no husu ba governu sira, instituisaun no individu sira n’ebe 
sei rai hela sasan hirak ne’e iha sira nia liman, atu fo’o fila fali mai Timor-Leste 
atu nune’e bele rai halo didiak, dezenvolvimentu no tulun esforsu atu habelar 
Timor-Oan nia kultura tuir Artigu 15 Kovenant Internasional ba Direitus 
Ekonomiku Sosial no Kultural.

3.7.7  Governu estabelese programa atu hadiak fali no rai fatin n’ebe metin no sasan 
hirak n’ebe iha importansia bo’ot ba kultura, n’ebe a’at ka estraga tiha-ona 
duranti tempu konflitu hanesan fatin Palacio das Cinzas iha Dili, hodi nune’e 
bele fo’o hanoin nafatin ba gerasaun futuru mai, kona ba destruisaun iha tinan 
1999, no dezafiu n’ebe lideransa Timor-Oan sira hasoru bainhira hari’i nasaun 
foun.

3.8 Direitu ba saude no meiu-ambiente n’ebe sustentavel

Atu bele goza direitus bazikus ba saude, hahan n’ebe diak no nato’on, uma no moris lor-
loron nian, depende ba meiu-ambiente n’ebe saudavel. Halo estragu ba meiu-ambienti, 
lao’os deit krimi hasoru natureza, maibe mos violasaun hasoru direitus humanus. 
Timor-Leste terus tanba hetan estragu ba sira nia flora, fauna no rai. Estragu hirak 
ne’e tama iha fator oin-on, nune’e mos esplorasaun husi kolonia ba rekursus naturais, 
estragu husi funu, rai n’ebe la hetan kuidadu n’ebe diak, tanba konflitu n’ebe naruk, ema 
han hotu tiha aii horis n’ebe sai hahan no han hotu tiha animal sira duranti periudu 
bainhira populasaun sira sai tiha husi sira nia fatin, no mos tanba flora ho fauna balu 
ema lori sai hanesan trofeu ba Indonesia. 

Komisaun rekomenda katak:

3.8.1  Nasoen Unidas nia programa ba Meiu-Ambienti (UNEP), n’ebe iha esperiensia 
makas tebes iha area regenerasaun ba meiuambiente iha fatin hirak n’ebe foin 
mak sai husi konflitu, atu nune’e halao estudu ida kona ba situasaun meiu-
ambienti iha Timor-Leste no, hare ba rezultadu servisu husi projetu hirak n’ebe 
halao dadauk ona kona ba k’nar ida ne’e, hodi husi ne’e halo rekomendasaun 
ba atividadi hirak n’ebe atu tulun hadiak fali Timor-Leste, hodi nune’e tuir 
duni ONU nia Objetivu Dezenvolvimentu Milineun ba meiu-ambienti n’ebe 
sustentavel.

3.8.2  Atu halao estudu klean ida hodi hare ba fatin hirak n’ebe ai-oan ladun buras, 
n’ebe uluk militar sira mak hela ba, hodi nune’e hare tok karik fatin sira ne’e 
diak ba komunidadi atu ba hela ba, no mos karik presiza, halo rehabilitasaun 
hamutuk ho komunidadi hirak n’ebe hetan efeitu husi estragu hirak ne’e, 
hamutuk no suporta husi governu no kompanhia sira n’ebe involve a’an hodi 
fo’o ekipamentu militar ba forsas armadas Indonesia.

3.8.3  Atu tau ba dokumentu no halo evaluasaun ba efetividadi ai-kulit ai-abut ka ai-
tahan no medisina alternativu ka aimoruk n’ebe uza iha ai-laran duranti funu 
hodi halo rezistensia, atu nune’e bele hare tok karik bele uza tan iha tempu oin 
mai.

3.8.4  Halao programa edukasaun publika ba tempu naruk liu husi sistema edukasaun, 
atu nune’e haklean liu tan komunidadi nia matenek kona ba relasaun meiu-
ambienti fiziku n’ebe mo’os no saudavel, li-liu ba labarik sira.

3.8.5  Atu fo’o ita nia atensaun ba tema hirak iha leten iha Loron 7 fulan Abril n’ebe 
sai nudar Loron Mundial Saude nian.

4. Direitus humanus iha Timor-Leste: Promove 
no protege ema hirak n’ebe fraku no la-iha k’bit 
nia direitus

4.1 Women

Duranti periudu konflitu nian, ema feto halao k’nar n’ebe importanti tebes iha Timor-
Leste nia sosiedadi tomak – iha Timor nia laran no mos iha tasi balu – ema feto mak sai 
nudar fatuk inan ba familia no komunidadi, sira hasoru susar hanesan halao moris la 
ho sira nia kaben, maun ka aman n’ebe fo’o tulun ba sira, sira mak sai nudar defensora 
ba direitus humanus. Iha Timor-Leste, konflitu hamosu kondisaun sira n’ebe limita 
liberdadi ba ema feto no feto klosan sira n’ebe la-iha k’bit bainhira hasoru violasaun 
direitus humanus. Violasaun hirak ne’e mak hanesan halo estragu seksual ba sira, halo 
sira sai atan ba seksu, no forma violensia seksual sira seluk tan n’ebe maibe membru 
seguransa Indonesia mak halo barak liu, maibe iha mos mane Timor-Oan n’ebe involve 
iha violasaun hirak ne’e. Feto hirak n’ebe sai vitima ba violasaun seksual, dala barak 
komunidadi izola sira, hodi nune’e hasa’e makas tan sira nia k’bit laek ba violasaun 
foun. Balu to’o ohin loron, sei vitima nafatin tanba sira nia esperiensia tempu uluk.

Liu husi interasaun ho vitima sira nia familia, Komisaun hare katak violensia domestika 
sai nudar hahalok n’ebe komun liu iha vitima barak nia moris lor-loron. Nudar ezemplu, 
mane balu n’ebe sei moris hela hafoin hetan tiha dadur no tortura, mai hato’o ba 
Komisaun katak sira mos halao komportamentu n’ebe violentu.

Insidenti violasaun domestika no asaltu hodi halo violasaun seksual iha Timor-Leste, 
sei a’as nafatin. dedikasaun nasional ba halakon tiha violensia hasoru feto, iha publiku 
no iha uma laran, importanti teb-tebes atu hapara siklu violensia no tauk n’ebe marka 
moris iha feto no feto klosan barak. Programa ba asaun ida ne’e, tenki mos promove 
dezenvolvimentu husi kultura kona ba igualdadi tanba diskriminasaun hasoru feto 
sai nudar fator chavi n’ebe kontribui ba violensia hasoru feto.

Komisaun rekomenda katak:

4.1.1  Feto nia kontribuisaun oi-oin hodi involve a’an iha Rezistensia-iha rai laran ka 
husi rai liur- hetan duni rekonhesimentu, no dezenvolve esforsu dokumentasaun 
no desiminasaun seluk tan kona ba sira nia kontribuisaun, inkluindu hanorin 
iha eskola.

4.1.2  Pedidu husi Komisi Penyelidik Pelanggaran HAM Tim-Tim (Komisaun ba’a 
Investigasaun kona ba Violasaun Direitus Humanus iha Timor-Leste KKP-
HAM) n’ebe hato’o ba Governu Indonesia atu fo’o rehabilitasaun, kompensasaun 
no suporta ba vitima sira iha tempu rungu-ranga iha tinan 1999 iha Timor-
Leste, inkluindu feto no familia sira, tenki implementa.

4.1.3  Krimi hasoru humanidadi no krimi funu nian n’ebe halo iha Timor-Leste 
n’ebe involve violensia seksual hasoru feto no feto klosan, tenki hasai tiha husi 
provizaun amnestia hot-hotu, tuir Rezolusaun Konselho Seguransa ONU nian 
1325 kona ba Feto, Dame no Seguransa (Par. 11, S/Res/1325 2000).

4.1.4  Husu atu Governu, instituisoens religiozas, komunidadi lokal, no organizasaun 
sosiedadi sivil rezolve lalais injustisa n’ebe sei halo nafatin hasoru feto hirak 
n’ebe sai vitima ba violasaun seksual, hodi nune’e hametin diginidadi ba’a ema 
hirak n’ebe hetan terus hanesan ne’e.

4.1.5  Governu hamutuk ho organizasaun religiozu sira no sosiedadi sivil, halo nafatin 
esforsu atu halakon forma violensia hot-hotu hasoru feto no hola medidas 
inkluindu (a) halo lalais introdusaun legislasaun nian kona ba violensia 
domestika nune’e mos medida emergensia atu protege vitima iha tempu krize; 
(b) halo provizaun ba rekursu barak tan no fo’o treinu ba agensia hirak n’ebe 
hakbit lei, no ba grupu n’ebe iha relasaun ho lei no judisiariu, atu nune’e hakbit 
sira hodi nune’e bele halo resposta efetivu ba kazu violensia domestika; (c) 
kontinua fo’o nafatin apoiu ba agensia no organizasaun sosiadadi sivil, atu 
nune’e sira bele hasa’e sira nia kualidadi servisu no fo’o apoiu ba vitima no mos 
ba mane sira n’ebe servisu hamutuk ho sira, atu muda modelu konportamentu 
n’ebe violentu.

4.1.6  Loron Nasional 16 Hodi Halo Atividadi hasoru Violensia hasoru Feto, tin-tinan 
atu kontinua tinan ba’a tinan no halo makas liu tan li-liu iha distritu sira.

4.1.7  Forsas Armadas ho Polisia nia Servisu dezenvolve politika n’ebe forti no bele 
halao duni, hodi nune’e promove igualdadi generu, bandu esplorasaun seksual 
no violensia hasoru feto, nune’e mos inpoin sansaun n’ebe makas tebes ba 
elementu forsa seguransa n’ebe deit mak sala tanba la kumpri politika hirak 
ne’e, atu nune’e la-iha tan ema feto Timor-Oan ida n’ebe bele hetan tauk husi 
instituisaun n’ebe hetan fiar atu kaer metin no protege sira nia direitus.

4.1.8  Armonizasaun Timor-Leste nia lei no Konvensaun ba Halakon tiha Forma 
Hot-hotu Diskriminasaun Hasoru Feto (CEDAW), tenki kontinua, katak hakbit 
instituisaun hirak n’ebe sai responsavel ba implementasaun CEDAW no halo 
relatoriu ba ONU kona ba Timor-Leste, nia cumprimentu ba’a CEDAW nia 
rekerimentu, no promove iha komunidadi nia laran, seida mak CEDAW, li-liu 
liu husi sistema edukasaun, imprensa no Igreja.

4.1.9  Asesu ba informasaun no servisu kona ba kuidadu saude reprodutivu, planu 
familiar no sai inan, aman, tenki fo’o ba feto no mane, inkluindu liu husi eskola, 
atu nune’e sira hatene kona ba oin sa sira halo desizaun kona ba reprodusaun, 
hatene responsabilidadi reprodusaun nian no hakiak labarik, no informasaun 
ne’e fahe hanesan ba ema hotu, la liu husi hahalok violensia.

4.1.10  Tenki hola medida atu rekonhese no apoia feto nia funsaun iha prevensaun no 
rezolusaun ba konflitu, nune’e mos kona ba hari’i dame, inkluindu mos nivel 
lokal.

4.1.11  Governu hasa’e Eskritoriu kona ba Promosaun Igualdadi nian ba’a Sekretariadu 
Estadu nain iha Primeiru Ministru nia Eskritoriu no/ka fo’o ba’a iha Eskritoriu 
kona ba Promosaun Igualdadi nian ho Kuadru Konselhu nian ida hodi 

nune’e promove diak liu tan no hasa’e igualidadi generu nune’e mos feto nia 
partisipasaun kompletu iha Timor Leste-nia moris ekonomiku sosial kultural 
no politika, inkluindu liu husi promove hanorin hakerek le’e ba feto maluk sira 
iha area rural, no hasa’e tan labarik feto no feto sira nia partisipasaun iha eskola 
sekundaria no universidadi.

4.2 Labarik no jovem 

Labarik nia direitus hetan violasaun duranti tinan konflitu nian. Labarik sira hare ka 
hasoru violensia n’ebe ho trauma makas, mate tanba hamlaha, lori sira sai husi sira 
nia uma, halo sira sai oan kiak, haketak sira husi sira nia inan aman no halo sira hetan 
susar tanba la-iha asesu ba saudi, edukasaun no buat sel-seluk tan. Labarik ki’ik-oan 
sira mos tama iha funu laran, bainhira tempu konflitu armada internu tinan 1975 
no duranti okupasaun Indonesia n’ebe militar Indonesio uza sira hanesan fo’o apoiu 
lojistiku ka apoiu sel-seluk tan. Labraik balu militar no ofisial Indonesia sira lori sai 
dok tiha husi sira nia familia, barak liu mak ba fatin dok iha Indonesia, no sira ketak 
nafatin husi sira nia familia. Ho laran susar tebes, Komisaun rona husi labarik Timor-
Oan sira iha Timor Indonesia, ho sentimentu oin rua katak sira ema Timor-Oan, maibe 
hela dok husi Timor-Leste.

Atu garante futuru diak-liu tan ba labarik sira iha Timor-Leste, Governu ratifika 
tiha Konvensaun Direitus ba Labarik. Hahalok ida ne’e hatudu katak nia komete atu 
fo’o protesaun hodi garante labarik nia direitu, no konkorda atu responsabiliza ba 
dedikasaun ida ne’e iha komunidadi internasional nia oin. Dezafiu chavi ida ba Timor-
Leste mak garante futuru ida ba populasaun jovem n’ebe foin mak bo’ot daudauk.

Komisaun rekomenda katak:

4.2.1  Kontinua nafatin prosesu atu armoniza Timor-Leste nia lei ho Konvensaun 
Direitus ba Labarik (CRC), no fo’o kapasidadi ida n’ebe lolo’os ba instituisaun 
hirak n’ebe responsabiliza atu implementa CRC no fo’o relatoriu ba ONU kona 
ba oin sa Timor-Leste kumpri CRC, no atu promove ema nia hatene kona 
ba CRC iha komunidadi nia laran, li-liu iha sistema edukasaun, inprensa no 
Igreja.

4.2.2  Halo kampanha edukasaun publika hanesan sira n’ebe halao tiha-ona kona 
ba violensia domestika, hodi nune’e eduka inan aman, mestri mestra sira, 
komunidadi, kona ba violensia nia efeitu fiziku no emosional ba labarik, no fo’o 
forma alternativa kona ba oin sa kontrola ema nia hahalok ka komportamentu, 
no dezenvolvimentu karater nian.

4.2.3  Atu identifika no promove funsaun modelu pozitivu ba labarik mane no mane 
klosan sira, ba labarik feto no feto klosan sira.

4.2.4  Halo kolokasaun lolo’os ba rekursu, hodi nune’e dezenvolve infraestrutura 
no jestaun desportu, atu nune’e ema nia abilidadi ka k’bit ba desportu, bele 
kontribui ba relasaun komunidadi, no ba dezenvolvimentu espiritual joven 
nian, inkluindu mos asesu hanesan ba labarik feto ki’ik-oan no feto klosan sira 
bele realiza.

4.2.5  Programa edukasaun ba saude reprodutivu, sai nudar buat ida n’ebe lolo’os, 
iha balansu no kumpriensivu, nune’e mos promove responsabilidadi fo’o duni 
ba joven Timor-Oan sira atu nune’e halo tuir duni Artigu 17 husi CRC, n’ebe 
kaer metin ba direiutu atu hatene li-liu informasaun hirak ne’e promove ba 
moris soin sosial, espiritual, moral no fiziku no saude mental.

4.2.6  Atu foti duni medida, hodi nune’e bele garante katak Governu nia politika kona 
ba edukasaun universal, no atu nune’e bele halao duni iha pratika ba labarik 
hot-hotu, li-liu oan kiak, sira n’ebe aleijadu, no sira n’ebe hela iha komunidadi 
rural n’ebe izoladu, inkluindu fo’o garantia katak labarik feto hot-hotu iha asesu 
igualdadi kompletu ba’a edukasaun ,no oportunidadi atu sira bele hetan treinu 
vokasional.

4.2.7  Labarik Timor-Oan sira n’ebe lori tiha ba Indonesia n’ebe sei hela nafatin iha 
n’eba, dok husi sira nia familia, atu fo’o oprotunidadi ba sira nia familia hodi 
halo kontaktu ka buka hasoru malu, nune’e mos fo’o opsaun ba sira ho livre 
vontadi atu hili fila fali mai Timor-Leste, hodi nune’e tuir duni Artigu 9 no 10 
husi CRC.

4.2.8  Fo’o konsiderasaun espesial ba labarik Timor-Oan nia situasaun, husi sira 
n’ebe la hetan oportunidadi atu hetan edukasaun ka la-bele hetan buat seluk 
tan, tanba deit sira servisu ba klandestinu no sira sakrifika sira nia juventude 
ba libertasaun Timor-Leste.

5. Direitus humanus iha Timor-Leste: protege 
no promove direitus humanus liu husi 
instituisaun hirak n’ebe efetivu

5.1 Sosiedadi sivil n’ebe efetivu

Liberdadi n’ebe presiza atu haburas sosiedadi sivil la hetan afirmasaun iha tempu 
barak historia kolonializasaun iha Timor-Leste, no hetan represaun makas, duranti 
okupasaun Indonesia. Maibe, sosiedadi sivil tubun daudaun nudar forsa pozitivu 
ba mudansa iha Timor-Leste nune’e mos iha Indonesia no hamutuk ho sosiedadi 
sivil internasional, halao funsaun importanti ida iha luta auto-determinasaun ba 
independensia. Funsaun ida ne’e, sosiedadi sivil n’ebe independenti no valor husi 
inisiativa no dedikasaun ba direitus humanus n’ebe fo’o inspirasaun ba sosiedadi 
sivil, ohin loron importanti nafatin. Lao’os deit governu ho partidu politiku sira, 
maibe sosiedadi sivil mos sai nudar meiu prinsipal atu husi ne’e, sidadaun sira bele 
partisipa no kontribui ba hari’i nasaun. Importanti tebes atu setor sosiedadi sivil ne’e, 
goza klima n’ebe hakbit no haburas, bainhira Timor-Leste kontinua nafatin halo nia 
tranzisaun husi hahalok opozisaun ba interasaun n’ebe konstrutivu husi governu no 
sosiedadi sivil.

Komisaun rekomenda katak:

5.1.1  Apoiu no fo’o aten brani ba sosiedadi sivil tenki kontinua nafatin iha Timor-
Leste atu nune’e sosiedadi sivil bele kumpri lolo’os nia k’nar, hodi fo’o sai makas 
ema kiak sira nia lian, hodi nune’e kontribui ba dezenvolvimetu no halo governu 
no organizasaun fila liman sira, sai responsavel ba sira nia k’nar, no nune’e sei 
respeita no kaer metin nafatin liberdadi fundamental sivil no politiku n’ebe 
presiza tebes ba setor ida ne’e.

5.1.2  Organizasaun sosiedadi sivil bainhira fo’o valor ba sira nia independensia no ba 
sira nia diversidadi, kontinua atu buka dalan hodi nune’e servisu hamutuk ho 
ONG sira seluk, husi nasional no internasional, no sira hotu buka atu garante 
oin sa uza rekursu n’ebe uitoan tebes no impaktu husi sira nia advokasia 
no kontribuisaun, no hamosu iha sira nia organizasaun laran, ligasaun ho 
komunidadi n’ebe forti, no padraun demokrasia, profesionalismu no se maka 
responsavel.

5.1.3  Governu no organizasaun sosiedadi sivil bainhira respeita ida-idak nia funsaun 
no independensia, kontinua nafatin atu hari’i kanal diretu komunikasaun nian, 
hodi nune’e promove interaksaun liu husi politka dialogu, konsulta, halo treinu 
hamutuk, no kolaborasaun operasional.

5.1.4  Governu ho doadores sira kontinua fo’o nafatin apoiu finansial, treinu no 
forma apoiu sira seluk tan ba sosiedadi sivil iha Timor-Leste, atu garante katak 
sosiedadi sivil iha duni kapasidadi atu hetan duni sira nia fatin, no kumpri sira 
nia funsaun, liu husi dalan n’ebe konstrutivu no efetivu.

5.1.5  Organizasaun internasional sira fo’o treinu espesialidadi nian ba ONG nasional, 
atu hakbit sira iha sira nia kontribuisaun ba prosesu hodi akompanha husi liur, 
bainhira Governu halo relatoriu ruma n’ebe bazeia kona ba tratadu direitus 
humanus ba’a Nasoens Unidas.

5.1.6  Igreja Katolika no komunidadi fiar nia sira seluk tan, kontinua fo’o nafatin sira 
nia kontribusaun atu hari’i kultura dame no respeita ba direitus humanus iha 
komunidadi nia laran, atu fo’o asistensia ba vitimas husi violasaun direitus 
humanus sira, no promove rekonsiliasaun no moris sosial n’ebe forti.

5.1 Parlamentu Nasional n’ebe efetivu

Iha Indonesia no Portugal nia ukun, Timor-Leste iha duni instituisaun legislativu, 
maibe la reprezenta povu no la fo’o konta ba povu no servi deit ba sira n’ebe maka iha 
poder nia interese no lao’os ba’a povu. Sistema ida ne’e, muda tiha-ona ba fali sistema 
demokrasia n’ebe povu maka livremente hili parlamentu, hodi nune’e sai nudar orgaun 
soberanu. Sistema foun ida ne’e, iha nia karakteristika n’ebe bo’ot liu sira seluk mak 
hanesan bele hatan no fo’o konta ba povu, liu husi sira nia funsaun legislativu no hodi 
povu nia naran, fiskaliza no hare nafatin governu nia lalaok no servisu publiku seluk 
tan inkluindu gasta publiku nia osan.

Komisaun rekomenda katak:

5.2.1.  Membru husi Parlamentu Nasional iha fasilidadi no rekursu n’ebe sufisienti 
no efetivu tebes atu halao responsabilidadi ho povu nia naran.

5.2.2.  Parlamentu Nasional no individu sira n’ebe sai membru Parlamentu, kontinua 
nafatin hakbit sira nia funsaun nudar reprezentanti no hatudu kona ba 
responsabilidadi ba’a povu liu husi mekanismu mak hanesan halo relatoriu bei-
beik, vizita ba distritu, hasoru no dada lia ho komunidadi, audiensia publika, 
no komunikasaun liu husi media.

5.2.3.  Parlamentu Nasional ho nia membru sira, iha programa n’ebe lao hela deit 
atu informa no eduka komunidadi kona ba Parlamentu Nasional nia funsaun, 
li-liu ba’a ema foin sa’e no labarik sira n’ebe iha eskola; atividadi ida ne’e atu 
halakon sentidu alienação n’ebe povu sira hetan liu husi esperiensia tempu uluk 
nian, hodi halo sira kompriende liu tan, kona ba Parlamentu nia funsaun n’ebe 
reprezenta povu, no fo’o aten brani ba sira atu partisipa liu husi fo’o sira nia 
votu iha eleisaun, no nune’e mos liu husi hola funsaun n’ebe ativu iha politika 
no uza sistema ne’e.

5.2.4.  Governu exekutivu no servisu publiku sira, buka atu hatene funsaun soberania 
husi Parlamentu no, iha espiritu kona ba responsabilidadi ho parseria, loke sira 
nia a’an bei-beik ba politika dialogo, konsultasoens, no pergunta husi membrus 
Parlamentu nian n’ebe halo ho povu nia naran.

5.2.5.  Parlamentu Nasional halo legislasaun atu nune’e kumpri duni Timor-Leste nia 
obrigasaun hodi halo relatoriu tuir tratadu direitus humanus n’ebe ratifika tiha 
ona.

5.3 Judisiariu n’ebe efetivu

Sistema judisial n’ebe independenti no funsional, ne’e esensial atu garante supremasia 
lei iha Timor-Leste. Duranti okupasaun Indonesio, sistema judisial hetan estragu 
makas teb-tebes. Judisiariu nia independensia hetan kompromisu husi governu nia 
politika, no sistema judisial falha tebes atu protege akuzadu sira nia direitus humanus 
n’ebe baziku liu husi prosesu n’ebe iha. Ho hahalok hirak ne’e, fo’o kontribuisaun 
substansialmente ba kultura impunidadi nian, hahalok hasoru lei no nune’e sai fali 
kauza ba’a violasaun Direitus Humanus.

Rezultadu ida husi esperiensia sira ne’e, mak ema Timor-Oan barak la laran metin 
ba’a sistema judisial. Sira hatene katak sistema ne’e duranti periudu Komisaun nian 
mandatu, a’at tebes, la fo’o asesu ba ema hotu no hetan influnesia politika makas. Ne’e 
sai nudar dezafiu bo’ot ba dezenvolvimentu sistema judisial foun.

Sistema judisial n’ebe justu, professional, efetivu no fo’o asesu ba ema hotu, sai nudar 
fatuk inan ba esforsu atu hari’i supremasia lei iha Timor-Leste. Esperiensia hatudu 
katak povu nia direitus, bele protege deit bainhira iha dalan efetivu ruma atu lori ema 
hirak n’ebe iha poder, ba hatan iha lei nia oin. Karik la-iha responsabilidadi ida ne’e, 
mak protesaun ba direitus humanus sai imposivel. Dezenvolvimentu ba’a sistema 
judisial n’ebe forti, independenti iha Timor-Leste, sai nudar aii-rin fundamental ida 
ba’a ita nia demokrasia foun. Nune’e mak tenki fo’o prioridadi n’ebe lolo’os hanesan 
osan no politika.

Komisaun rekomenda katak:

5.3.1.  Governu finaliza formulasaun kona Kodigu Penal no Prosedimentu Kodigu 
Kriminal, hodi hatama mos formulasaun lolo’os kona ba krimi hasoru 
humanidadi no krimi funu nian.

5.3.2.  Hola medidas hotu n’ebe presiza atu nune’e garante independensia judisiaria 
nian tau iha ninia fatin, inkluindu:
• Autonomia administrativu ba Prokurador Geral nia eskrioriu no ba 

tribunal, nune’e mos dezenvolve makanismu preparasaun judisial no 
dezenvolve fatin permanenti eskritoriu ba judisiariu n’ebe la dait ba’a 
presaun politka.

• Prioridadi ba programa edukasaun ho treinu sustentavel ba juizes Timor-
Oan sira.

• Dezenvolve dalan karreira ba juiz sira, inkluindu sistema remunerasaun 
ida no estatus permanenti, atu nune’e diminui risku korupsaun no diminui 
presaun politika ba juizes sira.

• Liu husi hari’i legislasaun ka dezenvolve sistema supervizaun n’ebe 
independenti.

5.3.3.  Asesu ba sistema judisial ba sidadaun Timor-Oan sira hetan garantia husi:
• Garante katak iha numeru juiz Timor-Oan n’ebe sufisienti, no iha 

universidadi n’ebe eskola kona ba lei no rekursu sel-seluk tan ho nivel 
n’ebe diak existi.

• Garante katak iha numeru lolo’os funsionariu n’ebe treinadu iha area 
judisiaria administrativu, atu nune’e suporta tribunal nia servisu.

• Garante katak tribunal halao bei-beik nia k’nar iha distritu sira.
• Garante katak sidadaun Timor-Oan sira n’ebe mai iha tribunal, iha duni 

asesu hodi tulun sira iha prosesu tribunal, ho lian ka dialetu n’ebe sira 
koalia.

• Garante independensia husi estadu nia prokuradoria.
• Fo’o rekursu n’ebe lolo’os ba advogadu sira, nune’e mos fo’o servisu apoiu 

para-legal, hodi nune’e garante ba sidadaun Timor-Oan sira, akuzadus no 
vitima sira, bele kompriende duni sistema judisiarui no sistema legal.

• Garante ba ema hirak n’ebe polisia ba kaer atu nune’e sira sei lori ba 
tribunal iha periudu ka tempu n’ebe defini tiha ona, no katak tribunal 
bele tama iha klaran ho tempu n’ebe badak hodi garante ida ne’e.

5.3.4.  Hametin sistema hodi halo revizaun ba lei, hodi nune’e bele buka atu hakbit 
iha sistema nia laran, nivel legal internasional n’ebe as tebes.

5.3.5.  Governu garante katak sistema judisial iha rekursu n’ebe kompletu atu halao 
duni nia k’nar n’ebe importanti tuir fo’o prioridadi makas husi orsamentu 
nasional. 

5.3.6.  Nasoens Unidas no komunidadi Internasional fo’o nafatin apoiu kona ba 
dezenvolvimentu no halo makas tan sistema legal no judisial iha Timor-Leste, 
hodi nune’e garante responsabilidadi iha lei nia oin.

5.4 Servisu publiku n’ebe efetivu

Servisu publiku iha Timor-Leste duranti okupasaun Indonesia, iha aspetu negativu 
bar-barak, tanba Indonesia nia burokrasia bar-barak n’ebe sai parte ida husi: Sistema 
n’ebe hetan influensia bo’ot husi politika, sistema sentralizadu, desizaun husi leten 
mak mai karaik, koruptu, funsionariu barak-liu, la efisienti, gasta governu nia rekursu 
arbiru deit no la hetan konfiansa husi komunidadi. Familia hirak n’ebe iha relasaun 
diak ho elite lokal ho funsionariu publiku sira, hetan asesu ba servisu baziku lais no 
baratu liu. Korupsaun, despeza bo’ot no fo’o osan husi kot-kotuk, no relasaun pesoal iha 
servisu publiku nia laran sai nudar pratika hirak n’ebe makas hasoru ema kiak sira.

Ohin loron sistema iha Timor-Leste, hanesan contrapartida ho Indonesia, n’ebe sei 
fraku no metin hela hela iha “encarceramento institusional”, hodi kaer ba estrutura 
antigu, ba instituisaun foun n’ebe foin mak mosu, nune’e mos ba kultura. Atu fo’o 
servisu ekonomiku, sosial no kultural ida n’ebe sidadaun Timor-Leste hot-hotu nia 
direitu hanesan direitus humanus, funsionariu publiku tenki politikamente imparsial, 
hetan nomeasaun no promosaun tuir sira nia meritu, no sai ema n’ebe iha integridadi 
no kompetensia profesional no karakterizadu husi karakter n’ebe forti kona ba dever 
no servisu.

Komisaun rekomenda katak:

5.4.1.  Rekrutamentu ba servisu publika tenki bazeia ba oportunidadi n’ebe hanesan 
no ho meritu, lao’os tanba afiliasaun politka, no fo’o aten brani ba feto sira hodi 
halo aplikasaun no okupa pozisaun lideransa iha Governu nia burokrasia.

5.4.2.  Treinu hirak n’ebe fo’o ba funsionariu publiku sira tenki koalia li-liu mos kona ba 
sidadaun Timor-Oan nia direitus ba servisu hirak n’ebe defende no kaer metin 
sira nia direitus ekonomiku, sosial no kultural, la liu husi diskriminasaun no atu 
treinu ida ne’e hametin pratika liu husi evaluasaun regular kona ba funsionariu 
nia k’nar, hametin opiniaun konstrutiva husi sidadaun sira, inkluindu alegasoens 
kona ba fo’o osan husi kotuk, no rekompensa funsiunariu hirak n’ebe halao lolos 
sira nia knar.

5.4.3.  Governu nia Ministru sira no funsiunariu publiku n’ebe senior inkluindu iha 
distritu sira, pratika responsabilidadi liu husi informa sidadaun sira kona ba 
politika no servisu, konsulta ho grupu n’ebe iha interese no prontu atu fo’o 
informasaun ba inprensa, no mos liu husi Parlamentu Nasional regularmente 
atu bele hatan perguntas no rona Membru sira nia preokupasaun.

5.4.4  Alegasoens ka evidensias kona ba padronado, favoritismu, fo’o osan husi kotuk 
ka abuza governu nia propriedade  no ekipamentu, mesmu ke ki’ik-oan hela, 
tenki investiga no rszolve kedas, imparsialmente no tuir dalan n’ebe transparenti, 
no sira n’ebe maka hetan sala fo’o sansaun ida n’ebe maka apropriadu.

5.4.5.  Orsamentu, despeza no auditoriu husi departamentu governu niian no 
husi agensia sira publika tiha no sujeitu ba publiku nia escrutinio/pesquisa 
minuciosa.

5.4.6.  Organizasaun sosiedadi sivil no inprensa informa ba sidadaun hot-hotu kona ba 
sira nia direitus n’ebe iha relasaun ho servisu fo’o no responsabilidadi governu 
nian, nune’e mos dezenvolve mekanismu atu rekonhese no rekompensa pratika 
n’ebe diak-liu iha servisu publiku.

5.5 Provedoria n’ebe efetivu

Timor-Leste nia historia n’ebe foin deit mak mosu, hatudu oin sa instituisaun 
estadu n’ebe la respeita supremasia lei nian, la-iha kapasidadi n’ebe proporsional 
iha kuntribuisaun ba violasaun Direitus Humanus. Iha tempu hirak n’ebe tama iha 
Komisaun nia revizaun, povuTimor-Leste nia oan sira, moris la ho defende n’ebe efetivu 
iha supremasia lei nian ka responsabilidade administrasaun finansas n’ebe funsiona 
lolo’os. Kontinua nafatin ho pratika hirak ne’e hodi tau hanesan norma, mak sei sai 
nudar dezafiu signifikanti ba governu, sosiedadi sivil no komunidadi.

Komisaun simu ho neon haksolok desizaun hodi hari’i eskritoriu Provedor ba’a 
Direitus Humanus no Justisa, no hatene kona ba k’nar chavi instituisaun ida ne’e nia 
independensia iha atu protege direitus humanus iha Timor-Leste, inkluindu direitus 
hirak n’ebe iha risku husi korupsaun iha setor publiku nia laran.

Komisaun rekomenda katak:

5.5.1.  Provedoria nia Eskritoriu, atu bele halao nia mandatu hodi protege direitus 
humanus, atu mos bele prevene efektivamente korupsaun, tenki hetan garantia 
kona ba nia independensia total no hetan nivel orsamentu no rekursus humanus 
n’ebe apropriadu; Provedoria halao revizaun ba lei hot-hotu, politika publiku no 
prosedimentu hirak n’ebe relevante ba’a prevensaun kona ba korupsaun, no halo 

relatoriu ba Parlamentu Nasinal kona ba reforma n’ebe presiza atu hari’i eskema 
ka modelu no mekanismu legal n’ebe forti, hodi nune’e promove governu nia 
integridadi no prevene korupsaun iha nivel hot-hotu kona ba administrasaun 
publika.

5.5.2  Parlamentu Nasional adopta legislasaun hirak n’ebe Provedor rekomenda, 
katak seksaun hot-hotu husi governu no administrasaun publika implementa 
rekomendasoens hirak ne’e no hari’i regimi monitorizasaun makas ida.

5.5.3.  Tmior-Leste nia Estadu ratifika ONU nia Konvensaun Hasoru Korupsaun 
(ONUKHK) n’ebe nia asina tiha-ona iha tinan Dezembru 2003.

5.5.4.  Provedoria nia Eskritoriu halao bei-beik konsulta ho instituisaun fila liman 
sira no sosiedadi sivil kona ba asuntu korupsaun nian, uza Loron Internasional 
Anti-korupsaun iha loron 9 fulan Dezembru atu hametin konsensializasaun 
publika kona ba oin sa hahalok korupsaun nian halo estragu ba ema kiak 
sira, dezenvolvimentu no investimentu husi rai liur, no halo koperasaun ho 
organizasaun sira hanesan Transparensia Internasional atu nune’e bele halo 
relatoriu n’ebe kompletu no objetivo kona ba Timor-Leste hanesan parte ida 
kona ba ninia Relatoriu Korupsaun Global (Global Corruption Report).

5.5.5.  Provedoria nia eskritoriu, servisu hamutuk ho sektor privadu no Kamara de 
Komersiu atu dezenvolve kodigu de kondutu anti-korupsaun ida ba’a negosiu 
no fo’o rekursu no treinu ba’a Kamara nia membrus.

5.5.6.  Provedoria nia Eskritoriu dezenvolvehanesan estadu nia instituisaun ida n’ebe 
povu konsidera katak besik tebes ba sira nia komunidadi no problemas no tuir 
ida n’ebe bele tulun hodi hetan lalais resposta n’ebe efetivu ba abuzu potensial 
ka aktual hasoru direitus humanus, inkluindu dezenvolve mekanismu avizu 
n’ebe sedu iha fatin hirak n’ebe violensia bele hahu.

5.6 Komunidadi Igreja n’ebe efetivu

Igreja Katolika iha fatin importanti teb-tebes iha Timor-Leste nia historia no nia 
sosiedadi. Maibe kompromete makas iha tempu periudu Portugues, Igreja, defende 
makas teb-tebes kona ba direitus humanus iha Timor-Leste duranti tempu okupasaun 
Indonesia, konsistenti ho doutrina sosial Katolika bazeadu ba dignidadi no ema ida-
idak nia valor. Hamutuk ho komunidadi fiar sel-seluk tan, nia iha responsabilidadi 
no rekursu atu kontinua hanesan forsa ida n’ebe bo’ot ba’a direitus humanus no 
demokrasia iha era foun ida ne’e.

Komisaun rekomenda katak:

5.6.1.  Igreja kontinua ninia misaun hodi protege no promove direitus humanus 
iha Timor-Leste liu husi k’nar n’ebe nia halo ba komunidadi hanesan saudi, 
edukasaun no area sira seluk tan no, iha n’ebe presiza tebes, liu husi advokasia 
publika kona ba defende direitus humanus.

5.6.2.  Igreja liu husi nia orgaun ba’a justisa no paz, fo’o treinu kona ba direitus humanus 
ba nia elementus hot-hotu, inkluindu seminaristas, mestri hirak n’ebe hanorin, 
membrus orden religioza no katekistas.

5.6.3.  Igreja halo revizaun ba’a pratika uluk nian n’ebe la inklui feto hirak n’ebe 
sai vitima ba violensia seksual iha sira nia moris tomak kona ba Igreja, hodi 
nune’e aumenta liu tan sira nia esperiensia kona ba estigmasaun sosial, no hola 
responsabilidadi ba feto hirak ne’e.

5.6.4.  Igreja dezenvolve programa edukasaun direitus humanus ida, n’ebe fo’o 
asentuasaun lolo’os ba sidadaun nia dever no direitus, liu husi atividadi 
disiminasaun ba komunidadi liu husi igreja nia rede hanesan Parokia no eskola 
sira.

6. Direitus humanus iha Timor-Leste: servisu 
seguransa nian n’ebe protege no promove 
direitus humanus
Hari modelu foun ba servisu seguransa sai nudar dezafiu bo’ot teb-tebes ba Timor-
Leste. Dezafiu hirak ne’e mak hanesan harahun modelu uluk nian, li-liu iha tempu 
Indonesia, n’ebe forsa seguransa sai nudar instrumentu forsa nian no la sai hanesan 
instrumentu ida n’ebe atu tulun komunidadi, no sai nudar hahalok a’at nain ba direitus 
humanus, forsa ida ne’e mos mak la hakruk ba supremasia lei nian ka submete ba 
kontrolu sivil no mos la hetan fiar husi populasaun sira. Distinsaun kona ba k’nar 
husi forsa armada ho polisia iha tempu n’eba, hetan difinisaun n’ebe la-diak, no forsa 
seguransa sira mos buras ba nafatin liu husi hahalok a’at tebes husi milisia bar-barak 
n’ebe kontrola ladiak, grupu no rede sel-seluk tan n’ebe ho sentimentu lealdadi no 
k’nar oin-oin. Militar iha dupla funsaun (dwifunsi) maka, la halo deit k’nar defeza no 
seguransa regular, maibe halo legitimasaun intervesasaun iha asuntu sosio politika. 
Timor-Oan nia Rezistensia dezenvolve politika n’ebe atu hanesan deit iha tinan 1975, 
bainhira hasai a’an husi pratika Portugues la-invove iha politika (apartidarismo) no 
nune’e liliu ba hamutuk ho partidu FRETILIN, to’o fali tempu ida n’ebe hanoin ida 
ne’e tenki soe tiha hodi hili ba politika imparsialidadi iha tinan sira 1980 nian.

Komisaun apoia teb-tebes governu ohin loron nian nia politika n’ebe hare’e liu kona 
ba atu dezenvolve politika ida n’ebe instrumentu seguransa profisional neutru ida. 
Rekomendasaun hirak n’ebe tuir mai ne’e,iha hanoin ida katak atu hakbit modelu 
foun hodi nune’e protege duni direitus humanus iha Timor-Leste.

6.1 Politika seguransa n’ebe simu responsabilidade

Komisaun rekomenda katak:

6.1.1  Halao programa edukasaun ida hodi nune’e haklean komunidadi nia 
kumpriensaun kona ba politika seguransa nian no k’nar iha Timor-Leste, tau 
limiti ba hahalok no responsabilidadi husi polisia no forsas armadas.

6.1.2.  Programa edukasaun ida ne’e hare’e liliu kona ba no esplika hanesan tuir mai 
ne’e:

• Kontrolu demokratiku kona ba seguransa politika no servisu husi 
autoridadi sivil, (Presidenti, Gabineti no Parlamentu), hanesan ida n’ebe 
fo’o sai husi Konstituisaun.

• Dever husi servisu seguransa atu kaer metin direitus humanus hodi nune’e 
kumpri duni supremasia lei n’ebe hakerek tiha-ona iha Konstituisaun no 
legislasaun.

• Dever husi servisu seguransa no sira nia membrus hodi hadok a’an husi 
moris politika no la uza rekursu forsa seguransa ba tempu seida deit ba 
objetivu politiku hanesan mosu tiha-ona iha tempu uluk.

• Servisu seguransa nia dever hodi kumpri tuir politika seguransa nasional, 
hanesan fo’o sai tiha-ona iha Parlamentu Nasional hodi nune’e garante 
(a) katak iha duni distinsaun n’ebe mo-mo’os kona ba knar; (b) katak la-
iha proliferasaun ba agensia seguransa hanesan halo tiha-ona iha tmepu 
uluk; (c) katak la-iha estragu iha linha kordensaun n’ebe hamosu fali 
kompetisaun destrutivu iha agensia sira nia laran no abuzus hanesan iha 
tempu uluk; (d) katak la-iha politizasaun ba servisu seguransa hanesan 
akontese ona iha tempu uluk; e) katak seguransa nia orsamentu no bainhira 
atu sosa kilat no fahe kilat, Parlamentu Nasional tenki hare no aprova; no 
(f) katak sivil sira nia direitus humanus la hetan violasaun bainhira mosu 
krizi nasional (mak hanesan governu paralizadu tiha ka iha situasaun 
emergensia bainhira fo’o poder extra ba’a iha servisu seguransa) hanesan 
mosu ona iha tempu uluk.

• Regulamentu kona ba kontrola polisia nia k’nar bainhira ba kaer ema,no 
publiku nia direitus iha situasaun hirak ne’e nia laran atu nune’e la-bele 
mosu-tan hahalok n’ebe kaer ema no dadur ema arbiru deit no abuzu 
potensial hirak n’ebe bele mosu sei la repete tan.

• Lei n’ebe bele regula polisia nia komportamentu bainhira hasoru 
demostrasaun publika hodi garante katak violasaun seriu ba direitus 
humanus sei la repete tan hanesan mosu ona iha tempu uluk iha situasaun 
sira hanesan ne’e.

6.2 Polisia nia servisu

Komisaun rekomenda katak:

6.2.1  Parlamentu Nasional halao funsaun ativu hanesan mekanismu supervizaun sivil 
ikus-liu kona ba Polisia nia Servisu, no simu relatoriu regular husi Ministeriu 
do Interior nudar responsavel ba polisia, no hatan ba Parlamentu.

6.2.2.  Membru husi Servisu Polisia sira maka iha responsabilidadi ba sira nia 
hahalok n’ebe la tuir lei no bainhira polisia involeve iha kazu abuzu hasoru 
direitus humanus, tenki lori ba iha tribunal, no lao’os taka fali husi polisia ka 
prosedimentus internau.

6.2.3.  Prosedimentus no mekanismus atu hato’o keixa kona ba polisia nia lala’ok, 
tenki hari’i ho kolaborasaun ho Provedoria nia Eskritoriu, atu nune’e muda 
hotu kedas pratika tempu uluk nian n’ebe seguransa sira goza impunidadi no 
publiku nia rekursus ba justisa ki’ik hela.

6.2.4.  Mudanasa husi konseitu kultura polisia nian, hodi troka fali mentalidadi “forsa 
polisia”uluk ne’e hodi halao fali politika n’ebe makas liu kona ba polisia atu 
halao ninia k’nar besik liu ho komunidade

6.2.5.  Lao’os deit fo’o treinu tekniku ba polisia hot-hotu, inkluindu ofisial senior 
sira, maibe fo’o treinu nafatin mos kona ba teoria no pratika kopna ba direitus 
humanus nudar parte ida husi sira nia dezenvolvimentu profesional hanesan 
protetores ba diretitus humanus.

6.2.6.  Polisia nia ema hot–hotu, inkluindu ofisial senior sira, simu treinu hot-hotu 
kona ba krimi relasionadu ho gender (generu), no direitus ba vitimas n’ebe 
hasoru krimis hirak ne’e.

6.2.7.  Halo espesializasaun no treina nafatin kona ba oin sa bele tau hamutuk evidensia, 
halo pratika kona ba forenzik nian no metodu lolo’os atu halo inkeritu hodi 
nune’e hamenus risku katak membrus polisia nian buka evidensia, liu husi fo’o 
presaun ba vitima atu halo konfisaun.

6.2.8.  Polisia respeita organizasaun sosiedadi sivil nia direitu atu nune’e hare’e sira 
nia servisu, hodi nune’e protege direitus humanus no, kolabora ho rganizasaun 
hirak hanesan ne’e, dezenvolve prosedimentu hodi nune’e bele garanti asesu.

6.2.9.  Fo’o aten brani ba’a Membrus polisia Timor-Leste nian hodi nune’e sira bele 
servisu hamotuk operasaun Internasional ba’a dame tuir Nasoens Unidads nia 
mandatu, hodi nune’e sira bele hasa’e tan sira nia esperiensia kona ba pratika 
diak n’ebe internasional.

6.3 Forsa Defeza 

Komisaun rekomenda katak:

6.3.1.  Parlamentu Nasional estabelese mekanismu monitor nian ida hodi nune’e 
garante katak nia bele tau matan ba militar sira.

6.3.2.  Membru Forsa Defeza nian, hetan tratamentu hanesan sidadaun Timor-Leste, 
lao’os sai nudar klase ketak ida n’ebe a’as-liu lei no norma sosail nia leten, nudar 
akontese tiha-ona iha tempu uluk, hanesan mos tenki lori mai iha tribunal nia 
oin se karik involve a’an iha kazus n’ebe abuza direitus humanus.

6.3.3.  Forsa Defeza nia funsaun tenki limitadu deit ba defeza esternu, no fo’o tulun 
bainhira mosu dezastre n’ebe lao’os militar hanesan n’ebe determina tiha-ona 
iha Parlamentu Nasional; hahalok hodi uza militar sira atu hasoru ameasa 
internu hanesan akontese iha tempu uluk ne’e, tenki bandu iha Timor-Leste.

6.3.4.  Membrus Forsa Defeza nian husi nivel hot-hotu la-bele halo parte iha funsaun 
moris politika nian ka negosiu no tenki simu deit orden husi instituisaun estadu 
nian n’ebe legalmente autorizadu.

6.3.5.  Atu halo proibisaun ba dezenvolvimentu hodi hatama ema sivil sira iha militar 
liu husi instituisaun quazi-militar ka tama ba grupu inteligensia, tanba pratika 
hirak ne’e iha tempu uluk kontribui ba’a violasoenes direitus humanus no 
hafahe komunidadi makas teb-tebes.

6.3.6.  Atu fo’o nafatin treinu kona direitus humanus Internasional, lei humanitariu 
no mos edukasaun sivika ba membrus Forsa Defeza nian, inkluindu lideransa 
senior sira.

6.3.7.  Halo nafatin dialogo husi organizasoens direitus humanus nasional ho Forsas 
Defeza nian kona ba direitus humanus no sosiedadi sivil nia k’nar respetivamente 
no militar profisional iha demokrasia nia laran.

6.3.8.  Buka halo membrus Forsas Defeza nian, atu hamotuk ho operasoens 
internasional ba’a dame tuir Nasoens Unidas nia mandatu hodi nune’e bele 
aumenta tan sira nia esperiensia kona ba pratika diak iha nivel internasional

6.3.9.  Forsas Defeza nian la-bele halo treinu hamutuk ho forsas armadas hirak n’ebe 
konhesidu ona katak sira iha hahalok n’ebe la-diak hasoru direitus humanus 
no katak, karik presiza duni atu halo treinu hanesan ne’e, Parlamentu Nasional 
mak desidi kona ba treinu oinsa mak diak liu.

6.4 Agensias seguransa sira seluk 

Lao’os deit Forsas Armadas no Polisia, maibe iha mos grupu seguransa husi komunidadi 
n’ebe barak teb-tebes no rede seguransa sivil n’ebe mosu husi sorin-balu rua ne’e hotu 
duranti periudu konflitu. Sira n’ebe defende Indonesia sira halo parte iha doutrina kona 
ba “povu nia defeza total” no tanba ne’e duni hetan aprovasaun ho kilat husi estadu 
no sira mak responsavel ba buat barak ne’e halo ho impunidadi kona ba violasaun 
direitus humanus.

Atu garante katak hahalok a’at hirak ne’e la dezenvolve no la repete fali iha Timor-Leste 
hodi nune’e halo desvatajen ba direitus humanus, Parlamentu Nasional tenki hola 
responsabilidadi makas atu tau matan ba asuntus seguransa nian no politika.

Komisaun rekomenda katak:

6.4.1.  Estadu nia organizasaun seguransa nian hanesan agensias n’ebe foti inteligensia 
tenki halo lei atu regula sira, hare tuir sira nia servisu, no sira tenki iha 
responsabilidadi ba sira nia hahalok bainhira sira halo buat ruma liu tiha sira 
nia mantadu legal.

6.4.2.  Ofisial husi agensias seguransa nian hirak ne’e partisipa iha treinu kona ba 
agensia hirak ne’e nia k’nar iha nasaun demokratika nia laran no nune’e mos 
hetan treinu kona ba Dreitus Humanus.

6.4.3.  Estadu nia inteligensia no agensias seguransa nian hamutuk hari’i linha de 
koordenasaun entre sira, no hakruk ba Parlamentu nia supervizaun.

6.4.4.  Parlamentu Nasional mak halo legislasaun kona ba agensias seguransa sira 
n’ebe lao’os husi estadu, hanesan buat seluk tan, haruka kompanhias seguransa 
privadu sira hodi tuir treinu n’ebe obrigatoriu husi Servisu Polisia nian no iha 
direitus humanus no agensias hirak ne’e hotu tenki registadu.

7. Justisa ho lia lo’os

Tanba buat sira n’ebe akontese iha 20 de Agosto tinan 1982 ami 
nia ema barak mak mate, feto barak mak ema viola, sai faluk, 
labarik sira sai oan kiak, barak sai kiak, iha ema barak mak sei iha 
trauma.....ita bo’ot hanoin katak foti deklarasoens husi ema hirak 
ne’e bele rezolve [ami nia problemas] no kurtivu ami nia kanek? 
Ita bo’ot hanoin katak bainhira lori ema hirak n’ebe komete krimi 
mai hatama ba tribunal ami bele kura ami nia fuan kanek ne’e?

Surat husi populasaun Mauchiga (Hatu Builico, Ainaro), 31 Maiu 
2003

Komisaun rona lian husi vitima violasaun grave ba direitus humanus husi Timor-Leste 
nia distritu hot-hotu. Nune’e Komisaun simu no rai deklarasun individual husi ema 
nain 8,000, no rona sasin husi audiensias iha nasional, nivel sub Distritu no suku, 
Komisaun buka duni atu kompriende diak liu tan populasaun sira nia husu kona ba 
justisa ba krimi sira n’ebe iha tempu uluk. Komisaun kompriende katak egijensia no 
nesesidadi husi vitima nain rua sei la hanesan, no la-iha solusaun ida deit n’ebe hatan 
ba vitima hot-hotu nia nesesidadi. Husi ninia relasaun ho vitimas n’ebe hetan violoens 
graves iha nasaun laran tomak, Komisaun halo konkluzaun katak egijensia ba justisa no 
responsabilidadi, sei sai hela nudar problema fundamental iha ema Timor-Oan barak 
nia moris no nune’e mos sei sai hanesan obstakulu potensial ida atu hari’i sosiedadi 
demokratiku bazeadu ba’a respeitu ba supremasia lei no rekonsialiasaun autentiku husi 
ema ida-idak ba ema seluk, ho familia sira, komunidadi sira no nasaun sira.

Komisaun kompleta ona ninia mandatu atu hari’i lia lo’os kona ba violasaun direitus 
humanus iha tempu uluk. Komisaun nia abilidadi atu halao k’nar ida ne’e bazeia ba 
hanoin diak ho vitima sira husi violasaun direitus humanus nian no liu husi respeita 
sira nia dignidadi no direitu atu husu justisa ba krimi sira n’ebe halo hasoru sira. 
Komisaun hare katak lia lo’os sai nudar baze fundamental atu hetan justisa no hari’i 
relasaun foun n’ebe abut ba onestidadi ho respeita malu. Lao’os deit hola medida iha 
area justisa nian, Komisaun mos fiar katak importanti tebes atu bele hatur lia lo’os 
hodi nune’e hakerek iha nia Relatoriu Final, no ema Timor-Oan hot-hotu bele hetan 
to’o fali gerasaun sira sei tuir mai ne’e, no ba governu no publiku geral sira husi nasaun 
oi-oin n’ebe involve a’an iha Timor-Leste nia historia. Buka atu rai didiak, habelar no 
dezenvolve material edukasaun nian iha aspetu hot-hotu n’ebe importanti tebes atu 
bele halao hodi nune’e garante hahalok hodi hadait CAVR nia k’nar, no atu respeita 
fiar n’ebe povu Timor-Leste fo’o ba Komisaun.

7.1 Justisa ba hahalok a’at sira iha tempu uluk

Buat hirak n’ebe hetan husi Relatotiu ida ne’e hatudu katak violasaun direitus 
humanus n’ebe akontese iha Timor-Leste namkari iha tinan 25 nia laran tomak husi 
periudu tinan 1974 to’o tinan 1999. Komiunidadi internasional hatudu duni nia laran 
la kontentei tebes ho krimi hirak n’ebe halo iha tinan 1999, bainhira mundu asisti 
hahalok a’at sistimatiku n’ebe mosu hamutuk deit ho autoridadi Indonesia nia falha atu 
respeita akordu hodi fo’o garantia ba seguransa. Fator ida tan n’ebe halo komunidadi 
internasional hirus makas mak oho ONU nia funsionariu sira duranti violasaun iha 
tempu n’ebe haleu Konsulta Popular. 

Bele a’at tebe-tebes, maibe, krimi n’ebe halo iha tinan 1999, nia nivel a’at nian sai as 
liu teb-tebes bainhira kompara ho krimi n’ebe halo iha tinan 24 okupasaun nian, no 
la kumpriende ka hare’e lolo’os kona ba ida ne’e karik la hatene lia lo’os husi konflitu 
naruk ida ne’e. Komisaun hari’i iha tempu n’ebe Unidadi Krimi Seriu no Painel Espesial 
ba krimi seriu mos hari, hanesan parte ida atu luta hasoru impunidadi no luta atu 
hetan rekonsiliasaun lolo’os.

Komisaun hatene kona ba difikuldadi n’ebe komunidadi internasional no governu 
hirak n’ebe involve a’an bainhira sira buka nafatin rezolusaun kona ba problema krimis 
n’ebe seriu iha tinan 1999. Komisaun hare katak, iha prosesu ida ne’e, komiunidadi 
internasional fo’o atensaun uitoan deit ka la fo’o atensaun ba problema justisa kona ba 
krimis graves hirak n’ebe halo iha Timor-Leste iha tinan 23 nia laran, molok hahalok 
a’at iha 1999. tanba agora Komisaun halo relatoriu lia lo’os kona ba hahalok a’at hirak 
ne’e, sai nudar Komisaun nia k’nar tuir ninia mandatu atu foti konkluzaun n’ebe 
apropriadu bazeadu ba preokupasaun Lei internasional, no lao’os ba konsiderasaun 
politika. Buat hirak n’ebe Komisaun hetan h0atudu katak seidauk iha medida justisa 
n’ebe lolo’os ba krimi hasoru humanidadi n’ebe halo iha Timor-Leste iha tinan 25 nia 
laran tomak kopna ba periudu mandatu nain. Bazeadu ba ninia mandatu n’ebe hetan 
abut iha respeitu ba lei internasional, Komisaun foti konkluzaun katak justisa kona 
ba  krimis tempu uluk nian, tenki kobre violasaun hot-hotu duranti periudu tinan 25 
tuir ninia mandatu.

Laiha Justisa iha tinan barak nia laran hodi nune’e hamosu violasaun direitus humanus.
Ba Timor-Leste no Indonesia rezultadu husi impunidadi ida ne’e sai nudar buat ida n’ebe 
hetan ona abut. Sira n’ebe halo planu, fo’o orden, halao no responsavel ba violasaun 
direitus humanus n’ebe seriu tebes to’o oras ne’e seidauk lori ema hirak ne’e hotu atu 
fo’o responsabilidade ba sira nia hahalok, no iha kazu barak ita hare duni oin sa ema 
militar no sivil sira nia karreira buras no funan tanba rezultadu husi sira nia atividadi. 
Respeitu ba supremasia lei no ba instituisaun hirak n’ebe sai responsavel ba lei nia 
administrasaun, ai-rin ba tranzisaun demokratika iha Indonesia, no hari’i nasaun iha 
Timor-Leste, sei fraku hela deit iha kontestu ida ne’e.

Konflitus iha Timor-Leste ne’e husi natureza internu duranti konfrontasaun fulan 
Agusto-Setembru 1975, bainhira Timor sei hanesan territoriu n’ebe seidauk ukun rasik 
a’an iha Portugal nia autoridade nia okos. Bainhira Forsa Indonesia invade Timor-
Leste, husi Outubru 1975, konflitu ne’e internasionalizadu. Independentementi husi 
natureza konflitu nian, maibe, krimi hirak n’ebe halo iha tempu naruk ida ne’e nia laran 
dala barak liu sai nudar hahalok bo’ot no makas teb-tebes n’ebe hamosu sentimentu 
responsabilidadi komunidadi Internasional.

La hare deit ba krimi nia natureza, sirkunstansia ka kondisaun n’ebe seriu no imediatu 
dada mos responsabilidadi husi komunidadi internasional. Komisaun iha konviksaun 
katak ita nia Estadu n’ebe foin deit mak moris no mamar hela, la-bele tau naha todan 
ba nia kabas hodi halao k’nar buka justisa mes-mesak. Iha mos preokupasaun katak 
Estadu Indonesio nunka hatudu vontade lolo’os atu lori ka tau ba lista hahalok a’at 
nain sira husi krimi n’ebe halo iha tinan 1999, nune’e mos krimi n’ebe halo iha tempu 
okupasuan n’ebe naruk. Tanba ne’e duni Komisaun fiar katak aprosimasaun n’ebe 
difinitivu atu hetan justisa ba krimi hirak n’ebe halo iha Timor-Leste tenki kesi a’an 
metin ba komunidadi internasional nia dedikasaun, li-liu Nasoens Unidas. Sira tuir 

lo’os fo’o apoiu makas atu hari’i instituisaun forti ba justisa, tenki iha k’bit atu bele 
hambrik mesak hodi hases a’an husi situasaun politika iha Timor-Leste nia rai laran, 
ka iha tasi balun.

Komisaun konsienti tebes katak modelu solusaun oin sa deit ba krimi hirak n’ebe halo 
iha tempu konflitu iha tinan 24 nia laran no okupasaun sei sai kompleksu no difisil 
tebes atu hetan. Maibe, tenki identifikaelementu balu. Forma seida deit atu hetan 
justisa ba vitima sira tenki bazeia ba respeita lei internasional no hetan garantia liu husi 
prosesu n’ebe lo’os. Hanesan mos, bainhira hanoin oin sa atu hari’i justisa esforsu ne’e 
tenki hetan apoiu pratiku lao’os deit husi Nasoens Unidas maibe husi nasaun ida-idak 
mos, pronto atu tulun prosesu ne’e husi dalan oin sas deit. Ikus mai, resposta seida deit 
ba impunidadi, tenki hasoru dezafiu oin sa garante katak hahalok a’at nain bo’ot sira 
tenki hetan responsabilidade mesmu ke oras ne’e sira goza hela protesaun ruma.

Komisaun konsienti katak bainhira relatoriu ne’e fo’o sai ona, Peritu husi Komisaun 
Internasional n’ebe hili husi Sekretariu Geral Nasoens Unidas nian atu halo revizaun 
ba prosesu justisa nian ba 1999 mos sei fo’o sai sira nia rekomendasoens. Tanba ne’e 
duni, bainhira ami hato’o ideias ba kazus hirak iha 1999 ami sei inklui rekomendasoens 
kona ba krimi n’ebe halo molok tinan 1999 n’ebe simu tiha ona, ho laran taridu tebes, 
hetan atensaun n’ebe ki’ik teb-tebes.

Komisaun rekomenda katak:

7.1.1.  Unidadi Krimis Graves no Painel Espesial iha Timor-Leste hetan sira nia 
mandatu n’ebe Nasoens Unidas foin mak hafoun fali respektivamente, no 
aumenta tan rekursus ba sira, hodi nune’e sira bele halo investigasaun nafatin, 
no halo julgamentu ba kazus husi 1975-1999 nia laran tomak.

7.1.2.  Kona ba hafoun fali mandatu ne’e tenki bazeia ba kondisoens n’ebe instituisaun 
sira hahu bainhira hari’i sira nia a’an – hodi dehan katak, depende diretamente 
ba ONU, no lao’os ba sistema judisiaria nasional Timor-Leste nian n’ebe foin deit 
mak moris no seidauk preparadu atu bele rezolve dezafiu politiku no tekniku 
kona ba kazu hirak ne’e.

7.1.3.  Em relasaun ho krimi hirak n’ebe halao molok tinan 1999, Unidadi Krimis 
Graves nia k’nar inklui investigasaun no preparasaun atu tau kazus historiku 
sira n’ebe mosu iha tempu n’eba ba tribunal, n’ebe Komisaun konklui katak 
ne’e exemplar no ho importansia kritiku bainhira koalia kona ba eskala no 
natureza violasaun direitus humanus sira n’ebe mosu tiha ona.
• The execution of Fretilin-linked youth in Manufahi on or around 28 • 

Oho jovem sira n’ebe iha ligasaun ho FRETILIN iha Manufahi iha no haleu 
loron 28 de Agostu 1975 husi perpetradores n’ebe iha ligasaun ho UDT.

• Oho dadur sira n’ebe iha ligasaun ho UDT no APODETI husi ema sira n’ebe 
iha ligasaun ho FRETILIN iha Aileu, Maubise no Same, iha Dezembru 
1975, no Janeiru 1976.

• Relatoriu kona ba masakre n’ebe halo ba sivil sira iha Suku Kooleo iha 
Distritu Lautém husi ema sira n’ebe iha ligasaun ho FRETILIN iha Janeiru 
1976.

• Oho membrus no FRETILIN nia asosiadus husi FRETILIN nia membrus 
no asosiadus duranti tempu partidu fahe malu iha 1976, no li-liu iha tinan 
1977.

• Masakre ba ema sivil sira iha Dili iha loron invazaun bo’ot husi Militar 
Indonesia, iha 7 Dezembru 1975, no oho ema iha loron hirak tuir fali 
ne’e.

• Militar Indonesia nia kampanha atu halo serku no oho iha 1977-1979.
• Masakre ba ema sivil husi Forsas seguransa Indonesia nian halo iha no 

fatin n’ebe besik Suku Kraras, Distritu Viqueque husi 1983.
• Politika no pratika hodi muda ema sivil hodi ba tau iha fatin dadur nian 

iha ilha Atauru, husi tinan sira foin hahu iha 1980 ne’e.
• Masakre Santa Cruz iha 12 Novembru 1991, no tuir kedas dadur ema, 

tortura no oho hirak n’ebe hato’o husi relatoriu.
7.1.4.  Unidadi Krimis Graves n’ebe hafoun fali, prepara prosesu akuzasaun nian ba 

kazus hirak ne’e no Painel Espesial, bainhira halo tiha revizaun n’ebe lolo’os, 
hasai surat atu kaer sira n’ebe maka responsavel, buka atu transfere ba’a sira 
nia autoridadi.

7.1.5.  Instituisaun sira husi Indonesia nia forsas armadas no sira hirak n’ebe iha 
pozisaun responsabilidadi komandu nian n’ebe temi tiha-ona iha parte 8: 
Responsabilidadi no se maka responsavel kona ba Relatoriu ida ne’e, ba Krimi 
sel-seluk tan no lao’os deit sira n’ebe temi ona iha lista ida iha leten ne’e, tenki 
sai sujeitu ba investigasaun n’ebe espesifiku, no tau ba tribunal husi autoridadi 
Indonesia.

7.1.6.  Lista kona ba perpetradores hirak n’ebe hetan alegasoens submete ba Prezidenti 
Timor-Leste nian husi Komisaun ne’e lori fali ba’a iha Prokuradoria Geral ni 
Eskritoriu atu halo-tan investigasaun no asaun.

7.1.7.  Hari’i regimi ida kona ba prezervasaun no gerensia husi Nasoens Unidas ba’a 
evidensias hot-hotu n’ebe Unidadi Krimis Graves hetan atu nune’e material 
hirak ne’e bele uza iha prosesu tribunal bainhira presiza no fo’o nafatin apoiu 
tekniku no finansial ba objetivu ida ne’e husi Nasoens Unidas.

7.1.8.  Evidensias hotu n’ebe tau hamutuk ona husi CAVR, Komnas HAM husi 
Indonesia no Ad Hoc Tribunal Direitus Humanus kona ba Timor-Leste no 
sira seluk rai halo didiak atu nune’e bele uza material hirak ne’e iha prosesu 
julgamentu bainhira presiza.

7.1.9.  Komunidadi Internasional tau presaun no apoia Indonesia atu loke informasaun 
hirak n’ebe forsas seguransa Indonesia nian sei rai hela ne’e hodi nune’e bele 
uza ba prosesu judisiariu.

7.1.10.  Sistema protesaun apropriadu ida ba vitima no sasin sira tenki hari’i atu nune’e 
sai nudar k’nar balu husi prosesu justisa lao’os deit ba krimi hirak n’ebe halo 
iha tinan 1999, maibe ba mos krimi hirak n’ebe halo tiha-ona iha tinan sira 
uluk ne’e.

7.1.11.  Indonesia, ho espiritu rekonsiliasaun n’ebe lolo’os no hakarak hametin ninia 
demokrasia rasik n’ebe hahu daudaun ne’e, hetan aten brani atu kontribui ba 
esforsu atu hetan justisa liu husi (a) transfere ema hirak n’ebe hetan akuzasaun 
n’ebe sei hela iha Indonesia ba Painel n’ebe foin hafoun ninia k’nar, no (b) halo 
makas tan independensia no efisiensia kona ba ninia sistema judisial atu nune’e 
bele hetan duni justisa n’ebe lo’os no muda abitu impunidadi n’ebe ho laran tristi 
tebes sai tiha-ona nudar norma ida bainhira hare kona ba krimi n’ebe halo iha 
Timor-Leste.

7.1.12.  Komunidadi internasional hatudu duni sira nia dedikasaun ba justisa no ba 
prosesu Krimis Graves mak hanesan, ho buat sel-seluk tan:
• Garante katak autoridadi hirak n’ebe iha k’nar atu hakbit lei iha duni k’bit 

atu transfere ema hirak n’ebe hetan akuzasaun lori rejimi Krimis Graves 

nian n’ebe ONU hari’i tiha ona, atu halo rasik julgamentu ba sira ka halo 
repatriasaun ba jurisdisaun sira n’ebe hakarak tebes atu halo julgamentu 
ba sira.

• Garante katak ema hirak n’ebe mak responsavel ba krimis hirak n’ebe 
hakerek tiha-ona iha relatoriu la-bele husik nafatin sira atu hetan 
promosaun as liu tan no la hare ba krimis n’ebe sira halo.

• Hari’i kuadru espesial ida ba investigasaun n’ebe Nasoens Unidas maka 
tau matan hodi estabiliza to’o iha n’ebe, natureza no riku soi husi ema 
hirak n’ebe atu hetan akuzasaun kona ba krimis hasoru humanidadi iha 
Timor-Leste.

• Kongela tiha riku soi husi ema hot-hotu n’ebe hetan akuzasaun ba 
krimis hasoru humanidadi iha Timor-Leste, sujeitus ba lei nasional no 
internasional no audiensia ba kazus n’ebe sei hein hela husi tribunal n’ebe 
relevanti.

• Bandu ema hirak n’ebe hetan akuzasaun ba krimis hasoru humanidadi 
iha Timor-Leste la-bele halo viajen.

• Halo ligasaun husi tulun internasional no koperasaun ba medida espesifiku 
ruma n’ebe Indonesia foti kona ba responsabilidadi, mak hanesan halo 
koperasaun ba Krimis Gaves nia prosesu, tais tiha perpetradores sira 
n’ebe oras ne’e daudaun halao hela sira nia sevisu iha sektor publiku, no 
atu ezamina didiak membru Indonesia sira n’ebe tama iha misaun dame 
nian no kursu trinu nian hodi nune’e garante katak ema hirak n’ebe hetan 
alegasaun kona ba hahalok a’at violasaun hirak ne’e la-bele tama.

7.2 Tribunal Internasional

Komisaun rekomenda katak:

7.2.1.  Nasoens Unidas no ninia orgaun sira n’ebe relevanti, li-liu Konselho Seguransa, 
maka kaer nafatin problema n’ebe relasionadu ho justisa ba krimi hasoru 
humanidadi iha Timor-Leste to’o tempu n’ebe maka presiza, no prepara atu 
hari’i Tribunal Internasional ida tuir Kapitulu 7 husi ONU nia Carta, se 
karik medidas seluk la konsege fo’o sai medida justisa nian n’ebe sufisienti no 
Indonesia kontinua nafatin tau obstakulu ba justisa.

7.3 Komisaun ba’a Amizadi no Verdadi 

Bainhira Relatoriu ida ne’e besik remata ona, Governu Timor-Leste ho Indonesia fo’o 
sai atu hari’i Komisaun ba’a Amizade no Verdadi (CTF), mekanismu bilateral ida hodi 
buka lia lo’os hodi halo revizaun ba krimis 1999 nian.

CAVR fiar katak la-bele iha buat-ida n’ebe atu doko vitimas sira nia direitus ba justisa 
no hadia fali moris ne’e. Hanesan mos, ida ne’e konsidera katak bainhira atu buka tan 
lia-lo’os kona-ba krimis sira n’ebe holao iha 1999 tenki halao ho laran mo’os no mos 
tuir dalan ida n’ebe atu halo makas tan, lao’os ida n’ebe atu halo fraku, dalan ba justisa 
kriminal. Atu hanesan mo’os, maibe CAVR rekonhese katak ni-nia investigasaun sei 
husik hela aspektu balu atu halo tan peskizas, nia fiar katak ni-nia servisu no Unidadi 

Krimis Graves nia servisu sei tenki respeita no protege atu la-bele nega. Atu buka tan 
lia-lo’os ruma, ida ne’e tenki komplementariu, lao’os oin-seluk fali husi servisu n’ebe 
halao tiha ona.

Komisaun rekomenda katak Timor–Leste no Indonesia nia Governu no Parlamentu:

7.3.1.  Garante katak Komisaun ba’a Amizade no Verdadi tenki halao nia k’nar 
independentemente, inparsialmente no objetivamente no halo rekomendasoens 
tuir duni buat hirak n’ebe nia hare,inkluindu posibilidadi atu loke tan 
julgamentus ba krimi seluk tan no politika reparasaun ba vitima sira.

7.3.2.  Husu katak sala-nain sira nia naran Komisaun ba’a Amizade no Verdadi so bele 
hamos tiha se karik ida ne’e bazeia ba iha prosesu Judisial n’ebe konsistente ho 
standard Internasional.

7.3.3  Husu katak Komisaun ba’a Amizade no Verdadi respeita kompletamente regras 
kona ba asesu ba’a informasaun ida n’ebe fo’o liu husi promesa konfidensialidade 
nian ba iha instituisaun sira uluk ne’e, hanesan CAVR ka Unidadi Krimis Graves 
nian, atu nune’e bele rai-metin vitima no tetemunha sira nia moris lor-loron 
nian.

7.4 Relatoriu final nia desiminasaun iha Timor-Leste

Komisaun nia Relatoriu Final sai nudar dokumentu nasional n’ebe importanti tebes ba 
Timor-Leste no mos iha signifikadu internasional. Rekomendasoens ba desiminasaun 
internasional bele hetan iha pontu 1: Timor-Leste no Komunidadi Internasional (iha 
leten). Maibe ida ne’e halo atu fo’o resposta ba Komisaun nia obrgasaun legal, Relatoriu 
ne’e mos sei iha signifikadu ba tempu naruk ba Timor-Oan sira nia gerasaun futuru 
nian, tanba ne’e duni tenki fo’o asesu ba ema hot-hotu.

Komisaun rekomenda katak:

7.4.1.  Tradus Relatoriu Final ba lian Tetun no fahe iha Timor-Leste laran tomak, hodi 
nune’e gerasaun ohin loron nian no futuru hetan asesu ba nia kontiudu.

7.4.2.  Ministeriu Edukasaun nian husi Timor-Leste nia Governu servisu hamutuk ho 
instituisaun pos-CAVR atu nune’e uza Relatoriu Final ne’e no Komisaun nia 
material sira seluk hodi dezenvolve kurrikuluno edukasaun nia rekursu seluk 
relasionadu ba direitus humanus, rekonsiliasaun, historia, lei, estudu kona ba 
generu no disiplina sira seluk n’ebe relevanti.

7.4.3.  Timor-Leste nia Governu ho parseirus doadores internasionais sira suporta 
Relatoriu Final nia reprodusaun no material sira n’ebe relasionadu atu programa 
edukasaun ida ne’e bele lao nafatin.

7.5 Arkivus CAVR nian

Komisaun prezerva ona no organiza ona ninia arkivus tuir ninia obrigasaun legal tuir 
Regulamentu 10/2001. Arkivus hirak ne’e sai nudar parte uniku husi Timor-Leste 
nia heransa (warisan) Nasional no inklui multi media arkivadu rihun ba rihun n’ebe 
fo’o ba Komisaun ho laran metin husi ema ida-idak, familias no komunidadi sira iha 
rai laran tomak hanesan mos nasional no organizasaun Internasional no governu 
sira. Dala barak oportunidadi hodi tau hamutuk informasaun no material hirak ne’e 
sei la repete tan. Arkivus hirak ne’e sai nudar baze ba esforsu hot-hotu atu kontinua 
tau hamutuk, restaura, no halo material historiku importanti hirak ne’e nakloke atu 
sai hanesan referensia, peskiza no uza. Kontinuasaun suporta nian husi nasional no 
internasional sira sei presiza nafatin atu garante prezervasaun kona ba kolesaun hirak 
ne’e no ninia dezenvolvimentu hodi sai nudar deposito primeira klase ida.

Komisaun rekomenda katak:

7.5.1.  Parlamentu Nasional Timor-Leste nian adopta legislasaun hodi nune’e regula 
oin sa atu rai didiak, organiza, no uza arkivus nasional 

7.5.2.  Komisaun nia arkivus hirak ne’e tau nafatin deit iha fatin eis Comarca Balide, 
no halao administrasaun hanesan parte husi arkivu ofisial nasional, tuir akordu 
ho politika kona ba asesu n’ebe Komisaun CAVR sira hakotu tiha-ona to’o fali 
bainhira determina ona provizaun legislativu nasional.

7.5.3.  Arkivu sira ne’e sai nudar parte integranti arkivu sentru direitus humanus 
nian, n’ebe sei hari’i iha eis Comarca Balide ho intensaun mak hanesan atu 
fo’o hanoin nafatin, respeita no aprende husi historia direitus humanus nian 
husi Timor-Leste n’ebe foin deit mak mosu.

7.5.4.  Governu fo’o suporta finansial hodi konserva no dezenvolve nafatin sentru ida 
ne’e no halo nafatin programa peskiza nian no edukasaun.

7.5.5.  Husu ba Governu Indonesio atu fo’o fila fali ba eis Comarca Balide dokumentus 
n’ebe deit maka iha nia liman laran n’ebe relasionadu ho administrasaun kadeia 
ne’e nian husi 1975 to’o 1999 atu nune’e bele tau hamutuk ho arkivu hirak n’ebe 
iha ona.

7.5.6.  Husu ba Governu Portugues atu fo’o fila fali ba eis Comarca Balide dokumentus 
n’ebe deit maka iha nia liman laran n’ebe relasionadu ho administrasaun no 
hari’i kadeia fatin ne’e molok 1975.

8. Rekonsiliasaun 

Labarik ida husi Nasaun ida ne’e nia tanis.*

Iha tempu n’eba lian ida bis-bisu, hanesan lian knananuk. 
Hela deit segundu balu atu fo’o sai katak Timor Loro Sa’e hetan 

ona Independensia. 
Maibe tansa labarik Timor-oan sira sei namkari iha fatin hot-

hotu? 
Loro Sa’e 

20 de Maiu sai nudar loron dala uluk ba o nia independensia 
Loron ida ne’e o sinti haksolok tebes. 

Loron ida ne’e o rona o nia labarik sira basa liman, hamnasa, 
hakoak malu 

Maibe tansa, iha sira nia klaran, oin sei mosu neon nakraik 
O bele rona sira nia halerik no terus 

O la sente katak iha buat ruma n’ebe laiha, buat ruma n’ebe 
lakon Loro Sa’e?

Iha ninia mandatu tomak, Komisaun ho laran moras hodi hare kona ba divizaun iha 
ita nia povu nia klaran. Bainhira hakerek daudaun rekomendasaun hirak ne’e, bele 
halo estimasaunktak ema Timor-Oan rihun barak n’ebe sei hela iha Indonesia, li-liu 
iha Timor Loro Monu, no sira barak liu maka hili tiha hodi sai sidadaun Indonesio. 
Balu sei moris hela iha kampus refugiadu, balu halo ona sira nia moris foun iha fatin 
eziliu-a’an rasik. Divizaun hirak ne’e lao’os mosu deit ba ema Timor-Oan sira n’ebe 
moris iha Timor-Leste no Indonesia, maibe moris mos iha ita nia komiunidadi rasik 
iha Timor-Leste n’ebe foin deit mak hetan independensia. Maibe diferensa hirak ne’e 
mosu tanba tensaun foun no problemas foun, dala barak konflitu hirak ne’e nia abut 
bele lori fali ita ba kotuk to’o iha tempu divizaun uluk nian husi pasadu.

Hirak ne’e liu husi aprosimasaun nivel oi-oin. Iha nivel lideransa nasional, husu ba 
lider politiku sira atu esplika publikamente kona ba seida maka akontese duranti 
funu sivil iha 1975. Iha loron hat nia laran CAVR halo Audiensia Publika Nasional 
kona ba Konflitu Politiku Internu iha 1974-76 iha Dezembru 2003 sai marka-fatin ida 
iha Timor nia Historia moris politika nian, no sai momentu importanti ida ba ema 
Timor-Oan hot-hotu, atu kompriende diak liu tan akontesimentu husi tempu susar 
ida ne’e no rona lider sira simu responsabilidadi.

Iha nivel baze, Komisaun fasilita prosesu mediasaun n’ebe perpetradores sira n’ebe halo 
krimis ki’ik-oan no estraga tiha sira nia komunidadivoluntariamente no iha publiku 
nia oin simu katak sira sala duni atu nune’e sira bele halo fali rekonsiliasaun ho sira 
nia komunidadi. Perpetradores 1400 resin maka hola parte iha prosesu ida ne’e no ho 
susesu tebesn maka kompleta prosesu rekonsiliasaun iha komunidadi.

*  Poizia ida ne’e, Edi M Parada mak hakerek no le’e, labarik ida husi Viqueque, oras ne’e hela iha kampu refugiadu Naibonat Timor Oeste,  
Indonesia, fo sai husi gravasaun video duranti Audiensia Publika Nasional CAVR nian, kona ba Labarik no Konflitu, 29-30 de Marsu tinan 
2004 (traduzidu husi lian Indonezia).

Komisaun fiar katak atu sai efetivu prosesu rekonsiliasaun nian ida iha Timor-Leste 
tenki involve ema ida-idak, familias no grupu komunidadi nian husi parte hot-hotu 
konflitu politiku nian, hakas-a’an ba’a iha nivel n’ebe a’as liu kona ba lideransa nasional, 
no kontinua nafatin ba tinan barak sira iha oin mai ne’e.

Rekonsiliasaun iha komunidadi geral 

Violensia mosu iha nivel komunidadi nia laran duranti periudu tinan 1974 to’o tinan 
1999 nia laran tomak. Violensia husi funu sivil n’ebe hahu iha Dili iha tinan 1975 lalais 
deit habelar ba komunidadi sira seluk, hodi tau vizinhu no membru familia sira hasoru 
fali malu. Militar Indonesia kria inteligensia n’ebe bo’ot no organizasaun paramilitar 
ida n’ebe membru husi organizasaun hirak ne’e mak tama ba halo vilasaun direitus 
humanus hasoru ema husi sira nia komunidadi rasik. Iha tinan 1998 no 1999 besik 
hotu ona ne’e, atividades husi grupu milisia n’ebe TNI sira forma hamosu tan terror 
no fahe tan komunidadi sira.

Husi CAVR nia programa ba Prosesu Rekonsiliasaun Komunidi (PRK), hatudu mo-
mo’os katak komunidadi sira sei presiza nafatin tulun atu bele hapara divizaun n’ebe 
mosu duranti tinan barak konflitu politiku nian. Komisaun hahi komunidadi iha suku 
sira nia laran ba sira nia esforsu atu adapta Prosesu Rekonsiliasaun Komunidadi nian 
ba sira nia situasaun lokal. Komisaun mos hahi koragen husi sira n’ebe mai koalia 
honestamente no la subar buat ida hodi fo’o sai kona ba estragu n’ebe sira halo ba ema 
da-idak no ba komunidadi sira no buka atu oin sa ema simu fali sira hanesan membru 
ba’a sira nia komunidadi dala ida tan. No Komisaun mos hato’o nia respeitu as teb-
tebes ba sira n’ebe simu hahalok a’at maibe iha sira nia neon hakarak simu fali ema 
hirak n’ebe halo a’at ba sira hodi sai fali membru komuidadi nian. Komisaun fo’o nia 
respeitu espesial ba lider tradisional sira n’ebe fo’o sira nia apoiu uniku no autoridadi 
ba prosesu hirak ne’e.

Husi esperiensia hirak ne’e ho komunidi, Komisaun hatene katak rekonsiliasaun 
lao’os buat simples ida no lao’os buat ida n’ebe bele halo hotu lalais deit. Ida ne’e la-
bele hetan ho hakat ida deit, ka ho prosedimentu ida deit, no la-bele obriga ema hodi 
halo rekonsiliasaun hodi halo tuir instituisaun ida ka estadu nia hakarak. Maibe, sai 
mo-mo’os klaru katak komunidadi sira, vitimas no sira n’ebe halo estragu ba sira nia 
komunidadi bei-beik sira loke sira nia laran hodi tulun atu nune’e bele tur hamutuk 
hodi rezolve problemas tempu uluk nian hodi nune’e bele hetan dame diak iha futuru. 
Komisaun fiar mos katak sei iha servisu barak atu garante dame n’ebe komunidadi 
tomak iha territoriu nia laran harii husi bainhira konflitu hotu. 

Komisaun rekomenda katak:

8.1 Timor-Leste nia Governu estabelese mekanismu n’ebe hare liu ba komunidadi 
atu prevene konflitu no rezolusaun, bazeadu ba lisaun hirak n’ebe aprende husi 
prosesu rekonsiliasaun komunidadi n’ebe CAVR mak hala’o, no mekanismu ida 
ne’e, hetan mandatu husi legislasaun, no instituisaun nasional independenti 
ida mak halao , ne’e halao servisu ho koperasaun ho judisiariu, polisia no 
autoridadis lokais.

8.2 Prinsipiu baziku husi mekanismu ida ne’e atu tulun komunidadi sira atu 
rezolve konflitu ka problema lokal liu husi kuadru de trabalhu ida n’ebe 
konsistenti ho lei nia supremasia no respeita ba direitus humanus, inkluindu 
igualidadi entre feto no mane, maibe respeita nafatin mos prosesu tradisional 
no kultura nia diversidadi iha Timor-Leste.

8.3 Mekanismu ne’e hare’e liliu no klaru los kona ba hari’i kapasidadi ba 
komunidadi lokal nia fasilitadores kona ba prevensaun konflitu no 
rezolusaun no kona ba tulun jovem sira hari’i kapasidadi no kultura ida 
atu rezolve konflitu ho dame.

8.4 Mekanismu ida ne’e hetan nia mandatu lao’os deit atu rezolve konflitu 
politiku iha Timor-Leste iha tempu uluk maibe atu hare mos ba dezafiu 
oras ne’e nian ba dame no estabilidadi iha komunidadi nia laran

8.5 Instituisaun pos-CAVR n’ebe temi ona iha Relatoriu ida ne’e nia laran, buka 
halo konsultasaun ho Governu no komunidadi, kona ba proposta ida ne’e 
no submete esbosu kona termus de referensia ba Parlamentu Nasional.

8.6 Prokuradoria Geral desidi iha fulan 3 nia laran husi bainhira hasai Relatoriu 
ida ne’e asaun n’ebe nia atu halo n’ebe relasionadu ho kazus 85 n’ebe sei 
pendentes kona ba Prosesu Rekonsiliasaun iha Komunidadi n’ebe sei iha 
hela prokuradoria nia eskritoriu, hodi rekonhese katak depoentes hirak 
ne’e ho laran diak buka tulun husi Komisaun, no katak nia atu fo’o sai sira 
ninia desizaun kona ba kazu ida-idak ba depoente ida-idak nia no ba ninia 
komunidadi individualmente.

9. Rekonsiliasaun iha Timor-Leste nia 
komunidadi politika
Komisaun halao servisu atu kompriende kauza hirak n’ebe marka konflitu politiku iha 
Timor-Leste, no violensia n’ebe ema Timor-Oan no forsas armadas Indonesianian mak 
halo. Komisaun rona vitima violensia nian husi parte hot-hotu, halo entrevista ba lider 
politiku sira kona ba sira nia pontu de vista, inklindu halo entrevista iha Indonesia. 
Komisaun fiar katak divizaun klean iha ita nia sosoidadi nia laran duranti konflitu 
tinan 25 nia laran, no violensia n’ebe tama iha moris politiku Timor-Oan nia iha tinan 
1975, sei sai nafatin hanesan obstakulu ba dezenvolvimentu kultura ba demokrasia 
no dame n’ebe sustentavel iha Timor-Leste.

Violensia no intimidasaun, la iha fatin iha moris politika nian iha Timor-Leste - folin 
ne’e bo’ot tebes. Komisaun sente neon metin bainhira lider politiku sira hatudu sira 
nia unidadi hodi fo’o sasin iha Audiensia Publika Nasional kona ba Konflitu Politiku 
Internal husi 1974-76, no komunidadi nia resposta n’ebe pozitivu tebes tanba sira loke 
sira nia laran. Maibe, sei iha nafatin buat barak atu halo hodi nune’e bele kura kanek 
klean n’ebe hetan iha periudu ida ne’e no atu konsolida dezenvolvimentu pluralistiku 
no dezenvolvimentu moris politiku ho dame iha Timor-Leste.

Komisaun rekomenda katak:

9.1.  Partidu politiku hot-hotu garante prinsipiu universal direitus humanus nian 
n’ebe hakerek mo’os iha Timor-Leste nia Konstituisaun atu nune’e prinsipiu 
hirak ne’e bele hetan respeitu lolo’os iha sira nia politika no pratika.

9.2.  Partidu politiku hot-hotu respeita k’nar neutral husi Polisia nia Servisu, 
Forsas Defeza nian no estadu nia organizasaun seguransa seluk tan, no inklui 
dedikasaun atu respeita prinsipiu ida ne’e kona ba neutralidadi iha sira nia 
politika partidu nian.

9.3. Partidu politiku hot-hotu halo compromisu publiku ida hodi halao sira nia 
atividadis politikas ho hahalok n’ebe dame no la ameasa no sei foti medida 
disiplinar n’ebe makas hasoru membru partidu se deit n’ebe defende ka uza 
imprensa atu hamanas liu tan agresaun ka tauk iha komunidadi nia laran.

9.4.  Partidu politiku hot-hotu halo compromisu publiku ida katak sira sei la organiza 
grupu joven sira ba objetivu politiku, karik halo duni, tenki halo ho dame no 
tuir lei.

9.5.  Partidu politiku historiku sira nain 5 ne’e– Apodeti, ASDT/Fretilin, KOTA, 
Trabalhista, no UDT - hari’i prosesus, bainhira deit presiza, atu hare kona ba 
violasaun direitus humanus n’ebe sira nia membru halo iha tempu uluk ka 
sira n’ebe dait ba sira, no halao servisu atu implementa rekomendasaun husi 
Relatoriu ida ne’e, li-liu sira n’ebe hatudu kona ba atu hasai permanentemente 
ameasa violensia nian husi moris politika iha Timor-Leste.

9.6.  Eis grupus politikus pro-autonomia n’ebe sei existi iha Indonesia halao k’nar 
atu implementa rekomendasaun husi Relatoriu ida ne’e, li-liu sira n’ebe hatudu 
kona ba atu hasai permanentemente ameasa violensia nian husi moris politika 
iha Timor-Leste.

9.7.  Programas edukasaun sivika nian uza material husi Relatoriu ida ne’e, hodi 
hatudu ba kominidadi importansia ba hahalok n’ebe la liu husi violensia, no 
katak violensia politika nian folin as teb-tebes.

9.8.  Prezidenti foti inisiativa foun hodi apoia dialogu politiku, sosial no kultural 
husi ema Timor-Oan sira iha Indonesia no Timor-Leste, no katak inisiativa 
hirak ne’e buka atu involve lider politiku sira n’ebe iha esperiensia oi-oin no 
Governu Indonesio nia suporta.

9.7 Civic education programmes make use of the material in this Report to impress 
on the community the importance of non-violence and the appalling cost of 
political violence.

9.8 The President undertakes new initiatives to foster political, social and cultural 
dialogue between East Timorese in Indonesia and Timor-Leste, and that this 
initiative seeks the involvement of political leaders from all backgrounds and 
the support of the Government of Indonesia.

10. Rekonsiliasaun ho Indonesia
Timor-Leste ho Indonesia husi kedas tinan 1999, hatudu katak sira hakarak hari’i 
relasaun foun. Komisaun haksolok tebes ho hahalok n’ebe hatudu laran luak no hare ba 
do’ok. Komisaun fiar katak amizade foun ida ne’e, atu halo buras no funan prisipiu kona 
ba rekonhese lia lo’os tempu uluk nian, fo’o responsabilidade ba hahalok violensia, no 
espiritu laran luak atu tulun ba sira n’ebe hetan estragu tanba violensia, ne’e importanti 
teb-tebes. Bainhira servisu makas iha komunidadi nia laran, li-liu ho vitimas husi 
violasaun n’ebe seriu n’ebe soldadu Indonesia mak halo, Komisaun impresionadu tebes 
ho vitima sira nia laran luak ba Indonesia. Komunidadi hot-hotu iha nasaun ne’e nia 
laran tomak, hatudu momo’os ba Komisaun kona ba sira nia nesesidadi atu tenki halao 
justisa ba krimi seriu n’ebe halo duranti tempu konflitu. Maibe, atu halao justisa ida 
ne’e, dala barak tebes la ho sentimentu vingansa no odiu, no mos la ho generalizasaun 
hasoru ema Indonesia ka hasoru povu Indonesia. Bainhira autoridadi kompetente no 
ema hirak n’ebe responsavel bele simu responsabilidade ka hatan ba sira nia hahalok, 
mak dalan nakloke ba relasaun klean n’ebe foun bazeadu ba rekonsiliasaun lolo’os.

Komisaun rekomenda katak:

Lia lo’os hanesan baze relasaun nian 

10.1.  Governu Indonesio rekonhese formalmente kona ba simu Relatotiu ida ne’e no 
hato’o ba Parlamentu Indonesio.

10.2.  Katak, atu hametin liu tan espitiru rekonsiliasaun, Governu Indonesio haruka 
delegasaun nivel as ida mai Timor-Leste, hodi rekonhese violasaun hirak n’ebe 
ninia reprezentantes sira halo duranti okupasaun no husu diskulpa ba vitima 
sira no vitimas nia familia sira tanba violasaun hirak ne’e.

10.3.  Katak, Governu Indonesio halao revizaun ida ba konta ofisial no material 
edukasaun nian n’ebe iha ligasaun ho Indonesia nia prezensa iha Timor-Leste 
hodi garante katak buat hirak ne’e fo’o sai ba ema Indonesia buat n’ebe kompletu 
no lolo’os kona ba periudu 1974-1999, inkluindu bainhira ONU halao Konsulta 
Popular iha tinan 1999, no kontribui ba rekonsiliasaun.

10.4.  Katak Indonesia no Timor-Leste dezenvolve nafatin meiu atu haklean liu 
tan relasaun no koperasaun husi povu ba povu, iha moris sosial, kultural, 
ekonomiku no politiku.

Rekonhese militar Indonesia hirak n’ebe mate, no fo’o tulun ba sira nia 
familia.

10.5.  Katak Indonesia no Timor-Leste nia Governu kontinua halo nafatin koperasaun, 
hodi nune’e tau matan ba semiteriu hirak n’ebe hakoi tropa Indonesia iha 
Timor-Leste.

10.6  Katak Indonesia no Timor-Leste nia Governu halo koperasaun atu fo’o 
informasaun ba Indonesia ka Timor-Oan nia familia sira n’ebe la hatene lolo’os 
kona ba oin sa sira nia membrus familia nian mate no/ka mate restu iha los n’ebe 
kona ba sira n’ebe uluk membrus forsas armadas nian iha Timor-Leste.

10.7.  Katak Indonesia no Timor-Leste nia Governu halo koperasaun hodi tulun familia 
Indonesia sira mai vizita Timor-Leste hodi nune’e mai halo tuir sira nia k’nar 
ba sira nia matebian sira ka halo repatriasaun ba sira nia familia nia isin mate 
ba Indonesia.

Atu fo’o sai dokumentu hot-hotu kona ba operasaun militar n’ebe hamosu 
violasaun direitus humanus hasoru ema sivil

10.8 Katak Governu Indonesio fo’o sai ba Governu Timor-Leste no ba komunidadi 
nternasional arkivu kona ba operasaun militar n’ebe halo ema sivil sira mate no 
kanek no estragu ba propriedadi inkluindu:
• Operasaun Seroja no masakre ba ema sivil iha Dili iha 7 Dezembru 1975, 

no oho sira iha loron sira tuir ne’e
• Militar nia serku no kampanha atu no oho nian husi 1977-1979
• Atake n’ebe halo iha Mauchiga iha 1982 iha distrito Ainaru; masakre 

n’ebe halo ba ema sivil sira iha Kraras iha 1983 iha Distrito Viqueque
• Lori ema sivil sira ba’a Ilha Ataúro husi tinan sira 1980 foin hahu ne’e
• Masakre Santa Cruz iha Dili iha 12 Novembru 1991, no relatoriu kona ba 

oho no lori lakon ema n’ebe tuir fali ne’e.

10.9 Katak Governu Indonesio fo’o sai informasaun hirak ne’e tuir mai ne’e ba 
Governu Timor-Leste no ba komunidadi internasional:
• Naran no pormenores kona ba ema Timor-Oan hot-hotu husi ABRI/TNI 

n’ebe mate iha Timor-Leste husi tinan 1975 to’o tinan 1999 nia laran.
• Naran no pormenores kona ba labarik Timor-Oan hat-hotu n’ebe Governu 

Indonesia, militar ka individu ruma n’ebe relasionadu ka instituisaun lori 
sai husi Timor-Leste, husi tinan 1975 to’o tinan 1999 nia laran.

• Naran no promenores kona ba dadur politiku hot-hotu n’ebe mate iha dadur 
laran husi tinan 1975 to’o tinan 1999 nia laran.

• Unidadi militar Indonesio hot-hotu n’ebe halao sira nia k’nar iha Timor-
Leste husi tinan 1975 to’o tinan 1999 nia laran, inkluindu ofisial komandanti 
sira nia naran.

• Informasaun no fundus ba grupu para-militar Timor-Oan sira n’ebe militar 
Indonesia no/ka agensia estadu sira seluk husi tinan 1974 to’o tinan 1999 
nia laran.

• Arkivus inteligensia sivil no militar nian hot-hotu kona ba Timor-Leste, 
husi tinan 1974-1999 nia laran.

• Kilat hot-hotu, ekipamentu militar no material n’ebe ka donasaun husi 
governus no kompanhia sira husi tinan 1975-1999 nia laran n’ebe uza iha 
Timor-Leste duranti periudu ida ne’e.

10.10 Katak Governu Indonesio fo’o sai ba Governu Timor-Leste no komunidadi 
internasional arkivu hirak n’ebe iha ligasaun ho involvimentu administrasaun 

ho militar Indonesia iha operasaun tinan 1999 n’ebe hamosu oho no lori sai 
ema husi fatin ho numiru liu tiha populasaun sorin balu husi Timor-Leste, 
inkluindu:
• Masakre iha Igreja Liquisa (6 Abril 1999)
• Oho iha Cailaco (Bobonaro) (12 Abril 1999)
• Masakre iha Manuel Carrascalão nia uma iha Dili (17 Abril 1999)
• Oho estudanti nain rua iha Hera, Dili (20 Maiu 1999)
• Masakre iha igreja Suai (6 Setembru 1999)
• Masakre iha sede polisia iha Maliana (8 Setembru 1999)
• Oho igreja nia ema no jornalista ida n’ebe akompanha sira iha Lautém 

(25 Setembru 1999)
• Masakre iha Pasabe ho Makelab iha Oecusse (Setembru-Outubru 1999)
• Masakre iha Nitibe iha Oecusse (Outubru 1999)

10.11 Katak Governu Indonesio kopera didiak tebes ho inisiativa internasional ka 
Timor-Oan nian, n’ebe hari’i hodi hare oin sa halo justisa ba violasaun direitus 
humanus n’ebe halo iha Timor-Leste husi tinan 1974 to’o 1999 nia laran.

Paz no estabilidadi

10.12 Katak Governu Indonesio hatudu nafatin ninia respeitu ba Timor-Leste nia 
independensia no soberania no foti asaun hasoru individu ka organizasaun n’ebe 
deit husi Indonesia n’ebe halo atividadi ilegal hodi hanoin atu kria instabilidadi 
iha Timor-Leste.

Hamo’os naran hirak n’ebe hetan akuzasaun falsu

10.13.  Governu Indonesio hasai sira nia registu kriminal kona ba prizioneirus 
politikusTimor-Oan hot-hotu n’ebe sira lori ba julgamentu no fo’o sala katak 
halo krimi n’ebe iha ligasaun ho espresaun dame ho sira nia fiar politika duranti 
periudu konflitu nian.

10.14.  Governu Indonesia halakon tiha arkivu inteligensia nian n’ebe sira sei rai hela 
kona ba ema Timor-Oan ralasionadu ho periudu 1974-1999.

10.15.  Governu Indonesia hasai husi Departamentu Imigrasaun nian “lista negra” 
ba Timor-Oan no ema n’ebe lao’os Timor-Oan n’ebe sai ativista ba direitus 
humaunus no fo’o instrusaun ba agensia inteligensia n’ebe relevanti no governu 
nia eskritoriu sira hodi hasai tiha ema hirak ne’e nia naran husi lista no 
arkivus.

Reparasoens

10.16.  Governu Indonesio halo kontribuisaun finansial ba orsamentu fiar ba reparasaun 
n’ebe iha fatin seluk iha Relatotiu ne’e nia laran.

10.17.  Kompanhia fila liman sira n’ebe hetan benefisiu husi funu no atividades funu 
nian iha Timor-Leste husi tinan 1974 no 1999 nia laran fo’o kontribuisaun 
finansial orsamentu fiar ba reparasaun n’ebe hetan rekomendasaun iha fatin 
seluk iha Relatotiu ne’e nia laran.

11. Akolhimentu (Simu Malu)
Iha periudu tinan 25 nia laran n’ebe tama iha komisaun nia mandatu hatudu kona 
ba oin sa populasaun Timor-Leste halai sai husi sira nia rain tan razaun seguransa 
pesoal, fiar politika ka tanba ema obriga sira atu sai. Ema rihun ba rihun n’ebe halai 
iha 1999, sei hela nafatin iha Timor Indonesia no iha fatin seluk tan iha Indonesia. 
Ema rihun ba rihun n’ebe halai husi Timor-Leste iha 1975 no tinan hirak tuir ne’e, 
oras ne’e moris iha Portugal no Australia, no ladun barak maka namkari iha mundu 
tomak. Labarik Timor-Oan sira n’ebe lori sai ba Indonesia duranti tempu funu, sei 
ketak nafatin husi sira nia familia.

Sei sai nudar prioridadi nasional atu kria klima ka ambienti akolhimentu, entre ema 
Timor-Oan sira, hodi nune’e simu sira n’ebe hakarak vizita ka fila mai Timor-Leste. 
Hahalok ida ne’e, hametin buat hot-hotu hanesan, natureza demokrasia husi ita 
nia sosiedadi no atu hametin demokrasia no seguransa nia kapasidadi hodi nune’e 
hametin duni aspetu hirak n’ebe importanti tebes. Bainhira Timor-Oan sira involve 
iha violasaun direitus humanus, mak prosesu n’ebe lolo’os tenki aplika konsistente ho 
dedikasaun n’ebe ofisial atu hari’i sosiedadi ida bazeadu ba reponsabilidadi, supremasia 
lei no direitus humanus.

Komisaun rekomenda katak:

11.1.1.  Oras ne’e iha nafatin inisiativa atu promove kontaktu no hakarak diak husi 
ema Timor-Oan husi Timor-Leste no Timor-Oan sira n’ebe sei iha Indonesia, 
li-liu sira n’ebe iha Timor-Oeste, hodi hare li-liu ba sosial, kultural no troka 
edukasaun ba labarik no jovem sira, no husu ba lider komunidadi, Igreja 
Catolica no komunidadi fiar sira seluk tan, Indonesia nia ONG sira no Governu 
Indonesio atu tulun prosesu ida ne’e.

11.1.2.  Atu dezenvolve oin sa hametin relasaun ho ema Timor-Oan sira n’ebe moris 
iha tasi balu, ka n’ebe foti ona sidadania reai seluk nian hodi nune’e ema hirak 
ne’e bele fiar sira nia a’an atu kaer metin nafatin sira nia ligasaun familiar, 
kultural no buat hirak n’ebe liga sira ba sira nia rai moris fatin no kontribui 
ba Timor-Leste nia interese liu husi sira nia atividades no relasaun hirak n’ebe 
sira halo iha rai liur. 

11.2 Labarik sira n’ebe haketak

Labarik Timor-Oan barak mak haketak malu tiha ho sira nia familia duranti okupasaun 
Indonesia nian iha Timor-Leste, inkluindu mais au menus 4,500 iha 1999.Barak n’ebe 
tama iha kategoria antes de 1999 oras ne’e adultus ona, no inklui balu n’ebe buka 
hela sira nia familia maibe sira la hatene lo’os sira mai husi n’ebe. Sira barak n’ebe 
fahe malu tiha ho sira nia familia duranti situasaun rungu-ranga iha tinan 1999 iha 
balu n’ebe fila fali ona mai ho sira nia familia ka hela nafatin ho ema n’ebe hakiak 
sira. Responsabilidadi ba kategoria ida ne’e tau ba’a Indonesia no Timor-Leste nia 
Governu sira bainhira asina akordu iha Dezembru 2004 liu husi “Memorandum of 
Understanding Kona ba Koperasaun atu Protege Direitu ba Labarik sira n’ebe Ketak 
no Refugiadu”, UNHCR mak fasilita akordu ida ne’e.

Komisaun rekomenda katak:

11.2.1.  Atu ONG nasaun rua nian hare tuir nafatin implementasaun MOU tinan 2004 
husi Governu Timor-Leste no Indonesia, atu nune’e garante katak direitus 
husi labarik sira n’ebe haketak, li-liu ba kazu sira n’ebe seidauk rezolve no sira 
n’ebe oras ne’e iha ema n’ebe mak hakiak nia liman laran, bele hetan protesaun 
– nune’e mos hetan garantia ba direitu hodi hetan asesu ba identifikasaun no 
prosedimentu ba nasionalidadi.

11.2.2. Timor-Leste ho Indonesia nia Governu sira garante katak komunikasaun livre 
no regular tenki mantein husi labarik no sira nia inan aman sira, bainhira 
labarik ne’e sei hela nafatin ho ema n’ebe hakiak nia ka ho instituisaun ruma 
no katak labarik n’ebe haketak ne’e bele duni halo desizaun informadu kona 
ba sira nia futuru n’ebe livre husi intimidadasaun ka tauk.

11.2.3.  Fo’o tulun, li-liu ba sira n’ebe iha fatin remotu, area sira n’ebe kiak, atu nune’e 
inan aman sira no labarik n’ebe haketak maibe oras ne’e adultu ona bele buka 
malu, halo komunikasaun ba malu no hasoru/konhese malu.

12. Reparasaun 

Tanba funu ne’e militar Indonesia sira uza hau hanesan kuda 
ida n’ebe mai sae troka malu deit, no tau hela oan bar-barak 
mai hau. Maibe agora hau la-iha k’bit atu dudu sira ba oin ba’a 
futuru ida n’ebe diak.42

12.1 Introdusaun

Komisaun husu makas ba TimoLeste nia Governu atu implementa programa reparasaun 
ida ba vitima hirak n’ebe fraku ka la-iha k’bit tanba violasaun direitus humanus. 

Timor-Oan hot-hotu hetan buat-ruma kona ba terus no sai vitima husi konflitu ne’e 
oin-sa lo’os deit. Maibe, bainhira Komisaun ne’e kontaktu ho komunidadi barak 
hafoin hatene didiak katak sira n’ebe iha ita nia klaran n’ebe sei terus lor-loron tanba 
konsekuensia konflitu nian no mos sira nia oan n’ebe sei hetan desvantagen, sira nia 
aman sira hanoin katak ida ne’e mos konsekuensia tanba sira sai tiha vitima. Hanesan 
mos sira n’ebe moris iha kiak teb-tebes nia laran, aleijadu, ka, sira n’ebe – tanba ema 
la-kompriende – ema hakribi ka deskrimina sira husi sira nia komunidade. Ita hot-
hotu vitima maibe vitima hot-hotu la-hanesan. Ita tenki rekonhese realidade ida ne’e 
no fo’o liman ba’a sira n’ebe fraku no presiza liu.

Komisaun fiar katak rekomendasaun ida ne’e konsistente ho:
• Tuir Timor-Leste nia Konstituisaun n’ebe deklara katak “Estadu tenki garante 

protesaun espesial ba funu nain sira n’ebe sai difisienti tiha ona, ba oan kiak, 
no ema dependenti sira seluk tan n’ebe fo’o sira nia moris tomak hodi luta 
ba independensia no soberania nasional, no tenki protege sira hot-hot n’ebe 
partisipa iha rezistensia hasoru okupasaun husi rai liur” [Secsaun 11].

• Komisaun nia mandatu n’ebe hatete katak Komisaun tenki tulun atu restaura 
vitima sira nia dignidadi hanesan ema ida, no promove rekonsiliasaun. 
[Regulamentu 2001/10, Seksaun 3.1 (f) no (g)] no mos atu halo “ rekomendasoens 
kona ba reforma no hola medida legal, ka politiku ka administrativu n’ebe bele 
uza hodi hetan Komisaun nia objetivus, atu nune’e prevene repetisaun kona ba 
violasoens direitus humanus no responde ba vitima sira nia nesesidadi kona 
ba violasoens direitus humanus. [Regulamentu 2001/10, Seksaun 21.2].

• Timor-Leste nia tradisaun, tuir ida n’ebe bainhira ema ida hetan hahalok a’at 
iha direitu atu simu medidas balu hodi nune’e hadian fali sala ne’e.

• Lei direitus humanus internasional, * n’ebe dehan katak vitimas husi violasoens 
direitus humanus iha direitu atu buka kompensasaun ka rehabilitasaun ba 
sira nia a’an.

Programa reparasoens nian sei fo’o laran metin katak:
• Vitima hirak n’ebe fraku liu, n’ebe dala barak iha sira nia komunidadi nia 

ninin, sei la koko dezenvolvimentu nia rezultadu. Sei hetan asesu ba servisus 
baziku no fo’o oportunidadi ba komunidadi em geral.

* Prinsipiu baziku ho linha orientasaun kona ba direitus kona ba halo kura no reparasaun ba vitima sira n’ebe hetan violasaun bo’ot kona ba 
lei direitus humenus internasional no violasaun seriu kona ba lei humanitariu internasional, n’ebe hetan aprovasaun husi ONU nia Komisaun 
Direitus Humanus iha loron 20 de Abril 2005 [ONU nia dokumentu. E/CN.4/RES/2005/35, aneksu]

• Forma justisa nian ida n’ebe fo’o benefisiu diretamente ba vitima no sei 
kontribui ba hetan kura, rekonsiliasaun nasional no hamenus tan posibilidade 
kona ba violensia.

• Vitima sira n’ebe vulneravel liu kona ba hahalok a’at sira liu tiha-ona ne’e sei 
hetan rekonhesimentu no mos dalan ida n’ebe halo sira iha fila-fali sira nia 
direitus fundamentais no hetan fila-fali siran nia k’bit atu moris hanesan 
sidadaun Timor-leste sira seluk.

12.2 Saida mak Reparasaun?

Duranti periudu n’ebe halao ninia servisu, Komisaun defini reparasaun nudar medida 
atu hadiak fali estragu n’ebe vitima sira hetan kona ba abuzus direitus humanus, 
inkluindu rehabilitasaun, restituisaun, kompensasaun, rekonhesimentu kona ba 
akontesimentu lolo’os n’ebe mosu, no garantia katak violasaun hirak ne’e sei la repete 
tan. Reparasoens bele hetan forma hanesan medida n’ebe halo ba ema ida-idak ka, 
koletivamente, ba grupus vitimas nian.

Komisaun tau reparasoens iha direitus humanus nia kuadru de servisu n’ebe inklui 
mos komponentes esensial tolu (3) n’ebe la bele troka malu: lia lo’os, justisa, no 
reparasaun.

Formas balu kona ba reparasaun
Kompensasaun n’ebe inklui katak fo’o konpensasaun n’ebe lolo’os liu 
husi rezolve tuir lei ka mediasaun.

Restituisaun signifika katak hatur fali, tuir bele, kona ba situasaun n’ebe 
uluk benefisiariu ne’e iha molok violasaun mosu ba nia. 

Rehabilitasaun ne’e signifika katak halo provizaun médiku no kuidadu 
psikolojiku no fo’o resposta signifikanti ba ema ida-idak no komunidadi nia 
nesesidadi.

Restaurasaun ba dignidadi, n’ebe inklui mos formas simbolikus husi 
reparasaun.

Hatur fali lia lo’os n’ebe bele inklui mos halo konfisaun iha publiku 
no husu deskulpa husi sala-nain sira, no sasin kona ba violasaun no sira nia 
impaktu husi vitimas no sira nia familia.

Garante atu la repete tan  ne’e signifika katak atu kria medida 
legislativu no administrativu n’ebe kontribui ba hari’i sosiedadi ida n’ebe metin 
no prevene atu violasoens direitus humanus sei la mosu tan.

12.3 Baze legal no moral ba’a reparasaun

Iha ninia investigasaun ba violasaun direitus humanus iha tempu uluk Komisaun rona 
vitima n’ebe hetan violasaun husi distritu hot-hotu iha nasaun ne’e nia laran, n’ebe 
hetan terus husi parte hot-hotu konflitu nian. Ba sira barak n’ebe liu husi violasoens 
sira nia moris ne’e muda makas tebes. Rihun ba rihun n’ebe mate tanba violasoens 
direitus humanus hirak ne’e husik hela sira nia familia sira ba kotuk. Familia barak 
mak to’o oras ne’e sei buka nafatin ema hirak n’ebe sira hadomi n’ebe seidauk hetan. Sei 
iha sobreviventi rihun barak husi estragu seksual, tortura no violasaun bo’ot direitus 
humanus seluk tan n’ebe sei terus nafatin husi violasoens hirak ne’e nia konsekuensias 
iha sira nia moris lor-loron.

Bainhira Komisaun rona sobreviventi sira, Iha audiensias no wokshop ka fo’o 
deklarasaun no entrevistas nia laran, Komisaun impresionadu tebes husi buat simples 
tebes n’ebe sobreviventi sira buka atu hetan. Sira barak duni maka husu ba Komisaun 
katak sira hakarak hetan responsabilidade ruma husi hahalok a’at nain sira, no asistensia 
simples deit atu tulun sira no sira nia oan atu partisipa iha moris n’ebe hanesan iha 
Timor-Leste demokratiku n’ebe foin mak hari. Ba sira barak, partisipasaun ne’e susar 
tanba sira sei terus husi susar makas tanba violasaun n’ebe ema halo ba sira.

Bainhira Timor-Leste buka daudauk atu hari’i nia a’an hanesan nasaun n’ebe moris 
iha demokrasia foun nia laran bazeadu ba lei nia supremasia no respeitu ba direitus 
humanus, iha duni obrigasaun moral klean ida tebes atu lolo liman hodi fo’o tulun 
ba’a ita nia maun alin no inan feton sira n’ebe sei luta hela atu partisipa iha moris foun 
ida ne’e. Ita nia nasaun nia valor sei sukat tuir ita nia hahalok kona ba ida ne’e, lao’os 
deit husi ita nia lei foun no lider sira nia lia fuan.

Nune’e mos, nudar Nasoens Unidas nia membru ida, Timor-Leste komete a’an atu 
kaer iha leten liu, respeita no halo makas tan direitus humanus no padraun ba’a leis 
humanitarius. Ida ne’e inklui prinsipiu atu garante solusoens n’ebe apropriadu no 
reparasaun ba vitimas husi violasoens direitus humaus, nudar fo’o sai ona iha ONU 
nia Prinsipius no Linhas de Orientasaun, n’ebe koalia kona ba Direitu ba Solusaun 
no Reparasaun ba Vitimas husi Violasoens ba Direitus Humanus Internaional no Lei 
Humanitariu.

Kontestu Timor-Leste  

Husi ninia investigasaun, Komisaun hetan katak parte hot-hotu husi konflitu ne’e 
mak responsavel kona ba komete violasoens direitus humanus. Duranti Komisaun nia 
Audiensia Publika Nasional kona ba Konflitu Politiku Internu, lideres partidus politiku 
nian ho fuan bo’ot no laran mos fo’o sasin kona ba violensia duranti konflitu armadu 
internu, hodi simu responsabilidadi instituisional ba krimis balu iha tempu uluk nian 
no sira dedikasaun atu halo reparasaun ba estragu n’ebe monu ba vitima sira no sira nia 
familia.* Kompromisu ida ne’e reflete ona iha Timor-Leste nia Konstituisaun n’ebe tau 
nudar obrigasaun ba estadu atu fo’o “protesaun espesial ba hirak n’ebe hetan difisiensia 
tan funu, oan kiak sira, no ema dependeti sel-seluk tan”.43 Tuir fali ida ne’e, Timor-
Leste nia Estadu iha obrigasaun moral no konstitusional atu garante katak vitimas 
husi violasoens direitus humanus tempu uluk atu simu medida reparasaun nian.

Maibe, proporsaun ida n’ebe a’as liu husi responsabilidadi instituisional nian ba 
violasoens direitus humanus hatur ba Estadu Indonesio nia kaba’as, forsa okupanti 

n’ebe ninia ageneti sira maka komete violasoens graves barak liu. Indonesia iha 
responsabilidadi moral no legal atu halo reparasaun ba estragu hirak n’ebe mosu 
tanba ninia politika no estadu nia agentis.

Aprende husi esperiensia reparasaun ba tempu uluk nian husi nasaun sira seluk, luta 
atu hetan reparasaun husi nasaun invazor ida ne’e buat ida n’ebe ha’an tempu. Oras ne’e 
daudaun, vitimas barak mak sente katak la-bele hein tan. Timor-Leste tenki hakatak 
ba’a hodi halo buat ruma. Komunidadi internasional, n’ebe taka tiha matan bainira 
atrsidadis hirak ne’e mosu, simu mos parte responsabilidadi balu.

12.4 Komisaun nia kontribuisaun

Laiha ema ida n’ebe fo’o atensaun ba buat n’ebe mak akontese 
mai hau. Hau mesak los.44

Nudar mekanismu justisa tranzisional ida, Komisaun hare liu kona ba esperiensia 
ho direitus husi vitima n’ebe hetan violasoens direitus humanus tempu uluk nian. 
Komisaun, bainhira implementa ninia mandatu, tau vitima sira iha los sentru kona ba 
ninia objetivu ba’a tempu naruk nian husi hari’i fali moris sosial no rekonsiliasaun..

Komisaun rona husi vitimas rihun ba rihun no husu ba sira kona ba oin sa sira nia 
hanoin atu tulun sira iha transformasaun ida ne’e. Ida ne’e halo tiha iha audiensia nivel 
nasional, sub distritu no iha suku nia laran no mos halo iha kolokiu hirak n’ebe halo 
ho sobreviventes husi violasoens direitus humanusnian husi Distritu hot-hotu. 

Seksaun espesial iha Komisaun nia orgaun ezekutivu, hari’i atu fo’o apoiu ba vitimas 
hirak n’ebe partisipa iha Komisaun nia atividadi. Unidadi ida ne’e tulun sira atu 
implementa programa reparasaun urgente ida hodi tulun vitima n’ebe vulneravel liu 
husi fo’o aimoruk no buat seluk tan. Programa ida ne’e identifika vitima 712 n’ebe iha 
nesesidadi urgente tebes no nune’e hetan duni tulun atu hetan asesu ba ajuda, mak 
hanesan fo’o ba sira ida-idak $200, no iha kazu balu, sira hetan tulun atu partisipa 
iha kolokiu atu hetan kura no audiensia publika n’ebe Komisaun maka organiza. 
Komisaun, servisu hamutuk ho ONG sira mos dezenvolve projetu pilotu balu kona 
ba halao medida koletivu ba reparasaun urgente iha komunidadi hirak n’ebe hetan 
terus makas tebes.

Iha aspetu hot-hotu husi Komisaun nia servisu, Komisaun buka duni atu hetan efeitu 
reparativu maibe nesesidadi husi sira n’ebe presiza atu hetan reparasaun nia numeru 
as liu tiha Komisaun nia kapasidadi tanba tempu n’ebe iha. Vitimas individuais no 
komunidadi sira dehan momo’os no repete bei-beik ba Komisaun kona ba nesesidadi 
n’ebe sira iha nafatin ba kura no presiza servisu atu halo reparasaun ba estragu n’ebe 
sira hetan husi violasoens direitus humanus.



221

12.5 Rekonsiliasaun

Komisaun fiar katak rekonsiliasaun ba tempu naruk la-bele hetan karik la hari’i lia 
lo’os, buka justisa, no halo reparasaun ba vitima sira. Reparasaun presiza tebes atu 
hakbit fali vitima sira nia dignidadi no halo reparasaun n’ebe halo naksobu tiha-ona 
relasaun uha ita nia sosiedade nia laran. Iha Timor-Leste nia kultura, iha buat ida naran 
“kasu sala” – prosesu mediasaun tradisional ida n’ebe resolve kona ba se’e maka halo 
sala ba se’e no konpensasaun seida lo’os mak tenki fo’o ba ema n’ebe hetan hahalok 
a’at – ida ne’e hatur baze ka fundasaun ba rekonsiliasaun iha komunidadi no atu hari’i 
dame. Nune’e mos, bainhira rekonhese tiha vitima sira nia terus liu husi reparasaun 
ne’e sai nudar fatuk inan ida ba rekonsiliasaun n’ebe naruk iha nasaun ida n’ebe liu 
husi experiensia violensia iha tinan 20 resin nia laran. 

12.6 Prinsipiu n’ebe orientasaun nian ba’a programa 
reparasaun iha Timor-Leste

Prinsipius sira tuir mai ne’e sei asisti atu dezenvolve programa reparasaun ida n’ebe 
efektivu ba’a vitima sira n’ebe vulneravel liu kona ba violasaoens direitus humanus 
nian iha Timor-Leste:

Fizibilidadi (pratikalidadi)

Timor-Leste hanesan nasaun foun ida iha faze inisial dezenvolvimentu nian hasoru 
difikuldades barak. Atu iha fizibilidade iha kontestu ida ne’e nia laran, programa 
reparasaun ida ne’e tenki seletivu no hare’e liliu kona ba nesesidades n’ebe urgenti liu 
kona ba sira n’ebe vulneravel liu no, iha n’ebe bele, fo’o resposta  coletivu n’ebe folin 
ladun makas no kriativu.

Asesibilidadi

Tenki tau matan didiak atu bele laran metin katak vitima sira n’ebe oras ne’e hetan 
susar lao’os deit tanba konsekuensia maibe tanba sira nia experiensia no mos tanba 
nia izolamentu, la hetan informasaun no meius transporte,liliu sira n’ebe hela iha 
areas rurais.

Hakbit 

Programa ida ne’e tuir lo’os tenki hakbit sira ne’eb’e hetan terus tanba violasaun 
direitus humanus n’ebe grave atu sira bele kontrola rasik sira nia moris no kore 
a’an husi limitasaun pratika no psikolojiku no vitima nia sentimentu emosional. 
Bainhira fo’o tulun rehabilitasaun no medidas reparasaun seluk tan diak liu se karik 
uza dalan hakbesik atu hakbit nian ida n’ebe hare’e liliu ba vitima sira no bazeadu 
ba’a komunidade.

Géneru

Programa ne’e tenki hanoin kona ba diferensa iha gender tanba konflitu iha Timor-
Leste afeta mane no feto oin sel-seluk. Mane no feto sira lao’os liu deit husi experiensia 
oioin kona ba violasoens direitus humanus nian iha konflitu nia laran, maibe sata 
dalan oioin atu hakman impaktu kona ba violensia hirak ne’e. Mane barak liu mak 
sai nudar alvu vitima kona ba detensaun, tortura, oho no lori lakon. Maibe, bainhira 
feto sira sai vitima kona ba detensaun, tortura no violasaun seluk tan, sira terus makas 
liu iha violasaun seksual no sei hetan diskriminasaun nafatin hanesan vitimas. Feto 
sira mos terus bainhira sira nia laen, oan mane, aman, no membrus seluk tan husi 
sira nia familia hetan violasaun direitus humanus. Sira mak sai nudar responsavel 
atu tau matan ba sira nia familia, sai responsavel ba hirak n’ebe moras no kanek, no 
servisu hodi fo’o han sira nia oan no dependentes seluk tan bainhira hirak n’ebe tenki 
fo’o han familia hirak ne’e mos ema lori ba dadur, lori lakon tiha, oho ka aleija tiha. 
Sira mos sai vulneravel makas liu tan ba violensia seksual bainhira sira nia “protetor” 
tradisional familia nian la-iha. Pelu menus 50% husi rekursus programa ida ne’e nian 
tenki aloka ba’a iha feto benefisiarias sira.

Halo prioridadi bazeadu ba nesesidadi.

Programa ne’e tenki hare’e mos ba’a sira n’ebe mak presiza tebes apoiu tanba hetan 
violasoens iha tempu uluk. Programa reparasaun ida deit la-bele rezolve nesesidadi 
husi ema hot-hotu n’ebe terus husi konflitu iha Timor-Leste nia laran no mos programa 
reparasaun ne’e la-iha intensaun atu tama fali iha dezenvolvimentu nasional ba tempu 
naruk nia fatin, nia rasik nudar objetivu bo’ot ida husi Timor nia estadu rasik.

12.7 Programa reparasaun

Objetivu prinsipal husi eskema reparasaun ida ne’e mak atu asisti vitima sira n’ebe 
vulneravel husi violasoens bo’ot ba direitus humanus, tuir kapasidade kona ba 
Komiasaun nia mandatu, liu husi halo reparasaun, to’o iha n’ebe bele, estragu n’ebe 
iha sira nia moris n’ebe mosu husi violensia liu husi servisu sosial no simboliku no 
medidas koletivas.

Rehabilitasaun

Rehabilitasaun ba vitima sira tenki inklui kuidadus médikus no psiko-sosial. Iha n’ebe 
maka Governu no sosiedadi sivil fo’o tiha ona tulun ba komunidadi sira, programa 
ida ne’e tenki suporta vitima sira hetan asesu ba tulun hirak ne’e, fo’o mos apoiu ba 
ema hirak n’ebe fo’o tulun rekursus balu tan atu nune’e to’o duni ba benefisiariu sira 
no garante mos kualidadi fo’o tulun n’ebe diak, liu husi monitorizasaun no fo’o sira 
nia reasaun ba tulun n’ebe fo.

Medidas koletivas

Programa ne’e mos tenki fo’o laran metin katak rehabilitasaun ne’e halao duni iha 
kontextu komunidadi nia fatin. Ida ne’e hatete katak medida koletiva ba reparasaun 
tenki dezenvolve ona atu nune’e garante rehabilitasaun ba vitimas violasaun direitus 
humanus nian bele halao iha kontextu no hamutuk ho sira nia komunidadi. Kria 
kanal espesial ida atu nune’e komunidadi ka grupus vitima sira bele husu tulun 
kona asistensia hirak hanesan ida ne’e. Medida hirak ne’e tenki determina liu husi 

konsultasaun ho vitima sira no bele hola forma rekonhesimentu sinboliku, hanesan 
hatete iha karaik ne’e, no/ka apoiu material ba atividadi ka ba buat hirak n’ebe identifika 
husi vitima sira hamutuk.

Medida simboliku

Medidas simbolikus, n’ebe dezenvolve bainhira halo konsultasaun ho vitima sira, bele 
inklui mos memorializasaun, serimonia komemorasaun nian, ke’e fali mate isin no 
hakoi fila fali ka halo marka ida no honra ba rate bo’ot hirak n’ebe hakoi ema barak. 
Medidas simbolikus atu fo’o honra ba vitima husi hahalok a’at tempu uluk, hametin 
kompromisu sosial atu simu hasoru hahalok a’at hirak ne’e atu nune’e la repete tan, 
buat sirak ne’e edukativu no promove rekonsiliasaun.

12.8 Objetivus

• Atu identifika vitima violasaun ba direitus humanus n’ebe vulneravel liu n’ebe 
komete iha tempu periudu Komisaun nia mandatu nia laran no suporta sira 
nia rehabilitasaun.

• Atu fasilita rehabilitasaun iha komunidadi ka grupus vitimas nian n’ebe 
afetadu makas liu tanba violasoens direitus humanus nian duranti mandatu 
nia periudu.

• Atu promove rekonhesimentu no respeitu ba vitimas violasaun direitus 
humanus nian no atu preserva memoria hahalok a’at no terus tempu uluk 
nian, hodi nune’e bele garante katak hahalok a’at hirak ne’e la repete tan.

12.9 Benefisiarius

Tuir Komisaun nia mandatu “vitima ida ne’e katak ema n’ebe, mes-mesak ka nudar 
parte koletivu ida, n’ebe hetan terus, inklindu ba sira nia isin no kanek mental, terus 
emosional, lakon ekonomiku ka hasoru irregularidadi n’ebe bo’ot tebes ba sira, (feto 
ka mane) nia direitus nudar rezultadu husi hahalok ka sala ruma n’ebe Komisaun iha 
jurisdisaun atu konsidera no inklui relativu sira ka dependentes husi ema sira n’ebe 
hetan terus individualmente.” [Regulamentu 2001/10, Seksaun 1].

Simu katak prinsipius fizibilidadi nian no prioritizasaun bazeadu ba’a nesesidae, 
Komisaun rekomenda katak programa ne’e hare liliu kona ba atu benefisia vitima sira 
n’ebe vulneravel liu iha sira n’ebe mak terus nafatin tanba konsekuensia husi violasaun 
direitus humanus n’ebe bo’ot tebes nia klaran n’ebe akontese iha priudu konflitu 24 
Abril 1974 no 25 Outubru 1999 nia laran, mak hanesan tuir mai ne’e:

• Vitima husi tortura
• Ema hirak n’ebe hetan inabilidades mental no fiziku
• Vitima husi violensia seksual
• Faluk no inan sira n’ebe seidauk kaben
• Labarik sira n’ebe afetadus tanba konflitu
• Komunidadi sira n’ebe hetan terus makas tebes no seriu kona ba violasaun 

direitus humanus, n’ebe konsentrasaun ne’e relativamente makas husi vitima 
sira n’ebe identifika ona iha leten ne’e.

Komisaun rekomenda katak programa reparasaun ne’e hahu ho lista kona ba vitima 
sira n’ebe mai iha CAVR, selesiona no priorizadu tuir kriteria n’ebe tau tiha-ona ba’a 
iha regras reparasaun ne’e nian. Sei loke janela ida ba’a tinan rua nia laran atu bele 
identifika tan benefisiariu sira n’ebe bele hetan reparasaun, atu komplementa hirak 
n’ebe Komisaun identifika tiha-ona, sei tenki fo’o, atu nune’e bele laran metin kona 
ba inklui sira n’ebe vulneravel liu maibe la-aprezenta ba’a CAVR.

Difinisaun ba benefisiariu sira

Vitima husi tortura mak sira n’ebe hodi ba dadur, torturadus, no 
sei kontinua nafatin terus makas tebes tanba konsekuensia tortura n’ebe sira 
hetan.

Ema hirak n’ebe hetan inabilidades tanba violasaun 
direitus humanus n’ebe bo’ot, mak sira n’ebe fizikamente ka 
mentalmente invalidus, ba sira nia isin tomak ka parte balu deit husi isin, tanba 
konflitu nia konsekuensia. Nudar ezemplumaka vitimas hirak n’ebe terus tanba 
amputasaun (tesi isin lolon ruma), ema ta’a, lakon parte ruma husi sira nia isin 
lolon, tiru kanek ho kilat, vitimas hirak n’ebe kilat musan ka estilhasu rohan 
ruma sei iha sira nia isin lolon, ka sira n’ebe sei iha problema nafatin tan hetan 
baku makas no tortura hodi nune’e halo sira sai totalmenti ka parsialment 
invalidus; ka vitma sira n’ebe hetan problema difisiensia mental tanba violasaun 
tempu uluk. 

Vitimas husi violensia seksual mak ema feto ka feto klosan hirak 
n’ebe hetan terus husi hahalok hanesan estragu seksual, sai atan ba seksu, obriga 
deit atu sira hola mane ka forma violasaun seluk; no labarik mane no mane bo’ot 
sira n’ebe terus tanba violensia seksual.

Faluk no inan sira seidauk kaben mak sira n’ebe sira nia laen 
ema oho tiha-ona ka lakon tiha-ona no sira n’ebe,tanba buat sirak ne’e, mak sai 
hanesan ida n’ebe mak tenki buka hahan ba’a sira nia familia. Inklui mos feto 
sira n’ebe hetan oan husi sai atan ba sexo ka husi violasaun seksual no ikus mai 
sai nudar inan n’ebe seidauk kaben.

Labarik sira n’ebe hetan terus husi konflitu sei difini 
hanesan tuir mai ne’e:

• Labarik hirak n’ebe terus husi difisensia tanba hetan violasaun direitus 
humanus n’ebe bot.

• Labarik sira n’ebe sira nia inan ka aman ema oho ka lori lakon tiha.
• Labarik sira n’ebe moris husi hahalok violenesia seksual ba inan sira n’ebe 

seidauk kaben.
• Labarik sira n’ebe terus estragu psikolojiku.

Labarik sira n’ebe bele tama iha programa reparasaun nian karik sira tinan 18 
tiha ona ka sei kiik liui tan bainhira 25 Outubru 1999.

12.10 Finansiamentu

Estadu Indonesia tenki simu proporsaun signifikanti ida kona ba folin hirak ne’e. 
Nudar poder okupanti n’ebe halo violasaun barak liu, Indonesia iha responsabilidadi 
moral no legal n’ebe bo’ot liu atu halo reparasaun ba estragu n’ebe ninia nia politika 
ka agentes halo.

Membrus estadu husi komunidadi internasional, no korporasaun fila liman sira n’ebe 
fo’o apoiu ba okupasaun ilegal iha Timor-Leste no indiretamente husik violasaun 
hirak ne’e mosu, iha obrigasaun atu fo’o tulun reparasaun ba vitima sira bazeadu ba 
prinsipiu husi responsabilidadi internasional n’ebe rekonhesidu ona iha lei kostumariu 
internasional husi hahalok n’ebe hamosu estragu.

Kontribuisaun husi agensia ka ONG Internasional sira mos diak tebes, bazeadu ba 
prinsipiu justisa sosial.

Timor-Leste iha obrigasaun husi Konstituisaun atu “ garante protesaun espesial ba 
ema hirak n’ebe sai invalidus tanba funu, sai oan kiak, no ema seluk tan n’ebe sai 
dependenti tanba sira fo’o sira nia moris tomak hodi luta ba independensia no soberania 
nasional, no tenki protege ema hotu n’ebe partisipa iha Rezistensia hasoru okupasaun 
estrangeiru”. [Seksaun 11, RDTL nia Konstituisaun]. Kona ba espiritu rekonsiliasaun 
nian, Komisaun rekomenda katak esforsu atu hare membru Rezistensia ne’e tenki 
habelar ba vitima violasaun direitus humanus n’ebe parte hot-hotu komete.

Karik Indonesia la fo’o lalais resposta, Timor-Leste ho komunidadi Internasional halo 
sira nia kontribuisaiun bainhira halo dau-daun presaun ba Indonesia atu kumpri ninia 
responsabilidadi. Vitima barak tebes mak labele hein 

Tan ne’e Komisaun rekomenda katak eskema reparasaun ida ne’e, hetan orsamentu 
konjuntu husi:

• Alokasaun fiksu (ne’ebé hetan garantia husi legislasaun) husi Timor-Leste 
nia orasamentu nasional.

• Reparasaun n’ebe estadu Indonesia mak halo.
• Reparasaun husi Indonesia nia kompanhia negosiu nian, inkluindu Estadu 

nia Empreszas, no korporasau internasional no multinasional sirak seluk no 
negosiu n’ebe buras husi funu no hetan benefisiu husi okupasaun ne’e.

• Reparasaun husi Konselho Seguransa nia Membrus Permanentes – China, 
Fransa, Rúsia, Inglaterra, Estados Unidos da America.

• Kontribuisaun husi governu sira n’ebe fo’o tulun militar, inkluindu fa’an kilat 
no fo’o treinu, ba’a Governo Indonesio duranti tempu okupasaun no koperaaun 
negosiu nian n’ebe hetan benefisiu husi fa’an kilat ba’a Indonesia.

Kontribuisaun husi governu sira, agensias Internasionais, fundasoens no organizasaun 
sosiedadi sivil seluktan, inkluindu mos orsamentu espesial ba vitimas husi violasoens 
direitus humanus, hanesan Nasoens Unidas nia Orsamentu ba Vitima husi Tortura.

Komisaun rekomenda katak atu hari’i fundu fiar ida hodi nune’e gere kontribuisaun 
hirak ne’e no orsamentu ida ne’e hetan auditoria regular.

12.11 Durasaun

Komisaun rekomenda katak programa ida ne’e halao ba tinan 5 nia laran, ho posibilidadi 
atu hetan estensaun. Iha rekomendasaun katak programa bolsa de estudus ba labarik 
sira kontinua to’o labarik ida ikus liu n’ebe iha direitu halo ona tinan 18, ne’e  maka, 
iha tinan 2017.

12.12 Metodus

Tenki dezenvolve metodu atu fo’o tulun programa reparasaun nian maibe tenki iha 
konsulta mos ho vitima sira no grupu vitima nian no inklui buat sirak tuir mai ne’e:

Apoiu ba inan sira n’ebe seidauk kaben, no bolsa de estudus ba sira nia oan 

Programa ida ne’e sei fo’o tulun liu husi bolsa de estudus ba inan sira n’ebe seidauk 
kaben, inkluindu vitima husi violensia seksual no faluk tanba funu sira nia oan sira 
n’ebe sei ho idade atu ba’a eskola nian, to’o labarik hirak ne’e halo ona tinan 18. Pakote 
ida ne’e mak hanesan fo’o tulun osan atu selu eskola no kustu sel-seluk tanno governu 
nia agensia mak kaeradministrasaun no/ka ONG sira iha nivel distritu. Hein katak 
fulan ida dala ida inan sira n’ebe seidauk kaben sei ba to’o organizasaun sira n’ebe fo’o 
tulun atu simu osan hirak ne’e, no nune’e mos iha asesu atu hetan tulun seluk tan, 
hanesan hetan konselho, hetan apoiu husi grupu n’ebe simu terus hanesan, hetan 
treinu ba abilidadi iha moris lor-loron nian, no iha asesu ba mikro kréditu atu bele 
halao atividadi iha moris lor-loron nian. Atividadi ful-fulan ne’e bele sai hanesan 
atividai sentral hodi nune’e sira bele hetan asesu ba tulun importanti seluk tan, hanesan 
kuidadu ba saúdi.

Apoiu ba invalidus sira, faluk sira, no sobreviventi husi violensia seksual 
no tortura

Programa ne’e sei fo’o tulun sosial ba faluk sira, ba sobrevivente husi violensia seksual 
(n’ebe laiha labarik ho tinan atu ba’a eskola nian), ba invalidus sira, no sobrevivente husi 
tortura, inkluindu rehabilitasaun, treinu kona ba abilidadi no asesu ba mikro- kréditu 
atu bele halao atividadi iha moris lor-loron nian. Tulun hirak ne’e governu nia agensia 
no ONG espesializadu sira no ONG sira n’ebe komunidadi nian mak hala’o. 

Apoiu ba komunidadi hirak n’ebe afetadu makas liu

Programa ne’e sei fo’o apoiu ba komunidadi hirak n’ebe hetan terus makas, n’ebe 
hamutuk halo proposta koletivu ida ba reparasaun. Tau mos iha proposta nia laran 
esplikasaun kona ba oin sa komunidadi ne’e hetan terus duranti tempu konflitu no, 
iha termu geral, violensia n’ebe sira hasoru, projetu espesifiku ida atu bele hakma’an 
estragu n’ebe hetan husi terus, no lista ida kona ba benefisiarius hirak n’ebe sei tama 
iha atividadi ida ne’e. Agensia governu nian no/ka ONG sira mos bele uza programa 
ida ne’e hodi halo atividadi mak hanesan halo kolokiu kona ba kura no servisu seluk 
tan hodi restaura, inkluindu terapia kreativu no aktividades mak hanesan teatru, arte 
vizual, múzika no reza. Balansu ba generu kona ba benefisiariu sira sai nudar kriteria 
atu hetan tulun.

Memorializasaun 

Programa ne’e sei promove momorializasaun nasional liu husi konsulta ho vitima no 
mos parseiru seluk taninkluindu governu. Programa memorializasaun ne’e liu husi 
dalan, maibe lao’os limitadu ba, hahalok a’at n’ebe hetan diskrisaun iha Relatotiu ida 
ne’e, no inklui serimonias komemorasaun nian, data, monumentus, no inisiativa sira 
seluk atu fo’o honra no hanoin nafatin vitimas husi violasaun direitus humanus iha 
nivel komunidadi lokal no nasional. Memorializasaun mos inklui atu dezenvolve 
material edukasaun nian kona ba Timor-Leste nia luta istoriku hodi nune’e kaer metin 
direitus humanus, dezenvolve literatura popular, múzika no arte hodi fo’o hanoin, no 
– hanesan rekomenda ona iha fatin seluk husi Relatoriu ida ne’e – programa edukasaun 
ida atu promove kultura ida kona ba rezulusaun la-violensia nian kona ba konflitu.

Kompromisu atu la halo tan violensia 

Nudar parte ida husi komprimisu nasional atu violensia hirak ne’e la repete tan, 
programa edukasaun espesial ida atu hakman inpaktu violensia husi tinan 25 nia 
laran sei halao hamutuk ho governu nia agensia sira n’ebe relevanti no sosiedadi sivil. 
Rekonhese siklu violensia nian n’ebe sei tama nafatin iha Timor-Leste nia sosiedade, iha 
servisu fatin no iha ita nia uma, programa reparasaun nasional ne’e tenki dezenvolve 
kampanha edukasaun, ida atu hasa’e konsensializasaun publika kona ba ligasaun 
husi abuzu tempu uluknian no komportamentu violentu oras ne’e nian. Programa 
edukasaun ida ne’e nia objetivu ne’e buka atu fasilita mudansa iha moris lor-loron n’ebe 
uza violensia nudar meiu atu halo mediasaun ba konflitu, iha nivel hot-hotu moris 
nian. Atu fo’o honra ba vitima sira husi violensia em masa, ita tenki iha kompromisu 
klaru ida atu transforma hahalok n’ebe ita simu husi tempu uluk.

12.13 Orgaun n’ebe implementa

Komisaun rekomenda katak orgaun n’ebe implementa ba’a programa reparasaun 
sei hari’i n’ebe sei funsiona duranti durasaun programa ida ne’e nian. Nia k’nar sei 
implementa no kordena Programa Reparasaun Nasional n’ebe servisu hamutuk 
ho parseiru hot-hotu n’ebe iha relevanti. Hirak ne’e sei inklui tulun husi governu 
nia agensia sira, hanesan Ministeriu Trabalhu no Reinzersaun, Ministeriu Saúdi, 
Ministeriu Edukasaun, no ONG hirak n’ebe fo’o tulun no organizasaun n’ebe bazeadu 
ba igreja n’ebe servisu iha nivel nasional no distrital.

Orgaun implementasaun ne’e sei involve “ema n’ebe iha servisu sosial” ka fasilitador sira 
iha nivel distritu nian, n’ebe sei simu treinu balu no apoiu transporte. Ema servisu nain 
hirak ne’e sei ajuda halo ligasaun husi vitima sira ba servisus hirak n’ebe presiza.

Orgaun implementasaun ne’e mos sei dezenvolive no apoia programas inovativu, 
hamutuk ho ONG sira, atu fo’o asistensia ba vitima sira, grupus vitimas nian, no 
komunidadi sira, atu hare no rezolve kona ba nesesidades no problemas liu husi tempu 
n’ebe naruk no n’ebe fo’o hakbit.

Orgaun implementasaun ne’e mos tenki hari’i kuadru konselhu ida n’ebe inklui 
reprezentanti vitimas no grupus vitimas nian, no organizasaun sira no mos ema 
individual n’ebe iha influensia makas iha komunidadi atu protege vitima sira nia 
direitu, nudar orgaun permanenti konsultativu ida kona ba programa dezenvolvimentu 
nian no fo’o sai ninia programa hirak ne’e.

13. Instituisaun hirak n’ebe sei tutan CAVR 
Komisaun halo tiha-ona kontribuisaun balu ba prosesu hari’i nasaun kona ba Timor-
Leste tinan sira foin hahu tranzisaun iha ita nia demokrasia foun ne’e. Tranzisaun 
ida ne’e sei kontinua nafatin no nia prosesu sei naruk. Komisaun nia vizaun maka, 
bazeadu ba dialogo ho komunidadi lokal iha tinan 3 nia laran, katak iha aspetu barak 
husi nia k’nar mak tenki hatutan ba oin tan hanesan parte ida husi esforsu nasional 
atu hari’i sosiedadi ida n’ebe bazeadu ba rekonhese lia lo’os tempu uluk nian, la-iha 
violensia, rekonsiliasaun no reparasaun. k’nar atu hola ka grava, preserva no fahe ita 
nia istoria nia lia lo’os, husi kontinua promove nafatin rekonsiliasaun n’ebe sei la hotu, 
no husi kria sosiedadi ida bazeadu ba direitus humanus no lei nia supremasia buat 
hirak ne’e hotu bele dezenvolve bainhira hari’i instituisaun ida n’ebe sei halao aspetus 
husi Komisaun nia servisu.

Komisaun rekomenda katak:

13.1 Parlamentu Nasional apoia rekomendasaun husi Relatoriu ida ne’e, foti 
responsabilidadi primariu atu superviziona no halo monitorizasaun ba 
implementasaun no delega k’nar ida ne’e ba Komite Parlamentar apropriadu 
ida.

13.2 Parlamentu Nasional fo’o mandatu ba organizasaun apropriadu ida atu halao 
konslulta nasional ida liu husi Prezidenti nia supervizaun kona ba nia k’nar, 
termus ba’a referensia no fizibilidadi husi instituisaun n’ebe atu halao k’nar ne’e 
no, bazeadu ba buat hirak ne’e n’ebe hetan, hodi nune’e halo rekomendasaun 
atu nune’e Parlamentu Nasional bele halo konsiderasaun. Buat hirak n’ebe atu 
halo konsiderasaun tenki inklui:
• Implementasaun kona ba’a Rekomendasaun iha Relatoriu ida ne’e.
• Nesesidadi hodi halo nafatin ba’a oin rekonsiliasaun iha Timor-Leste.
• Prezervasaun kona ba eis-Comarka Balide nudar fatin riku soi ida no uza 

fatin ida ne’e hanesan sentru memoria nasional ida ba’a vitima sira no 
direitus humanus. 

• Prezerva no uza CAVR nia arkivu.
• Instituisaun nia pozisaun legal.

Abreviasaun no akronimus
ABRI Angkatan Bersenjata Republik Indonesia Republika Indonesia nia Forsas Armadas (naran TNI tuir fali restrutura 

iha 1 de Abril 1999)

Apodeti Associacão Popular Democratica 
Timorense

Associação Popular Democratica Timorense

ASDT Associacão Sosial Democratica Timorense Associação Sosial Democratica Timorense

Asosiasi HAK Yayasan Hukum, Hak, Asasi dan Keadilan Fundasaun lei, Direitus Humanus no Justisa

CEDAW Konvensaun kona ba Hamoho tiha formas hot-hotu kona ba Deskriminasaun 
Hasoru Feto

CNRT Conselho Nacional de Resistência 
Timorense

Conselho Nacional de Resistência Timorense

CPLP Comunidade dos Paises de Lingua 
Portuguesa

Comunidade dos Paises de Lingua Portuguesa

CRC Konvensaun kona ba Direitus Labarik nian

Fokupers Forum Komunikasi Untuk Perempuan 
Lorosae

Forum komunikasaun nian ba Feto Loro-sae

Fretilin Frente Revolucionaria de Timor-Leste 
Independente

Frente Revolucionaria de Timor-Leste Independente

GPK Gerakan Pengacau Keamanan Movimento de Disturbiu da Segurança (termo indonésio para Fretilin/
Falintil etc)

Hansip Pertahanan Sipil Defeza Sivil (Forsa)

ICESCR Kovenant Internasional kona ba Direitus Ekonomiku, Sosial no Kultural

ICRC Cruz Vermelha nia Komite Internasional

KKP-HAM Komisi Penyelidik Pelanggaran Hak Asasi 
Manusia

Komisaun de Investigasaun kona ba Violasoens Direitus Humanus nian 
(iha Timor-Leste)

Kodim Komando Distrik Militer Komandu Militar Distritu nian

Komnas HAM Komisi Nasional Hak Asasi Manusia Indonesia nia Komisaun kona ba Direitus Humanus

Kopassandha Komando Pasukan Sandhi Yudha Komandu Sekretu Funu nian (1971-86)

Kopassus Komando Pasukan Khusus Komandu Forsas Espesiais (1986-to’o ohin loron)

Koramil Komando Rayon Militer Komandu Militar Sub-Distritu nian

Korem Komando Resort Militer Komandu Militar Sub-regional nian 

KOTA Klibur Oan Timor Aswain Klibur Oan Timor Aswain

KUHAP Kitab Undang-undang Hukum Acara 
Pidana

Kodigu Prosesu Kriminal

KUHP Kitab Undang-undang Hukum Pidana Kodigu Kriminal

NGO Organizasaun não Governamantal

Pertamina Perusahaan Pertambangan, Minyak dan 
Gas Bumi Negara 

Empresa Estatal Minerasaun, Oleo no Gas nian (Indonesia)

SGI Satuan Gabungan Intelijen Força de Inteligensia Conjunta (to’o 1993)

TBO Tenaga Bantuan Operasi Asistenti Operasaun nian – labarik mane sira no mane bo’ot sira n’ebe ABRI 
sira uza hanesan matro’os no serventi etc

TNI Tentara Nasional Indonesia Exersitu Nasional Indonesia

Trabalhista Partido Trabalhista Partido Trabalhista (Timor))

UDT União Democratica Timorense União Democratica Timorense

UNAMET Nasoens Unidas nia Misaun iha Timor-Leste (1999)

UNHCR Nasoens Unidas nia Altu Komisariadu ba’a Refugiadus

UNTAET ONU nia Administrasaun Transitoria iha Timor-Leste (1999-2002)

Timor-Leste nia Mapa

